
ᐱᖓᑦᓯᖅ, ᐅᑐᐱᕆ 28, 2020 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᒃ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᑳᓪᕕᓐ ᐲᑕᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

1 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᐅᑐᐱᕆ 28, 2020 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, ᐊᖓᔪᖅᑳᖅ 

ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, 

ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, ᑳᓪᕕᓐ ᐲᑐᓴᓐ, ᐃᒥᓕᐊᓐᓄ ᕿᓐᖑᖅ, ᐅᖃᖅᑎ 

ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ. 

 

>>ᑲᑎᒪᓯᒋᐊᖅᑐᑦ 13:30ᒧᐊᑦᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓗᒃᑯᑦ. ᐱᒋᐊᓚᐅᖅᑎᓐᓇᑕ, ᐊᐱᕆᓂᐊᖅᐳᖓ ᒥᔅᑕ ᓯᒪᐃᓚᒃ 

ᑐᒃᓯᐊᕐᓂᒃᑯᑦ ᒪᑐᐃᕈᓐᓇᖅᐱᐅᒃ? ᒥᔅᑕ ᓯᒪᐃᓕᒃ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᓯᒪᐃᓕᒃ ᒪᒃᐱᖅᓯᖅᑲᐅᖕᒪᑦ. ᓄᓇᕗᒻᒥᐅᑕᐃᑦ ᐅᓪᓗᒃᑯᑦ, ᑕᐅᑐᖕᓂᐊᓕᕐᒥᒐᔅᓯ 

ᑲᑎᒪᑎᓪᓗᒋᑦ ᒪᓕᒐᓕᐅᖅᑎᖁᑎᓯ. ᑐᙵᓱᑦᓯᐊᕆᑦᑎ ᓈᓚᐅᑎᒃᑯᓪᓗ ᑎᕖᒃᑯᓪᓗ. ᒥᓂᔅᑕᐃᑦ ᐅᖃᐅᓯᒃᓴᖏᑦ 

(ᑐᓵᔨᒃᑰᓕᖅᑐᖅ) ᒥᓂᔅᑕᒋᔭᖅ ᒐᕙᒪᓕᕆᔨᒃᑯᓐᓄᑦ, ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 494 - 5(2): ᓄᓇᕘᑉ ᒐᕙᒪᖓ ᑐᙵᕕᒃᑯᓪᓗ ᐊᖏᖃᑎᒌᒍᑎᓕᐅᖅᑐᑦ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ, ᐊᕐᕕᐊᕐᒥᐅ ᐅᑉᓗᒃᑰᑎᐊᖅᐸᑉᕼᐃ.  

 

(ᑐᓵᔨᒃᑰᓕᖅᑐᖅ) ᐅᖃᖅᑏ, ᔮᓐᓄᐊᕆ 21−ᖑᑎᓪᓗᒍ 2020−ᒥ, ᓄᓇᕗᑦ ᑐᙵᕕᒃᑯᑦ ᐊᒻᒪᓗ ᓄᓇᕘᑉ ᒐᕙᒪᖓ 

ᐆᒻᒪᕆᐊᖅᑎᑦᑎᓚᐅᕐᖓᑕ ᐱᓕᕆᖃᑎᒌᖕᓂᕐᒥᓂᒃ ᐊᑎᓕᐅᖃᑎᒌᒃᑐᑎᒃ ᑲᑐᔾᔨᖃᑎᒌᖕᓂᕐᒧᑦ ᐊᖏᖃᑎᒌᒍᒻᒥᒃ. 

 

ᑕᐃᒫᒃ ᑖᒃᑯᐊ ᑎᒥᖁᑎᕗᑦ ᑲᑐᔾᔨᖃᑎᒌᓐᓂᐊᕐᖓᑕ ᓯᕗᓪᓕᐅᑎᑕᑦᑎᓐᓄᑦ, ᕕᕗᐊᕆ 17−ᖑᑎᓪᓗᒍ 2020−ᒥ 

ᓄᓇᕘᑉ ᒐᕙᒪᖓᑕ ᐊᖓᔪᖅᑲᐅᑎᖏᑦ ᐊᒻᒪᓗ ᓄᓇᕗᑦ ᑐᙵᕕᒃᑯᖏᑕ ᑲᑎᒪᔨᖏᑦ ᑲᑎᒪᔪᒻᒪᑕ ᐅᖃᐅᓯᖃᖅᑐᑎᒃ 

ᑖᒃᑯᓂᖓ, ᑕᒪᒃᑯᓂᖓ ᐃᓄᐃᑦ ᒐᕙᒪᒃᑯᓪᓗ ᑲᑐᔾᔨᖃᑎᒌᖕᓂᕆᓂᐊᖅᑕᖏᓐᓂᒃ ᐱᖁᑎᔾᔪᐊᓕᕆᓂᖅ, ᐊᒻᒪ 

ᐃᓕᓐᓂᐊᖅᑐᓕᕆᓂᖅ, ᐃᒡᓗᓕᕆᓂᕐᓗ ᐱᓪᓗᒍ. 

 

ᐊᑎᓕᐅᖃᑎᒌᓚᐅᖅᑎᓪᓗᑕ, ᐊᖓᔪᖅᑳᖅ ᑰᑦᑎᖅ ᑲᑎᖃᑎᒋᖃᑦᑕᖅᓯᒪᔭᕋ ᑲᑎᖃᑎᒋᕋᑖᔪᒻᒥᔭᕋ ᐊᒃᑐᕙ 

16−ᖑᑎᓪᓗᒍ ᐅᖃᐅᓯᖃᖅᑐᑕ ᐱᖁᑎᔾᔪᐊᓂᒃ ᐊᒥᒐᖅᓯᓂᐅᔪᓂᑦ ᓄᓇᕗᒻᒥ ᐊᒻᒪ ᐃᖅᑲᓇᐃᔭᓚᐅᙱᓐᓂᖏᓐᓂᒃ 

ᐱᓕᒻᒪᒃᓴᐃᖃᑦᑕᕐᓂᕐᒧᑦ ᑐᑭᒧᐊᒍᑎᒃᓴᕐᒥᒃ. ᖁᕕᐊᓱᓪᓚᕆᓚᐅᕐᒥᔪᖓ ᐃᓚᒋᔭᐅᓪᓗᖓ ᐊᕐᕌᒍᑕᒫᖅᓯᐅᒻᒥᒃ 

ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ ᐃᖃᓗᒃᑑᑦᑎᐊᕐᒥ ᐊᒃᑑᕙ 20−ᒥ ᒥᓂᔅᑕᐅᖃᑎᒃᑲᑦᑕᐅᖅ ᐃᓚᖏᑦ 

ᐱᖃᑕᐅᓪᓗᑎᒃᑕᐅᖅ. 

 

ᐅᖃᖅᑏ, ᑖᓐᓇ ᓄᕙᖕᓇᕐᔪᐊᖅ 19 ᑲᑐᔾᔨᖃᑎᒌᒋᐊᖃᓪᓚᕆᓕᖅᑎᑦᑎᓯᒪᖕᒪᑦ ᓄᓇᕘᑉ ᒐᕙᒪᒃᑯᖏᓐᓂᒃ 

ᑐᙵᕕᒃᑯᓐᓂᓪᓗ ᐊᖓᔪᖅᑳ ᑰᑎᕐᓗ ᐅᖃᖃᑎᒌᖃᑦᑕᖅᑐᒍᒃ ᖃᓄᐃᓕᕙᓪᓕᐊᒻᒪᖓᑕ ᓄᕙᖕᓇᕐᔪᐊᖅ 

ᐅᖃᐅᓯᕆᓪᓗᑎᒍ. ᐊᒻᒪᑦᑕᐅᖅ ᓄᓇᕘᑉ ᒐᕙᒪᒃᑯᖏᑦ ᒐᕙᒪᑐᖃᒃᑯᓪᓗ ᐱᓕᕆᔨᖏᑦ ᐱᓇᓱᐊᕈᓰᒃ ᒪᕐᕉᒃ 

ᓈᒐᐃᒻᒪᑎᒃ ᑲᑎᒪᖃᑎᖃᖅᐸᒃᑐᑦ ᓄᓇᕗᑦ ᑐᙵᕕᒃᑯᓐᓂ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᖃᓄᖅ 

ᐱᓕᕆᒻᒪᖔᑕ ᓄᕙᖕᓇᕐᔪᐊᕐᒥ ᐅᖃᐅᓯᖃᖅᑐᑕ. 

 



ᐱᖓᑦᓯᖅ, ᐅᑐᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑐᔾᔨᒐᑦᑕᐃᓛᒃ ᓯᕗᓪᓕᐅᖁᔭᑦᑎᓐᓂᑦ ᑐᙵᕕᒃᑯᓪᓗ ᐊᒻᒪᓗ ᐃᑲᔪᕈᒪᔪᐃᓐᓇᐅᓪᓗᑕ ᑭᒃᑯᑐᐃᓐᓇᕐᓂᒃ 

ᐃᓅᓯᖏᓐᓂᒃ ᐱᐅᓯᕚᓪᓕᖅᑎᑦᑎᒐᓱᐊᕈᒪᓪᓗᑕ ᐊᒻᒪᓗ ᐃᓄᐃᑦ ᐃᓅᓂᖏᓐᓂᒃ ᐃᓕᖅᑯᓯᖏᓐᓂᓪᓗ 

ᓴᖅᑭᔮᕆᐊᖅᑎᑦᑎᒍᒪᓪᓗᑕ ᐃᓅᓯᖃᑦᑎᐊᕐᓂᖅᓴᐅᓗᑎᒃ ᒐᕙᒪᒃᑯᑦ ᐱᓕᕆᓂᖏᑎᒍᓪᓗ. 

 

ᐅᖃᖅᑏ, ᓇᓗᙱᑦᑎᐊᖅᑐᖓ ᑲᑐᔾᔨᖃᑎᒌᖏᓐᓇᕈᑦᑕ ᑕᐃᒫᒃ ᓴᙱᓕᒃᑲᓐᓂᕈᓐᓇᕐᓂᐊᕋᑦᑕ ᐸᕐᓇᖕᓂᕗᑦ ᐃᓄᐃᑦ 

ᓂᐱᖏᑦ ᓂᐱᒃᑭᐅᓂᖅᓴᕈᖅᑎᓪᓗᑎᒍᓪᓗ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑐ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑐ 

ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 495 - 5(2): ᓄᑖᖅ ᓄᓇᕘᒥ ᑕᑯᒥᓇᖅᑐᓕᕆᓂᕐᒧᑦ ᐱᒋᐊᖅᑎᑕᖅ: 

ᐃᓕᓴᕆᔭᐅᔾᔪᑎᑖᖅᑐᑦ ᓇᓗᓇᐃᖅᑕᐅᓂᖏᑦ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᒫᓐᓇᕋᑖᕈᓘᓚᐅᖅᑐᖅ ᐱᓇᓱᐊᕈᓯᑲᓴᐅᔪᐃᑦ ᓴᑉᑕᒻᐸ 

23−ᖑᑎᓪᓗᒍ ᑕᕝᕙᓂ ᐃᒡᓗᕐᔪᐊᒥ ᓇᖏᖅᓯᓚᐅᖅᐳᖓ ᓄᓇᕗᕐᒥᐅᑕᓂᒃ ᑐᓴᖅᑎᑦᑎᓪᓗᖓ ᑖᒃᑯᐊᑦ ᓄᓇᕘᒻᒧ 

ᓄᓇᕘᒻᒥ ᓴᓇᐅᒐᒃᓴᐅᔪᓂᒃ ᓴᖅᑭᑎᑦᑎᓂᕐᒧᑦ ᑐᕌᔪᓂᒃ. 

 

ᑖᓐᓇ ᐱᔭᒃᓴᐅᑎᓪᓗᒍ ᓴᖅᑭᔮᖅᑎᑦᑎᓚᐅᕋᑦᑕ ᐃᓛᒃ ᐊᑕᐅᓯᕐᒥᒃ ᐱᒋᐊᖅᑎᑦᑎᓇᓱᓚᐅᕋᑦᑕ ᑕᒪᒃᑯᐊ 

ᐱᕙᓪᓕᐊᔪᓕᕆᓂᕐᒧᑦ ᑐᕌᖓᔪᓂᒃ ᐱᕚᓪᓕᕈᑎᒃᓴᓂ, ᑕᕝᕗᖓ ᓄᓇᕘᒻᒥᐅᑕᓄᑦ 

ᐱᓕᕆᕕᐅᑦᑎᐊᑲᓐᓂᕈᓐᓇᖁᓪᓗᒋᑦ ᑖᓐᓇ ᓄᕙᖕᓇᕐᔪᐊᖅ ᑕᒫᓃᑎᓪᓗᒍ. 

 

ᐅᓪᓗᒥᓕ ᓇᖏᖅᓯᕗᖓ ᑖᒃᑯᐊᑦ ᑐᓴᖅᑎᑦᑎᓇᓱᒃᓱᖓ ᑐᙵᓯᒃᑎᖁᓪᓗᒋᓪᓗ, ᐅᐱᒋᓪᓗᒋᑦ 11−ᐸᐅᔪᐃᑦ ᒫᓐᓇ 

ᑖᔅᓱᒥᖓ ᐱᓕᕆᐊᒃᓴᓂ ᐱᓕᕆᓂᐊᓕᕐᒪᑕ, ᑖᒃᑯᐊᑦ ᐃᖃᓗᒃᑑᑦᑎᐊᖅ ᕼᐋᒻᒪᓚᒃᑯᖏᑦ, ᑕᒪᒃᑯᓂᖓ ᐋ, ᓴᕕᕋᔭᖕᓂᑦ 

ᐃᒋᑕᐅᓯᒪᔪᓂᑦ ᓴᓇᐅᒐᓐᓂᐊᕐᒪᑕ, ᐸᖕᓂᖅᑑᑉ ᕼᐋᒻᒪᓚᒃᑯᖏᑦ, ᔭᐃᑯ ᐃᓱᓪᓗᑕᐅᑉ ᓴᓇᐅᒐᕐᔪᐊᒥᑦ 

ᓴᖅᑭᑎᑦᑎᒍᒫᖅᓱᓂ, ᒫᑎᐅ ᓄᑭᕐᖓᖅ ᐃᖃᓗᖕᓂ, ᖃᕆᓴᐅᔭᒃᑯᑦ ᓴᖅᑭᔮᖅᑎᑦᑎᓂᐊᖅᓱᓂ ᓄᓇᕐᔪᐊᖅ ᒥᑭᑦᑐᖅ 

ᐊᖏᓪᓕᒋᐊᖅᑎᑕᐅᓯᒪᓗᓂ, ᖁᕕᐋᓇᖅᐹᓪᓕᕈᑎᓂᒃ ᑕᕝᕙᓂ ᓄᓇᕘᒥ ᓴᖅᑭᔮᖅᑎᑦᑎᓇᓱᓐᓂᖅ ᑎᑎᕋᐅᔭᖅᓯᒪᔪᖅ 

ᐊᕙᑎᓂᒃ ᑕᕝᕙᓂ ᐃᖃᓗᓐᓂ ᓴᖅᑭᑎᑕᐅᓂᐊᕆᕗᖅ. 

 

ᓗᐃᔅ ᓱᓗᒃ ᓚᒃ, ᒪᒥᐊᓇᖅ ᐊᑎᓯ ᐅᖃᑦᑎᐊᖏᒃᑯᒃᑭᑦ ᑲᖏᖅᖠᓂᕐᒥᑦ ᐊᒻᒪᓗ ᐊᕐᕕᐊᓂᑦ ᑖᒃᑯᐊᑦ ᒥᖅᓱᒐᕐᒥᑦ 

ᓴᖅᑭᔮᖅᑎᑦᑎᒍᒫᖅᓯᒪᓪᓗᓂ, ᑏᒻ ᐊᓲᓇ ᑭᙵᓐᓂ, ᓴᓇᐅᒐᕐᒥᑦ ᓴᖅᑭᑎᑦᑎᓂᐊᖅᐳᑦ, ᓘᓯ ᕿᔪᐊᕐᔪᒃ ᐊᕐᕕᐊᓂᑦ, 

ᑕᒪᒃᑯᓂᖓ ᓴᖅᑭᑎᑦᑎᓂᐊᕆᓪᓗᓂ ᓂᕕᖓᖃᑦᑕᖅᑐᓂᒃ ᐊᕙᑎᓃᑦᑐᓂᒃ. 

 

ᓇᑦᓯᓕᒃ ᐊᕐᓇᕐᕕᒃ ᑲᑐᔾᔨᖃᑎᒌᖏᑦ, ᑕᓗᕐᔪᐊᓂᑦ, ᑖᒃᑯᓂᖓ ᕿᑐᙵᐅᔭᙳᐊᓂᒃ ᓴᓇᐅᒐᓐᓂᐊᖅᓱᑎᒃ, Nunavut 

Municipal Training Organization – Canvas Art, Qinnuajuat Cultural Centre (ᑐᓵᔨᒃᑰᓕᖅᑐᖅ) 

ᕿᓐᓄᐊᔪᐊᖅ ᐱᖅᑯᓕᕆᕝᕕᒃ ᑭᙵᕐᓂ (ᑐᓵᔨᒃᑰᕈᓐᓃᖅᑐᖅ) ᑖᒃᑯᐊ ᓄᓇᓕᓐᓄᑦ ᐊᑭᑦᑐᕋᐅᑎᑦᑎᓇᓱᖕᓂᐊᖅᑐᐃᑦ 

ᑕᐃᔅᓱᒥᖓ ᑭᖑᕝᕕᖅᑎᑦᑎᓂᐊᕐᒪᑕ ᑕᑯᒃᓴᐅᖃᑦᑕᖅᑐᖅ Welcome to Cape Dorset ᑭᖑᕝᕕᖅᑕᐅᓂᐊᕐᒪᓐ. 

 

ᓵᓐ ᒋᐅᔅᑎᓂ, ᑕᒪᒃᑯᓂᖓ ᓄᑕᐅᙱᑦᑐᓂ ᐊᔾᔨᓕᐅᖅᑕᐅᓂᑯᕕᓂᕐᓂᒃ ᐊᒻᒪᓗ ᐃᑦᑕᕐᓂᓴᕐᓂᖅ ᐃᙱᐅᓯᓂᒃ 

ᑲᑎᖅᓱᐃᓂᐊᖅᓱᓂ ᖃᒪᑦᑐᐊᒥᑦ. ᑖᒃᑯᐊᑦ ᖁᔭᓐᓇᒦᖅᑕᒃᑲ ᓴᓇᐅᒐᖅᑎᓕᒫᑦ ᓄᓇᕘᒥᑦᑐᓕᒫᑦ ᑕᒪᒃᑯᓂᖓ 

ᓴᖅᑭᔮᖅᑎᑦᑎᓂᐊᖅᑎᓪᓗᒋᑦ ᖁᕕᐊᓇᖅᑐᓂ ᖁᕕᐊᓱᓕᐅᑎᒋᔭᐅᑲᓐᓂᕈᓐᓇᕐᓂᐊᖅᑐᓂᒃ ᓄᓇᕘᕐᒥᐅᑕᓄᑦ. 

 

ᑕᐃᒪᓐᓇᐃᑎᓪᓗᒍ ᒫᓐᓇ ᓴᖅᑭᔮᕐᔫᒥᒋᐊᖃᖅᓱᒪᒐᑦᑕ ᑕᒪᒃᑯᐊᓗ ᐱᓕᕆᐊᓯ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 

ᐊᑐᖅᓱᓯ ᐱᔨᑦᓯᕐᓂᕐᒥᒃ ᑖᒃᑯᓂᖓ ᓄᓇᓕᓐᓄᑦ ᐱᕚᓪᓕᕈᑎᔅᓴᓂᒃ ᓴᖅᑭᑎᑦᑎᔪᐊᓐᓅᒐᔅᓯ, ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᕐᖅᑐᑦ 



ᐱᖓᑦᓯᖅ, ᐅᑐᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑑᓚᐅᐱᓪᓚᒃᑐᖅ ᓄᓇᕗᑦ ᓯᓚᑦᑐᖅᓴᕐᕕᖓᓂ, ᒥᔅᑐ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 496 - 5(2): ᐱᖅᑯᓯᓕᕆᕕᒻᒥ ᐃᓕᓐᓂᐊᖅᑏᑦ ᐅᓂᒃᑳᕐᓂᖏᑦ ᐃᓕᑕᒥᓂᒃ (ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐅᑉᓗᒃᑯᑦ, ᐅᖃᖅᑏ, ᒪᓕᒐᓕᐅᖅᑏᓐ ᓄᓇᕗᒻᒥᐅᑦ. ᐅᖃᖅᑏ, ᐅᐱᒍᓱᑉᐳᖓ 

ᐊᔾᔨᒌᙱᑦᑐᓂᒃ ᐃᓕᓐᓂᐊᒐᑦᓴᓂᒃ ᐃᑲᔪᖅᓱᐃᓲᖑᒻᒪᑕ ᓄᓇᕘᒻᒥ ᓯᓚᑦᑐᓴᕐᕕᒻᒥ ᐱᖅᑯᓯᓕᕆᕕᒃᑯᑦ 

ᐊᖅᑯᑎᒋᔭᐅᓪᓗᓂ ᓄᓇᕗᒻᒥ ᐱᖅᑯᓯᓕᕆᓂᕐᒧᑦ ᐃᓕᓐᓂᐊᕐᕕᐅᔪᖅ ᑲᖏᖅᑐᒑᐱᖕᒥ. 

 

(ᑐᓵᔨᒃᑰᓕᖅᑐᖅ) ᐅᖃᖅᑏ, ᒪᓕᔅᓴᕈᒪᓕᖅᓯᒪᑎᑕᐅᓪᓗᑎᒃ ᐊᑯᑭᑦᑐᕐᓂ ᐃᓄᐃᑦ ᐃᓕᓴᕕᖓᓂ, ᑖᓐᓇ 

ᐱᔭᕇᖅᑕᐅᓚᐅᖅᓯᒪᔪᖅ ᑎᓴᒻᐸ 2010−ᖑᑎᓪᓗᒍ ᐊᒻᒪᓗ ᐃᓕᓐᓂᐊᑎᑦᑎᒋᐊᓕᖅᑐᑎᒃ 2011−ᑎᓪᓗᒍ. 

ᑕᐃᒪᙵᓂ ᐃᓕᓐᓂᐊᒐᔅᓴᐃᑦ ᑕᖅᑲᓂ ᓯᓚᒥ ᒪᑭᒪᓇᓱᐊᕐᓂᕐᒥᑦ ᐊᒻᒪ ᓯᓚᓕᕆᓂᕐᒥᑦ ᐃᓄᐃᓪᓗ ᓴᓇᓲᖏᓐᓂᒃ, 

ᒥᖅᓱᕈᓯᖏᓐᓂᓪᓗ ᐃᓕᓐᓂᐊᕝᕕᐅᓯᒪᔪᖅ. 

 

ᐃᓕᓐᓂᐊᖃᑦᑕᖅᑐᐃᑦ ᐃᓕᓴᐃᔨᖃᖅᑐᑎᒃ ᐃᓐᓇᑐᖃᕐᓂᒃ ᓇᑭᕈᓘᔮᓗᒃ ᓄᓇᕘᒻᒥᖔᖅᑐᓂᒃ 

ᐃᖅᑲᓇᐃᔮᖅᑖᑎᑕᐅᓲᓂᒃ ᖃᐅᔨᒪᓂᖏᑦ ᐊᔾᔨᒌᑦᑐᕈᓘᔭᕐᓂᒃ ᒪᓕᑦᑎᑐᒃ. ᑕᒪᓐᓇ 

ᓄᖅᑲᖓᑎᑕᐅᑲᐃᓐᓇᓚᐅᖅᑑᒐᓗᐊᖅ ᓄᕙᓐᓇᕐᔪᐊᖅᑕᓕᐊᓘᖕᒪᑦ ᑭᓯᐊᓂᓕ ᓯᓚᑦᑐᓴᕐᕕᒃ ᓯᕗᒧᑦ ᑕᑯᓐᓈᑎᐊᖅᑯᖅ 

ᐋᖅᑭᒍᑎᒃᓴᓂᒃ ᐃᓕᓐᓂᐊᒃᑲᓐᓂᕈᓐᓇᓛᕐᖓᑕ ᓯᕗᓂᕆᓛᖅᑕᑎᓂ. 

 

 (ᑐᓵᔨᒃᑰᕈᓐᓃᖅᑐᖅ) ᐅᖃᖅᑏ, ᐋᒡᒐᔅᖑᕋᑖᖅᑐᒥ ᐱᖅᑯᓯᓕᕆᕕᒻᒥ ᐃᓕᓐᓂᐊᑏᑦ ᐃᓚᐅᓚᐅᕐᒥᔪᑦ ᒪᕐᕉᓐᓄᒃ 

ᐱᓇᓱᐊᕈᓰᓐᓄᑦ ᐊᐅᓪᓛᖅᓯᒪᓪᓗᑎᒃ ᑲᖏᖅᑐᒑᐱᐅᑉ ᓯᓚᑖᓄᑦ ᐃᓕᓐᓂᐊᖅᑎᑕᐅᓚᐅᖅᐳᓪᓗ ᕿᓚᓗᒃᑭᕿᓂᕐᒥᒃ 

ᑐᒑᓕᖕᓂᑦ ᒪᒃᑖᖓᓂᒡᓗ ᓴᓇᒃᓴᓂᕐᒥᒃ.  

 

ᒪᒃᑖᖓ ᓇᒃᓯᐅᔾᔭᐅᓚᐅᖅᐳᖅ ᐱᖅᑯᓯᓕᕆᕝᕕᒻᒥᐅᑦ ᐃᓕᓐᓂᐊᖅᑎᖏᓐᓄᑦ ᐋᑐᕚᒥᑦ ᐃᓕᓐᓂᐊᖅᑐᑦ ᑐᔪᕐᒥᕕᐊᓄᑦ, 

ᐃᖃᓗᓐᓂᑦ ᐃᓐᓇᒃᑯᕕᒻᒧᑦ, ᐃᖃᓗᐃᑦ ᓂᐊᖁᙴ ᐊᕐᓇᓄᑦ ᕿᒫᕕᒻᒧᑦ, ᐊᒻᒪ ᐃᖃᓗᐃᑦ ᓄᓇᑦᑕ 

ᓯᓚᑦᑐᓴᕐᕕᖓᓄᑦ. 

 

ᐅᖃᖅᑏ, ᑖᓐᓇ ᐃᓕᓐᓂᐊᒐᑦᓴᖅᑕᖃᓚᐅᕆᕗᖅᑕᐅᖅ ᑖᓐᓇ ᐅᖓᓯᒃᑐᒃᑯᑦ ᐃᓕᓐᓂᐊᒐᑦᓴᐃᑦ ᐃᒡᓗᓕᖕᒥᑦ, 

ᖃᒪᓂᑦᑐᐊᕐᒥᓪᓗ ᐱᖅᑯᓯᓕᕆᓂᕐᒧᑦ ᑐᕌᖓᔪᐃᑦ ᔪᓚᐃᒥᑦ ᐃᓕᓐᓂᐊᖅᑎᑕᐅᓚᐅᕐᒥᔪᑦ ᐊᐃᕝᕙᒐᓱᖕᓂᕐᒥ, 

ᐃᒍᓇᓕᐅᕐᓂᕐᒥᒡᓗ ᐃᒡᓗᓕᖕᒥ, ᐊᒻᒪᓗ ᓱᓕ ᓯᑉᑕᒻᐸᐅᑎᓪᓗᒍ ᐃᒡᓗᕋᓛᕆᐅᖅᓴᑎᑕᐅᓚᐅᖅᐳᑦ ᖃᒪᓂᑦᑐᐊᕐᒥ. 

ᑖᓐᓇ ᓱᓕ ᐃᓕᓐᓂᐊᖅᑕᐅᒐᓗᐊᖅᑎᓪᓗᒍ, ᐱᖓᓱᓄᑦ ᐃᒡᓗᕋᓛᓂᒃ ᐱᐊᓂᒃᓯᓯᒪᓕᖅᑐᑦ ᒫᓐᓇᒧᑦ ᑎᑭᖦᖢᒍ 

ᐊᑐᖅᑕᐅᖃᑦᑕᕐᓂᐊᖅᐳᓪᓗ ᓄᓇᖅᑲᑎᒌᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᒃᑐᕐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑑ ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᔅᑐ ᕼᐃᒃᔅ.  

 

ᐊᖓᔪᖅᑳᑉ ᐅᖃᐅᓯᖓ 497 - 5(2): ᓱᕋᒃ ᓯᒪᔪᓕᕆᓂᕐᒥᒃ ᐋᖅᑭᒃᓯᒃᑲᓐᓂᓂᕐᒥᓪᓗᐋᓐᓂᐊᕕᒃ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓚᒋᔭᐅᓪᓗᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐊᖏᖅᓯᒪᓂᕆᔭᖓᓄᑦ ᑕᕝᕙᑦᑕᐅᑎᒋ ᐃᑲᔪᖃᑦᑕᕈᒪᓪᓗᑎᒃ ᓄᓇᕘᒥ, ᖁᕕᐊᓱᓪᓚᕆᑉᐳᖓ ᑭᕙᓪᓕᒻᒥᐅᑦ 

ᐃᓚᐅᒍᓐᓇᖅᓯᓯᒪᖕᒪᑕ ᐅᕙᓂᕐᒥ ᓱᕋᔅᓯᒪᔪᓂᒃ ᐋᖅᑭᑦᑎᒃᑲᓐᓂᕋᓱᒍᓐᓇᓂᐊᖅᑐᓂᒃ ᕿᓕᕈᒻᒥᒃ ᐲᔭᐃᓂᕐᒥᓪᓗ. 

 

ᑕᓐᓇ ᓴᖅᑭᖅᑕᐅᒍᓐᓇᓚᐅᖅᑐᖅ ᓴᓂᐳᕈᒃ ᐋᓐᓂᐊᕕᖓᓂ ᑐᕌᓐᑐᒥ, ᐊᒻᒪ ᑕᐃᒃᑯᐊ ᕿᓕᕈᐃᔭᐅᔩᑦ 

ᐱᓕᕆᖃᑎᒋᔭᐅᖃᑦᑕᖅᑐᑎᒃ ᓗᒃᑖᖃᖅᑐᑎᒃ ᕗᕌᓐᓱᐊ ᑎᐸᑦᒥᒃ, ᐊᒻᒪᓗ ᐃᖅᑲᓇᐃᔭᖅᑎᖏᓐᓂ ᑭᕙᓪᓕᕐᒥ 

ᐋᓐᓂᐊᕕᖓᓂ ᐊᒥᓱᕈᕆᐊᕆᓪᓗᑎᒃ ᐱᓚᒃᑐᖅᑕᐅᒍᓐᓇᖅᑐᑦ ᓄᓇᕘᒥ. 

 

ᐅᖃᖅᑏ, ᑕᒪᒃᑯᐊ ᐅᕕᓂᖏᑦ ᐋᖅᑭᒋᐊᖅᑕᐅᒃᑲᓐᓂᖅᑐᐃᑦ ᑲᒪᒋᔭᐅᒍᓐᓇᕐᖓᑕ ᓯᓂᒃᑎᑕᐅᓗᐊᕌᓗᙱᓪᓗᑎᒃ, 

ᐊᖏᕐᕋᒥ ᖃᓂᔅᓴᓂᖅᓴᐅᓗᑎᒃ. ᑖᓐᓇ ᖃᐅᔨᓴᖅᑕᐅᕕᐅᔪᖅ ᓯᓚᕐᔪᐊᓕᒫᒥᑦ ᐃᓕᓴᕆᔭᐅᓯᒪᔪᖅ ᑲᓇᑕᓕᒫᒥᓪᓗ 

ᖃᐅᔨᒪᓗᐊᕐᓂᖏᓐᓄᑦ ᑕᒪᒃᑯᓂᐊ ᐊᒡᒐᒥ ᓴᓇᒍᓐᓇᓲᖑᓪᓗᑎᒃ ᐊᒻᒪ ᑕᐃᒫᔅᓴᐃᓐᓇᖅ 

ᐊᐅᓪᓚᖃᑦᑕᓗᐊᕐᓂᑯᒥᓂᐅᔪᓂᒃ ᐋᖅᑭᒋᐊᕆᔪᓐᓇᖅᑐᑎᒃ ᐊᒻᒪᓗᑦᑕᐅᖅ ᑎᒥᒃᑯᑦ ᑎᒥᐆᑉ ᐃᓗᐊᓂ ᐱᕈᖅᑐᓂᒃ 

ᐲᔭᐃᒍᓐᓇᖅᑐᓂ, ᐋᓐᓂᖅᑐᒥᓂᕐᓂᓗ ᐆᑦᑐᒥᓂᕐᓂᒃ ᐃᖅᑲᓇᐃᔭᕐᕕᒻᒥ ᐃᑲᔪᕈᓐᓇᖅᑐᑎᒃ. 

 

ᐅᖃᖅᑏ, ᑖᓐᓇ ᓯᕗᓪᓕᖅᐹᑦᑎᐊᖅ ᑲᖏᖅᓯᓂᕐᒥ ᐊᑐᖅᑕᐅᓚᐅᖅᑯᖅ ᐱᖓᓱᓂ ᐅᓪᓗᓂ ᑕᐃᒃᑯᐊ ᐱᓚᒃᑐᐃᔨᖏᑦ 

ᐃᑲᔪᖅᑕᐅᓪᓗᑎᒃ ᑭᕙᓪᓕᕐᒥ ᐋᓐᓂᐊᕕᖓᓂ. ᐃᑲᔪᕈᓐᓇᓚᐅᖅᑐᑦ 60−ᒪᕆᓐᓂᒃ ᐋᓐᓂᐊᕕᓕᐊᖅᓯᒪᔪᓂᒃ.  

 

ᐅᖃᖅᑏ, ᐅᑕᖅᑭᒋᐊᖃᕐᓂᖏᑦ ᑕᐃᒃᑯᐊ ᑕᖅᑭᒐᓛᓗᓐᓂ ᐊᕐᕌᒍᒐᓚᓐᓄᑦ ᐅᑕᖅᑭᒋᐊᖃᑦᑕᖅᓯᒪᖕᒪᑕ ᑕᕝᕙᓂᓕ 

ᐊᕐᕌᒍᒥ ᐊᒃᑑᕙ 13−ᒥ 23−ᒧᑦ, ᐱᓕᕆᒍᓐᓇᓚᐅᕐᖓᑕ ᓇᓗᓇᐃᖅᓯᕙᓪᓕᐊᓕᕇᖅᑐᑦ ᓇᓕᐊᒃ 

ᑲᒪᒋᔭᐅᖅᑳᕆᐊᖃᕐᓂᖃᕐᒪᖔᖅ 111−ᖑᔪᐃᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑖᔅᓱᒥᖓ ᐊᖏᖅᓯᒪᓂᖃᑦᑎᐊᖅᑐᑦ 

ᐊᖏᓪᓕᒋᐊᕆᓂᐊᕐᓗᑎᒡᓗ ᐱᔨᑦᑎᕋᕐᓂᖏᓐᓂᒃ ᓄᓇᕘᒥ. 

 

ᑕᒪᓐᓇ ᓱᕋᖅᓯᒪᔪᓂᒃ ᑎᒥᐅᑉ ᐃᓚᖏᓐᓂ ᐋᖅᑭᑦᑎᕆᒃᑲᓐᓂᕈᓇᕐᓂᖅ ᐃᓚᒋᔭᐅᓪᓚᕆᒻᒪᓂᓛᒃ 

ᓴᖅᑭᐸᓪᓕᐊᒍᓇᕐᓂᐊᖅᑐᓄᑦ ᓴᙱᓕᖅᑎᑦᑎᕙᓪᓕᐊᒍᓇᓐᓂᐊᖅᑐᓂᒃ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑕᒫᓂ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ, ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ, 

ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᖕᒧᑦ, ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐅᖅᑯᕐᒥᐅᓄᑦ. ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 737 - 5(2): ᐃᖃᓗᓐᓄᑦ ᑐᓐᖓᓱᒋᑦ, ᐊᓈᓈ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᒫᓐᓇᕈᓘᖅᑲᐅᔪᖅ ᖁᓛᓂ ᐊᓈᓇᒐ ᐊᐃᖅᑲᐅᒐᒃᑯ ᒥᕝᕕᖕᒥ, 

ᓯᕗᓪᓕᐹᑦᑎᐊᒥᒃ ᑕᐃᒪ ᐊᕐᕌᒍᓂᒃ ᐱᖓᓱᓂᒃ ᐅᕙᓂ ᐊᕐᕌᒍᓂᒃ ᒪᓕᒐᓕᐅᖅᑎᐅᓕᖅᑎᓪᓗᑕ ᐊᓈᓇᒐ 

ᐃᖃᓗᓐᓃᒋᐅᑦᑎᐊᙳᓱᒻᒪᑦ, ᐊᒻᒪᑦᑕᐅᖅ ᓄᕙᖕᓇᕐᔪᐊᖅ ᐱᔾᔪᑎᒋᓪᓗᒍ, ᐅᕗᖓ ᐳᓛᕆᐊᕆᐊᖃᖏᒻᒥᒻᒪᑦᑕᐅᖅ 

ᑕᑯᓐᓈᕆᐊᕆᐊᖅᑐᕈᓐᓇᖏᒻᒪᑦ. 

 

ᑭᓯᐊᓂᓕ ᓈᒻᒪᓈᓕᖅᑲᑕ ᑕᕝᕗᖓ ᐅᕙᓂ ᐳᓛᕈᓐᓇᕈᓐᓇᓛᖅᑑᒐᓗᐊᕐᖏᓛᒃ. ᐄ, ᑕᐃᒪᐃᓕᓚᐅᕐᓗᖓ 

ᐅᖃᕈᒪᑐᐃᓐᓇᖅᑐᖓ, “ᐊᓈᓈᒃ ᖁᔭᓐᓇᒦᒃ.” ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ. ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᖁᕐᓗᖅᑑᕐᒧᑦ. ᒪᓕᒐᓕᐅᖅᑎ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᑲᒃᑲ ᑕᐃᒃᑯᐊ ᑕᑯᓐᓇᖅᑐᑦ ᑐᓵᔪᓪᓗ ᑲᖏᖅᑐᒑᐱᖕᒥ 

ᕿᑭᖅᑕᕐᔪᐊᕐᒥᓗ, ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔩ, ᐅᓪᓗᒥ ᓂᑯᕕᒍᑎᖃᖅᑐᖓ ᐃᓱᒫᓘᑎᒋᔭᐅᓪᓚᕆᖃᑦᑕᖅᑐᒥᒃ ᐱᔾᔪᑎᖃᖅᑐᖓ. ᐊᒻᒪᓗ ᐅᕙᒍᑦ 

ᐃᓱᒫᓘᑎᒌᓐᓇᖅᑕᕗᑦ ᑲᑎᒪᓂᖅᑕᒫᐸᓗᖃᐃ ᐅᖃᐅᓯᕆᕙᑦᑕᕗᑦ ᑖᓐᓇ ᑕᒻᒫᑎᕝᕕᒃ. ᐃᖃᓗᓐᓃᑦᑐᖅ 

ᐋᓐᓂᐊᕐᕕᓕᐊᖅᐸᑦᑐᓄᑦ ᓇᔪᒐᐅᔪᖅ.  

 

ᐅᖃᖅᑎᑦᑎᔩ, ᑕᐃᒪ ᑕᒪᐅᙵᓚᐅᕋᒪᓂᑦ ᑕᐃᒪᙵᓂᑦ ᐃᓱᒫᓗᑦᑐᓂᒃ ᑕᑉᐱᑲᙵᑦ ᐅᖄᓚᕕᐅᖏᓐᓇᖅᑐᖓ 

ᐅᓐᓄᑕᒫᐸᓗᒃ. ᑖᓐᓇ ᐅᖃᐅᓯᕆᕙᑦᑕᕗᑦ ᒪᓕᒐᓕᐅᕐᕕᐅᑉ ᐃᓗᐊᓂ, ᐋᖅᑭᒍᓐᓇᑦᑑᔮᙱᑦᑐᖅ. ᐊᒻᒪᓗ 

ᐅᖃᖅᑎᑦᑎᔩ, ᑕᐃᒪ ᑐᓴᖅᓯᒪᓕᕆᓪᓗᑕ ᑐᓴᖅᑲᐅᓪᓗᑕ ᑖᒃᑯᐊᒎᖅ ᑳᓐᑐᕌᒃᑦ−ᓯᒪᔪᑦ ᑕᒻᒫᑎᕝᕕᒻᒥ ᐊᕐᕌᒍᓄᑦ ᓱᓕ 

ᑕᓪᓕᒪᓄᑦ ᑳᓐᑐᕌᒃᑦ−ᓯᒪᒃᑲᓂᕐᓂᐊᖅᑐᑦ. ᑖᓐᓇ ᑐᓴᐅᒪᓕᖅᑕᕗᑦ ᒫᓐᓇᐅᔪᖅ. 

 

ᐅᖃᖅᑎᑦᑎᔩ, ᑖᓐᓇ ᐊᒃᓱᐊᓗᒃ ᐃᓱᒫᓗᓇᖅᑐᖅ ᐃᓚᖓᒍᑦ. ᑲᑎᒪᔨᐅᓪᓗᑕ ᐊᒥᓱᑎᒍᑦ ᐅᖃᐅᓯᕆᕙᑦᑕᕗᑦ. 

ᐃᓱᒫᓗᓇᖅᓯᒻᒪᑦ ᑕᒪᒃᑯᐊ ᐃᓱᒫᓘᑎᒋᔭᐅᔪᑦ ᐊᑲᐅᙱᓕᐅᕈᑎᒋᔭᐅᔪᑦ ᐋᖅᑭᒋᐊᖅᑕᐅᕙᒃᑲᓗᐊᕐᒪᖔᑕ. ᐊᒻᒪ ᑕᐃᒪ 

ᐅᖃᖅᑎᑦᑎᔩ, ᐃᓐᓇᑯᓗᖕᓄᑦ ᐊᑕᐅᓯᐅᙱᑦᑐᒧᑦ ᑕᑉᐱᑲᙵᑦ ᐅᖄᓚᕕᐅᖃᑦᑕᖅᑐᖓ 

ᑲᒪᒋᔭᐅᑦᓯᐊᖃᑦᑕᑲᓐᓂᕈᓐᓇᕆᐊᖃᕋᓗᐊᕐᖓᑕᒎᖅ ᑕᑉᐱᑲᓃᑦᑐᑦ ᐃᓐᓇᐃᑦ. 

 

ᐃᓐᓇᕐᒧᑦ ᐊᑕᐅᓯᐅᙱᑦᑐᒧᑦ ᐅᖄᓚᕕᐅᓚᐅᖅᑐᖓ. ᐃᑯᙵᐅᔾᔭᐅᔪᒪᒐᓗᐊᕋᒥᒎᖅ ᓂᐅᕕᕐᕕᒻᒧᑦ ᐅᕝᕙᓘᓐᓃᑦ 

ᐃᓚᒋᔭᒥᓄᑦ ᑕᑯᔭᖅᑐᕈᒪᒐᓗᐊᕋᒥ, ᐊᒻᒪᓗ ᓂᐅᕕᕐᕕᓕᐊᖅᓯᒪᓐᓂᕋᒥ ᑐᔪᕐᒥᕕᒻᒧᑦ ᑕᑉᐱᑯᖓ ᐊᐃᔭᐅᔪᒪᒐᓗᐊᕋᒥ, 

ᐅᖃᐅᔾᔭᐅᑐᐃᓐᓇᐸᑦᑐᒡᒎᖅ ᐱᓱᒍᓐᓇᖅᑐᓯ. ᑕᑉᐱᑲᙵᑦ. ᑕᒪᓐᓇ ᖁᕕᐊᓇᙱᕕᔾᔪᐊᖅᑐᐊᓗᒃ ᑭᒡᒐᑐᖅᑕᑎᓐᓄᑦ. 

ᑕᐃᒪᐃᓕᐅᖅᑐᖃᖅᑎᓪᓗᒍ ᑭᒡᒐᑐᖅᑕᑎᓐᓂᒃ ᑖᓐᓇ ᐅᕙᖓ ᖁᕕᐊᒋᙱᕕᔾᔪᐊᕋᒃᑯ ᐅᖃᐅᓯᕆᒃᑲᓐᓂᕈᒪᓪᓗᒍ. 

ᐱᕕᖃᖅᑎᑕᐅᒃᑲᓐᓂᕈᒪᒐᓗᐊᖅᑯᖓ ᐅᖃᐅᓯᔅᓴᕋ ᐱᔭᕇᙱᓗᐊᕋᒃᑯ, ᐅᖃᖅᑎᑦᑎᔩ.  

 

ᐅᖃᖅᑎ: ᒪᓕᒐᓕᐅᖅᑏᑦ ᑐᒃᓯᕋᕐᒪᑦ ᐅᖃᖅᑕᒥᓂᒃ ᑲᔪᓯᒃᑲᓐᓂᕈᒪᓪᓗᓂ, ᐅᖃᐅᓯᕐᒥᓂᖏᓛᒃ. ᐋᒃᑳᖅᑐᖃᖅᐹ? 

ᑐᓴᙱᓐᓇᒪ ᑲᔪᓯᔪᓐᓇᖅᐳᑎᑦ, ᒥᔅᑕ ᕿᔪᒃᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 738 - 5(2): ᐃᓗᐊᓐᖏᓕᐅᕈᑎᑦ ᑕᒻᒫᑎᕐᕕᒻᒥ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑲᑎᒪᔨᐅᖃᑎᒃᑲ, ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑎᑦᑎᔩ, 

ᑕᐃᒪᐃᓛᒃ ᐋᓐᓂᓇᖅᑰᔨᒻᒪᕆᒃᑐᒥᒃ ᐃᓚᖓᒍᑦ ᐅᕙᓐᓄᓪᓕ ᐅᖃᕐᕕᐅᖃᑦᑕᓕᓚᐅᕋᒪ ᐋᓐᓂᐊᕕᓕᐊᖅᓯᒪᔪᓄᑦ. 

ᐃᒃᑯᐊ ᐱᙳᐊᙱᑦᑐᑦ ᐱᕕᑦᑐᑦ. ᐊᓪᓛᓘᓐᓃᑦ ᑕᑯᑎᑕᐅᓚᐅᕆᕗᖓ ᐋᓐᓂᐊᕕᓕᐊᖅᓯᒪᔪᑦ ᑕᐃᒃᑯᐊ 

ᑕᒻᒫᑎᕝᕕᒻᒦᑦᑐᑦ ᐋᑕᐅᔪᒪᒐᓗᐊᕋᒥᒃ ᑐᔪᕐᒥᕕᑦᑕᖃᖃᑦᑕᕐᖓᑦ ᑕᐃᓐᓇ ᑕᒻᒫᑎᕐᕕᒃ ᑕᑕᓗᐊᖃᑦᑕᕐᖓᑦ, 

ᑐᔪᕐᒥᕕᒻᒦᑎᑕᐅᖃᑦᑕᕐᖓᑕ ᐃᓚᖏᑦ ᐋᓐᓂᐊᕕᓕᐊᖅᓯᒪᔪᑦ ᑕᑕᓗᐊᕈᔾᔭᐅᓯᒪᔪᑦ ᑕᒻᒫᑎᕝᕕᒻᒧᑦ. 

 

ᑕᐃᓐᓇ ᐊᑐᖅᑕᐅᓂᖅᐹᖑᖃᑕᐅᖃᑦᑕᖅᑐᖅ ᑕᒫᓂ ᑐᔪᕐᒥᕕᒃ ᐃᒥᕐᕕᑕᖃᕐᖓᑦ ᖃᓂᒋᔮᓂ ᐊᒻᒪᓗ 

ᐃᒥᐊᓗᒃᑖᕕᑦᑕᖃᖅᑐᓂ.  

 

ᐊᔾᔨᙳᐊᒥᒃ ᑕᑯᑎᑕᐅᓚᐅᕆᕗᖓ ᑕᐃᒃᑯᐊ ᑕᐃᑯᖓ ᓇᔪᖅᑕᒥᓄᑦ ᐋᑕᐅᔪᒪᔪᒡᒎᖅ ᑕᑉᐱᑲᓃᑦᑐᑦ ᑕᒻᒫᑎᕐᕕᒻᒥ, 

ᐊᖏᖅᑕᐅᙱᑦᑐᑦ ᐱᓱᒍᓐᓇᕐᓂᕋᖅᑕᐅᓪᓗᑎᒃ ᐅᖃᐅᔾᔭᐅᑐᐃᓐᓇᖅᑐᖅ. ᐅᓇᒎᖅ ᐃᖅᑲᓇᐃᔭᖅᑎᖓᑦ ᓴᓇᔨᖓᑦ 

ᐃᒥᕐᕕᓕᐊᕈᔾᔭᐅᖅᑳᕆᐊᖃᕐᖓᑦ. ᑕᒪᓐᓇ ᐃᓱᐊᙱᑐᒻᒪᕆᐊᓗᒃ ᐋᓐᓂᐊᕕᓕᐊᖅᓯᒪᔪᓄᑦ. ᐊᔾᔨᙳᐊᒥᒃ ᑕᐃᒪᐃᑦᑐᒥᒃ 

ᑕᑯᑎᑕᐅᒻᒪᕆᓚᐅᖅᑯᖓ. ᑕᐃᓐᓇ ᓴᓇᔨᖓᑦ ᑕᒻᒫᑎᕐᕕᐅᑉ ᐃᒥᕐᕕᓕᐊᕈᔾᔭᖅ. ᐅᑯᐊ ᐋᓐᓂᐊᕕᓕᐊᖅᓯᒪᔪᑦ 

ᐱᓱᖁᔭᐅᖔᖅᑐᑎᒃ. 

 

ᑕᒪᓐᓇ ᐊᐱᖅᓱᕐᓇᖅ ᓈᒻᒪᓯᑉᐸᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᖅᓲᑎᒋᓂᐊᕋᒃᑯ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᖁᕐᓗᖅᑑᕐᒧᑦ. ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐊᐃᕕᓕᖕᒧᑦ. ᒪᓕᒐᓕᐅᖅᑎ ᐲᑕᓴᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 739 - 5(2): ᐃᓕᓴᖅᓯᓂᖅ ᐋᒡᓂᔅ ᐸᓂᐅᔭᕐᒥᒃ (ᐲᑕᓴᓐ) 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑏ, ᐅᓪᓗᒥ ᓇᖏᖅᓯᔪᖓ 

ᐃᓕᓴᖅᓯᔪᒪᓪᓗᖓ ᓂᕈᐊᖅᑎᒐ ᐋᒡᓇᔅ ᐸᓂᐅᔭᖅ ᑐᓂᔭᐅᕋᑖᓚᐅᖅᑐᖅ ᐱᑖᖅᑎᑕᐅᓪᓗᓂ ᐊᖏᔪᖅᑳᑉ 

ᐱᑖᖅᑎᑕᐅᔾᔪᑖᓂᒃ ᓄᓇᕗᑦ ᑐᙵᕕᒃᑯᓐᓂ ᐊᕐᕌᒍᑕᒫᖅᓯᐅᒻᒥᒃ ᑲᑎᒪᑎᓪᓗᒋᑦ ᖃᑎ. ᐅᖃᖅᑏ, ᐋᒡᓇᔅ ᒥᖅᓱᖅ 

ᖃᐅᔨᒪᔭᐅᔪᒻᒪᕆᐅᒻᒪᑦ ᒥᖅᓱᖅᑎᐅᓪᓗᓂ ᐃᓄᐃᑦ ᒥᖅᓱᕈᓯᖏᓐᓂᒃ ᐃᓕᓐᓂᐊᖅᑎᑦᑎᓂᒃᑕ ᒪᑯᐊᓗ ᐆᒃᑐᕐᓂᕐᒧᑦ 

ᐊᒻᒪᓗ ᐊᔾᔨᒌᙱᑦᑐᓂᒃ ᓴᓂᕐᕈᑎᖃᕐᓂᕐᒧᑦ.  

 



ᐱᖓᑦᓯᖅ, ᐅᑐᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐋᒡᓇᔅ ᐱᓕᒻᒪᒃᓯᒪᔪᒻᒪᕆᒃ ᐳᑭᖅᑕᕐᓂᒃ (ᐳᕼᐃᑦᑕᕐᓂᒃ) ᑕᐃᒃᑯᐊ ᓄᐃᓚᒃᑭᐊᓗᐃᑦ ᖁᓕᑦᑕᐅᔭᓄᑦ 

ᐳᕕᑦᑕᕈᓰᑦ. ᑖᓐᓇ ᐅᐊᓕᓐᓂᕐᒧᑦ ᑕᐃᒫᒃ ᒥᖅᓱᑦᑎᐊᕋᓱᒋᐊᖃᕐᒪ. ᐊᕐᕌᓂ ᐋᒡᓇᔅ ᐅᓪᓗᓂᒃ ᑎᓴᒪᓂᒃ 

ᐃᓕᓐᓂᐊᖅᑎᑦᑎᓚᐅᖅᑐᖅ ᑭᓕᐊᕋ ᐃᕙᓗᒃ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑮᓇᐅᔭᖃᖅᑎᑕᐅᓪᓗᓂ 

ᖃᔅᓯᑲᓪᓚᐅᓪᓗᑎᒃ ᐃᓚᐅᔪᑦ ᐊᒻᒪᓗ ᑕᑯᓐᓇᖅᑐᒻᒪᕆᐅᓚᐅᖅᑐᑦ.  

 

ᐅᖃᖅᑏ, ᐅᐱᒋᑦᑎᐊᖅᐸᕋ ᐋᒡᓇᔅ ᖃᐅᔨᒪᓂᕐᔪᐊᖓᓄᑦ ᐊᒻᒪᓗ ᐃᓕᓐᓂᐊᖅᑎᑦᑎᓂᖓ ᐃᓄᐃᓐᓇᐃᑦ 

ᐃᖅᑯᓯᖏᓐᓂᒃ ᑕᐅᓄᖓ ᑭᖑᕚᕇᓄᑦ ᐊᑐᖅᑕᐅᖏᓐᓇᕐᓂᐊᕐᒪᑕ. ᓈᒻᒪᒃᓴᖅᐸ, ᐅᖃᖅᑎ, ᓴᖅᑭᑦᑎᓂᐊᖅᑐᖓ 

ᓄᐃᓚᓕᐊᒥᓂᖓ ᖁᓕᑦᑕᐊᔭᓕᐊᒥᓂᖓᓂᒃ ᐊᔾᔨᙳᐊᕐᒥᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐅᐱᒋᑦᑎᐊᖅᐸᕗᑦ ᑕᒪᒃᑯᐊ ᐃᓕᑕᕆᔭᐅᖃᑦᑕᖅᑐᑦ ᐃᓅᖃᑎᒥᓂᒃ ᐃᑲᔪᑦᑎᐊᖃᑦᑕᕐᒪᑕ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᖁᑦᑎᒃᑐᕐᒧᑦ. ᒪᓕᒐᓕᐅᖅᑎ 

ᓇᑦᓯᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 740 - 5(2): ᓯᕗᒧᐊᕐᓂᖅ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑉᓗᒥ ᓇᖏᖅᓯᕗᖓ ᓯᕗᒧᐊᒃᐸᓪᓕᐊᒋᐊᖃᕐᓂᑦᑎᓐᓂᒃ 

ᓄᓇᕗᒻᒥᐅᑕᐅᖃᑎᕗᑦ ᐱᔾᔪᑎᒋᓪᓗᒍ.  

 

ᖃᐅᔨᒪᔪᐃᓐᓇᒐᔅᓯ, ᐅᖃᖅᑏ, ᑖᒃᑯᐊ ᐱᓇᓱᐊᕈᓰᑦ ᖄᖏᖅᑲᐅᔪᑦ ᓄᑕᕋᑯᓗᒃᑲᓗ ᓄᓕᐊᑯᓗᒐᓗ ᐅᓪᓗᖅ ᐊᒃᑑᕝᕙᒥ 

ᐊᖅᑯᒃᑰᕈᓘᔭᖅᓯᒪᑲᐃᓐᓇᖅᑲᐅᒐᑦᑕ ᓱᓕ ᐊᓂᒍᙱᒻᒪᑦ ᑭᓯᐊᓂ ᐊᓂᒍᖅᑎᓚᖓᔭᕗᑦ. ᐅᖃᖅᑏ, 

ᓯᕗᒧᐊᒃᐸᓪᓕᐊᑦᑎᐊᕋᑦᑕ ᓄᓇᕗᒥᐅᑕᐃᑦ ᐱᔾᔪᑎᒋᓪᓗᑎᒍᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᐃᒪ ᐅᖃᕈᒪᕙᒃᑲ ᖁᔭᓕᓂᕋ ᐅᓄᖅᑐᒻᒪᕆᖕᓄᑦ ᐃᓄᖕᓄᑦ ᓄᓇᕗᓕᒫᒥ ᐊᒻᒪᓗ 

ᑲᓇᑕᒥ ᐅᕙᑦᑎᓐᓄᑦ ᓂᓪᓕᖅᓯᒪᔪᑦ ᐊᒃᓱᕈᕐᓇᖅᑐᑯᓗᒃ ᐃᑲᔪᖅᓰᓂᖅ ᖁᔭᓇᖅᑐᒻᒪᕆᐅᖕᒪᑦ ᐳᐃᒍᔾᔮᖏᓐᓇᑦᑎᒍᓗ.  

 

ᐅᖃᖅᑏ, ᐊᕐᕌᒍᒐᓴᖕᓂᒃ ᓂᕈᐊᖅᑕᐅᓯᒪᓗᓂ ᐱᒻᒪᕆᐅᒻᒪᑦ ᑖᓐᓇ ᓯᕗᓂᒃᓴᒧᑦ ᑕᐅᑐᒋᐊᒃᓴᖅ ᐃᒃᑯᐊᓗ 

ᓂᕈᐊᖅᑎᒃᑲ ᓴᓪᓕᒥ ᓇᐅᔮᓂᓪᓗ ᐅᖃᐅᑎᔪᒪᕙᒃᑲ ᒪᓕᒐᓕᐅᖅᑎᑐᐃᓐᓇᕐᒧᑦ ᐅᑎᕋᓗᐊᕐᓗᖓ, ᐱᓕᕆᐊᕋ 

ᐊᓯᔾᔨᖅᓯᒪᔫᒐᓗᐊᖅ ᑭᓯᐊᓂ ᐃᓅᑦᑎᐊᕆᐊᖃᕐᓂᖏᓐᓄᑦ ᐊᓯᔾᔨᖅᓯᒪᙱᒻᒪᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᓴᓪᓕᕐᒥᐅᑕᐃᓪᓗ ᓇᐅᔮᕐᒥᐅᑕᐃᓪᓗ ᑭᒡᒐᑐᖅᑕᒃᑲ ᑕᕝᕙᓂ ᒪᓕᒐᓕᕆᕝᕕᖕᒥ 

ᐊᓯᙳᔾᔮᖏᒻᒪᑦ. ᓱᓕ ᐃᓕᔅᓯᓐᓄᑦ ᓂᐱᐅᓚᖓᔪᖓ ᐱᔾᔪᑎᑦᑎᐊᕈᒪᕙᔅᓯ ᓱᓕ ᓂᐸᖏᔾᔮᙱᑦᑐᖓ ᑕᕝᕙᓂ, 

ᐅᖃᖅᑏ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᖏᖃᑎᒌᖏᓐᓇᔾᔮᖏᒃᑲᓗᐊᖅᑐᒐᑦ ᑖᓐᓇ ᐅᖃᐅᓯᐅᔪᓕᒫᓄᑦ. ᑕᐃᒪ 

ᐃᓱᒪᒋᖃᑕᐅᑦᑎᐊᕆᐊᖃᕋᑦᑕ ᐱᔪᒪᔭᑦᑎᓐᓄᑦ. ᒪᓕᒐᓕᐅᖅᑎᐅᓪᓗᖓ ᐊᐃᕕᓕᖕᒧᑦ ᑕᐃᒪ ᐊᕐᕌᒎᓂᐊᖅᑐᒥ 

ᓂᕆᐅᑦᑎᐊᖅᐳᖓᓗ ᐱᓕᕆᖃᑎᖃᕐᓂᐊᕋᒪ ᒪᓕᒐᓕᐅᖅᑎᐅᖃᑎᓐᓂᒃ ᑕᒫᓂ ᐃᒡᓗᐊᓂ ᒥᓂᔅᑕᐅᔾᔪᑎᖓᓗ ᐊᒻᒪᓗ 

ᐃᓄᖏᓐᓄᑦ ᓄᓇᕗᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒥᔅᑕ ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 741 - 5(2): ᐃᒃᐱᐊᕐᔪᒻᒥᐅᑦ ᓂᐅᕕᖅᐳᑦ ᑐᔪᕐᒥᕕᐅᔪᒥᒃ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐃᒃᐱᐊᕐᔪᒻᒦᔅᓱᖓ ᐊᒃᑐᕝᕙ 20-ᒥ 

ᑐᓴᕋᓐᓈᓚᐅᕋᒪ ᐅᐱᒋᑦᑎᐊᖅᓱᒋᓪᓗ ᑖᒃᑯᐊ ᑕᖅᑯ ᑯᐊᐸᒃᑯᑦ ᓇᒻᒥᓂᖅ ᓇᒻᒥᓂᖅᓱᖅᓱᑎᑦ ᑐᔪᕐᒥᕕᒻᒥ 

ᓂᐅᕕᓚᐅᕐᒪᑕ ᑕᑉᐹᓂ ᑐᔪᕐᒥᕕᒋᔭᐅᒃᓲᔭᖅᑐᒥᒃ. ᑖᒃᑯᐊ ᑲᑐᔾᔨᖃᑎᒌᒃᓱᑎᑦ ᑯᐊᐸᒃᑯᑦ ᑲᑎᒃᓱᑎᑦ ᑖᔅᓱᒥᖓ 

ᐱᓇᓱᒃᓱᑎᑦ ᐱᓚᐅᕐᒪᑕ ᖁᕕᐊᒋᑦᑎᐊᖅᓱᒋᑦ.  

 



ᐱᖓᑦᓯᖅ, ᐅᑐᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᑐᔪᕐᒥᕕᒻᒧᑦ ᑐᔪᕐᒥᕕᖃᖅᑎᐅᓚᐅᖅᑑᒃ ᒨᓯᓯᒃᑯᑦ ᓯᐴᕋᒃᑯ ᐆᔪᑯᓗᒃᑯᒃ ᐊᒃᓱᐊᓗᒃ ᐱᓕᕆᓯᒪᒻᒪᑕ ᑕᑉᐹᓂ 15-

ᓂᒃ ᐊᕐᕌᒍᓂ ᑖᒃᑯᓂᖓ ᒪᕐᕉᓐᓂᒃ ᑐᔪᕐᒥᕖᓐᓂᒃ ᑲᒪᓯᒪᒻᒪᑎᒃ. ᑕᐃᒪᓐᓇᐃᑎᓪᓗᒍ, ᐃᓐᓇᕈᓕᖅᑐᐃᑦ ᐅᔾᔨᕈᓱᒃᓱᑎᒃ 

ᓂᐅᕐᕈᑎᖃᓕᓚᐅᕐᒪᑕ ᑐᔪᕐᒥᕕᒻᒥ ᑖᒃᑯᓄᖓᓗ ᓈᒻᒪᓈᑦᑎᐊᖅᓱᓂ ᓄᓇᓕᐅᖃᑎᖓᓄᑦ ᓂᐅᕕᖅᑕᐅᔪᐊᓐᓅᒻᒪᑦ 

ᐅᐱᒋᓪᓗᒋᑦ. ᑕᒪᒃᑮ ᐅᐱᒋᔭᒃᑲ ᒨᓯᓯᒃᑯᑦ ᓯᐴᕋᒃᑯᑦ ᐊᒻᒪᓗ ᑕᖅᑯᒃᑯᑦ ᑲᑎᒪᔨᖏᑦ ᐊᒻᒪᓗ ᐃᓚᒋᔭᐅᔪᐃᑦ ᑖᒃᑯᓄᖓ 

ᑯᐊᐸᒃᑯᖏᓐᓄᑦ. ᐅᐱᒋᔪᒪᓪᓗᒋᑦ ᑕᐃᒪᓐᓇ ᐅᖃᕈᒪᕋᑖᖅᐳᖓ, ᐅᖃᖅᑎᑦᑎᔩ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᔪᕐᒥᕕᒋᖃᑦᑕᖅᓯᒪᕙᕋᑦᑕᐅᖏᓐᓇ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 4. 

ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. 5. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᑐᒡᓕᐅᓂᐊᖅᖢᓂ ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᙴᒧᑦ. ᒪᓕᒐᓕᐅᖅᑎ ᓯᒪᐃᓚᒃ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1038 - 5(2): ᓄᓇᕗᒻᒥ ᐱᕙᓪᓕᐊᔭᐃᓂᕐᒧᑦ ᑎᒥᖓᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖅᑎᓂᐊᖅᑕᒃᑲ ᒥᓂᔅᑕᒧᑦ ᑲᒪᒋᔭᖃᖅᑐᒧᑦ ᓄᓇᕗᒻᒥ 

ᐱᕙᓪᓕᐊᔪᓕᓂᕐᒧᑦ ᑯᐊᐳᕇᓴᓐ. ᒥᓂᔅᑕ ᖃᐅᔨᒪᒻᒪᑦ ᑯᐊᐳᕇᓴᐅᔪᖅ ᑮᓇᐅᔭᖃᖅᑎᑦᑎᓯᐅᓈᖅ ᒥᖅᓱᕐᕕ 

ᓄᓇᓕᖓᓂᖓᓃᑦᑐᖅ ᖃᒪᓂᑦᑑᑉ.  

 

ᐅᖃᖅᑏ, ᑕᐃᒪ ᒪᓕᒐᓕᐅᖅᑎᐅᖃᑕ ᑐᓄᓂᖅ ᐃᖃᓗᐃᑦ−ᓂᐊᖁᙴ ᐅᖃᖅᓯᒪᖕᒪᑦ ᒫᓐᓇ ᑲᑎᒪᕐᔪᐊᕐᓂᑦᑎᓐᓂ 

ᑖᓐᓇ ᓄᕙᖕᓇᕐᔪᐊᖅ 19 ᐊᒃᑐᖅᓯᓂᓗᒃᓯᒪᔪᖅ ᓴᓇᐅᒐᖅᑎᓐᓄᑦ ᐳᓚᕋᑦᑐᓕᕆᓂᑦᑎᓐᓂᓪᓗ. ᒥᓂᔅᑕ 

ᐃᖅᑲᐅᒪᓂᐊᕐᒪᑦ ᓴᖅᑭᑦᑎᓚᐅᕐᒪᑦ ᓄᑖᖑᓛᒥᒃ ᐊᕐᕌᒍᑕᒫᖅᓯᐅᑦ ᐅᓂᒃᑲᐅᒻᒥᒃ ᑖᒃᑯᐊ ᓄᓇᕗᒻᒥ 

ᐱᓕᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ ᒪᓕᒐᓕᐅᕐᕕᒻᒧᑦ ᑲᑎᒪᕐᔪᐊᖅᑎᓪᓗᒋᑦ ᐊᒃᑐᕝᕙ 25, 2019-ᒥ.  

 

ᐊᕐᕌᓂᐅᓗᐊᓕᖅᑐᖅ ᐊᒻᒪᓗ ᓄᕙᓐᓇᕐᔪᐊᖅ ᐱᒋᐊᓚᐅᖅᑎᓐᓇᒍ. ᐊᕐᕌᒍᑕᒫᖅᓯᐅᑦ ᐅᓂᒃᑳᖅ ᐅᖃᖅᓯᒪᓚᐅᕐᒪᑦ 

ᐅᖃᓕᒫᕐᓗᒋᑦ ᔭᓯ ᐅᓈᖅ ᐃᒡᓗᖁᑎᖓ ᓴᖅᑭᑎᑦᑎᕙᓪᓕᐊᔪᒻᒥ ᐊᒃᓃᑯ ᐄᓪᒍ ᐅᔭᕋᓐᓂᐊᑎᒃᑯᓐᓄᑦ ᑕᐃᒃᑯᓄᖓ 

ᐊᐳᖅᑐᓇᖅᑐᒨᒐᔪᒻᒪᑕ ᓂᐅᕕᐅᑎᖃᕆᐊᖅᑐᑦ ᓄᓇᕗᒻᒥ ᓴᖅᑭᑕᐅᓯᒪᔪᓂᒃ ᐅᔭᕋᓐᓂᐊᕐᕕᒻᒥ ᐊᒻᒪᓗ 

ᑮᓇᐅᔭᓕᐅᕈᑎᖏᓐᓂ ᓄᓇᓕᓐᓂ ᐃᖅᑲᓇᐃᔭᕐᓂᒃᑯᑦ ᑖᓐᓇ ᑲᒻᐸᓂ ᐊᔾᔨᒌᙱᓐᓂᕐᒥᒃ ᓴᖅᑭᑎᑦᑎᓯᒪᒻᒪᑦ 

ᓄᓇᓕᓐᓂ.  

 

ᒥᓂᔅᑕ ᐅᖃᕈᓐᓇᖅᐹ ᑖᓐᓇ ᓄᖅᑲᖅᑎᑕᐅᓯᒪᓚᐅ ᑖᓐᓇ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑖᓐᓇ ᓄᕙᖕᓇᕐᔪᐊᖅ 19 

ᐅᖃᕈᓐᓇᖅᐸᓗᑭᐊᖅ ᓄᓇᕗᒻᒥ ᐱᕙᓪᓕᐊᔪᓕᕆᓂᖅ ᑯᐊᐳᕇᓴᓐ ᐱᓕᕆᒻᒪᖔᑕ ᑖᒃᑯᐊ ᐅᔭᕋᓐᓂᐊᕐᕖᑦ 

ᐱᒋᐊᖅᑎᑲᓐᓂᖁᓗᒋᑦ ᐊᑦᑕᓇᙱᑦᑐᒥᒃ ᓯᕗᓂᔅᓴᑦᑎᓐᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ. ᐄ. ᑕᐃᒪ ᐅᖃᕈᒪ ᑖᓐᓇ ᐊᒃᑐᖅᑕᐅᓯᒪᔪᒻᒪᕆᐅᖕᒪᐅᓇ 

ᓄᕙᖕᓇᕐᔪᐊᕐᓂᖅ 19. ᑖᓐᓇ ᐊᔪᕐᓇᑲᓴᒃᑐᒻᒪᕆᐅᖕᒪᑦ ᒫᓐᓇ ᐊᑐᖅᑕᕗᑦ ᐊᒻᒪᓗ ᑎᐊᔅ ᑕᕙᓯᒥ ᐅᔭᕋᓐᓂᐊᕐᕖᑦ 

ᒪᑐᐃᖅᑕᐅᓇᓱᒃᑎᓪᓗᒍ ᑖᓐᓇ ᐊᐳᖅᑎᓇᖅᑐ ᐅᔭᕋᓐᓂᐊᕐᕕᓕᒫᑦ ᓄᓇᓕᖕᓂ ᒪᑐᔭᐅᓯᒪᔪᐃᓐᓇᐅᖕᒪᑕ.  

 

ᐱᓕᕆᐊᖑᒐᓱᖃᑦᑕᖅᓯᒪᔪᖅ ᖃᓄᖅ ᑲᑎᑐᑦᓐᓇᕐᒪᖔᑎᒍᑦ ᓄᓇᕗᒻᒥ ᐊᒻᒪᓗ ᐱᔨᑦᑎᕋᕐᓂᕐᒧᑦ ᐊᑐᐃᓐᓇᐅᓚᐅᖅᑐᖅ 

ᔨᓯ ᐅᓈᖅ ᐃᒡᓗᖓ ᐱᖃᑕᐅᓪᓗᓂ. ᑕᐃᒪ ᐱᓕᕆᖃᑎᒌᑦᑐᖃᖅᑐ ᐊᑐᓂ ᐅᔭᕋᓐᓂᐊᕐᕕᖕᓂ ᐅᖅᓯᓇᖅᑐ ᓗᒃᑖᖅ 

ᐹᑐᓴᓐ−ᒥ ᐃᖅᑲᓇᐃᔭᖅᑎᖏᓐᓂᓪᓗ ᑕᐃᒃᑯᓄᖓ ᐱᓕᕆᕝᕕᖓᓂᓪᓗ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ 

ᐋᖅᑭᒃᓯᓇᓱᒃᑐᑎᒃ ᖃᓄᖅ ᓄᓇᕗᒻᒥᐅᑦ ᐅᑎᖅᑎᕙᖕᓂᐊᕐᒪᑦ ᐊᒻᒪᓗ ᓄᓇᕗᒻᒥ ᐱᔨᑦᑎᕋᖅᑎᐅᔪᖅ 

ᐅᔭᕋᓐᓂᐊᕐᕕᖕᓂ ᐆᑦᑐᕈᓐᓇᕐᒪᑦ. ᒫᓐᓇ ᑕᕝᕙ ᐱᓕᕆᐊᖑᔪᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑐ ᓯᒪᐃᓚᒃ. 



ᐱᖓᑦᓯᖅ, ᐅᑐᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᖓ. ᐱᔪᒥᓇᕋᓗᐊᖅᐳᖅ ᒪᑐᐃᖅᓯᓂᕐᒥᒃ 

ᓂᐅᕐᕈᑎᒋᔪᓐᓇᖅᑕᒃᑲᓂᓪᓗ ᐅᔭᕋᓐᓂᐊᕐᕕᒃ ᐊᒡᓃᑯᑐᐃᓐᓇᐅᖏᑦᑐᖅ, ᐹᕕᓐᓛᒃᑯᓪᓗᑦᑕᐅᖅ ᐊᒻᒪᓗ ᑏᒫᒃ. ᐅᖃᖅᑏ, 

ᑕᐃᒪ ᐅᖃᑲᐃᓐᓇᕈᒪᒐᒪ ᖁᔭᒋᓗᒋᑦ ᓄᓇᕗᒻᒥ ᓴᓇᐅᒐᖅᑎ ᐊᓯᖏᓪᓗ ᓄᓇᖃᖅᑐᑦ ᐱᓕᕆᖃᑕᐅᖃᑦᑕᖅᑐᑦ ᔨᐊᓯ 

ᐅᓈᒃ ᐃᓪᓗᖁᑎᖓᓂ.  

 

ᐅᖃᕈᓐᓇᖅᐹ ᖃᓄᐃᓕᐅᖅᓯᒪᔪᖃᕐᓕᕐᒪᖔᑕ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ 

ᐃᑲᔪᖅᓱᐃᔪᓐᓇᕐᓗᑎᒃ ᑮᓇᐅᔭᖃᖅᑎᑦᑎᓗᑎᒃ ᓴᓇᐅᒐᖅᑎᓄᑦ ᑖᒃᑯᐊ ᑮᓇᐅᔾᔭᑦᓴᒍᓐᓃᕐᓂᑯᐃᑦ ᑖᔅᓱᒧᖓ 

ᓄᕙᓐᓇᕐᔪᐊᖅ−19 ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᓐᓂᒃ, ᒥᓂᔅᑐ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐸᒃᑕᖅᑐᕈᒪᓪᓗᒋᑦ ᔨᐊᓯ ᐅᓈᒃ 

ᐃᓪᓗᖓ, ᐃᓪᓗᖁᑎᖓ ᑕᐃᓐᓇ ᐊᑦᓱᕈᕐᓇᖅᑐᒥ ᑖᒃᑯᐊ ᑭᓱᓕᒫᑦ ᒪᑐᓚᐅᖅᑎᓪᓗᒋᑦ ᖃᓄᐃᓕᐅᕐᓂᐊᕐᒪᖔᑦᑕ. 

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ ᐃᓱᒪᒋᔭᖃᓕᓚᐅᕐᒪᑕ ᐊᑐᒃᑲᓐᓂᕈᓐᓇᖅᑐᓂᒃ ᒪᑐᐊᕐᓂᒃ, ᑖᓐᓇ 

ᑕᒡᕙ ᑖᒃᑯᐊ ᓱᓕ ᐱᓕᕆᖃᑕᐅᒻᒪᑕ ᑖᒃᑯᐊ ᒪᑐᐊᓂᒃ ᓴᓇᕙᒃᑐᑎᒃ ᑖᓐᓇ ᐱᒋᐊᖅᑎᑕᐅᓚᐅᖅᑐᖅ ᐱᐅᔫᓪᓗᓂ.  

 

ᒪᓐᓇᓗ ᐱᓕᕆᕝᕕᒋᔭᕗᑦ ᐊᔭᐅᖅᑐᐃᒍᑎᖃᕐᒪᑕ ᐱᓇᓱᐊᕈᓯᐅᓚᐅᖅᑐᒥ ᐃᓇᑕᐃᓐᓇᕆᕙᒃᑲ ᐱᔪᒥᓇᖅᓴᖅᑐᓄᑦ 

Shop ᓄᓇᕗᑦ, ᓂᐅᕕᖃᑦᑕᓂᕐᒧᑦ ᓄᓇᓕᓐᓂ ᑕᐃᒪ ᐊᔭᐅᖅᑐᑦᑎᐊᖅᐸᒃᑲ ᓄᓇᕗᒻᒥᐅᓕᒫᑦ ᑲᓇᑕᒥᐅᑕᐃᑦ 

ᓄᓇᕐᔪᐊᒥᓗ ᑕᐃᒫᒃ ᖃᕆᓴᐅᔭᒃᑯᑦ ᐃᑭᐊᖅᑭᕕᒃᑯᑦ ᑎᑭᓴᐃᖃᑦᑕᕈᓐᓃᕐᓗᑕ ᐱᐅᔫᑎᒻᒪᕆᓐᓂᒃ ᑕᐃᑲᓂ 

ᓴᓇᔭᐅᖃᑦᑕᖅᑐᓂᒃ. ᑖᒃᑯᐊ ᑕᒡᕙ ᐱᒋᐊᖅᑎᑕᐅᓚᐅᖅᑐᑦ ᐱᓕᕆᕝᕕᑎᓐᓂᒃ ᐊᒻᒪ ᒐᕙᒪᒃᑯᓐᓂ ᒪᓂᒪᑎᑕᐅᔪᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊᓂᒃ ᐊᒻᒪᓗ ᑭᖑᓪᓕᖅᐹᖑᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᖓᓄᑦ. ᒥᓂᔅᑕ ᑕᐃᒪ ᖃᐅᔨᒪᒻᒪᑦ 

ᑕᓪᓕᒪᑦ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᓐᓄᑦ 87−ᓂᒃ ᑮᓇᐅᔭᓕᐅᕋᓱᐊᖅᑏᑦ ᑭᕙᓪᓕᕐᒥ 

ᓄᓇᓕᓐᓃᒻᒪᑕ, ᐱᖃᓯᐅᑎᓪᓗᒍ ᐱᖃᑕᐅᔪᖅ ᔨᐊᓯ ᐅᓈᒃ ᐃᓪᓗᖁᑎᖓ, ᑭᕙᓪᓕᕐᒥ ᐅᑭᐅᖅᑕᖅᑐᒥ ᓂᖀᑦ, 

ᐸᐱᕈᖅ ᐃᖃᓗᓕᕆᔨᒃᑯᑦ, ᐃᕙᓗ ᓕᒥᑎᑦ, ᐊᒻᒪᓗ ᑭᓗ ᓕᒥᑎᑦ.  

 

ᑭᓯᐊᓂᓕ ᐃᓄᐃᓐᓇᐅᖁᔨᓂᕋ ᒫᓐᓇ ᑭᒡᒐᖅᑐᐃᔨᖃᖅᑰᔨᒻᒪᑕ ᑭᕙᓪᓕᕐᒥ ᑖᒃᑯᐊ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 

ᑯᐊᐳᕇᓴᒃᑯᑦ ᑲᑎᒪᔨᖏᓐᓂᒃ. ᐅᓇᐅᒐᓗᐊᖅᑎᓪᓗᒍ ᑖᒃᑯᐊ ᑎᒥᐅᔪᑦ ᑮᓇᐅᔭᖁᑎᖏᑦ ᑭᕙᓪᓕᕐᒦᒃᑲᓗᐊᖅᑎᓪᓗᒋᑦ. 

ᒥᓂᔅᑕ ᐅᖃᕈᓐᓇᖅᐹ ᖃᑦᓯᑦ ᑲᑎᒪᔨᖏᑦ ᑭᕙᓪᓕᒦᙶᖅᓯᒪᔪᑦ ᐊᒻᒪᓗ ᐊᖏᖅᓯᒪᔪᓐᓇᖅᐹ ᐋᖅᑭᒋᐊᕈᑕᐅᒋᐊᓕᒻᒥᒃ 

ᑎᒃᑯᐊᖅᑕᐅᓂᐊᓛᖅᑐᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᓐᓂᒃ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑭᒡᒐᖅᑐᖅᑕᐅᔪᖃᙱᑦᑐᖅ 

ᑭᕙᓪᓕᕐᒥ. ᑲᑎᒪᔨᐅᔪᐃᑦ ᓄᓇᕗᒻᒥᐅᑕᐅᒐᓗᐊᑦ. ᑐᒃᓯᕋᓲᖑᒐᓗᐊᖅᑐᒍᑦ ᑭᓇᑐᐃᓐᓇᕐᒥᒃ ᑲᑎᒪᔨᐅᒍᒪᓇᔭᖅᑐᒥᒃ 

ᑖᒃᑯᐊ ᐃᓱᓕᑦᑕᕌᖓᑕ ᑲᑎᒪᔨᐅᔪᐃᑦ. ᑭᓇᑐᐃᓐᓇᖅ ᓄᓇᕗᒻᒥᐅᑕᐅᒍᓂ ᑐᒃᓯᕋᕈᓐᓇᖅᑐᖅ ᐆᑦᑐᕐᓗᓂ. ᑖᒃᑯᓄᖓ 

ᑲᑎᒪᔨᐅᕕᒋᔭᑦᑎᓐᓄᑦ ᑎᒥᖁᑎᒋᔭᑦᑎᓐᓄᑦ ᐊᒻᒪᓗ ᒪᑐᐃᖓᑎᑕᕗᑦ ᑭᒃᑯᑐᐃᓐᓇᕐᓄᑦ. ᖁᔭᓐᓇᒦᒃ, ᐅᖃᖅᑏᑦ. 

 

ᐅᖃᖅᑎ: ᑯᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᙴᒧᑦ ᑐᒡᓕᐅᓂᐊᖅᖢᓂ 

ᒪᓕᒐᓕᐅᖅᑎ ᓇᑦᓯᓕᖕᒧᑦ. ᒪᓕᒐᐅᓕᖅᑎ ᐊᕐᓇᒃᑲᖅ. 

 

ᐊᐱᖅᑯᑦ 1039 - 5(2): ᐃᓄᑐᖃᕐᓄᑦ ᑕᑯᔭᐅᕕᒃᓴᓕᐅᕐᓂᖅ (ᐊᕐᓇᒃᑲᖅ) 

 



ᐱᖓᑦᓯᖅ, ᐅᑐᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓕᐅᖅᑎᒧᑦ ᐊᐱᖅᑯᑎᒋᔪᒪᔭᒃᑲ. ᐅᖃᖅᑏ, ᐊᐱᖅᑯᑎᒃᓴᒃᑲᓂᒃᑲ 

ᐃᓱᓕᓚᐅᙱᒻᒪᑕ ᐃᑉᐸᒃᓴᖅ ᑖᒃᑯᐊ ᑐᑭᓯᒍᒪᒐᓗᐊᕋᒃᑭᑦ ᐊᖓᔪᖅᑳᓄᑦ, ᐊᐅᓚᑦᓯᔨᐅᔪᓄᑦ ᐱᓕᕆᔨᐅᓲᑦ ᐊᒻᒪᓗ 

ᑕᐃᓐᓇ ᓄᖅᑲᖅᑎᑕᐅᓚᐅᕐᒪᑦ, ᓇᓕ ᑯᓱᒐᖅ ᐊᒻᒪᓗ ᓇᓖ ᕼᐊᓘᖅᐸᒋᑦ ᐊᒻᒪᓗ ᑐᖏᓕᒃᑲᓐᓂᐊᓄᑦ, ᑐᖏᓕᖓ 

ᑲᒥᓯᓇ ᑖᓐᓇᑦᑕᐅᖅ ᕼᐊᓘᖅᓱᒍ. ᑕᖅᑮᒃ ᒪᕐᕉᒃ ᐅᖓᑖᓂᐊᕐᔪᑦ ᐃᓐᓄᒃᓯᒪᙱᒻᒪᑦ ᑕᖅᑭᒐᓴᓄᑦ, 

ᑕᓪᓕᒪᐅᓕᖅᑐᐃᖃᐃ ᐃᓐᓄᓚᐅᖅᓯᒪᒍᓐᓃᕐᖓᑦ. ᐅᓪᓗᒥ ᑐᓴᒃᑲᐃᒍᓐᓇᕆᕖᑦ ᑖᒃᑯᐊ ᑭᖑᓪᓕᕐᒥ ᑲᒥᓯᓇᐅᒐᔭᖅᑑᑉ 

ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏᑦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᕙᖓᑦᑕᐅᖅ, ᑲᒥᓯᓇᒋᔭᐅᓚᐅᖅᑐᖅ ᓇᓕ ᑯᓱᒐᖅ, 

ᐃᓱᓕᓚᐅᕐᒪᑦ ᐃᖅᑲᓇᐃᔮᖓᓂᒃ ᐅᓪᓗᖏᑦ ᖁᕕᐊᓇᖃᑦᑕᓂᐊᖅᐳᐃᑦ ᐊᒻᒪᓗ ᑲᓇᑕᒥ ᐊᖓᔪᖅᑳᕐᔪᐊᖓᓄᑦ 

ᓯᕗᒥᑦᑎᑦᑎᓯᒪᔪᒍᑦ ᐃᓱᒪᒋᔭᐅᖁᔭᐅᓯᒪᔪᓂᒃ ᑭᖑᕝᕖᒍᓐᓇᕋᔭᖅᑐᒥᒃ ᕿᓚᒥᐅᔪᒥᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᐊᐱᖅᑯᑎᒋᔪᒪᔭᕋ ᑖᒃᑯᐊ ᐱᓕᕆᔾᔪᑕᐅᓲᑦ 

ᓯᕗᓕᐅᖅᑎᕈᔪᓐᓄᑦ ᐊᐅᓚᑦᓯᔨᐅᔪᓄᑦ ᐊᒻᒪᓗ ᑖᒃᑯᐊ ᒫᓐᓇ ᑐᖏᓕᕆᔭᐅᔪᐃᑦ ᒥᓂᔅᑕᓄᑦ ᐃᓐᓄᑦᓯᒪᙱᑦᑐᐃᑦ 

ᐅᕝᕙᓘᓐᓃᑦ ᐃᓕᔭᐅᑲᐃᓐᓇᑐᐃᓐᓇᖅᓱᑎᒃ ᐃᖅᑲᓇᐃᔮᓄᑦ ᐃᓐᓄᒃᓯᒪᔫᒐᓗᐊᑦ.  

 

ᖃᐅᔨᒪᔪᖅ ᓯᕗᓕᖅᑎ, ᑭᖑᓂᑦᑎᓐᓂ ᒪᓕᒐᓕᐅᕐᕕᒻᒥ ᓄᑖᖅ ᑭᒃᑯᓕᒫᓄᑦ ᐃᖅᑲᓇᐃᔭᖅᑐᓕᕆᔨ ᐱᖁᔭᖏᑕ ᑖᓐᓇ 

ᑎᒃᑯᐊᖅᑕᐅᖃᑦᑕᕈᓐᓃᕐᖓᑕ ᓯᕗᓕᖅᑎᒧᑦ ᑕᐃᑦᓱᑎᑑᓇ ᑐᖏᓕᕆᔭᖏᑎᑐᑦ. ᖃᐅᔨᑎᑦᓯᒍᓐᓇᖅᐲᑦ ᑖᓐᓇ 

ᒪᑐᐃᖓᕐᓂᐊᓂᕐᒧᑦ ᐃᓄᒃᑕᐅᒍᓐᓇᕐᓂᐊᖅᐹ ᑖᒃᑯᓄᖓ ᒥᓂᔅᑕᐃᑦ ᑐᖏᓕᒃᑲᓐᓂᖏᓐᓄᑦ ᐊᒻᒪᓗ 

ᑐᑭᓯᓇᖅᑎᑦᑎᒍᓐᓇᖅᑳ ᒐᕙᒪᒃᑯᑦ ᐋᖅᑭᒋᐊᖅᑎᑦᓯᓇᓱᐊᕐᒪᖔᑕ ᒐᕙᒪᒃᑯᓐᓂ ᐱᔨᑦᓯᖅᑎᓄᑦ ᒪᓕᒐᓂᒃ ᑕᒪᐅᖓ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᓗᓇᐃᕐᕕᒋᔪᓐᓇᖅᑕᕋ ᑖᓐᓇ 

ᒪᑐᐃᖓᔪᒥᒃ ᑕᒪᓐᓇ ᒥᓂᔅᑕᐃᑦ ᑐᖏᓕᒃᑲᓐᓂᖏᑦ ᐃᑲᔪᖅᑎᖏᑕ ᑖᒃᑯᓄᖓ ᐅᕙᖓ ᐸᕐᓇᒃᓯᒪᓗᐊᖅᑰᔨᙱᑦᑐᒍᑦ 

ᐊᓯᔾᔨᔾᔭᖏᓐᓂᑎᓐᓂᒃ ᒫᓐᓇᒃᑯᑦ ᐊᑐᖅᑕᐅᓯᒪᓲᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᒡᓕᐊᓂᒃ ᐃᓚᒋᐊᕈᑎ ᑭᖑᓪᓕᖅᐹᖑᓕᕐᓗᓂᓗ ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑐᓴᕈᒥᓇᖅᑐᖅ ᑕᒪᓐᓇ, ᓇᑯᕐᒦᒃ. ᑖᒃᑯᐊ ᒪᑐᐃᖔᖅᑎᑕᐅᓗᑎᒃ 

ᑖᒃᑯᓄᖓ ᐃᓐᓄᑦᑕᐅᒋᐊᖃᕐᓂᖏᓐᓄᑦ ᐊᒻᒪᓗᑦᑕᐅᖅ ᓇᓗᓇᐃᕆᒍᓐᓇᖅᐲᑦ ᒫᓐᓇ ᒥᓂᔅᑕᐅᑉ ᑐᖏᓕᖏᑕ 

ᑐᖏᓕᒃᑲᓐᓂᖏᑦ ᑎᒃᑯᐊᖅᑕᐅᓯᒪᓚᐅᕐᒪᖔᑕ, ᖃᔅᓯᓂᒃ ᐊᐅᓚᑦᓯᔨᐅᔪᓄᑦ ᒥᓂᔅᑕᐅᑎᓄᑦ ᐊᒻᒪᓗ ᑭᖑᓂᑦᑎᓐᓂ 

ᒫᓐᓇᒧᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᖃᑦᓯᓪᓚᕆᐅᖕᒪᖔᑕ ᐅᕙᖓ ᓵᖓᓃᙱᒻᒪᑦ. 

ᖃᑦᑏᓐᓇᑯᓗᐃᖃᐃ ᐃᓕᔭᐅᓯᒪᔪᐃᑦ ᑐᖏᓕᖏᓐᓄᑦ, ᒥᓂᔅᑕᐅᑏᑦ ᑐᖏᓕᖏᑕ ᑐᖏᓕᒃᑲᓐᓂᖏᓐᓄᑦ ᐊᒻᒪᓗ 

ᓈᖕᒪᑦᑐᒥᒃ ᐃᓄᖕᒥᒃ ᓇᓂᓯᒍᑦᑕ ᐱᕕᖃᕈᓐᓇᕐᓂᖓᓂᒃ ᐊᒻᒪᓗ ᑖᒃᑯᐊ ᐊᑐᓲᕆᔭᕗᑦ ᑎᒃᑯᐊᖅᑕᐅᓂᖏᓐᓂᒃ 

ᖃᑦᓯᐅᒻᒪᖔᑕ ᐅᖃᕈᓐᓇᖏᑦᑐᖓ, ᖃᑦᓰᓐᓇᐅᒐᓗᐊᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ. ᒪᓕᒐᓕᐅᖅᑎ ᕿᓐᙳᖅ. 

 



ᐱᖓᑦᓯᖅ, ᐅᑐᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 1040 - 5(2): ᓘᑦᑖᑦ ᐳᓚᕋᕐᓂᖏᑦ ᓄᓇᓕᓐᓄᑦ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᓪᓗᒃᑰᖅᐸᑦᓯ ᒪᓕᒐᓕᐅᖅᑎᐅᖃᑎᒋᔭᑦᓯ ᓇᑦᓯᓕᒻᒥᐅᑕᐅᖃᑎᒋᔭᒃᑲᓪᓗ. 

ᐅᖃᖅᑏᑦᓯᔩ, ᐊᐱᖅᑯᑎᒃᑲ ᑖᒃᑯᐊ ᑐᕌᖅᑎᑦᓱᒪᔭᒃᑲ ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑎᑦᓯᔩ, ᐃᓱᒫᓗᒍᑕᐅᖃᑦᑕᖅᑯᖅ ᑕᐃᑲᓂ ᑭᒡᒐᖅᑐᖅᑕᒻᓂ. ᑖᒃᑯᐊ ᑕᐃᑯᖓ ᓴᓇᔭᖅᑐᖅᑐᑦ ᐳᓛᕆᐊᖅᑐᓪᓗ 

ᐃᔨᓕᕆᔩᑦ, ᓯᐅᑎᓕᕆᔩᑦ ᕿᖓᓕᕆᔩᓪᓗ. ᑕᒡᒍᖓ ᓄᓇᓕᑦᑎᓐᓄᑦ ᑕᐃᑯᙵᕌᕋᒥᒃ ᓇᐃᑦᑐᒻᒪᕆᒻᒥᒃ 

ᑕᐃᑲᓃᖃᑦᑕᕐᒪᑕ, ᐊᒥᒐᖅᑐᖅᑐᑎᒃ.  

 

ᐅᓪᓗᑦ ᐱᖓᓱᓪᓘᓐᓃᑦ ᓯᑕᒪᓪᓘᓐᓃᑦ ᑕᐃᑲᓃᓕᖅᐸᒃᖢᑎᒃ. ᑖᓐᓇ ᐊᒥᒐᖅᑐᖅ ᐃᔨᓕᕆᔨᓄᑦ ᑕᑯᔪᒪᔪᓄᑦ, 

ᓯᐅᑎᓕᕆᔨᓄᑦ ᕿᖓᓕᕆᔨᓄᓪᓗ ᑕᑯᔪᒪᔪᓄᑦ, ᐊᐅᓪᓚᕌᖓᒥᓪᓗ ᑕᐃᒃᑯᐊ ᐊᑯᓂ ᐅᑎᙱᒃᐸᒃᖢᑎᒃ.  

 

ᐅᖃᖅᑎᑦᓯᔩ, ᒥᓂᔅᑕ ᑕᐃᒻᓇ ᑳᓐᑐᓛᒋᔭᐅᔪᖅ ᑕᐃᒃᑯᓄᖓ ᑕᐃᑯᖓ ᓴᓇᔭᖅᑐᖅᑐᓄᑦ 

ᐋᓐᓂᐊᖅᑐᓕᕆᔨᑉᑯᓃᙶᖅᑐᑦ ᖃᓄᕐᓕᑭᐊᖅ ᐅᖃᐅᓯᕆᔪᓐᓇᖅᐸᐅᒃ, ᑖᒃᑯᐊ ᑕᑯᔭᐅᔪᒪᔪᑦ 

ᐃᓪᓗᐊᓈᖅᐸᓪᓕᕈᓐᓇᖁᑉᓗᒋᑦ ᑕᐃᑲᓂ ᐊᖏᕐᕋᕆᔭᕐᓂ ᑰᒑᕐᔪᒻᒥ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᒋᔭᕋ ᑕᒪᓐᓇ ᐊᐱᖅᑯᑎᒋᔭᖓ 

ᐊᒻᒪᓗᑦᑕᐅᖅ ᐊᑕᐅᓯᐊᕐᓇᓂ ᑕᒪᒃᑯᐊ ᑕᒪᑐᒥᖓᓕᕆᖃᑦᑕᖅᑐᖓ ᐊᒻᒪᓗᑦᑕᐅᖅ ᒫᓐᓇ ᐊᙳᑎᓯᒪᙱᒻᒪᑕ ᑕᒪᓐᓇ 

ᓄᕙᖕᓇᕐᔪᐊᖅ ᐊᖅᑯᓵᖅᓯᒪᓂᖓᓂ ᐊᒻᒪᓗ ᐃᓚᖏᑦ ᐊᑯᓂᐅᓂᖅᓴᒐᓛᑎᖃᑦᑕᖅᑕᕗᑦ ᓄᓇᓕᖕᓅᕌᖓᑕ, 

ᐅᖃᖅᑲᐅᒻᒥᒐᒪ ᑖᒃᑯᐊ ᑲᖏᖅᖠᓂᕐᒥ ᐋᓐᓂᐊᕐᕕᖕᒧᑦ ᐃᓯᖅᑕᐅᓂᐊᕐᓂᖅᐸᑕ ᑕᐃᒃᑯᓄᖓ ᓘᒃᑖᒻᒪᕆᖕᓄᑦ 

ᐅᓪᓗᓄᑦ ᐅᖓᕝᕙᕆᐊᖃᑦᑕᕐᒪᑕ ᐃᓛᒃ, ᐅᓪᓗᖏᑦ ᑕᑭᒡᓕᒋᐊᖅᖢᑎᒃ. ᖃᐅᔨᑎᒋᐊᒃᑲᓐᓂᕋᔭᖅᐸᕋ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᖕᓄᑦ, ᒥᔅᑐ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔨ, ᖁᔭᓐᓇᒦᓪᓗ ᒥᓂᔅᑕ ᑕᐃᑉᓱᒥᖓ ᑭᐅᑦᓯᐊᕈᓐᓇᕐᒪᑦ. ᐅᖃᖅᑎᑦᓯᔩᑦ, 

ᐃᓕᓐᓂᐊᖅᑎᑦᑎᔨᒥᒃ ᐅᓐᓂᕐᓗᒃᑐᖃᖅᓯᒪᕗᖅ ᐅᑭᐊᒃᓵᖑᔪᖅ ᑕᐃᑉᓱᒪ ᒥᒃᓵᓄᑦ ᐃᒡᒐᖅᑖᕆᐊᖃᖅᑐᑦ ᐃᓚᖏᑦ 

ᐃᓕᓐᓂᐊᖅᑐᓐᓄᐃᑦ, ᐃᓚᖏᓪᓗ ᑐᓵᔾᔪᑎᖏᑦ ᓈᖕᒪᖏᓪᓗᑎᒃ ᑐᓵᑦᓯᐊᖏᓪᓗᑎᒃ. ᑖᒃᑯᐊ ᐱᔾᔪᑎᒋᓪᓗᒋᑦ 

ᐃᓕᓐᓂᐊᖅᑐᑦ ᑕᐅᑐᑦᓯᐊᕆᐊᖃᖅᑯᑦ ᑎᑎᖅᑲᓂᒃ ᓈᓴᐅᑎᓂᓪᓗ, ᑐᓵᑦᓯᐊᕆᐊᖃᖅᑯᓪᓗ ᐅᖃᐅᓯᐅᕙᓪᓕᐊᔪᓂᒃ 

ᐃᓕᓐᓂᐊᖅᑎᑦᑎᔨᒧᑦ.  

 

ᐅᖃᖅᑎᑦᓯᔩ, ᒥᓂᔅᑕ ᐅᖃᕈᓐᓇᖅᐸ ᖃᓄᖅ ᐱᓕᕆᐊᖃᑎᖃᕐᒪᑕ ᐱᓕᕆᕝᕕᐅᔪᒥᒃ, ᐱᓕᕆᕝᕕᐅᓯᓐᓈᖅᑐᓪᓗ 

ᐋᓐᓂᐊᖅᑐᓕᕆᔨᒃᑯᑦ ᑖᒃᑯᐊᓗ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᐊ, ᑖᒃᑯᐊ ᐃᓕᓐᓂᐊᖅᑐᑦ ᒥᒃᓵ ᖃᓄᖅ 

ᐊᑐᖅᑕᐅᔪᓐᓇᕋᔭᕐᓂᖓᑕ ᒥᒃᓵᓄᑦ ᐃᓪᓗᐊᖅᓯᕚᓪᓕᕈᓐᓇᕐᓂᖓᑕᓗ ᒥᒃᓵᓄᑦ ᑖᒃᑯᐊ ᐃᓕᓐᓂᐊᖅᑐᓐᓄᐃᑦ 

ᐃᒡᒐᖃᕆᐊᖃᖅᑐᑦ ᐅᕝᕙᓘᓐᓃᑦ ᑐᓵᔾᔪᑎᖃᕆᐊᖃᖅᑐᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐋᓐᓂᐊᖅᑕᐃᓕᓕᓂᕐᒧᑦ, ᒥᓂᔅ, ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒫᓐᓇ ᐃᓗᓕᖏᓐᓂᒃ ᑖᒃᑯᐊ ᖃᓄᖅ 

ᓇᓗᓇᐃᕐᕕᒋᔪᓐᓇᖏᑕᕋ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᖃᓄᖅ ᐋᖅᑭᑦᓲᔾᔭᐅᓯᒪᒻᒪᖔᑕ. ᑭᖑᓂᑦᑎᓐᓂ 

ᐊᕐᕌᒍᓂ ᑕᐃᒃᑯᐊ ᑎᒥᐅᔪᐃᑦ ᖃᐅᔨᒪᔭᕋᓗᐊᒃᑲ ᑐᓯᓚᑦᑐᓄᑦ ᐊᑐᐃᓐᓇᖃᕆᐊᖃᖅᑐᓄᑦ ᑐᓵᑦᑎᐊᖏᓐᓂᖓᓄᑦ 

ᑐᓯᓚᓐᓂᕐᒧᑦ ᑐᕌᖓᔪᓂᒃ ᐊᑐᐃᓐᓇᕐᕕᐅᒍᓐᓇᖅᐸᓪᓕᐊᓂᖏᓐᓂᒃ ᐃᓕᓐᓂᐊᕐᕕᒻᒥ ᑐᑭᓯᓚᐅᖅᓯᒪᔭᕋᓗᐊᕋ. 

ᐃᖅᑲᓇᐃᔭᖅᑎᒃᑲᓂᒃ ᖃᐅᔨᒋᐊᖅᑎᒍᓐᓇᕐᓂᐊᖅᑕᒃᑲ.  

 

ᑐᓯᓚᑦᑐᓕᕆᔨᒥᒃ ᐱᓇᓱᐊᕈᓯᐅᖅᑲᐅᔪᒥ ᐅᖃᖃᑎᖃᕋᑖᓚᐅᕐᒥᔪᖓ ᐱᓗᐊᖅᑐᒥᒃ ᐱᖕᒪᕆᐅᓂᖓᓂᒃ ᑕᒪᒃᑯᓄᖓ 

ᓄᑕᖅᑲᓄᑦ ᐃᓕᓐᓂᐊᖅᑐᓄᑦ ᑐᓵᑦᑎᐊᕈᓐᓇᖁᓪᓗᒋᑦ, ᑐᓵᔪᓐᓇᙱᒃᑳᖓᑕ ᑖᓐᓇ ᐃᓕᓐᓂᐊᕐᓂᖅ ᑖᓐᓇ 

ᑭᖑᕙᓯᒍᓐᓇᕐᒪᑦ ᐊᒻᒪᓗᑦᑕᐅᖅ ᐊᑦᓱᕈᕈᓐᓇᕐᒪᑕ ᐅᖃᖃᑎᒌᒐᓱᐊᖅᑎᓪᓗᒋᑦ ᐃᓕᓴᐃᔨᖏᓪᓗ. ᐅᕙᖓ 

ᐊᓪᓚᕝᕕᖓᓅᕈᑎᓂᐊᖅᐸᕋ ᐊᐱᖅᑯᑎᖓ ᐊᒻᒪᓗ ᐃᓕᖕᓄᑦ ᑮᓇᕐᒥᒃ ᑮᓇᕐᒧᑦ ᐅᖃᖃᑎᒋᒐᔭᖅᐸᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᑐᒡᓕᖓᓂ ᐊᒻᒪᓗ ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑐ ᕿᙳᖅ. 

 

ᕿᙳᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔨ. ᓄᓇᖃᖅᑐᐃᑦ ᓄᓇᓕᖕᓂ ᐊᖏᔪᖅᑳᖏᓪᓗ ᑕᐃᒫᒃ 

ᐃᔨᓕᕆᔭᐅᔪᒪᒑᖓᒥᒃ ᐅᕝᕙᓘᓐᓃᑦ ᓯᐅᑎᒥᓄᑦ ᑐᓵᔾᔪᑎᓄᑦ ᐱᔨᑦᓯᖅᑕᐅᒋᐊᖃᕌᖓᑕ ᐅᑕᖅᑭᒋᐊᖃᓲᖑᒻᒪᑕ 

ᑕᐃᒃᑯᐊ ᐊᑯᓂ ᑎᑭᓐᓂᐊᕌᖓᑕ ᓄᓇᓕᖏᓐᓄᑦ ᑕᒪᒃᑯᐊ ᖃᐅᔨᒪᔨᒋᔭᕗᑦ ᐋᓐᓂᐊᕐᕕᒻᒧᑦ ᐃᖅᑲᓇᐃᔭᖅᑎᖏᑦ.  

 

ᒥᓂᔅᑕ ᐱᓕᕆᖃᑎᖃᕐᓂᐊᖅᐹ ᑕᐃᒃᑯᓂᖓ ᓄᓇᑦᓯᐊᕐᒥᐅᑕᕐᓂᒃ ᑖᒃᑯᐊ ᕿᓂᕈᓐᓇᖁᓪᓗᑕ ᑖᒃᑯᐊ 

ᐱᕕᖃᕈᓐᓇᕐᓂᖏᓐᓂᒃ ᐊᒻᒪᓗ ᑎᑭᒍᓐᓇᖃᑦᑕᕐᓂᖏᓐᓂᒃ ᐃᔨᓕᕆᔨᐅᔪᐃᑦ ᐊᓯᖏᓪᓗ ᓄᓇᓕᐅᔪᑦ ᐱᓗᐊᖅᑐᒥᒃ 

ᑰᒑᕐᔪᒃ ᐊᒻᒪᓗ ᑕᓗᕐᔪᐊᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕᐅᔪᖅ ᐋᓐᓂᐊᖅᑕᐃᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖁᔭᓐᓇᒦᒃ ᐅᖃᖅᑎ. ᐄ, ᐊᖏᖅᐳᖓ. ᓇᑯᕐᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ. ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᑦ. ᒪᓕᒐᓕᐅᖅᑎ ᕋᒻᐴᑦ. 

 

ᐊᐱᖅᑯᑦ 1041 - 5(2): ᐱᓕᕆᐊᖑᔪᑦ ᐊᕙᑎᓕᕆᓂᕐᒧᑦ ᓴᐳᒻᒥᐅᓴᓂᕐᒧᑦ ᒪᓕᒐᐅᑉ ᐊᑖᒍᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᓂᑭᓗᐊᕐᒥᐅᑦ ᑖᒃᑯᐊ ᖁᖓᑉᐸᒃᑲ. ᐊᕙᑎᓕᕆᔨᐅᔫᑉ ᒥᓂᔅᑕᖓᓄᑦ 

ᐊᐱᕆᔪᒪᔪᖓ ᐃᖅᑲᐅᒪᔪᖃᐃ ᐊᐱᕆᓚᐅᖅᓯᒪᖕᒥᔭᕋ ᐱᓇᓱᐊᕈᓯᖅ ᑕᒫᓂ ᓯᑕᒪᐃᑦ ᐅᑭᐅᑦ ᓈᓯᒪᓕᖅᑐᐃᑦ ᑕᒪᓐᓇ 

ᓄᓇᕘᒥ ᓄᓇᓕᐅᔪᓂᒃ ᖃᓄᖅ ᐅᖅᓱᐊᓗᑐᐃᓐᓇᑦ ᓇᒧᙵᖅᑕᐅᖃᑦᑕᕆᐊᖃᕐᓂᖏᓐᓂᒃ. ᐊᔾᔨᙳᐊᒥᒃ 

ᑐᓂᓚᐅᖅᑕᕋ ᐊᒻᒪ ᑐᖅᑯᖅᑕᐅᓯᒪᓚᐅᕐᒪᑕ ᐊᑦᑕᓇᖅᑑᓪᓗᑎᒃ ᑖᓐᓇ ᐊᑦᑕᒃᑯᕕᖕᒥ. ᑕᒫᓂᑐᐃᓐᓈᖅᑰᔨᓪᓗᑎᒃ 

ᐊᑦᑕᓇᖅᓱᑎᒃ. 

 

ᐅᖃᖅᑏ, ᑖᒃᑯᐊ ᐅᖅᓱᓗᐊᑐᐃᓐᓇᕐᒧᑦ ᖃᑦᑕᐅᔭᖏᑦ ᓅᓚᐅᖅᓯᒪᙱᒻᒪᑕ ᑕᐃᒪᙵᓂᑦ. ᑭᐅᔾᔪᑎᒋᔭᖓᓂᒃ 

ᑭᐅᓚᐅᖅᓯᒪᖕᒪᑦ ᐊᐱᖅᑯᑎᒐᓂᒃ ᐱᓕᕆᔪᒪᓂᐊᕆᐊᑦᓴᖅ ᑕᒪᑦᓱᒥᖓ. ᐅᓪᓗᒥᒧᑦ ᓄᑖᖑᒫᖑᔪᒥᒃ 

ᑐᓴᒃᑲᐃᒍᓐᓇᖅᐲᑦ ᓄᓇᕗᑦ ᒐᕙᒪᒃᑯᖏᑦ ᑭᓱᓕᕆᓚᐅᖅᐸᑦ ᐊᕐᕌᒍᐃᑦ ᓯᑕᒪᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᕙᑎᓕᕆᔨᒃᑯᑦ ᐊᕕᑦᑐᖅᓯᒪᑯᒋᔭᖓ 

ᖃᕆᓴᐅᔭᒃᑯᑦ ᒪᓕᒐᐃᑦ ᖃᓄᖅ ᐊᓂᑕᐅᒋᐊᖃᕐᓂᖏᖕᓂᑦ ᒪᓕᑦᑕᐅᖁᔭᐅᓯᒪᔪᓂᑦ ᑖᒃᑯᐊ ᑕᑯᑦᓴᐅᑎᑕᕗᑦ 

ᐃᑭᐊᖅᑭᕕᒃᑯᑦ ᖃᕆᓴᔭᐅᒃᑯᑦ. ᑕᒪᒃᑯᐊ ᐅᖅᓱᐊᓗᑐᐃᓐᓇᐃᑦ ᐅᖅᓱᐊᓗᐃᓪᓗ ᐅᖅᓱᕈᔪᐃᓪᓗ ᑕᒪᒃᑯᐊ ᑕᐃᒪᓐᓇ 

ᐊᑦᑕᖅᑕᐅᒋᐊᓖᓪᓘᓐᓃᑦ, ᑭᓇᑐᐃᓐᓇᖅ ᑭᒡᒐᖅᑐᐃᔪᒃᓴᐅᕗᖅ ᖃᓄᖅ ᐸᖅᑭᑦᓯᐊᕐᓗᑎᒃ ᐱᑦᓯᐊᕐᓂᕐᒦᒋᐊᓖᑦ 

ᐃᒋᑦᓯᓂᐊᕈᑎᒃ. ᒪᓕᒐᕆᔭᕗᑦ ᒪᓕᑦᑕᐅᖁᔭᐅᓯᒪᔪᐃᑦ. 

 

ᐊᒻᒪᓗ ᑖᒃᑯᐊ ᐅᖅᓱᐊᓗᑐᐃᓐᓇᐃᑦ ᐊᒻᒪᓗ ᐅᖅᓱᐊᓗᐃᑦ ᑕᒪᔾᔭᐅᒐᓗᐊᑦ. ᐅᕙᒍᑦ ᑭᓯᐊᓂ ᐊᓂᑕᐅᓂᖏᓐᓂᒃ 

ᖃᓄᕐᓗ ᐊᓂᑕᐅᒋᐊᖃᕐᓂᖏᓐᓂᒃ ᐅᕙᒍᑦ ᑭᒡᒐᑐᙱᑕᕗᑦ ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 



ᐱᖓᑦᓯᖅ, ᐅᑐᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕ ᐅᖃᓵᕐᒪᑦ ᐊᕙᑎᓕᕆᔨᒃᑯᑦ ᑐᑭᒧᐊᕈᑎᓂᒃ ᒪᓕᒐᓂᒃ 

ᓴᖅᑭᑦᑎᓚᐅᖅᓯᒪᔪᑦ ᐊᑑᑎᖃᑦᑎᐊᖅᑐᓂᒃ. ᐊᑐᖅᓯᒪᔪᓂᒃ ᐅᖅᓱᐊᓗᓐᓂᒃ ᑭᓂᖅᑐᓄᑦ ᐱᔾᔪᑦ ᒪᑯᐊᓗ ᕚᑕᓖᕕᓃᑦ, 

ᐊᒥᐊᕕᓃᑦ ᐅᓗᕆᐊᓇᖅᑐᑦ. ᑭᓯᐊᓂ ᐅᑯᐊ ᓄᑖᙳᕆᐊᖅᑕᐅᓚᐅᖅᓯᒪᙱᑦᑐᑦ ᖁᓕᓄᑦ ᐊᕐᕌᒍᓄᑦ. ᐊᒻᒪᓗ, 

ᑕᐃᒃᑯᐊ ᓄᑖᑦ ᒪᓕᒐᐃᑦ ᓴᖅᑭᑕᐅᓂᐊᕋᓗᐊᖅᐹᑦ ᒫᓐᓇᕈᓗᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᓐᓇ ᕿᒥᕐᕈᓇᒍᓐᓇᖅᑕᕋ. 

ᐅᓄᖅᑐᕐᔪᐊᒻᒪᕆᐊᓗᐃᑦ ᐊᓯᔾᔨᖅᓯᒪᓕᖅᑐᑦ ᑕᒪᒃᑯᐊ ᓄᑖᑦ ᐅᐊᔭᓅᖅᑐᑦ ᐃᒋᑦᑎᑦ ᐅᓗᕆᐊᓇᖅᑐᓂᓪᓗ ᐊᑦᑕᕐᓂᖅ 

ᑕᒪᒃᑯᐊ ᓄᑖᕌᓘᖕᒪᑕ. ᓄᑖᖑᓂᖅᐹᑦ ᑕᐃᒃᑯᐊ ᕿᒥᕐᕈᓇᖕᓂᐊᖅᐸᒃᑲ ᓄᓇᕗᒻᒥᐅᓄᑦ ᐊᑐᖅᑕᐅᖃᑦᑕᕐᓂᐊᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑐᒡᓕᐊ ᑭᖑᓪᓕᖅᐹᕐᓗ ᐊᐱᖅᑯᑎᒋᓂᐊᖅᑕᐃᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᐊᕙᑎᓕᕆᔨᒃᑯᑦ ᒪᓕᒐᓕᐊᕕᓂᖏᑦ ᐊᑐᖅᑐᑦ 

ᐅᖅᓱᐊᓗᖕᓄᑦ ᐊᑐᖅᓯᒪᔪᓄᑦ ᐃᓚᖓᓂᒃ 2.2 ᐅᑭᐅᖅᑕᖅᑐᒥ ᐊᕙᑎᓕᕆᓂᕐᒧᑦ ᓴᐳᒻᒥᐅᖅᓯᖅᑕᐅᓯᒪᓂᖏᖕᓄᑦ 

ᒪᓕᒐᕐᔪᐊᖅ ᐊᑐᖅᖢᒍ ᓴᖅᑭᑕᐅᓯᒪᔪᑦ. ᒪᓕᒐᓕᐅᖅᑏᑦ ᒥᓂᔅᑕᒥᒃ ᐊᔭᐅᖅᑐᐃᓯᒪᔪᑦ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᓐᓂᒃ ᓴᖅᑭᑦᑎᓗᑎᒃ. ᑕᒪᒃᑯᐊ ᐱᕐᔪᐊᖑᔪᑦ ᒪᓕᒐᕐᔪᐊᖅ ᐊᑐᓕᖅᑎᑕᐅᖃᑦᑕᕐᓂᐊᕐᒪᑕ. ᑕᐃᓐᓇ 

ᐊᑐᓕᖁᔭᓕᐊᕆᔭᐅᓚᐅᖅᓯᒪᔪᖅ ᒪᓕᒍᓐᓇᕐᓂᐊᖅᐸᐅᒃ ᒥᓂᔅᑕᐅᑉ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎᒧᑦ ᓇᓗᓇᐃᖅᓯᔪᓐᓇᖅᐳᖓ 

ᐊᐅᓚᔾᔭᐃᒋᐊᑦᓴᐅᑎᒋᓂᐊᖅᐳᒍᑦ ᐊᒻᒪᓗ ᑕᐃᒃᑯᐊ ᐅᓂᒃᑳᑦ ᐱᔭᕇᖅᑕᐅᑐᐊᖅᐸᑕ ᓴᖅᑭᑕᐅᓂᐊᖅᑐᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ−ᑎᑭᕌᕐᔪᐊᕐᒧᑦ. 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᖁᕐᓗᖅᑑᕐᒧᑦ. ᒪᓕᒐᓕᐅᖅᑎ ᒪᐃᓐ. 

 

ᐊᐱᖅᑯᑦ 1042 - 5(2): ᓂᕈᐊᕐᓂᐅᓂᐊᖅᑐᖅ ᐊᕐᕕᐊᓂ ᐃᒥᐊᓘᑉ ᒥᒃᓵᓄᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᐊᕐᕕᐊᕐᒥᐅᑦ ᑎᑭᕌᕐᔪᐊᕐᒥᐅᑦ. ᐅᖃᖅᑎᑦᓯᔩ, ᓂᑯᕕᑦᑐᖓ ᑮᓇᐅᔭᓕᕆᓂᕐᒧᑦ 

ᒥᓂᔅᑕ ᐊᐃᖅᑯᕈᐊᖅᖢᒍ ᐃᒥᐊᓗᓕᕆᓂᐅᑉ ᒥᒃᓵᓄᑦ ᓂᕈᐊᕐᓇᐅᓂᐊᖅᑐᖅ ᐊᕐᕕᐊᓂᑦ ᐱᔾᔪᑎᒋᖦᖢᒍ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓂᕈᐊᕐᓂᖅᑕᖃᕐᓂᐊᕐᒪᑦ ᓄᕖᕝᕙ 9−ᒥ, ᓇᒡᒐᔾᔭᐅ ᓄᕖᕝᕙ 9−ᖑᓕᖅᐸᑦ. 

ᐱᔾᔪᑎᒋᓪᓗᒍ ᐃᒥᐊᓗᒃ ᐊᑐᐃᓐᓇᐅᖃᑦᑕᕐᓂᐊᕐᓂᖓᑦ ᐊᓯᔾᔨᖅᑕᐅᓂᐊᕐᓂᖓ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ 

ᐅᖃᖅᓯᒪᔪᖅ ᑖᓐᓇ ᐃᓱᒪᓯᐅᕐᓂᕐᒧᑦ ᓂᕈᐊᕐᓂᖅᑕᖃᕐᓂᐊᖅᑐᖅ ᑭᒡᓕᓕᐅᖅᑕᐅᓯᒪᖕᒪᑕ ᐃᒃᑯᐊ ᐃᒥᓗᐃᑦ 

ᑎᑭᓵᕆᔭᐅᔪᓐᓇᖅᑐᑦ. ᐊᐱᕆᔭᐅᓂᐊᖅᑐᑦ ᑕᖅᑲᒃᑯᐊ 24-ᓂᒃ ᕕᐊᓂᒃ ᐊᒻᒪᓗ 8-ᓂᒃ ᖃᓪᓗᑎᓂᒃ 

ᕙᐃᓂᑖᖃᑦᑕᕈᓐᓇᕐᓗᑎᒃ ᐅᓪᓗᑦ 7−ᑕᒫᑦ. 

 

ᐄ, ᐊᔭᐅᖅᑐᐃᙱᑦᑐᖓ ᓇᓕᐊᖕᓄᑐᐃᓐᓇᖅ. ᑕᒪᓐᓇ ᐱᕐᔪᐊᖑᑎᓪᓗᒍ ᐊᐱᖅᑯᑦ ᐃᒻᒥᓂᒃ ᐃᓱᒪᒋᔭᒥᓂᒃ 

ᑭᐅᔭᕆᐊᓖᑦ ᐊᑐᖃᑦᑕᖅᓯᒪᓂᑰᒍᑎᒃ ᖃᓄᑐᐃᓐᓇᖅ. 

 

ᐅᓇ ᓯᕗᓪᓕᖅᐹᖅ ᒥᓂᔅᑕᒧᑦ ᐊᐱᖅᑯᑎᔪᓐᓇᖅᑕᕋ. ᐊᑎᓕᐅᖅᖢᑎᒃ ᐃᓱᒪᓯᐅᖅᑕᐅᔪᒪᓚᐅᕐᒪᑕ, ᖃᓄᖅ ᑕᐃᒪ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑮᓇᐅᔭᓕᕆᒃᑯᑦ ᒥᓂᔅᑕᖓᑦ, ᒥᔅᑕ ᕼᐃᒃᔅ. 

 



ᐱᖓᑦᓯᖅ, ᐅᑐᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒎᑦ): ᐄ, ᒪᕐᕉᒃ ᐊᐱᖅᑯᑎᐅᖕᒪᑎᒃ ᑕᒪᒃᑮᒃ ᑭᐅᓂᐊᖅᐹᒃᑲᒃ.  

 

20-ᓂᒃ ᐊᕙᑎᓂᒃ ᐊᑎᓕᐅᖅᑕᐅᓯᒪᔭᕆᐊᓖᑦ ᑐᒃᓯᕋᓯᐅᕐᓗᑎᒃ ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᓯᐅᕐᓂᐊᕈᑎᒃ. 

 

ᐊᒻᒪᓗ ᑕᐃᒃᑯᐊ ᐃᒥᐊᓗᒃᑖᕆᔭᐅᖃᑦᑕᕈᒪᔪᑦ ᑐᒃᓯᕋᐅᑎᒃᑯᑦ ᑖᒃᑯᐊ ᑐᒃᓯᕌᕆᔭᐅᓚᐅᖅᓯᒪᔪᑦ ᐆᒃᑑᑎᒋᓗᒍ 8 

ᖃᓪᓗᑎᑦ ᕙᐃᓂ, ᕙᐃᓃᒃᑯᐊ 750 ᒥᓚᒦᑕᓂᑦ ᐊᓕᒎᖃᑦᑕᕐᒪᑕ ᐅᕝᕙᓘᓐᓃᑦ ᓯᒃᑭᑦᑕᓂᒃ ᐃᓛᒃ ᐴᖅᓯᒪᓪᓗᑎᒃ. 

7.5, 750 ᒥᓚᒦᑕᓐ... 

 

>>ᐃᒡᓚᖅᑐᑦ  

 

...ᐊᓕᒎᖕᒪᑦ ᐊᑕᐅᓯᖅ 7 ᓇᑉᐸᖓᓂᓪᓗ ᖃᓪᓗᑎᐅᒐᔭᖅᖢᑎᒃ. ᐊᓕᒍᕐᓂᑦ ᑎᑭᓴᐃᓂᐊᕈᑎᒃ 

ᓈᒻᒪᒃᓯᓕᑦᑎᐊᖅᓯᒪᓇᔭᙱᑦᑐᖅ. ᑖᒃᑯᐊ ᒥᒃᓴᐅᓯᖅᓯᒪᓪᓗᑎᒃ ᓈᓴᐅᑎᖏᑦ ᐋᖅᑭᒃᓯᒪᔪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᒃᑯᐊ ᖃᐅᒃᐸᑦ ᐃᓄᓕᒫᖅᑎᑦᑎᓂᐊᕐᒪᑕ ᐊᕐᕕᐊᓂ, ᑕᐃᑲᓂ 

ᐱᙳᐊᕐᕕᖕᒥ. ᐊᑏ, ᓂᕈᐊᖅᑎᒃᑲ ᐅᐸᖕᓂᐊᖅᐳᑦ ᒪᕉᒃ ᖁᓛᓂᑦ 6-ᒥᓗ ᐅᓐᓄᒃᑯᑦ ᑲᑎᒪᑎᑦᑎᓂᐊᕐᒪᑕ. ᐅᖃᖅᑏ, 

ᐊᕐᕕᐊᑦ ᐅᓇ ᐃᒥᐊᓗᖃᖅᓯᒪᙱᖕᒪᑦ ᐊᕐᕌᒍᒐᓵᓗᖕᓄᑦ ᐊᒻᒪᓗ ᐃᓱᒪᓯᐅᖅᑕᐅᓗᑎᒃ ᓂᕈᐊᕐᓂᖅᑕᖃᖃᑦᑕᖅᓯᒪᔪᑦ. 

ᐅᓇᓕ ᒪᑯᓂᖓ ᓴᙱᔪᓂᒃ ᓂᐅᕐᕈᑎᖃᕐᓂᕐᒥᒃ ᐱᖃᙱᒻᒪᑦ, ᐃᓚᖃᙱᒻᒪᑦ. ᖃᓄᐃᒻᒪᒃᑭᐊᖅ ᑕᐃᒪᓐᓇ 

ᐃᓱᒪᓯᐅᖅᐸᑦ ᐃᓄᖕᓂᒃ ᐃᒥᐊᓗᒃ ᐱᓪᓗᒍ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑮᓇᐅᔭᓕᕆᓂᕐᒧᑦ, ᒥᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒎᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓄᓪᓗ 

ᑲᒥᓴᐃᓂᒃᑯᐊ ᐃᓱᒪᖅᓱᖅᖢᑎᒃ ᓇᓗᓇᐃᖅᓯᕕᐅᖃᑦᑕᕈᒪᖕᒪᑕ ᓄᓇᓕᖕᓂ ᑰᒑᕐᔪᖕᒥᐅᖅᑰᓚᐅᖅᑐᕐᖏᓐᓇ 

ᐃᓱᒪᓯᐅᖅᖢᑎᒃ ᓂᕈᐊᕐᓂᖅᑕᖃᓚᐅᖅᓯᒪᖕᒪᑕ ᕕᐊᒥᒡᓗ ᕙᐃᓂᒥᒡᓗ ᐊᑐᐃᓐᓇᖃᕐᓂᖅ ᐱᓪᓗᒍ. ᐊᒻᒪᓗ 

ᖃᐅᔨᒪᓯᒪᔭᕗᑦ ᐅᕙᓂᓗ ᖃᐅᔨᓯᒪᓕᖅᑕᕗᑦ ᑕᐃᒃᑯᐊ ᓴᙱᔪᑦ ᓂᐅᕕᖅᑕᐅᙱᓐᓂᖅᓴᐅᕐᔪᐊᒻᒪᕆᐊᓘᓕᖅᑐᑦ. 

ᑕᐃᒪᓐᓇ ᐃᓱᒪᒋᖃᓯᐅᔾᔭᐅᓯᒪᔪᖅ.  

 

ᑭᓯᐊᓂ ᓄᓇᓕᒃ ᐃᓱᒪᖅᓱᖅᐳᖅ ᖃᓄᐃᓕᖓᔪᒪᒻᒪᖔᕐᒥᒃ. ᓄᓇᓖᓂᒃᑯᐊ ᐅᕙᑦᑎᓐᓂᒃ 

ᓇᓗᓇᐃᖅᓯᖔᖃᑦᑕᖁᒐᑦᑎᒃᑯᑦ ᖃᓄᐃᓕᖓᔪᒪᖕᒪᖔᕐᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᑭᖑᓪᓕᖅᐹᕐᓗ ᐊᐱᖅᑯᑏᑦ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ, ᒥᓂᔅᑕ (ᑐᓵᔨᑎᒎᓕᖅᑐᖅ) ᐅᓇ ᑭᖑᓪᓕᖅᐹᖅ ᐊᐱᖅᑯᑎᒋᔪᒪᔭᕋ 

ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᖅᑕᖃᐅᕐᒪᑦ ᐊᒻᒪᓗ ᑕᒪᓐᓇ ᐃᓱᒫᓘᑎᒋᔭᐅᖃᑦᑕᖅᓯᒪᓪᓗᓂ ᓄᓇᓕᖕᓄᑦ. ᑕᐃᒃᑯᐊ 

ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᓃᒍᒪᒐᔪᙱᒻᒪᑕᐃᒃᑯᐊ. ᐅᓇ ᑭᖑᓪᓕᖅᐹᖅ ᐊᐱᖅᑯᑎᒐ ᐃᓱᒪᓯᐅᕐᓗᑎᒃ 

ᓂᕈᐊᕐᓂᖅᑕᖃᓚᐅᖅᑎᓪᓗᒋᑦ ᑖᒃᑯᐊ ᑲᑎᒪᔨᕋᓛᑦ ᓴᖅᑭᑕᐅᓂᐊᖅᐹᑦ ᐊᒻᒪᓗ ᖃᖓ ᓂᕈᐊᓛᖅᐸᑦ ᑖᓐᓇ 

ᐃᓐᓄᒃᑕᐅᓂᐊᕐᒪᑦ ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑮᓇᐅᔭᓕᕆᓂᕐᒧᑦ, ᒥᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒎᑦ): ᖁᔭᓐᓇᒦᒃ, ᐅᖃᖅᑏ. ᐃᓱᒪᓯᐅᕐᓂᕐᒧᑦ ᓂᕈᐊᕐᓂᕐᖑᓇ ᐋᖅᑭᒃᓯᒪᔪᖅ 

ᕕᐊᓄᑦ ᕙᐃᓂᓄᓪᓗ. ᑕᐃᒪᓐᓇᓗ ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᖅᑕᖃᕆᐊᖃᔾᔮᙱᑦᑐᖅ ᑕᐃᒃᑯᐊ ᓴᙱᔪᓂᒃ 

ᑎᑭᓴᐃᔪᒪᔪᑦ ᐱᔪᓐᓇᐅᑎᑖᖃᑦᑕᕆᐊᖃᙱᒻᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᖁᕐᓗᖅᑑᕐᒧᑦ. ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᐅᖅᓱᖅᑑᕐᒧᑦ. ᒪᓕᒐᓕᐅᖅᑎ ᐱᑕᓴᓐ. 



ᐱᖓᑦᓯᖅ, ᐅᑐᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 1043 - 5(2): ᓂᕈᐊᖅᑐᓕᕆᓂᕐᒧᑦ ᐃᓕᓐᓂᐊᕐᓂᖅ (ᐲᑕᓴᓐ) 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ. ᐃᖅᑲᐅᒪᔪᒃᓴᐅᕗᖅ ᑕᐃᓐᓇ ᓂᕆᐊᖅᑐᓕᕆᔨ ᑲᑎᒪᔩᑦ ᓵᖓᓐᓃᓚᐅᖅᓯᒪᖕᒪᑕ 

ᐅᓂᒃᑲᐅᓯᖃᕆᐊᖃᖅᖢᓂ ᑭᖑᓪᓕᕐᒥᒃ ᓂᕈᐊᕐᓂᐅᑉ ᒥᒃᓵᓄᑦ. ᐊᒻᒪᓗ ᑕᐃᔅᓱᒪᓂ ᐅᖃᓚᐅᖅᓯᒪᔪᖓ 

ᐊᐱᕆᓂᐊᕈᒪᓪᓗᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᖓᑦ ᑕᒪᑐᒪᓂ ᐊᒻᒪᓗ ᐅᐸᓗᖓᐃᖅᓯᒪᔪᒃᓴᐅᓕᖅᐳᖅ 

ᖃᐅᔨᒪᕙᒌᓚᐅᕋᒥᒃ. 

 

ᐅᖃᖅᑏ, ᑖᒃᑯᐊ ᓂᕈᐊᕐᓂᕐᒧᑦ ᑐᕌᖓᔪᑦ ᐅᖃᓕᒫᓚᐅᖅᖢᒋᑦ ᐃᓱᒪᖅᓱᕐᓂᕐᒥᒃ ᑐᙵᕕᖃᕐᓗᑕ 

ᓂᕈᐊᖃᑦᑕᕆᐊᖃᖅᑐᒍᑦ. ᐊᒻᒪᓗ ᐃᓕᓐᓂᐊᖅᑎᒃᐸᒡᓗᑎᒃᑯᑦ ᐅᑭᐅᑭᓐᓂᖏᖕᓂᑦ ᓂᕈᐊᕐᓂᐅᑉ ᒥᒃᓵᓄᑦ. 

ᐆᑦᑑᑎᒋᓗᒍ ᐅᑯᐊ ᒫᓂ ᐱᔨᑲᑖᑯᓘᖃᑦᑕᖅᑐᑦ ᐃᓕᓐᓂᐊᖅᐸᓪᓕᐊᖃᑦᑕᕐᒪᑕ ᒫᓐᓇ ᐊᓯᖏᖕᓃᙶᖅᑐᓂᑦ 

ᑐᙵᓱᒃᑎᑦᑎᔪᒪᒻᒥᔪᒍᑦ ᐃᓕᓐᓂᐊᕆᐊᖃᑦᑕᖅᑐᑯᓗᖕᓂᒃ ᐅᕗᖓ.  

 

ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᐃᖅᑲᓇᐃᔭᖃᑎᖃᖃᑦᑕᕐᒪᖔᑦ ᓯᓚᑦᑐᖅᓴᕐᕕᒃᑯᑦ ᒥᓂᔅᑕᖓᓐᓂᒃ ᓂᕈᐊᕈᓐᓇᖅᑐᑦ 

ᐊᑎᓕᐅᖃᓯᐅᔾᔭᐅᓯᒪᖁᓪᓗᒋᑦ? ᐊᒻᒪᓗ ᐃᖅᑲᓇᐃᔭᖃᑕᐅᖃᑦᑕᕈᓐᓇᕐᓗᑎᒃ ᓂᕈᐊᖅᑐᓕᕆᔩᑦ ᐱᓕᕆᕝᕕᖏᓐᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐱᖁᑎᒋᒐᒃᑯ. 

ᓈᓚᑦᑎᐊᓵᕋᒪ ᑖᔅᓱᒪᐅᑉ ᐊᐱᖅᑯᑎᒋᔭᖓᓂᒃ ᓂᕈᐊᖅᑐᓕᕆᔨᑉ ᒥᒃᓵᓄᑦ. ᐊᒻᒪᓗ ᐃᓕᓴᖅᑏᑦ ᒪᒃᑯᒃᑐᓪᓗ ᑕᒪᒃᑯᐊ 

ᐃᓚᐅᓂᖅᓴᐅᔭᕆᐊᖃᕐᓂᖏᓐᓂᒃ. 

 

ᐱᓕᕆᕕᒃᐳᑦ ᐊᑕᐅᓯᐅᙱᑦᑐᓂᒃ ᓴᖅᑭᑦᑎᓯᒪᓕᖅᑐᑦ ᐃᓕᓴᕐᓗᑎᒃᑯᑦ ᐃᓕᓴᖅᑏᑦ ᖃᓄᖅ ᓂᕈᐊᕐᓂᖅ 

ᐊᐅᓚᖃᑦᑕᕐᒪᖔᑦ ᒐᕙᒪᐃᓪᓗ. ᐃᓚᒋᔭᐅᖃᐅᓯᐅᔾᔭᐅᓪᓗᒍ 16−ᒥ ᐃᖅᑲᓇᐃᔭᖃᑎᒋᓪᓗᑎᒃᑯᑦ ᑐᙵᕕᒃᑯᑦ. ᖃᓄᖅ 

ᓂᕈᐊᕐᓂᖓᑦ ᐊᐅᓚᖃᑦᑕᕐᒪᖔᑦ. ᓂᕈᐊᒐᒃᓴᙳᖅᑎᑦᑎᓂᖅ ᒫᓐᓇᕈᓗᒃ ᒪᑐᐃᕐᓂᐊᓕᕐᒪᑦ ᑕᐃᑲᓂ ᑎᓰᕝᕙᒥᐅᓛᕐᒪᑦ. 

 

ᐅᖃᖅᑏ, ᐊᒻᒪᓗ ᐃᖅᑲᓇᐃᔭᖃᑎᖃᕐᒥᔪᒍᑦ ᐊᓯᖏᓐᓂᒃ ᑎᒥᐅᔪᓂᒃ ᐃᓛᒃ ᖃᐅᔨᒪᓂᖅᓴᐅᖁᓪᓗᒋᑦ ᓂᕈᐊᕐᓂᓕᒫᑦ 

ᐊᒡᒋᖅᑐᑦ ᑕᐃᒃᑯᐊ ᖃᐅᔨᒪᖁᓪᓗᒋᑦ ᐃᓕᓴᖅᑎ ᐃᓚᐅᓂᐊᕐᒪᑕ. 

 

ᐄ, ᑕᒡᕗᖓᖃᐃ ᑎᑭᓪᓗᒍ ᑭᐅᑲᐃᓐᓇᕐᓗᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᐲᑐᓴᓐ. 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕ ᐅᖃᓵᕐᒪᑦ ᑐᙵᕕᒃᑯᑦ ᐊᖓᔪᖅᑳᒥᓂᒃ ᓂᕈᐊᕐᓂᐊᕐᒪᑕ 

ᑏᓰᒻᐱᕆᒥ, ᓂᕈᐊᕈᓐᓇᖅᓯᓲᑦ 16-ᓂᒃ ᑐᙵᕕᒃᑯᓐᓂ ᑕᐃᒪᐃᑦᑑᖕᒪᑦ ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑐᑦ 

ᓂᕈᐊᖃᑕᐅᔪᓐᓇᕐᓂᐊᖅᑐᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑐᙵᕕᒃᑯᑦ ᓂᕈᐊᖅᑐᓕᕆᔨᖏᓐᓂᒃ ᐃᖅᑲᓇᐃᔭᖃᑎᖃᕐᒪᖔᑦ ᑕᒪᒃᑯᐊ ᒪᒃᑯᒃᑐᑦ 

ᐊᑎᓕᐅᖅᑕᐅᖃᓯᐅᔾᔭᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏᑦ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᐊᐱᖅᑯᑎᖃᕐᒪᑦ. 

ᑕᐃᒪᙵᓕᒫᖅ ᑎᒥᙳᖅᑎᑕᐅᓯᒪᔪᑦ ᐊᔾᔨᒌᖏᑦᑐᑦ ᐃᓕᓐᓂᐊᕐᕕᓕᐊᖃᑦᑕᕈᓐᓇᖅᑐᑦ ᐅᓂᒃᑳᕆᐊᖅᑐᕐᓗᑎᒃ 

ᖃᓄᐃᑦᑐᕈᓘᔭᓂᒃ ᐱᓗᐊᕐᓗᒍ ᐃᓕᑉᐹᓪᓕᐅᑎᒋᔭᐅᓂᐊᖅᐸᑦ. ᐄ, ᑲᔪᖏᖅᓴᐃᕗᖓ ᐃᓕᖕᓂᒃ, ᑐᙵᕕᒃ 

ᐱᓗᐊᕐᓗᒍ. ᓇᓗᔪᖓ ᐋᖅᑭᒃᓯᓯᒪᖕᒪᖔᑦᑕ ᐃᓕᓐᓂᐊᕐᕖᑦ ᐊᐅᓚᑕᖏᑦᑕ ᐱᓕᕆᕕᖏᓐᓂ ᑭᓯᐊᓂᓕ ᖃᐅᔨᒪᔪᖓ 

ᑕᐃᒃᑯᐊ ᑎᒥᐅᔪᑦ ᑐᓴᐅᒪᔾᔪᑎᓕᕆᔨᖃᐅᕐᒥᒐᒥᒃ ᓇᓗᓇᐃᖅᓯᓲᑦ ᖃᖓᐅᓂᐊᕐᒪᖔᑦ ᐊᒻᒪᓗ 

ᐃᓕᓐᓂᐊᕐᕕᓕᐊᓲᖑᓪᓗᑎᒃ ᐃᓕᑉᐹᓪᓕᐅᑎᒋᔭᐅᒃᑲᓐᓂᕈᓐᓇᕐᓂᐊᕐᒪᑕ ᐃᓕᓴᖅᑐᓄᑦ. ᖁᔭᓐᓇᒦ,ᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ, ᒥᔅᑕ ᐲᑕᓴᓐ 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦ,ᒃ ᐅᖃᖅᑏ ᐊᒻᒪᓗ ᖁᔭᓐᓇᒦᒃᖢᒍ ᒥᓂᔅᑕ ᑭᐅᖕᒪᑦ. ᒐᕙᒪᒃᑯᑦ ᐱᓕᕆᕝᕕᖏᓐᓂ 

ᓂᕈᐊᕐᓂᖅᑕᖃᖅᓯᒪᓕᕐᒪᑦ ᑕᖅᑭᓂ ᐊᓂᒍᖅᑐᓂ ᐊᒻᒪᓗ ᐊᖓᔪᖅᑳᖅ ᓂᕈᐊᖅᑕᐅᓂᐊᕐᓂᖓ ᑖᓐᓇ 

ᑕᑯᔪᒥᒋᔭᐅᓪᓚᕆᒃᖢᓂ ᖃᓄᖅᑑᕈᑎᒃᓴᓕᐅᕆᐊᖃᖅᑐᒍᑦ ᑕᒪᒃᑯᐊ ᐃᓕᓴᕐᕖᑦ ᐃᓱᒪᖅᓱᕐᓂᕐᒥᒃ ᑐᙵᕕᖃᖅᖢᑎᒃ 

ᖃᓄᖅ ᓂᕈᐊᖃᑕᐅᔪᓐᓇᖃᑦᑕᕐᒪᖔᖏᑦ ᐊᒻᒪᓘᓐᓃᑦ ᐃᓕᓐᓂᐊᕈᑎᒃᓴᓄᑦ ᐃᓕᔭᐅᖃᓯᐅᔾᔭᐅᓗᑎᒃ, 

ᐃᓕᖃᓯᐅᔾᔭᐅᔪᓐᓇᕐᓂᐊᕐᒪᑕ ᐃᓱᓕᑦᑎᕙᓪᓕᐊᓂᖏᑦᑕ ᓈᓴᐅᑎᖏᓐᓄᑦ. ᑕᐃᒪᐃᓕᐅᕐᓂᐊᖅᐱᓯᖃᐃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓂᕈᐊᕐᓃᑦ ᐱᕚᓪᓕᐅᑎᓪᓚᕆᐊᓘᓲᑦ 

ᐃᓱᒪᖅᓱᕐᓂᕐᒥᒃ ᑐᙵᕕᖃᖅᖢᑕ ᓂᕈᐊᒃᖠᕈᓐᓇᕋᑦᑕ ᑭᒃᑯᓐᓂᒃ ᓯᕗᒃᑲᑦᑕᖅᑎᖃᕐᓂᐊᕐᒪᖔᑦᑕ. ᐄ, ᐃᓚᖏᑦ 

ᐃᓕᓐᓂᐊᕐᕖᑦ ᓂᕈᐊᕐᓂᙳᐊᕐᒥᒃ ᐊᑐᖃᑦᑕᖅᑐᑦ. ᓂᕈᐊᖅᑐᖃᕐᓂᐊᓕᕌᖓᑦ ᓇᓕᖅᑯᒋᐊᒃᖢᒍ ᐱᓗᐊᕐᓗᒋᑦ 

ᒐᕙᒪᒃᑯᑦ ᓂᕈᐊᖅᑕᐅᓕᕌᖓᑕ ᐃᓕᓐᓂᐊᕐᕖᑦ ᓂᕈᐊᙳᐊᖅᑎᑕᐅᕙᑦᑐᑦ ᐊᒻᒪ ᐅᖅᓱᖅᑑᒥ, ᔫ ᐊᒥ’ᓈᖅ 

ᐃᓕᓐᓂᐊᕐᕕᖓᓂ ᑕᐃᒪᓐᓇ ᓂᕈᐊᙳᐊᕐᒥᒃ ᐊᑐᓚᐅᖅᓯᒪᔪᑦ. ᐅᓇ ᒪᓕᒐᓕᐅᕐᕕᒃ ᐊᖅᑯᑎᒋᔭᐅᓲᖑᒻᒥᔪᖅ ᐊᕐᕌᒎᒃ 

ᒪᕐᕉᒃ ᐊᓂᒍᑕᒫᖅ ᒪᒃᑯᑦᑐᑦ ᒪᓕᒐᓕᐅᖅᑎᖑᐊᖑᓲᖑᒻᒪᑕ.  

 

ᑕᐃᒪᓐᓇ ᐅᖃᐅᓯᒃᑯᑦ ᐊᐱᖅᓱᕐᓇᐃᑦ ᐊᑐᖅᖢᓂᔾᔪᒃ ᒐᕙᒪᑎᑐᑦ ᐊᐅᓚᓂᖃᑲᐃᓐᓇᓲᖑᒻᒪᑕ 

ᐃᓕᑉᐹᓪᓕᐅᑎᒋᓂᐊᕐᓗᓂᐅᒃ ᑕᒪᑐᒪᓂ ᒐᕙᒪᓕᕆᓂᖅ, ᓂᕈᐊᕐᓂᕐᓗ ᐃᓕᓐᓂᐊᕈᑎᒃᓴᐃᑦ ᐃᓗᐊᓃᑦᑐᑦ 

ᐃᓕᓐᓂᐊᕐᓂᓕᓐᓄᑦ 5, 8, 9 ᐊᒻᒪᓗ 10−ᒥ ᐊᒻᒪᓗ ᐃᓚᒋᔭᐅᖏᓐᓇᕐᓂᐊᕐᓗᑎᒃ ᒪᒃᑯᑦᑐᑦ ᖃᐅᔨᒪᓂᐊᕐᒪᖓ 

ᖃᖓ ᓂᕈᐊᕈᓐᓇᖅᓯᓂᐊᕐᒪᖔᖅ, ᓇᓂᓗ, ᐃᓱᒪᖅᓱᕐᓂᕐᒥᒃ ᑐᙵᕕᖃᕐᓗᑎᒃ ᐃᓚᐅᖃᑕᐅᔪᓐᓇᕐᒪᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᒧᑦ ᑭᖑᓪᓕᐅᓂᐊᖅᖢᓂ 

ᐃᖃᓗᐃᑦ−ᒪᓂᕋᔭᖕᒧᑦ. ᒪᓕᒐᓕᐅᖅᑎ ᐋᖁᐊᖅ. 

 

ᐊᐱᖅᑯᑦ 1044 - 5(2): ᒐᕙᒪᑐᖃᒃᑯᑦ ᓱᒃᑲᔫᒥᒃ ᐃᒡᓗᓕᕆᓂᕐᒧᑦ ᐱᒋᐊᖅᑎᑕᖅ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᓄᓕᐊᕋᓗᑦᑕᐅᖅ 

ᑕᑯᓐᓈᖁᓇᖅᑑᒐᓗᐊᖅ.  

 

ᐅᖃᖅᑏ, ᐊᐱᖅᑯᒃᑲ ᑐᕌᖅᑎᒍᒪᔭᒃᑲ ᒥᓂᔅᑕᐅᑲᐃᓐᓇᖅᑐᒧᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ.  

 

ᐅᖃᖅᑏ, ᐅᓪᓗᒦᓛᖅ ᖃᐅᔨᒪᔪᖓ ᐅᓪᓗᑐᐃᓐᓇᐅᖏᒻᒪᑦ, ᑕᓪᓕᒥᐅᙱᒻᒪᑦ ᑖᒃᑯᐊ ᑭᐅᔾᔪᑎᖏᑦ 

ᐊᖐᓐᓇᑦᑎᐊᖁᔭᕋᓗᐊᕋ ᑭᐅᒐᐃᑉᐸᑦ.  

 

>>ᐃᒡᓚᖅᑐᑦ 

 

ᐅᖃᖅᑏ, ᒐᕙᒪᑐᖃᒃᑯᑦ ᑕᐃᒪ ᐅᖃᕋᑖᔪᒻᒪᑕ ᓴᖅᑮᓂᕋᖅᓱᑎᒃ $1 ᐱᓕᐊᓂᒡᒎᖅ ᐃᓪᓗᓕᕆᓂᕐᒧᑦ 

ᑐᕌᖓᓂᐊᖅᑐᓂᒃ. ᑖᒃᑯᐊ ᓇᓗᓇᐃᖅᑕᐅᓯᒪᑦᑕᐅᑎᒋᔪᓄᑦ ᓄᓇᓕᓐᓄᑦ ᐃᓚᖏᑦ ᑐᓂᐅᖅᑲᖅᑕᐅᓂᐊᖅᑐᑎᒃ 

ᑭᓯᐊᓂᓕ ᐅᒡᒍᓇᖅᑐᖅ ᐅᖅᓱᖅᑑᒃ ᑕᕝᕙᓂ ᑎᑎᕋᖅᑕᐅᖃᑕᐅᓯᒪᙱᒻᒪᑦ. ᑕᐃᒪᐃᒃᑲᓗᐊᖅᑎᓪᓗᒍ ᐅᖃᖅᑏ, 

$500−ᒥᓕᐊᓐ ᐊᑐᐃᓐᓇᐅᓂᐊᖅᑐᐃᑦ ᓯᓚᑦᑐᓴᕐᕕᓐᓄᑦ ᐊᕕᑦᑐᖅᓯᒪᓂᐅᔪᓄᓪᓗ.  

ᐃᓚᐃᓐᓇᑯᓗᐊ $500 ᒥᓕᐊᓐ ᐊᕗᖔᓘᕈᓐᓇᕐᒪᑦ ᐱᓗᐊᖅᑐᒥᒃ ᐅᖅᓱᖅᑑᑎᑐᑦ ᓄᓇᓕᕋᓛᖑᔪᓄᑦ. ᑖᒃᑯᐊ 

ᑐᒃᓯᕋᐅᑏᑦ ᓱᒃᑲᓕᔪᐃᑦ ᑕᑯᓐᓈᖅᑐᒋᑦ ᑕᒪᒃᑯᐊ ᑮᓇᐅᔭᐃᑦ ᓴᖅᑭᑦᑕᐅᑎᒋᖃᑦᑕᓂᐊᖅᑕᕗᑦ ᓇᓗᓇᐃᖅᑕᐅᓯᒪᔪᓄᑦ 

ᓄᓇᓕᓐᓄᑦ. ᖁᑦᑎᓂᖅᐹᖑᔪᓂᒃ ᐊᑐᖅᑐᐊᖅᑎᖁᑎᖃᖅᑐᓄᑦ ᐃᓪᓗᑭᑦᓴᖅᑐᓄᑦ ᐊᒻᒪᓗ ᑕᐃᒃᑯᓄᖓ 

ᐊᖏᕐᕋᖃᙱᑦᑐᓕᕆᒋᐊᖃᖃᑦᑕᖅᑐᓄᑦ.  

 

ᐅᖃᖅᑏ, ᒥᓂᔅᑕ ᐊᖏᕈᓐᓇᖅᑳ ᐱᓕᕆᔨᖏᑦ ᖃᐅᔨᒋᐊᕈᓐᓇᖁᓪᓗᒋᑦ ᑖᑦᓱᒧᖓ ᓱᒃᑲᓕᔪᓄᑦ ᐃᓪᓗᓕᕆᓂᕐᒧᑦ 

ᑐᕌᖓᔪᓂᒃ ᑐᒃᓯᕋᕐᕕᐅᒍᓐᓇᖅᑐᒥᒃ ᒐᕙᒪᑐᖃᒃᑯᓐᓄ ᑐᒃᓯᕌᓚᐅᕐᓗᑎᓪᓗ ᑮᓇᐅᔭᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᑲᐃᓐᓇᖅᑐᖅ ᑲᒪᔨᐅᔪᖅ ᐃᒡᓗᓕᕆᔨᕐᔪᐊᒃᑯᓐᓄᑦ ᓄᓇᕗᒻᒥ, ᒥᓂᔅᑯ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᓯᕗᓪᓕᖅᐹᖅ ᐊᐱᖅᑯᑎᓐᓂ ᑭᐅᔾᔪᑎᒐ, 

“ᐄ.”  

 

>>ᐃᒡᓚᖅᑐᑦ 

 

ᐅᖃᖅᑏ, ᐃᖅᑲᓇᐃᔭᖃᑎᖃᕐᓂᐊᖅᑐᖓ ᒥᓂᔅᑕᐅᑲᐃᓐᓇᖅᑐᒥᒃ ᐃᓄᓕᕆᔨᒃᑯᓐᓄᑦ, ᑐᙵᕕᒃᑯᑦᑕᐅᖅ 

ᐱᓕᕆᖃᑎᒋᒻᒥᔭᒃᑲ ᐊᔾᔨᒌᓂᒃ ᐱᓕᕆᓂᐊᙱᓇᑦᑕ ᐊᒻᒪ ᒐᕙᒪᑐᖃᒃᑯᑦ ᐅᖃᖃᑎᒋᒃᑲᓐᓂᖅᑕᕗᑦ ᑕᒪᓐᓇ ᐱᓪᓗᒍ. 

ᑕᒪᓐᓇ ᐱᕕᒋᒐᓱᐊᓪᓚᕆᓐᓂᐊᖅᑕᕗᑦ ᐱᕕᒋᔪᓐᓇᖅᑕᓕᒫᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᑐᑭᓯᒃᑲᓐᓂᕈᑎᒃᓴᐃᑦ ᓴᖅᑭᖅᑕᐅᓯᒪᔪᐃᑦ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᖏᓐᓄᑦ 

ᓇᓗᓇᐃᖅᓯᓯᒪᒻᒪᑕ ᑖᓐᓇ ᓱᒃᑲᓕᔪᖅ ᐃᓪᓗᓂᒃ ᓴᖅᑮᔾᔪᑎᐅᔪᓐᓇᖅᑐᑦ ᐊᑭᓖᔾᔪᑕᐅᒍᓐᓇᓂᐊᖅᑐᖅ ᐃᓪᓗᓂᒃ 

ᐋᖅᑭᑦᑎᒐᐅᔪᓂᒃ ᐊᒻᒪᓗ ᓄᓇᑖᕈᑎᐅᓗᑎᒃ ᐃᓪᓗᖃᕐᕕᒃᓴᓂᒃ ᐊᒻᒪᓗ ᐋᖅᑭᒋᐊᖅᑕᐅᓂᖏᓐᓂ ᐃᓪᓗᐃᑦ 

ᐊᑭᑐᓗᐊᙱᓪᓗᑎᒃ ᐊᖏᕐᕋᕆᔭᐅᒍᓐᓇᖅᓯᓗᑎᒃ ᑕᐃᒪᐃᓕᖓᔪᑦ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑕᐃᒪ ᒫᓐᓇᕈᓗᒃ 

ᕿᒥᕐᕈᕋᑖᔪᒻᒪᑕ ᐊᑭᖏᓐᓂᒃ ᒥᑭᔫᑕᐅᓂᖅᓴᓂᒃ ᐃᓪᓗᓕᐅᖃᑦᑕᓂᖅᑲᑕ ᖃᑦᑎᕌᕋᔭᕐᒪᖔᑕ.  

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᑕᐃᒪᐃᑦᑐᓂᒃ ᐃᓪᓗᓂᒃ ᐋᖅᑭᑦᓱᒐᕐᓂᒃ ᓴᓇᒍᓐᓇᖃᑦᑕᓛᓕᖅᑭᓰ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᑲᐃᓐᓇᖅᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ,ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᓄᑖᕕᔾᔪᐊᕌᓘᒻᒪᑦ 

ᓴᖅᑭᖅᑕᐅᕋᑖᓚᐅᖅᑐᖅ ᐱᓕᕆᖃᑎᒋᓂᐊᖅᑕᕗᑦ ᑖᓐᓇ ᐃᓚᒋᔭᐅᓂᐊᖅᑐᖅ ᐱᕙᓪᓕᐊᒐᓱᓐᓂᕆᔭᑦᑎᓐᓄᑦ. 

ᐊᒥᓲᓂᖅᐹᓂᒃ ᐱᕕᒋᒐᓱᐊᕐᓂᐊᕋᑦᑎᒍ ᓄᓇᕗᒻᒧᑦ ᑐᕌᖓᔪᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏ, ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᓄᑖᑦ ᒐᕙᒪᑐᖃᒃᑯᓐᓂ ᑮᓇᐅᔭᑦ ᓴᖅᑭᖅᑕᐅᔪᑦ 

ᑐᕌᖓᒻᒪᑕ ᐊᖏᕐᕋᕆᔭᐅᔪᓄᑦ ᑲᑎᙵᐅᖅᑐᓄᑦ. ᓄᓇᑦᓯᐊᖅ ᐱᕙᓪᓕᐊᔪᓕᕆᔨᒃᑯᖏᓐᓂ ᑎᑎᕋᖅᑕᐅᓯᒪᔪᖅ 

ᒐᕙᒪᑐᖃᒃᑯᑦ ᐅᑭᐅᖅᑕᖅᑐᒧᑦ ᒥᓂᔅᑕᖓᓄᑦ ᐅᖃᖅᑕᒥᓂᐅᔪᕉᖅ, ᑖᓐ ᒫᓐᑎᐅᒧᑦ, “ᐊᔾᔨᐅᖏᑦᑐᒥᒃ 

ᐱᒡᒐᓇᖅᑐᖅᓯᐅᕈᑎᖃᖅᐸᒻᒪᑕ ᐅᑭᐅᖅᑕᖅᑐᒥ ᓄᓇᓕᕋᓛᖑᓂᖅᓴᐃᑦ, ᒐᕙᒪᕗᑦ ᐱᓕᕇᓐᓇᖅᑯᖅ 

ᐃᓪᓗᑖᖅᑎᑦᑎᒐᓱᐊᖅᑐᓂ ᐃᑲᔪᕈᓱᑦᑐᑎᒃ ᐃᓚᒌᓂᒃ ᐊᖏᕐᕋᑖᖅᑎᑦᑎᒐᓱᐊᖅᑐᑎᒃ.” ᑕᐃᒫᒃ ᑎᑎᕋᖅᓯᒪᕗᖅ.  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᑕᐃᒪᐃᑦᑐᓂᒃ ᐃᓪᓗᓕᐅᖅᑐᖃᖅᑲᑦ ᐃᑲᔪᖅᓯᖅᑕᐅᒍᓐᓇᕋᔭᖅᑳᑦ? ᐅᕙᒍᑦ 

ᒫᓐᓇ ᐃᓪᓗᓕᐅᕐᓂᕐᒧᑦ ᐊᑐᐊᒐᖁᑎᒋᔭᖏᓐᓂᒃ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᑲᐃᓐᓇᖅᑐᖅ ᑲᒪᔨᐅᓪᓗᓂ ᓄᓇᕗᖕᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑐ ᓴᕕᑲᑖᖅ. 



ᐱᖓᑦᓯᖅ, ᐅᑐᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖃᑎᖃᖃᑦᑕᖅᑐᖓ ᒥᓂᔅᑕ ᕚᓐᑎᐅᒥᒃ 

ᑕᐃᓐᓇ ᖃᐅᔨᒪᔪᖅ ᐊᔾᔨᐅᖏᑦᑐᓃᒃᑲᑦᑕ ᐃᓪᓗᓕᕆᓂᕐᒨᓪᓗ ᑐᐊᕕᕐᓇᖅᑐᐊᓗᒻᒦᑲᑦᑕ ᖃᐅᔨᒪᑎᒐᓱᐊᖃᑦᑕᑕᒃᑲ 

ᒐᕙᒪᑐᖃᒃᑯᑦ ᒥᓂᔅᑕᓕᒫᖏᑦ ᓄᓇᕗᑦ ᐊᔾᔨᐅᙱᓐᓂᖓᓂᒃ. ᐅᖃᐅᑎᖅᑲᐅᒐᒃᑭᑦ ᒪᓕᒐᓕᐅᖅᑏᑦ ᑖᓐᓇ 

ᓴᖅᑭᕋᑖᖅᑎᐊᒥᓂᐅᒻᒪᑦ ᑕᐃᒫᓪᓗ ᐱᕕᒋᕖᙵᕋᓱᓐᓂᐊᖅᑕᕗᑦ ᐱᕕᒋᔪᓐᓇᖅᑕᓕᒫᑦᑎᓐᓂ ᐃᓪᓗᑭᑦᓴᕐᓂᐊᓗᒃᐳᑦ 

ᓄᓇᕗᒻᒥ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᖕᒧᑦ, 

ᑭᖑᓪᓕᐅᓂᐊᖅᖢᓂ ᒪᓕᒐᓕᐅᖅᑎ ᐅᖅᑯᕐᒥᐅᓄᑦ. ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᐊᐱᖅᑯᑦ 1045 - 5(2): ᐃᒡᓗᓄᑦ ᐃᑯᒪᓕᐅᕈᑎᓯᐅᑎᓕᕆᔾᔪᑎᒃ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖓᓂᐊᖅᑐᑦ ᒥᓂᔅᑕ ᐊᑕᑲᐃᓐᓇᖅᑐᒧᑦ 

ᐃᓪᓗᓕᕆᔨᕐᔪᐊᒃᑯᓐᓄᑦ. ᑕᐃᒪ 7 ᑕᖅᑮᑦ ᐊᓂᒍᖅᓯᒪᓕᖅᑐᑦ ᑲᑎᒪᑐᐃᓐᓇᓂᕐᒥᒃ ᐃᓱᒪᒃᓴᖅᓯᐅᕈᑎᖃᓚᐅᖅᓯᒪᒐᑦᑕ 

ᐃᓪᓗᓕᕆᔨᕐᔪᐊᒃᑯᑦ ᐊᑐᕈᒫᕐᓂᐊᖅᑐᖁᑎᖏᓐᓂᒃ ᑮᓇᐅᔭᓂᒃ. ᖁᕕᐊᓱᑦᑐᖓ ᑐᓴᕆᐊᑦᓴᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐃᓪᓗᓂᒃ ᐃᒻᒥᓂᒃ ᐆᒻᒪᖅᑯᑎᓕᐅᕈᓐᓇᑎᑦᑎᓂᐊᓂᕐᖓᑕᒎᖅ. ᑕᐃᒪ 7 ᑕᖅᑮᑦ 

ᐊᓂᒍᖅᓯᒪᓕᕐᖓᑕ ᒥᓂᔅᑕ ᓇᓗᓇᐃᖅᓯᒍᓐᓇᖅᓯᓯᒪᓕᕐᒪᖔᖅ ᐱᕙᓪᓕᐊᓂᕆᓯᒪᔭᖏᓐᓂᒃ ᐊᐱᕆᒍᒪᔭᕋ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᑲᐃᓐᓇᖅᑐᖅ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ, ᒥᓂᔅᑕ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥᒧᑦ ᖃᓄᐃᓕᖓᓕᕐᒪᖔᖅ 

ᐅᖃᐅᓯᒃᓴᖃᙱᑦᑐᖓ ᐃᒻᒥᓂᒃ ᐆᒻᒪᖅᑯᑎᓕᐅᖃᑦᑕᕈᓐᓇᖅᓯᔪᓂᒃ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓃᑦᑐᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎ, ᑕᒪᓐᓇ ᐱᒻᒪᕆᓪᓗᐊᑲᓪᓛᓗᒻᒪᑦ ᐅᖃᖅᑏ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐃᓱᓕᑦᑕᕐᕕᖃᕕᐅᑎᑦᑐᓂᒃ ᐆᒻᒪᖅᑯᑎᓂᒃ ᐊᑐᖃᑦᑕᕐᖓᑖ ᐊᒻᒪᓗ ᐊᑭᓕᕆᐊᓖᑦ ᖃᐅᒪᓯᐅᑏᑦ 

ᖁᕝᕙᐸᓪᓕᐊᑐᐃᓐᓇᕐᖓᑕ ᐊᕐᕌᒍᑕᒫᑦ, ᒫᓐᓇᓕᓴᐅᓛᓪᓗ ᐊᑭᓕᕆᐊᓕᒥᓂᖏᑦ ᐆᒻᒪᖅᑯᑎᓕᕆᔨᒃᑯᑦ $2− 

ᒥᓕᐊᖑᓗᐊᕐᓂᕐᖓᑕ ᖁᑦᑎᓂᖅᓴᐅᓪᓗᑎᒃ ᑕᐃᒪᓐᓇᓂᒃ. ᑖᓐᓇ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ 

ᓯᕗᓪᓕᐅᖃᑕᐅᑎᑕᐅᒻᒪᑦ ᐅᖃᐅᓯᕆᔭᕋ, ᓯᕗᓪᓕᐅᑎᑕᐅᒻᒪᖔᖅ ᐊᐱᖅᑯᑎᒋᔭᕋ ᐊᒻᒪᓗ 

ᐃᓪᓗᓕᐅᖅᑐᖃᕐᓂᐊᓕᕋᐃᑉᐸᑦ ᑖᑦᓱᒥᖓ ᐃᓱᒪᖃᕆᐊᖃᑦᑕᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᑲᐃᓐᓇᖅᑐᖅ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ, ᒥᓂᔅᑕ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᐊᑐᖅᑐᐊᖅᑎᖁᑎᒥᓂᒃ ᐱᓕᕆᑎᑦᑎᖃᑦᑕᓲᖑᒻᒪᑕ ᐃᓚᐅᑎᑦᓯᒐᓱᐊᖅᑐᑎᒃ ᖃᐅᔨᒪᔫᒥᓕᖅᑎᑦᑎᒐᓱᐊᖅᑐᑎᒃ 

ᑕᒪᒃᑯᓂᖓ ᐊᓂᒐᐃᒍᑦᓯ ᖃᒥᖃᑦᑕᕐᓗᒋᑦ ᐃᓪᓗᕈᓯᕐᒥᒃ ᐊᓂᒐᐃᒍᑦᓯ ᐃᑯᒪᐃᓐᓇᑎᑦᑎᖃᑦᑕᖏᓪᓗᓯ 

ᑕᒪᒃᑯᓂᖓᕈᓘᔭᖅ ᖃᐅᔨᒪᑎᑦᑎᒐᓱᐊᖃᑦᑕᖅᑐᒍᑦ. ᐊᑐᖅᑕᐅᑦᑎᐊᖃᑦᑕᖁᓪᓗᒋᓪᓗ ᑕᒪᒃᑯᐊ ᖃᐅᒪᔾᔪᑏᑦ. 

ᖃᐅᔨᒪᔭᒃᑯᓪᓕ ᒫᓐᓇ ᐃᓪᓗᓕᕆᔨᒃᑰᖓᔪᐃᑦ ᐃᓪᓗᓕᐊᖑᓛᖅᑐᐃᑦ ᐆᒻᒪᖅᑯᑎᓕᐅᕈᑎᖃᔾᔮᓛᖏᑦᑐᑦ.  

 

ᐊᑭᑭᙱᒻᒪᑦ ᑖᓐᓇ ᓴᖅᑭᕆᐊᖓ ᐊᒻᒪ ᐊᕙᑎᓕᕆᔨᒃᑯᓐᓂ ᒥᔅᓴᐅᓯᓯᒪᔪᒍᑦ ᑕᒫᓂᐸᓗᒃ 

$50,000−ᕌᕋᔭᖅᐸᓪᓚᐃᔪᖅ ᐃᓪᓗᖅ ᐊᑕᐅᓯᖅ ᐃᒻᒥᓂᒃ ᐆᒻᒪᖅᑯᑎᓕᐅᕐᓗᑎᑦ ᐃᓚᓕᐅᔾᔨᒐᓱᒍᓐᓇᖅᓯᓂᐊᕈᕕᑦ, 

ᓱᓇᒃᑯᑖᖅᑖᕆᐊᖃᑦᑕᖅᑯᑎᑦ, ᖃᐅᔨᒪᔪᓄᑦ ᐋᖅᑭᑎᖅᑕᐅᒋᐊᖃᖅᑕᕋᔭᕆᕗᖅ. ᑖᓐᓇ ᕿᒥᕐᕈᐊᓛᖅᑕᔅᓴᕆᔭᕋᓗᐊᕗᑦ 

ᓯᕗᓂᑦᑎᓐᓂ ᑭᓯᐊᓂᓕ ᒫᓐᓇᑦᑎᐊᒧᑦ ᐃᓚᒋᔭᐅᙱᑦᑐᖅ ᐃᓪᓗᓕᐅᕐᓂᕆᓂᐊᖅᑕᑦᑎᓐᓄᑦ ᐸᕐᓇᑕᐅᓯᒪᔪᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᑦ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑐᑭᓯᔪᖓ ᑕᒪᓐᓇ ᐱᖃᑕᐅᓕᕋᓱᓐᓂᖅ 

ᐆᒻᒪᖅᑯᑎᓕᐅᖅᑎᐅᖃᑕᐅᓗᓂ ᐊᑭᑐᒐᔭᕐᖓᑦ. ᒥᓂᔅᑕ ᓇᓗᓇᐃᖅᓯᖃᑦᑕᖅᓯᒪᒻᒪᓂᓛᒃ 

$50,000−ᕌᕐᓂᐊᕐᓂᕋᐃᓪᓗᓂ ᑕᒪᒃᑯᓂᖓ ᑎᑭᑎᑦᑎᓗᓂ, ᐊᖅᑭᒃᑎᒐᓱᓪᓗᓂᓗ ᐆᒻᒪᖅᑯᑎᓕᐅᕈᑎᓂᒃ 

ᐊᖏᕐᕋᖃᑦᑎᐅᔪᓄᑦ, ᐊᖏᕐᕋᒥ ᐊᑐᖅᑕᐅᓂᐊᖅᑐᓂᒃ. ᐃᓛᒃᑯᑦ ᐋᖅᑭᑎᖅᑕᐅᓂᐊᖅᑲᑕᐃᓛᒃ ᑕᐃᒫᒃ ᐊᑭᖃᕋᔭᖅᑐᑦ.  

 

ᐊᑕᐅᑦᑎᑯᓪᓕᑭᐊᖅ ᐊᑕᐅᓯᐅᙱᓪᓗᓂ ᐱᓕᕆᔪᖃᖅᑎᓪᓗᒍ ᐊᑭᑭᓪᓕᒋᐊᓲᖑᖕᒪᑕ ᐊᒥᓲᓈᖅᑕᐅᑎᒋᔭᐅᑎᓪᓗᒋᑦ. 

ᐊᑭᑐᔫᑎᑲᓪᓚᐅᒐᓗᐊᓂᓛᑦ ᑭᓯᐊᓂᓕ ᓯᕗᓂᑦᑎᓐᓂ ᐃᒻᒥᓂᒃ ᐊᑭᓖᓲᖑᖕᒪᑕ.  

 

ᒥᓂᔅᑕ ᐊᐱᕆᒍᒪᔭᕋ ᐸᕐᓇᓯᒪᒐᓛᒻᒪᖔᔅᓯ ᑕᐃᒪᐃᑦᑐᓂᑦ ᐃᓪᓗᓕᐅᓕᕋᐃᒍᔅᓯ ᓯᕗᓂᕆᓛᖅᑕᑎᓐᓂ 

ᐆᒻᒪᖅᑯᑎᓕᐅᕈᑎᖃᖅᑎᑕᐅᓗᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᓚᐅᐱᓪᓚᒃᑐᖅ ᑲᒪᔨᐅᓪᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᔪᖓ ᐃᓪᓗᓕᕆᔨᕐᔪᐊᒃᑯᑦ 

ᐱᒋᐊᖅᑎᑦᑎᕈᓘᔮᓲᖑᖕᒪᑕ ᐆᒻᒪᖅᑯᑎᓂᒃ ᐊᑐᓗᐊᖅᑕᐃᓕᒪᑎᑦᑎᓪᓗᑎᒃ ᐃᑭᐊᖅᑎᓴᑦᑎᐊᕙᖃᕐᓂᖅᓴᐅᓗᑎᒃ 

ᐃᒐᓛᑦᑎᐊᕆᓐᓂᓴᐅᓪᓗᑎᓪᓗ ᑐᖅᓲᖃᑦᑎᐊᖅᑐᑎᓪᓗ. 

 

ᑕᑯᒋᐊᕈᓐᓇᖅᑐᒍᑦ ᖃᓄᖅ ᐊᑭᖃᕈᓐᓇᖅᑕᕋᔭᕐᒪᖔᖅ ᐱᐅᓂᖏᑦ, ᐱᐅᙱᓐᓂᖏᑦ ᖃᐅᔨᓴᕈᓐᓇᕋᔭᖅᑕᕗᑦ. 

ᐊᑭᑦᑐᕆᐊᕆᒐᔭᕐᒥᒻᒪᓂᓛᒃ ᐃᓪᓗᓕᐅᕐᓂᕐᒥᒃ ᒫᓐᓇᓗ ᐃᓪᓗᑭᔅᓱᓗᐊᖅᑐᑕ. ᐊᒥᓲᓂᖅᓴᓂᒃ ᐱᐅᔪᓂᒃ 

ᐃᓚᓕᐅᔾᔨᒍᒪᒐᓗᐊᕋᑦᑕ ᑕᐃᒃᑯᐊ ᐅᑕᖅᑭᔪᐃᑦ ᐃᓪᓗᑖᕈᓐᓇᖅᓯᓛᕐᖓᑕ. ᐊᒻᒪᓗᑦᑕᐅᖅ, 

ᓴᓇᒋᐊᖅᓯᖃᑦᑕᓲᖑᒻᒥᒐᑦᑕ ᐃᓪᓗᑐᖃᐅᓂᖅᓴᐅᔪᓂᒃ ᐆᒻᒪᖅᑯᑎᓂᒃ ᐊᑐᙱᓂᖅᓴᐅᓂᐊᕐᖓᑕ. 

 

ᑕᐃᒪᓕ ᒐᕙᒪᑐᖃᒃᑯᑦ ᐊᑐᐃᓐᓇᖃᓲᖑᒻᒪᑕ ᑮᓇᐅᔭᓂᒃ ᑐᔅᓯᕋᕐᕕᒋᔪᓐᓇᓲᑦᑎᓐᓂᒃ. 1,000−ᓂᒃ ᐆᒻᒪᖅᑯᑎᓂᒃ 

ᐊᑐᓗᐊᙱᓂᖅᓴᖅᑎᑦᑎᒍᒪᒐᑦᑕ ᐃᓪᓗᓂᒃ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ. ᑭᖑᓪᓕᐅᓂᐊᖅᖢᓂ 

ᒪᓕᒐᓕᐅᖅᑎ ᐸᖕᓂᖅᑑᕐᒧᑦ. ᒪᓕᒐᓕᐅᖅᑎ ᕿᔪᒃᑖᖅ. 

 

ᐊᐱᖅᑯᑦ 1046 - 5(2): ᐃᓗᐊᓐᖏᓕᐅᕈᑎᑦ ᑕᒻᒫᑎᕐᕕᒻᒥ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᑯᓯᕆᓂᐊᖅᑕᒃᑲ ᑐᕌᖅᑎᒍᒪᓪᓗᒋᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᓄᑦ.  

 

ᐅᖃᖅᑎᑦᑎᔩ, ᑕᐃᒪᐃᓛᒃ ᑐᓴᐅᒪᒐᑦᑕ, ᑐᓴᐅᒪᓕᕋᑦᑕ ᑖᓐᓇ ᐅᖃᐅᓯᕆᖅᑲᐅᔭᕋ ᒪᓕᒐᓕᐅᖅᑎᑐᐃᓐᓇᐃᑦ 

ᐃᓱᒫᓘᑎᖏᖕᓂᑦ ᐅᖃᐅᓯᖃᕐᕕᖃᖅᑎᓪᓗᖓ ᑕᒻᒫᑎᕝᕕᒃ ᐱᔾᔪᑎᒋᓪᓗᒍ. ᐋᓐᓂᐊᕕᓕᐊᖅᓯᒪᔪᓄᑦ ᓇᔪᒐᐅᕙᑦᑐᖅ 

ᕿᑭᖅᑖᓗᒻᒧᑦ ᐱᓗᐊᖅᑐᒥᒃ. ᕿᑭᖅᑖᓗᒻᒧᑐᐃᓐᓇᐅᙱᑦᑐᖅ ᓇᔪᖅᑕᐅᖃᑦᑕᓕᕐᖓᑦ. ᑕᒫᙵᑦ ᓄᓇᕘᓕᒫᒧᑦ ᑖᓐᓇ 

ᓇᔪᖅᑕᐅᖃᑦᑕᓕᕐᖓᑦ ᑕᒻᒫᑎᕐᕕᒻᒥ ᑕᐃᕙᑦᑕᕗᑦ ᐋᓐᓂᐊᕕᓕᐊᖅᓯᒪᔪᒧᑦ ᑐᔪᕐᒥᕕᐅᔪᖅ. 

 

ᐅᖃᖅᑎᑦᑎᔩ, ᑕᐃᒪ ᖃᐅᔨᒪᓕᕋᑦᑕ ᑖᓐᓇ ᑳᓐᑐᕌᒃᑦ−ᓯᒪᓂᖏᒡᒎᖅ ᐃᓚᒋᐊᖅᑕᐅᑲᓐᓂᓂᐊᕐᖓᑕ ᐊᕐᕌᒍᓄᑦ 

ᑕᓪᓕᒪᓄᑦ. ᑖᒃᑯᐊ ᑳᓐᑐᕌᒃᑦ−ᓯᒪᔪᑦ ᑖᒃᑯᓄᖓ ᐋᓐᓂᐊᕕᓕᐊᖅᐸᑦᑐᓄᑦ ᓇᔪᒐᐅᕙᑦᑐᒥᒃ ᑕᒻᒫᑎᕝᕕᒻᒥᒃ. 

ᐅᖃᖅᑎᑦᑎᔩ, ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᑲ ᑖᒃᑯᐊ ᑳᓐᑐᕌᒃᑦ ᑖᔅᓱᒥᖓ ᑳᓐᑐᕌᒃᑦ−ᓯᒪᔪᒥᒃ ᐃᓱᓕᑦᑎᒻᒪᑕ, 

ᐊᓯᖏᓐᓂᒃ ᐱᓇᓱᐊᖅᑐᖃᒃᑲᓐᓂᓚᐅᖅᑲ, ᓇᓖᕌᕋᔅᓴᖅᑕᖃᓚᐅᖅᑲᓘᓐᓃᑦ ᑳᓐᑐᕌᒃᑦ−ᒐᓱᐊᖅᑐᓂᒃ ᑖᔅᓱᒥᖓ ᓄᑖᒥᒃ 

ᐱᓇᓱᒃᑐᖃᓕᖅᑎᓪᓗᒍ, ᐊᓯᖏᓐᓂᖅᑲᐃ ᓇᓖᕌᕋᔅᓴᖅᑕᖃᒃᑲᓐᓂᓚᐅᖅᑳ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒎᑦ): ᖁᔭᓐᓇᒦᒃ, ᐅᖃᖅᑏ. ᑳᓐᑐᕌᒃᑦ ᐃᓱᓕᑉᐸᓪᓕᐊᓕᕋᐃᒻᒪᑦ, ᑳᓐᑐᕌᒃᑦ 

ᐃᓱᓕᑉᐸᓪᓕᐊᓕᕋᐃᒻᒪᑕ ᓄᑖᕈᖅᑎᑕᐅᒋᐊᖃᓕᕋᐃᒻᒪᑕ, ᐃᓱᒪᔅᓴᖅᓯᐅᓲᖑᔪᒍᑦ ᖃᓄᖅ ᐊᑯᓂ ᑳᓐᑐᕌᒥᒃ 

ᐱᒐᓱᐊᕈᒪᔪᖃᕐᒪᖔᖅ ᐊᑯᓂᐅᓛᕐᓂᐊᕐᓂᖓᓂᒃ ᐃᓱᒪᖃᓲᖑᒻᒥᒐᑦ. ᐊᒻᒪᓗ ᓄᑖᒥᒃ ᓴᓇᔪᖃᕆᐊᖃᕐᓂᐊᕐᓂᖅᑲᑦ 

ᐱᓕᕆᔾᔪᑎᔅᓴᖏᓪᓗ ᐃᖅᑲᓇᐃᔭᖅᑎᔅᓴᖏᓪᓗ ᐊᑐᐃᓐᓇᐅᒋᐊᖃᕋᔭᖅᑐᑎᒃ. 

 

ᑕᐃᔅᓱᒪᓂ ᖃᑦᑎᒃᑭᐊᖅ ᐊᕐᕌᒍᑦ ᐊᓂᒍᓕᖅᑐᑦ ᐃᓱᒫᓗᓇᓚᐅᖅᓯᒪᒻᒪᑕ ᐊᐅᓚᓂᕆᔭᖏᑦ ᑕᒻᒫᑎᕐᕕᒃ. ᑭᓯᐊᓂᓕ, 

ᐱᓕᕆᓯᒪᔪᕕᔾᔪᐊᕌᓘᒻᒪᑕ ᐊᑲᐅᙱᓕᐅᕈᑎᓂᒃ ᐱᔭᐃᒋᐊᕋᓱᑦᑐᑎᒃ. ᒫᓐᓇᐃᓛᒃ ᐃᓱᒫᓗᓇᖅᑐᓂᒃ 

ᐅᖃᐅᔾᔭᐅᖃᑦᑕᖅᓯᒪᓕᕋᓗᐊᕐᒥᔪᖓ ᓄᓇᓕᓐᓃᙶᖅᑐᓂᒃ. ᓄᑖᒥᒃ ᐊᖓᔪᖅᑳᖃᓕᖅᑐᑦ ᑕᖅᑭᕆᓚᐅᖅᑕᑎᓐᓂ 

ᐃᖅᑲᓇᐃᔭᕆᐊᖅᑎᑕᐅᓚᐅᖅᑐᒥ ᑕᕝᕙᓂ ᑕᒻᒫᑎᕐᕕᒻᒥ. 

 

ᐃᖅᑲᓇᐃᔭᖅᑎᕗᓪᓗ ᐊᐅᓪᓚᖅᑐᓕᕆᔩᑦ ᑲᑎᒪᖃᑎᖃᖃᑦᑕᖅᑐᐃᑦ ᑕᐃᔅᓱᒥᖓ. ᑕᖅᑭᕆᓚᐅᖅᑕᑎᓐᓂ 

ᐱᒋᐊᓚᐅᔪᑎᓪᓗᒍ ᑕᒪᒃᑯᐊ ᐃᓱᒫᓗᒋᔭᐅᔪᐃᑦ ᐱᓕᕆᐊᖑᒐᓱᐊᖅᑐᑎᑦ. ᐅᖃᖃᑦᑕᖅᓯᒪᔪᖓ 

ᖃᑦᑎᐊᖅᑎᒻᒪᕆᑦᑐᖓᑭᐊᖅ ᐱᓇᓱᐊᕈᓯᐅᓯᒪᔪᒥᒃ ᐋᓐᓂᐊᖃᕐᓇᙱᑦᑐᓕᕆᔨᒃᑰᓪᓗᑕ ᑕᒻᒫᑎᕐᕕᒃᑯᑦ 

ᐃᖅᑲᓇᐃᔭᖅᑎᑭᔅᓱᕐᓂᖏᓪᓗ, ᐃᓚᖓ ᑕᕝᕙ ᐃᓱᒫᓗᓇᖃᑦᑕᕐᖓᑦ ᓯᓚᑲᒻᒪᐅᑎᓪᓗᒋᑦ ᓄᓇᓕᒻᒥ 

ᐊᐅᓪᓚᕆᐊᖅᑐᒐᓱᑦᑑᒐᓗᐊᑦ ᐅᑎᑐᐃᓐᓇᑎᓪᓗᒋᑦ ᑕᒻᒫᑎᕐᕕᒻᒧᑦ ᐱᕕᑭᓗᐊᓕᖃᑦᑕᓲᖑᒻᒪᑦ. 

 

ᓄᓇᕗᑉ ᐃᓗᐊᓂ ᑲᒪᓂᖅᓴᐅᒐᓱᑉᐸᓕᕋᑦᑕ ᐃᓄᒋᐊᓐᓂᖅᓴᐅᕙᓕᖅᑐᑎᓪᓗ ᑕᒫᓃᑦᑐᑦ. ᑲᑎᒪᔨᖏᑦ 

ᐱᓕᕆᖃᑎᒋᒐᓱᑉᐸᑦᑕᕋᓗᐊᕗᑦ ᐋᖅᑮᖃᑎᒋᒐᓱᑦᑐᑎᒍᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑭᐅᔭᐅᑦᓯᐊᙱᒃᑲᓗᐊᖅᑐᖓ ᑖᔅᓱᒥᖓ ᐊᐱᖅᑯᓯᕆᔭᓐᓂᒃ 

ᐊᐱᕆᕋᑖᖅᑐᖓᐅᒍᓗᐊᖅ ᓇᓖᕌᕋᔅᓴᖅᑕᖃᓚᐅᕐᒪᖔᖅ ᑳᓐᑐᕌᒃᑦ−ᒍᒪᔪᓂᒃ ᐊᓯᖏᓐᓂᓘᓐᓃᑦ 

ᐱᑕᖃᒃᑲᓐᓂᓚᐅᕐᒪᖔᖅ ᑕᒪᒃᑯᓄᖓ ᐋᓐᓂᐊᕕᓕᐊᖅᐸᑦᑐᓄᑦ ᓇᔪᒐᐅᔪᓐᓇᕋᔭᖅᑐᒥᒃ. ᑖᓐᓇ 

ᐊᐱᖅᑯᓯᕆᓇᓱᕋᑖᖅᑕᕋ, ᐅᖃᖅᑎᑦᑎᔩ. 

 

ᐅᖃᖅᑎᑦᑎᔩ, ᐆᒥᖓ ᐊᐱᕆᒃᑲᓐᓂᕐᓗᖓ ᑕᐃᒪᐃᓛᒃ ᐅᕙᒍᑦ ᑲᑎᒪᔨᑐᐃᓐᓇᐅᔪᒍᖅᑲᐃ ᐱᓗᐊᖅᑐᒥᒃ 

ᕿᑭᖅᑖᓘᖕᒦᙶᖅᓯᒪᔪᑎᒍᑦ ᐃᓱᒫᓘᑎᒋᔭᐅᔪᒥᒃ ᐅᖃᐅᔾᔭᐅᖏᓐᓇᓪᓚᕆᑉᐸᑲᑦᑕ ᑖᔅᓱᒧᖓ ᑕᒻᒫᑎᕐᕕᒻᒧᑦ. ᐅᓪᓗᒥᓕ 

ᐅᓪᓗᒥᓕ ᑐᓵᖃᑦᑕᖅᑐᒍᑦ, ᐅᕙᖓᓖᓛᒃ, ᑖᓐᓇ ᐊᐅᓚᓂᕆᔭᖓᑦ ᑕᐃᒃᑯᐊ ᐋᓐᓂᐊᕕᓕᐊᖅᓯᒪᕙᑦᑐᐃᑦ 

ᐊᐅᓚᑕᐅᓂᕆᔭᖏᑦ ᐊᑲᐅᙱᓕᖅᐸᓪᓕᐊᑐᐃᓐᓇᕐᖓᒡᒎᖅ ᐊᐅᓚᓂᕆᔭᖓᑦ. ᐱᐅᓯᕙᓪᓕᐊᙱᒻᒪᑦ. ᑕᐃᒃᑯᐊ 

ᐋᓐᓂᐊᕕᓕᐊᖅᓯᒪᔪᑦ ᑕᐃᒪᐃᓕᐅᖃᑦᑕᕐᖓᑕ. ᐊᑲᐅᙱᑦᑐᒦᓕᖅᐸᓪᓕᐊᑐᐃᓐᓇᑐᒡᒎᖅ ᐱᔨᑦᑎᕋᖅᑕᐅᓂᖏᑦ ᐊᒻᒪᓗ 

ᓇᒧᙵᕆᐊᖃᓕᕋᓗᐊᕋᐃᒻᒪᑕ ᕿᐱᓗᒃᑕᐅᖃᑦᑕᓕᖅᐸᓪᓕᐊᑐᐃᓐᓇᖅᑐᑎᑦ ᑕᒪᒃᑯᐊ ᐃᓐᓇᑯᓗᐃᑦ 

ᐋᓐᓂᐊᕕᓕᐊᖅᓯᒪᔪᑦ. 

 

ᑕᒪᓐᓇ ᓄᑖᒥᒃ ᑳᓐᑐᕌᒃᑦ−ᖓᑦ ᐋᖅᑭᒋᐊᖅᑕᐅᓂᐊᓕᖅᑎᓪᓗᒍ ᑕᐃᒃᑯᐊᖃᐃ ᓯᕗᓕᖅᑎᖏᑦ ᑖᒃᑯᐊ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᓪᓘᓐᓃᑦ ᑕᐃᒃᑯᓂᖓ ᑳᓐᑐᕌᒃᑦ−ᓯᒪᔪᓂᒃ ᑕᒪᒃᑯᓂᖓ ᑕᒪᐃᓐᓂᑦᓯᐊᖅ 

ᐅᖃᓯᖃᖃᑦᑕᕋᓗᐊᖅᑲᑦ ᐅᖃᐅᓯᖃᒃᑲᓂᖅᓯᒪᓕᖅᑲᑦ ᑳᓐᑐᕌᒃᑦ ᓄᑖᖅ ᐱᒋᐊᕐᓂᐊᓕᖅᑎᓪᓗᒍ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑐ ᕼᐃᒃᔅ. 

 



ᐱᖓᑦᓯᖅ, ᐅᑐᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒎᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ ᑭᐅᑦᑎᐊᕋᑖᙱᓐᓇᒪ ᓯᕗᓪᓕᕐᒥ. 

ᑳᓐᑐᕌᒃᑦ−ᖃᖅᑎᑦᑎᓕᕌᖓᑦᑕ ᑳᓐᑐᕌᒃᑦ−ᖃᖅᑎᐅᔪᒥᒃ ᑲᒻᐸᓂᐅᔪᒥᓪᓘᓐᓃᑦ ᐊᓯᖏᓐᓂᒃ ᑳᑐᓐᕌᒃᑦ ᐊᑐᕐᓂᖓᓂᒃ, 

ᐊᓯᖏᓐᓂᒃ ᕿᓂᕐᕈᓐᓇᙱᓐᓇᑦᑕ. ᐃᒪᓐᓇ ᐃᓱᓕᑉᐸᓪᓕᐊᓕᖅᑎᓪᓗᒍ ᑭᓯᐊᓂᐅᒐᔭᕐᒪᑦ ᐅᕝᕙᓘᓐᓃᑦ ᑕᐃᒪ 

ᓄᑖᙳᖅᑎᓐᓂᐊᕈᑦᑎᒍᑦ ᐃᒪᓐᓇ ᑳᓐᑐᕌᒃᑦ−ᑖᕈᒪᔪᓂᑦ ᕿᓂᕐᓂᐊᕐᓂᕈᑦᑕ ᓯᕗᓂᒃᓴᒥᒃ ᐱᕕᖃᖅᑎᓪᓗᒋᑦ 

ᐊᓯᖏᓐᓄᑦ ᑎᒥᒥᒃ ᑳᓐᑐᕌᒃᑦ−ᕈᒪᔪᓂᒃ, ᑳᓐᑐᕌᒃᑦ ᐊᑐᕐᓂᖓᓂᒃ ᐊᓯᖏᖕᓂᑦ ᕿᓂᕐᕈᓐᓇᙱᓐᓇᑦᑕ. ᓇᖕᒥᓂᕐᓕ 

ᑳᓐᑐᕌᒃᑦ−ᒥ ᓱᕋᐃᓕᕋᔭᕋᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊᓂᒃ ᐊᒻᒪᓗ ᑭᖑᓪᓕᖅᐹᖓᓄᑦ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᒥᓂᔅᑕᖃᐃ ᑕᕝᕗᖓ ᐃᓪᓗᕐᔪᐊᒧᑦ ᑐᓂᓯᔪᓐᓇᖅᑲ ᑖᒃᑯᐊ 

ᐋᓐᓂᐊᕕᓕᐊᖅᐸᑦᑐᑦ ᕿᑭᖅᑖᓘᖕᒦᙶᖅᓯᒪᔪᑦ ᐊᒻᒪᓗ ᕿᑭᖅᑖᓘᑉ ᐊᓯᐊᓃᙶᖅᓯᒪᔪᑦ ᖃᑦᑎᐅᖃᑦᑕᕐᒪᖔᑕ 

ᐊᕐᕌᒍᓕᒫᖅ ᐃᓗᐊᓂ ᑕᕝᕗᖓ ᐃᓯᖃᑦᑕᖅᑐᑦ ᑕᒻᒫᑎᕝᕕᒻᒧᑦ. ᑖᔅᓱᒥᖓᖃᐃ ᓇᓗᓇᐃᔭᐃᑲᓐᓂᕈᓐᓇᖅᑲ ᒥᓂᔅᑕ 

ᑖᓐᓇ ᖃᐅᔨᒪᒐᑦᑎᒍ ᐱᕕᑭᓗᐊᓪᓚᕆᒻᒪᑦ ᐊᒻᒪᓗ ᐊᑲᐅᙱᓕᐅᕈᑏᑦ ᐊᒥᓲᓗᐊᓪᓚᕆᑉᐸᑦᑐᑎᑦ ᐊᒻᒪᓗ ᒥᓂᔅᑕᖃᐃ 

ᐃᓚᓕᐅᔾᔨᑲᓐᓂᕈᓐᓇᖅᑲ ᑖᒃᑯᐊ ᑕᒻᒫᑎᕝᕕᒻᒥ ᐃᖅᑲᓇᐃᔭᖅᑏᑦ ᐃᓄᐃᑦ ᖃᑦᑎᐅᒻᒪᖔᑕ ᐊᒻᒪᓗ ᐃᓄᑦᑎᑐᑦ 

ᐅᖃᕈᓐᓇᙱᑦᑐᑦ ᖃᑦᑎᐅᒻᒪᖔᑕ. ᓇᓗᓇᐃᔭᖅᓯᒪᔪᓂᖅᑲᐃ ᐅᕙᑦᑎᓐᓄᑦ ᑐᓂᓯᔪᓐᓇᖅᑯᖅ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖅᑕᐃᓕᕆᓂᕐᒧᑦ, ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓄᐃᑦ ᐃᖅᑲᓇᐃᔭᖅᑎᖏ ᓯᑎᕝᕙ 24, 

23 ᐃᓄᐃᑦ 20ᓂᒃ ᒪᕐᕉᓐᓂᒃ ᐅᖃᓪᓚᒍᓐᓇᖅᑐᑎᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐸᓐᓂᖅᑑᒧᑦ.  

 

ᐊᐱᖅᑯᑦ 1047 - 5(2): ᐃᓄᑐᖃᕐᓄᑦ ᐃᑲᔫᑎᑦ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑎᑭᑕᐅᓂᐊᕋᓱᒍᓐᓃᓕᖅᑎᓪᓗᖓ. ᐅᓐᓄᓴ ᐊᐱᖅᑯᑎᒋᓂᐊᖅᑕᕋ ᒥᓂᔅᑕ 

ᑲᒪᒋᔭᖃᖅᑐᖅ ᐃᓐᓇᕐᓄᑦ ᐃᓐᓇᑐᖃᕐᓄᑦ ᐊᒻᒪᓗ ᑖᓐᓇ ᐋᔩᖃᑎᖃᕆᐊᖃᑐᐃᓐᓇᕆᐊᖃᕐᓂᐊᖅᑐ ᒥᓂᔅᑕᒧᑦ 

ᑮᓇᐅᔭᓕᕆᓂᕐᒧᑦ ᑲᒪᔨᒧᑦ ᐅᓪᓗᒥ ᐊᐱᖅᑯᑎᒋᓂᐊᖅᑕᓐᓄᑦ.  

 

ᑖᒃᑯᐊ ᒐᕙᒪᒃᑯᑦ ᓇᓗᓇᐃᔭᖅᓯᒪᑦᑎᐊᖅᑐᓂᒃ ᐃᓐᓇᕐᓄᑦ ᑐᕌᖓᔪᓂᒃ ᐅᓂᒃᑳᓕᐊᕆᔭᖃᖅᓯᒪᒻᒪᑕ ᓄᓇᕗᑦ 

ᐃᓐᓇᖏᓐᓄᑦ ᐊᑐᐃᓐᓇᐅᒪᔪᓂᒃ ᐊᒻᒪᓗ ᑖᒃᑯᐊ ᐊᔾᔨᒌᙱᑦᑑᑕᓄᑦ ᑖᒃᑯᓄᖓ ᑎᒍᒥᐊᖅᑕᐅᖃᑦᑕᖅᑐᑎᑦ.  

 

ᐅᓇ ᐱᔾᔪᑎᒋᓪᓗᒍ ᐅᓇ ᐱᙳᐊᕐᓗᒍ, ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔨᐅᔪᑦ ᐊᑐᐃᓐᓇᐅᒪᑎᑦᑎᖃᑦᑕᕐᖓᑕ ᐃᓐᓇᕐᓄᑦ 

ᐊᒻᒪᓗ ᑎᒥᒃᑯᑦ ᐊᔪᕈᑎᓕᓐᓄᑦ ᐱᖁᑎᖏᓐᓂᒃ ᑖᒃᓯᒧᑦ ᐊᑭᓕᕆᐊᓕᓐᓄᑦ ᐃᑲᔫᑏᑦ. ᐃᓄᑐᖃᕐᓄᑦ ᑎᒥᒥᒍᓪᓗ 

ᐊᔪᕈᑎᖃᖅᑐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ ᑎᒍᒥᐊᖅᑕᐅᑦᑕᕆᕗᖅ ᓇᒻᒥᓂᖃᖅᑐᓄᑦ ᐃᓪᓗᓂ ᐅᖅᓱᐊᓗᒻᒧᑦ 

ᐃᑲᔫᑎᐅᓲᓂᒃ.  

 

ᑖᓐᓇ ᐃᓐᓇᕐᓄᑦ ᐊᒻᒪ ᑕᒪᒃᑯᑦ ᐊᔪᕈᑎᓕᓐᓄᑦ ᐱᖁᑎᓄᑦ ᑖᒃᓯᓄᑦ ᐊᑭᓕᕆᐊᓕᓐᓄᑦ ᐃᑲᔫᑎᑦ ᑐᒃᓯᕋᐅᑎᒃᑯᑦ 

ᐸᐃᑉᐹᒃᑯᑦ ᑕᑕᑎᕆᒋᐊᖃᖅᑎᓪᓗᒋᑦ ᐊᕐᕌᒍᖏᑦ ᑕᑯᓐᓇᖅᑐᒋᑦ 65 ᐅᖓᑖᓄᑦ ᐱᒐᓱᐊᕈᓐᓇᓲᖑᒻᒪᑕ ᐊᒻᒪᓗ ᑖᓐᓇ 

ᐅᖅᓱᐊᓗᒻᒧᑦ ᐃᑲᔫᑎᐅᔪᖅ ᐃᓪᓗᖃᕈᑎᒃ ᐊᕐᕌᒍᖓ ᑎᑎᖅᓯᒪᑦᑕᖅᑯ 60 ᐅᖓᑖᓄᑦ. ᑖᒃᑯᐊ ᐊᔾᔨᒌᙱᒻᒪᑎᒃ 

ᒐᕙᒪᒃᑯᓐᓄᑦ ᑎᒍᒥᐊᖅᑕᐃᓐᓇᐅᒐᓗᐊᖅᑐᑎᒃ.  

 

ᒥᓂᔅᑕᖃᐃ ᐅᓪᓗᒥ ᓇᓗᓇᐃᖅᓯᒍᓐᓇᖅᑲ ᖃᓄᖅ ᐊᔾᔨᒌᒥᒃ ᐱᕙᓪᓕᐊᒐᓱᐊᕐᓂᕐᒥᒃ ᑕᑯᓐᓇᕐᒪᖔᑕ 

ᑐᔅᓯᕋᐅᑎᐅᔪᓂᒃ ᐃᑲᔫᓯᐊᖑᔪᓐᓇᖅᑐᓂᒃ ᐃᓐᓇᕐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᕐᓄᑦ, ᒥᓂᔅᑕ ᕼᐃᒃᔅ.  

 



ᐱᖓᑦᓯᖅ, ᐅᑐᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓪᓗ ᑖᒃᑯᐊ ᐱᖁᑎᒧᑦ ᑖᒃᓯᒧᑦ 

ᐃᑲᔪᕈᑎᓄᑦ ᑖᓐᓇ ᑐᙵᕕᖃᕐᒪᑦ ᐊᖏᖃᑎᒋᒍᑎᑐᖃᐅᓕᖅᑐᒥ ᖃᖓᑭᐊᖅ ᐱᒋᐊᓪᓚᑦᑖᓚᐅᖅᓯᒪᔫᒐᓗᐊᖅ.  

 

ᑕᐃᒪᓕ ᐃᒪᐃᓕᐅᕈᒪ ᑕᒪᒃᑯᐊ ᓇᒻᒥᓂᖅ ᐊᖏᕐᕋᖅᑐᑦ 65 ᐅᖓᑖᓄᑦ ᐊᕋᐅᑦ ᑕᐃᒪ ᐃᑲᔪᖅᑕᐅᔾᔪᑎ ᑖᓐᓇ 

ᐱᔭᕐᓂᖅᑐᑯᓘᒻᒪᑦ. ᑕᐃᒪ ᐸᐃᑉᐹᒥᒃ ᑎᑎᕋᕈᕕᑦ ᐃᓅᔪᖅᓯᐅᑏᓪᓗ ᐊᒻᒪᓗ ᓄᓇᐅᑉ ᓈᓴᐅᑎᖓ ᐊᖏᖅᑕᐅᓪᓗᓂᓗ. 

ᐆᒧᖓᓕ ᐅᖅᓱᐊᓗᒻᒧᑦ ᐃᑲᔪᕈᑎᓄᑦ ᐃᓐᓇᓄᑦ.  

 

ᑕᐃᒪ ᐃᖅᑲᓇᐃᔭᖅᑐᒐᓚᐅᔪᑦ ᑭᓯᐊᓂ ᐃᓚᖏᑦ ᓄᖅᑲᔅᓵᓕᔪᓐᓇᓲᖑᒻᒪᑕ ᐃᓐᓇᕐᒧᑦ ᒐᕙᒪᑐᖃᕐᒧᑦ ᐊᒻᒪᓗ 

ᒪᑐᖅᑐᓄᑦ(?) ᐃᓐᓇᖅᓯᐅᑦ ᑕᐃᒪ ᒥᑭᓪᓕᕚᓪᓕᕈᑕᐅᓲᖑᒻᒪᑦ. ᑖᓐᓇ ᐱᔾᔪᑕᐅᒐᔭᖅᑐᖅ ᐊᔾᔨᒌᙱᓐᓂᖓᓄᑦ 

ᑖᒃᑯᓄᖓ.   

 

ᑕᐃᒪ ᐃᑉᐸᔅᓴᖅ ᐅᖃᐅᓯᕆᓚᐅᕐᒥᔭᕋ ᑭᐅᔭᒪ ᐃᓚᖓᓐᓂᒃ ᒥᓂᔅᑕᐅᓪᓗᖓ ᐃᖅᑲᓇᐃᔭᖅᑎᖃᙱᓐᓇᒪ 

ᑮᓇᐅᔭᖁᑎᖃᕐᓇᖓᓗ. ᐸᕐᓇᒃᓯᒪᔭᕋᓗᐊᕋ ᑕᑯᓇᒍᒪᓪᓗᒍ ᒥᓂᔅᑕᐅᖃᑎᒃᑲ ᐱᓕᕆᖃᑎᒐ ᑖᒃᑯᐊ 

ᐊᑕᐅᓯᙳᖅᑎᓐᓇᓱᓪᓗᒋᑦ ᐃᓚᖏᑦ ᐱᓕᕆᐊᑦ.  

 

ᑕᐃᔅᓱᒪᓂᑐᑦ ᑕᐃᒪ ᕿᒥᕐᕈᔪᓐᓇᖅᓯᒐᔭᖅᐸᕗᑦ ᑖᒃᑯᐊ ᒪᓕᑦᑕᐅᔭᕆᐊᓖᑦ ᑖᒃᑯᐊᓗ ᐱᓇᓱᒍᓐᓇᖅᑐ ᐊᕐᕌᒍᖏᑦ 

ᐊᒻᒪ ᒪᑐᐃᕈᒪᙱᒃᑲᓚᐅᖅᑕᒃᑲ ᒫᓐᓇ ᑭᓯᐊᓂ ᑖᓐᓇᓕ ᐃᖅᑲᓇᐃᔭᖅᑎᑖᕈᓐᓇᖅᓯᔪᖓ ᐊᔾᔨᒌᓕᖅᑎᔾᔫᒥᓗᒋᒃ 

ᐃᑲᔫᑎᑦ ᐊᑕᐅᓯᙳᖅᑎᔾᔫᒥᓗᒋᑦ ᐊᑕᐅᓯᕐᒥᒃ ᐊᖅᑯᑎᖃᓕᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᕆᖅᑲᐅᔭᒃᑲ ᒐᕙᒪᒃᑯᑦ ᑎᒍᒥᐊᖅᑕᖏᑦ ᐊᔾᔨᒌᙱᑦᑑᓂᒃ 

ᐊᑐᐃᓐᓇᐅᒪᑎᑦᓯᖃᑦᑕᕐᒪᑕ ᐃᓐᓇᕐᓄᑦ ᑐᕌᖓᔪᓂᒃ ᐅᕝᕙᓗ ᑎᒥᒃᑯᑦ ᐊᔪᕈᑎᓕᓐᓄᑦ ᑖᓐᓇᓗ ᐃᓪᓗᒥᒃ 

ᓇᖕᒥᓂᖃᖅᑎᐅᒍᑎᒃ ᐃᓐᓇᑐᖃᐅᓗᑎᒃ 65 ᐅᖓᑖᓄᑦ ᐅᑭᐅᓖᑦ, ᑮᓇᐅᔾᔭᑦᓴᓂᖏᑦ ᑕᑯᓐᓇᖅᑕᐅᖃᑦᑕᐸᒻᒥᒻᒪᑕ. 

 

ᑖᓐᓇ ᐱᖃᓯᐅᑎᓗᒍ ᐅᖅᓱᐊᓗᒻᒧᑦ ᑐᒃᓯᕋᐅᑦ ᐃᑲᔫᓯᐊᖑᔪᓐᓇᖅᑐᑦ, ᐃᑲᔫᑎ ᐊᕕᑦᑐᖅᓯᒪᓂᖃᖅᐸᒥᒻᒪᑦ 

ᑮᓇᐅᔾᔭᒃᓴᓂᖓ ᒪᓕᑦᑐᒍ, ᐊᔾᔨᒌᙱᑦᑑᑕᐅᓪᓗᑎᒃ ᐊᕐᕌᒎᑉ ᐃᓗᐊᓂ ᑮᓇᐅᔾᔭᒃᓴᓗᐊᖅᑲᑕ 

ᐃᑲᔪᖅᑕᐅᖏᑦᑎᐊᒻᒪᕆᒍᓐᓇᐸᑦᑐᑎᒃ ᐃᓚᖏᑦ ᑮᓇᐅᔭᖅᑖᕆᖃᑦᑕᖅᑕᖏᑦ ᐊᕐᕌᒎᑉ ᐃᓗᐊᓂ ᐊᑦᑎᓂᖅᓴᐅᑉᐸᑦ 

ᐃᑲᔪᖅᑕᐅᑲᓐᓂᕈᓐᓇᓂᖅᓴᐅᓕᕈᓐᓇᖃᑦᑕᖅᑐᑎᒃ.  

 

ᑖᒃᑯᐊᓗ ᐱᖁᑎᓄᑦ, ᑖᒃᓯᓄᑦ ᐊᑭᓕᕆᐊᓕᓐᓄᑦ ᐃᑲᔫᑏᑦ ᑕᐃᒪᐃᓕᖓᓂᖃᙱᒻᒪᑦ 

ᑮᓇᐅᔭᖅᑖᕕᔾᔪᐊᖃᑦᑕᕋᓗᐊᖅᑲᑦ ᐊᕐᕌᒎᑉ ᐃᓗᐊᓂ ᐊᑐᐃᓐᓇᐅᒪᑎᑕᐅᒻᒪᑦ ᐊᔾᔨᒌᒥᒃ. ᑖᓐᓇ ᒥᓂᔅᑕ ᐊᐱᕆᔪᒪᔭᕋ 

ᑖᒃᑯᐊ ᐃᓗᓕᖏᑦ ᑕᐃᒫᒃ ᕿᒥᕐᕈᔭᐅᒃᑲᓐᓂᕈᓐᓇᖅᑳᑦ ᐃᓐᓇᕐᓄᑦ ᐊᔾᔨᒌᒥᒃ ᐊᑐᐃᓐᓇᐅᒪᔪᒥᒃ ᐃᑲᔫᑎᐅᔪᓐᓇᖅᑐᒥᒃ 

ᕿᒥᕐᕈᔭᐅᑦᑎᐊᑲᓐᓂᕈᓐᓇᖅᑲᖅᑲᐃ ᑕᒪᓐᓇ ᐃᓐᓇᕐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐅᖃᖅᑏ, ᐊᐱᖅᑯᑏᑦ ᑐᑭᓯᑦᑎᐊᕈᒃᑯ, ᑖᓐᓇ 

ᕿᒥᕐᕈᐊᕈᒪᔭᕋ ᑖᒃᑯᐊ ᐃᓐᓇᕐᓄᑦ ᐃᑲᔫᑕᐅᖃᑦᑕᖅᑐᓕᒫᑦ ᐊᑐᐃᓐᓇᐅᔪᑦ ᐊᑕᐅᓯᕐᒦᙶᕐᓗᓂ ᑕᐃᒫᒃ 

ᑐᑭᒧᐊᒃᑎᑦᑎᐊᒐᔭᕋᑦᑎᒍ ᐱᔭᕐᓂᓂᖅᓴᐅᓕᕐᓗᓂ ᐱᓪᓗᒋᑦ. ᑖᓐᓇ ᐅᖅᓱᐊᓗᒻᒧᑦ ᐃᑲᔫᑕᐅᖁᑦᑕᑦ 

ᐊᐅᓚᑕᐅᖃᑦᑕᕐᒪᑦ ᐃᓄᓕᕆᔨᒃᑯᓐᓂᒃ. 

 

ᑭᓯᐊᓂᓕ ᕿᒥᕐᕈᔭᐅᕋᑖᑦ ᐊᕐᕌᓂᓂᑕᐃᑦ ᐅᖓᓪᓕᕐᒥ ᐊᕐᕌᒎᑲᓪᓚᓕᓲᑦ ᑕᐃᓐᓇ ᐊᔾᔨᒌᑦᑐᒥᒃ 3,500 ᓖᑕᓂᒃ ᑕᐃᒪ 

ᓄᓇᓖᑦ ᐊᑐᓂᑦ ᐅᖅᓱᐊᓘᑉ ᐊᑭᖓᓂ ᑐᙵᕕᖃᓚᐅᖅᓯᒪᒐᓗᐊᕐᒪᑦ ᐊᔾᔨᒌᙱᑦᑐᓄᑦ ᐃᑲᔫᑕᐅᔪᓐᓇᖅᑐᑦ ᑕᐃᒪᓕ 

ᐃᓱᒪᒋᖃᓯᐅᑎᔭᕆᐊᖃᕐᒥᒐᑦᑎᒍ ᑕᒪᒃᑯᐊ ᑮᓇᐅᔾᔭᒃᓴᓂᕐᓄᑦ ᐃᓱᓕᑦᑕᕐᕕᓕᕌᖓᑦᑎᒍ. ᑖᒃᑯᐊ 

ᐅᓗᕆᐊᓇᖅᑐᒦᓐᓂᖅᓴᐃᑦ ᒪᑯᐊ ᑮᓇᐅᔾᔭᒃᓴᖏᓂᖅᓴᐃᓪᓗ ᐃᑲᔪᖅᑕᐅᔪᑎᖃᕋᓱᖃᑦᑕᕋᑦᑕ 

ᑮᓇᐅᔭᖅᑖᖅᑎᑕᐅᖅᑳᓲᖑᒻᒪᑕ. ᖃᐅᔨᒪᓪᓚᑖᖏᑕᕋᓗᐊᕋ ᖃᓄᐃᓕᐅᕐᒪᑦ. 

 



ᐱᖓᑦᓯᖅ, ᐅᑐᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᐊᒥᓲᓂᖅᓴᐃᑦ ᐊᕝᕙᕆᓗᐊᖅᑕᖏᓐᓂᒃ ᐅᖅᓱᐊᓗᒻᒧᒃ ᐃᑲᔫᑎ ᐊᑐᖅᑕᐅᖏᓐᓇᕐᒪᑕ ᑮᓇᐅᔭᑦ. ᑖᓐᓇ 

ᓇᐅᑦᑎᖅᓱᐃᓐᓇᐅᔭᖅᑕᕗᑦ ᐊᑐᖅᑕᐅᑦᑎᐊᕐᓂᖓᓗ ᐊᒻᒪᓗ ᐅᔾᔨᖅᑐᑦᑎᐊᕋᓗᐊᕐᒪᖔᖅ ᐃᑲᔪᕈᒪᔭᑦᑎᓐᓂᒃ. ᑕᐃᒪ 

ᒪᓕᒐᓕᐅᖅᑎᐅᑉ ᐊᐱᖅᑯᑎᖏᑦ. ᐄ, ᑐᑭᓯᔪᖓ ᑕᐃᒪᓐᓇᑦᑎᐊᖅ ᐊᑕᐅᓯᙳᖅᑎᑕᐅᓗᑎᒃ ᑕᑯᔪᒪᒐᓗᐊᕐᒥᒐᒪᑦᑕᐅᖅ 

ᐃᓐᓇᐅᓂᖅᓴᐅᔪᑦ ᐊᒻᒪᓗ ᑐᑭᓯᓇᕐᓂᖅᓴᐅᓕᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂ ᐊᒻᒪᓗ ᑭᖑᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ ᑖᒃᑯᐊᓗ ᖁᔭᓐᓇᒦᒻᒥᔭᕋ ᒥᓂᔅᑕ ᑖᒃᑯᓂᖓ ᓇᓗᓇᐃᖅᓯᒍᓐᓇᕐᖓᑦ 

ᐊᑐᐃᓐᓇᐅᒪᔪᓂᒃ ᐃᓐᓇᕐᓄᑦ ᐊᒻᒪᓗ ᑖᒃᑯᐊ ᐅᖃᓕᒫᒐᐅᔪᑦ ᐃᓐᓇᑐᖃᐃᑦ ᑐᑭᓯᒋᐊᕐᕕᒃᓴᖓ ᐅᖃᓕᒫᒐᖅ, ᓄᓇᕗᑦ 

ᒐᕙᒪᒃᑯᓐᓂ ᐊᑐᐃᓐᓇᐅᒪᔪᐃᑦ ᑖᒃᑯᐊ ᓇᓗᓇᐃᔭᖅᓯᒪᒻᒪᑕ ᐃᓗᐊᓂ. ᑖᓐᓇᓗ ᒫᓐᓇ ᓴᖅᑭᖅᑕᐅᓂᑰᙱᒻᒪᑦ 

ᓯᕗᓪᓕᐅᓚᐅᖅᑐᓂᒃ ᒐᕙᒪᒃᑯᓐᓂᒃ ᓴᖅᑭᖅᑕᐅᓯᒪᒻᒪᑦ ᓇᓗᓇᐃᔭᖅᓯᒪᓂᖏᑦ. 

 

ᑕᕝᕙᓂ ᐅᖃᑦᑎᒪᑦᓯᐊᕐᖓᑕ ᑭᒃᑯᑦ ᐃᑲᔫᓯᐊᕐᕕᒃᓴᐅᔪᓐᓇᖅᑐᐃᑦ ᓇᓗᓇᐃᔭᐃᓯᒪᑦᑎᐊᕐᖓᑕ ᐅᖄᓚᐅᑏᓪᓗ 

ᑎᑎᖅᓯᒪᑦᑎᐊᖅᑐᑎᒃ. ᑖᓐᓇᓗ ᓄᑖᕈᕆᐊᖃᕐᖓᑦ. ᐅᖃᓕᒫᖅᑐᒍᓕ ᐃᓚᖏᑦ ᑕᕝᕙᓃᒍᓐᓃᕐᖓᑕ 

ᐊᑐᐃᓐᓇᐅᒪᔪᐃᑦ, ᐅᖄᓚᕕᐅᔪᓐᓇᖅᑐᐃᑦ ᒪᑯᐊ ᓄᑖᖑᕆᐊᖃᕐᓂᖓ ᓇᓗᓇᙱᒻᒪᑦ ᑕᕝᕙᓂ. ᑖᓐᓇ ᑭᖑᓪᓕᖅᐹᒥ 

ᐊᐱᖅᑯᑎᒋᒍᒪᔭᕋ, ᒥᓂᔅᑕᒧᑦ ᑖᓐᓇ ᐅᖃᓕᒫᒐᐅᔪᖅ ᐃᓐᓇᕐᓄᑦ ᐊᑐᐃᓐᓇᐅᒪᒃᑲᓐᓂᕈᓐᓇᖁᓪᓗᒍ 

ᓄᑖᕈᖅᑎᑕᐅᒋᐊᕈᓐᓇᖅᑐᖃᐃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒎᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ ᖃᐅᔨᒪᓐᓂᙱᓐᓇᒪ ᑖᒃᑯᐊ ᐅᖄᓚᐅᑏᑦ 

ᐱᑐᖃᐅᓕᕐᓂᖏᖕᓂᒃ. ᑕᐃᒪ ᐃᖅᑲᓇᐃᔭᖅᑎᖃᙱᑦᑎᐊᕋᒪ ᑖᔅᓱᒧᖓ ᐃᓐᓇᓕᕆᓂᕐᒧᑦ ᑐᙵᕕᒋᔭᕆᐊᖃᕋᑦᑎᒍᑦ 

ᑖᒃᑯᐊ ᐃᓐᓇᐃᑦ ᑎᒥᖁᑎᖓᑦ. ᑕᐃᔅᓱᒥᖓ ᓴᖅᑭᑦᑎᓚᐅᖅᓯᒪᔪᑦ ᐅᖃᓕᒫᒐᕐᒥᒃ ᐱᓕᕆᔪᒻᒪᕆᐅᓚᐅᖅᓯᒪᖕᒪᑕ. 

ᑖᒃᑯᐊ ᒐᕙᒪᓕᕆᔨᒃᑯᑦ ᑲᒪᔨᐅᑎᓪᓗᒋᑦ ᑖᔅᓱᒥᖓ. ᑕᑯᓇᓱᓐᓂᐊᖅᐸᕋ ᓇᓗᓇᐃᖅᓯᓇᓱᖕᓂᐊᖅᐳᖓᓗ 

ᐱᓕᕆᔾᔪᑎᒃᓴᓂᒃ ᓄᑖᙳᖅᑎᑦᑎᒋᐊᕐᓗᑕ ᐅᖄᓚᐅᑎᖏᓐᓂᒃ ᐱᓗᐊᖅᑐᒥᒃ. ᑕᐃᒃᑯᐊ 

ᐅᖄᓚᑦᑎᐊᕈᓐᓇᖃᑦᑕᕐᓂᐊᕐᒪᑕ ᑖᒃᑯᓄᖓ ᐃᑲᔫᑎᓂᒃ ᐊᑐᐃᓐᓇᐅᔪᓄᑦ ᒥᒃᓵᓄᑦ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᔾᔨᖅᓱᕐᓂᐊᖅᐳᑦ ᐊᐱᖅᓱᕐᓂᖅ ᑕᒪᓐᓇ ᖃᐅᔨᓴᐅᑎᖓ ᓄᖑᒻᒪᑦ ᐊᒻᒪᓗ 

ᑲᔪᓯᓂᐊᖅᐳᒍᑦ ᓈᓴᐅᑎᓕᖕᒧᑦ 7−ᒧᑦ. ᓈᓴᐅᑎᓕᒃ 7. ᑎᑎᖅᑲᒃᑯᑦ ᐊᐱᖅᑯᑏᑦ. (ᑐᓵᔨᑎᒎᓕᖅᑐᖅ) 8. ᑎᑎᖅᑲᑎᒍᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. 9. ᑭᐅᔾᔪᑏᑦ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. (ᑐᓵᔨᑎᒎᕈᓐᓃᖅᑐᖅ) 10. 

ᐊᑎᓕᐅᖅᓯᒪᔪᑦ. (ᑐᓵᔨᑎᒎᓕᖅᑐᖅ) 11. (ᑐᓵᔨᑎᒎᕈᓐᓃᖅᑐᖅ) ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ 12. ᒪᒥᐊᓇᖅ 

(ᑐᓵᔨᑎᒎᕈᓐᓃᖅᑐᖅ) ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 11: ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᒧᑦ 

 

ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 021 - 5(2): ᐊᑯᓂᐅᔪᒧᑦ ᐸᕐᕆᑦᑎᕕᒃ ᑭᓐᖓᕐᓂ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒎᑦ): ᖁᔭᓐᓇᒦᒃ, ᐅᖃᖅᑏ. ᐃᓵᖅᑲᐅᙱᓐᓇᒪ ᒪᒥᐊᓇᖅ. ᐃᓛᒃ 

ᐸᐅᙵᙱᓗᐊᖅᑲᐅᖕᒪᑦ. ᑖᓐᓇ ᓈᓴᐅᑎᓕᒃ 21−5(2), ᐊᑎᓕᐅᖅᑕᐅᖃᑕᐅᓚᐅᖅᑐᖅ ᓴᖅᑭᑕᐅᔪᖅ ᒪᓕᒐᓕᐅᖅᑎ 

ᑕᐃᕕᑎ ᔪᐊᓇᓯᒧᑦ.  

 

ᑖᓐᓇ ᑭᐅᔾᔪᑎᒋᔪᓐᓇᖅᑕᕋ:  

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖁᔭᓐᓇᒦᖅᑕᒃᑲ ᑭᙵᕐᓂᑦ ᑖᓐᓇ ᓴᖅᑭᑕᐅᖁᔭᐅᓯᒪᔪᖅ ᐃᑲᔪᖅᑕᐅᔪᒪᓂᕆᔭᖏᓐᓂᒃ 

ᓈᒻᒪᒃᑐᒥᒃ ᑕᒪᒃᑯᐊ ᓈᒻᒪᑦᓯᐊᖅᑐᒥᒃ ᐱᖃᖃᑦᑕᕆᐊᖃᕐᓂᖏᓐᓂᒃ.  

 

ᐊᒻᒪᓗᑦᑕᐅᖅ, ᐃᑲᔪᖃᑎᒌᖕᓂᒃᑯᑦ ᑕᐱᕆᓪᓗᑎᒍᑦ ᑖᒃᑯᐊ ᐊᑯᓂᐅᔪᒥᒃ ᓯᕕᑐᔪᓄᑦ ᓇᔪᖅᑕᐅᒍᓐᓇᖅᑐᓂᑦ 

ᐱᖓᓱᓂᒃ. ᕿᑭᖅᑕᓂ, ᕿᑭᖅᑖᓗᖕᒥ ᐃᖃᓗᓐᓃᒐᔭᖅᑐᖅ ᐋᓐᓂᐊᖃᕐᕕᖓᑦ ᖁᑦᓯᓂᖅᓴᒥᒃ 

ᓘᒃᑖᖅᑕᐅᖃᑦᑕᕈᓐᓇᖁᓪᓗᒋᑦ ᑕᒪᒃᑯᐊᑦᑕᐅᖅ ᐋᓐᓂᐊᖃᖃᑦᑕᖅᑐᐃᑦ ᖃᕆᓴᖓᒍᑦ. 

 



ᐱᖓᑦᓯᖅ, ᐅᑐᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᒃᑯᑦ ᓄᓇᕗᑦ ᒐᕙᒪᒃᑯᖏᑦ ᐱᑐᖃᐅᔪᓂᒃ ᓄᑖᙳᖅᑎᑦᓯᔾᔮᙱᒋᐊᑦᓴᑦᑕ ᑕᒪᒃᑯᓄᖓ ᐅᑭᐅᖅᑯᖅᑐᔪᓄᑦ 

ᓇᔪᒐᕆᔭᐅᒐᔭᖅᑐᓂᒃ. ᐊᒻᒪᓗᑦᑕᐅᖅ, ᑕᒪᒃᑯᐊ ᐊᑦᑕᕐᓇᖅᑕᐃᓕᔪᓕᕆᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᐅᑉ 

ᒪᓕᒐᕆᔭᖏᓐᓂᒃ ᐃᒡᓗᕐᔪᐊᒃᓴᖅ ᓇᑉᐸᖅᑕᐅᒋᐊᖃᕐᓂᖏᑦᑕᐅᖅ ᐊᑐᐊᒐᖏᓐᓂᒃ ᐱᔾᔪᑎᒋᓪᓗᒍ. 

 

ᖁᔭᓐᓇᒦᕈᒪᔭᕋ ᑖᓐᓇ ᓴᖅᑭᓚᐅᖅᑕᖓᑦ ᑭᙵᕐᒥᐅᓪᓗ ᖁᔭᓐᓇᒦᖅᓱᒋᑦ ᑕᒪᒃᑯᐊ ᐱᒻᒪᕆᐅᖕᒪᑦ 

ᓴᖅᑭᑕᐅᖁᔭᐅᓯᒪᔪᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑲᔪᓯᓗᑕ. (ᑐᓵᔨᑎᒎᓕᖅᑐᖅ) ᑖᒃᑯᐊ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᐃᓪᓗ 

ᐅᓂᒃᑳᖏᓐᓂᒃ. ᒥᔅᑕ ᒪᐃᓐ.  

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 030 - 5(2): ᒪᓕᒐᒃᓴᖅ 35, ᐋᓐᓂᐊᖅᑐᓕᕆᔨᓄᑦ ᒪᓕᒐᖅ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᒪᓕᒐᒃᓴᖅ 35 ᐋᓐᓂᐊᖅᑐᓕᕆᔨᓄᑦ ᒪᓕᒐᖅ ᕿᒥᕐᕈᑕᐅᓂᖃᓚᐅᕐᒪᑦ 

ᑖᓐᓇ ᐋᓐᓂᐊᖃᕐᓇᙱᑦᑐᓕᕆᓂᖅ ᐃᓛᒃ ᓘᒃᑖᓕᕆᓂᕐᒧᑦ ᒪᓕᒐᒃᓴᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒎᓕᖅᑐᖅ): ᖁᔭᓐᓇᒦᒃ. ᑖᓐᓇ ᒪᓕᒐᒃᓴᖅ 35 ᓴᖅᑭᑕᐅᓛᖅᑐᖅ ᑲᑎᒪᔾᔪᑎᒃᓴᑎᓐᓂᑦ ᑕᓪᓕᒥᕐᒥᒃ 

ᐊᒃᑑᕝᕙ 30-ᒥ. ᐊᒃᑑᕝᕙ 30-ᒥ ᓴᖅᑭᑕᐅᓛᕐᒪᑦ.  

 

ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒪᓕᒐᓕᐅᖅᑎ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 308 - 5(2): ᐊᔾᔨᓕᐊᖅ ᐋᒡᓂᔅ ᐸᓂᐅᔭᒥᒃ (ᐲᑕᓴᓐ) 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐃᓕᑕᕆᖅᑲᐅᒐᒃᑯ ᐋᒡᓂᔅ ᐸᓂᐅᔭᖅ. ᑖᓐᓇ 

ᐃᓕᑕᕆᔭᐅᔾᔪᑎᑖᖅᓯᒪᖕᒪᑦ ᓄᓇᕗᑦ ᑐᙵᕕᒃᑯᑦ ᐊᖓᔪᖅᑳᖓᑕ ᐃᓕᑕᕆᔭᐅᔾᔪᑎᖓᓂᒃ. ᑖᓐᓇ ᐊᒡᓂᔅ ᐸᓂᐅᔭᖅ 

ᐃᓕᑕᕆᔭᐅᔪᖅ ᐊᒻᒪᓗ ᐊᔾᔨᙳᐊᑦ ᑕᑯᒃᓴᐅᔪᖅ ᓴᖅᑭᒍᒪᓪᓗᒍ ᒪᓕᒐᓕᐅᕐᕕᖕᒥ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᖕᒧᑦ, ᒪᓕᒐᓕᐅᖅᑎ 

ᓚᐃᑦᓯᑑᓐ.  

 

ᓴᖅᑭᑕᐅᔪᖅ ᑎᑎᖅᑲᒃ 309 - 5(2): ᑭᓪᓕᓖᓴ − ᓄᓇᓐᖑᐊᑎᒍᑦ ᑭᓪᓕᓕᐅᖅᑕ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓴᖅᑭᓚᖓᔭᕋ. ᑎᑎᖅᑲᐃᑦ ᑖᓐᓇ ᐃᑉᐸᒃᓴᖅ 

ᐱᔾᔪᑎᒋᓚᐅᖅᑕᕋ ᑕᐃᔭᐅᔪᖅ ᑭᓪᓕᓖᓴ ᑐᑭᓕᒃ “ᑭᒡᓕᓕᐅᓚᐅᖅᑕ” ᑲᓛᖦᖡᑦ ᓄᓈᓐᓂ ᑕᒪᒃᑯᐊ 

ᓱᕈᓯᕐᓂᐊᖃᑦᑕᖅᑐᐃᑦ ᒥᒃᓵᓄᑦ ᐅᓂᒃᑳᑦ ᑖᒃᑯᐊ ᒪᑯᐊᑦᑕᐅᖅ ᖃᓄᖅ ᓄᖅᑲᐅᒥᒋᐊᖃᕐᓂᖏᓐᓂᒃ.  

 

ᐅᓂᒃᑳᕆᔭᐅᓯᒪᔪᑦ ᑲᓛᖦᖡᑦ ᓄᓇᖓᓂᒃ ᐊᒻᒪᓗ ᖃᓄᖅ ᓴᐳᒻᒥᔭᐅᒋᐊᖃᕐᓂᖏᖕᓂᑦ ᑕᐱᖃᑎᒌᖕᓂᒃᑯᑦ ᖃᓄᖅ 

ᓴᖅᑭᐅᒪᑦᓯᐊᕆᐊᖃᕐᓂᖏᓐᓂᒃ ᑖᒃᑯᐊ ᐱᔨᒃᓯᕋᖅᑏᑦ ᐃᓕᓐᓂᐊᕐᕖᑦ, ᐸᓖᓯᖏᑦ, ᑎᒍᔭᐅᒪᕕᒻᒥᐅᑕᖁᑎᒋᔭᖏᓐᓂᒃ 

ᐊᒻᒪᓗ ᖃᓄᖅ ᐃᑲᔪᖅᑕᐅᒃᑲᓐᓂᕆᐊᖃᕐᓂᖏᓐᓂᒃ ᓯᕗᒻᒨᖃᑎᒋᒋᐊᖃᕐᓂᖏᓐᓂ 

ᐃᑲᔪᖅᑕᐅᖃᑦᑕᕆᐊᖃᕐᓂᖏᓐᓂᓪᓗ ᐱᕋᔭᖃᑦᑕᖅᑐᐃᑦ.  

 

ᓄᓇᕗᒻᒥ ᑕᐃᒪᓐᓇᑎᒋ ᑲᓛᖡᑦ ᓄᓇᖓᓂᒃ ᐱᑕᖃᑎᒻᒪᑦ ᑭᓯᐊᓂ ᐊᑲᐅᙱᓕᐅᕈᑎᖏᑦ ᐊᔾᔨᑐᐃᓐᓇᐸᓗᒋᖕᒪᒋᑦ 

ᑕᒪᓐᓇ ᓱᕈᓯᕐᓂᐊᖃᑦᑕᕐᓂᖅ ᐊᔾᔨᑐᐃᓐᓇᐸᓗᒋᖅᑰᔨᖕᒪᒍ ᑭᒡᓕᓯᓂᐊᖅᑕᐅᓯᒪᓂᖏᑦ ᑲᓛᖦᖡᑦ ᓄᓇᖓᓂᒃ.  

ᑖᓐᓇ ᑎᑎᖅᑲᐃᑦ ᐅᓂᒃᑳᑦ ᓴᙱᔫᖕᒪᑦ ᐅᓂᒃᑳᖏᑦ ᓴᖅᑭᓐᓂᐊᖅᐸᕋ ᒪᓕᒐᓕᐅᕐᕕᖕᒥ ᐊᑑᑎᖃᕈᓐᓇᕆᓪᓗᓂᓗ 

ᓄᓇᕗᒻᒥ. ᑖᒃᑯᐊ ᖃᓄᖅᑑᕈᑎᖃᖅᓯᒪᖕᒪᑕᓕ ᑕᒪᓐᓇ ᖃᓄᖅᑑᕈᑕᐅᒋᐊᖃᕐᓂᖏᖕᓂᒃ ᓄᓇᓕᒋᔭᑦᑎᓐᓂ ᑕᒪᓐᓇ 

ᓱᕈᓯᕐᓂᐊᖃᑦᑕᕐᓂᖅ ᐱᔾᔪᑎᒋᓪᓗᒍ.  

 

ᐃᓗᓕᖃᐅᑦᓯᐊᖅᑐᑦ ᐅᓂᒃᑳᖏᑦ. ᒪᑉᐱᖅᑐᒐᖏᑦ ᐅᓄᖅᑑᓪᓗᑎᒃ. ᑐᒃᓯᕋᖅᐳᖓ ᐃᓕᔅᓯ ᐊᑐᓂᒃ 

ᒪᓕᒐᓕᐅᖅᑎᐅᔪᐃᑦ ᐅᖃᓕᒫᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᔪᐃᑦ ᑎᑎᖅᑲᑦ. (ᑐᓵᔨᑎᒎᕈᓐᓃᖅᑐᖅ) 14. (ᑐᓵᔨᑎᒎᓕᖅᑐᖅ) 

ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑏᑦ. 15. ᐱᖁᔨᕗᖔᕐᓂᐊᕐᓂᕐᒧᑦ ᖃᐅᔨᒃᑲᐃᔾᔪᑏᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᑦ. 16. ᐱᖁᔨᕗᖔᕈᑏᑦ. 17. (ᑐᓵᔨᑎᒎᕈᓐᓃᖅᑐᖅ) ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓃᑦ ᒪᓕᒐᒃᓴᐃᑦ. 18. ᑐᒡᓕᐊᓂᒃ ᐅᖃᓕᒫᖅᑕᐅᓃᑦ ᒪᓕᒐᒃᓴᐃᑦ. 19. (ᑐᓵᔨᑎᒎᓕᖅᑐᖅ) 

ᑖᒃᑯᐊᑦᑕᐅᖅ 19. ᑲᑎᒪᑐᐃᓐᓇᕐᓂᖅ ᐃᓱᒪᖅᓴᖅᓯᐅᕈᑎᖃᕐᓗᑎᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒪᓕᒐᒃᓴᖅ 51 ᒥᔅᑕ 

ᐋᖁᐊᖅ ᐃᔅᓯᕙᐅᑕᐅᓂᐊᖅᑐᓂᓗ.  

 

ᑲᔪᓯᓚᐅᙱᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ, ᒫᓐᓇ 20 ᒥᓂᔅᓯᒥᒃ ᓄᖅᑲᖔᑲᐃᓐᓇᕐᓂᐊᖅᐳᒍᑦ.  

 

ᐃᖅᓱᖅᑎ.  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:14ᒥ ᑲᑎᒪᑐᐃᓐᓇᕐᓂᖅ ᐱᒋᐊᖅᑐᖅ 15:45ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ ᑲᒪᑎᔨᐅᖃᑎᒃᑲ. ᐅᑎᕐᒥᒐᑦᑕ ᖁᕕᐊᓇᖅ. ᑐᙵᓱᒋᑦᓯ ᐊᒻᒪᓗ 

ᑕᐅᑐᒃᑐᐃᑦ. ᐱᒋᐊᓚᐅᕐᒥᑕ ᐱᒋᐊᙳᓱᓕᕐᒥᔪᒍᑦ ᑲᑎᒪᑐᐃᓐᓇᐃᑦ ᑖᒃᑯᐊ ᐱᔭᒃᓴᕆᒐᑦᑎᒍᑦ, ᒪᓕᒐᒃᓴᖅ 51. 

ᖃᓄᐃᓕᖓᒍᒪᕙᑦ ᑲᑎᒪᔨᕋᓛᑦ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᓇᑯᕐᒦᑦ, ᐃᑦᓯᕙᐅᑖᖅ. ᐃᒋᐊᙳᓱᒍᒪᕗᒍᑦ 2021-2022 ᑮᓇᐅᔭᖅᑐᕈᑎᖏᑦᑕ 

ᐃᖏᕐᕋᔪᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᑦ ᑭᖑᓂᐊᓂ ᒪᓕᒐᓕᕆᔨᒃᑯᑦ ᐊᒻᒪ ᐱᕕᖃᕈᑦᑕ ᐊᕙᑎᓕᕆᔨᒃᑯᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ ᑖᓐᓇ ᒪᓕᒐᒃᓴᖅ 51? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 51 - ᑮᓇᐅᔭᐃᑦ ᐊᑐᖅᑐᒃᓴᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2021-2022 - 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᒥᓂᔅᑕ ᐊᕿᐊᕈᖅ. ᐊᐱᕆᒍᒪᓯᔭᕋ ᑕᒫᓃᖃᑎᖃᕈᒪᕖᑦ? 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. ᑲᑎᒪᔨᕋᓛᑦ ᐊᖏᖅᐱᓰ ᑖᒃᑯᓂᖓ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ ᑲᔪᓯᓚᐅᕐᒥᒋᑦ.  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐅᓇ ᑕᓕᖅᐱᓐᓃᑦᑐᖅ ᕘᓂ ᒪᑲᐃᓴᒃ, 

ᒥᓂᔅᑕᐅᑉ ᑐᖓᓕᖓ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓄᑦ. ᓴᐅᒥᓐᓃᑦᑐᖅ ᑖᓐᓇ ᔮᓐ ᕼᐊᑭᓐᔅ. 

ᒥᓂᔅᑕᐅᑉ ᑐᖓᓕᖓᑕ ᑐᖓᓕᒃᑲᓐᓂᐊ. ᑖᒃᑰᓪᓗᑕ. ᐅᓪᓗᒃᑰᖅᐸᔅᓯ ᑲᑎᒪᔨᐅᖃᑏᑦ ᐊᒻᒪᓗ ᐃᔅᓯᕙᐅᑖᖅ. 

 

ᐅᓪᓗᒥ ᖁᕕᐊᓱᑉᐳᖓ ᑕᒡᕗᖓ ᑲᑎᒪᔨᑐᐃᓐᓇᕐᓄᑦ ᕿᒥᕐᕈᔭᐅᓂᐊᖅᑎᓪᓗᒋᑦ ᑖᒃᑯᐊ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ ᐊᑭᑐᔫᑏᑦ 2021-2022−ᒧᑦ, ᐊᒻᒪᓗ ᑭᐅᓇᓱᑦᑎᐊᓂᐊᖅᐳᖓ ᒪᓕᒐᓕᐅᖅᑎᐅᖃᑎᑦᑕ 

ᐊᐱᖅᑯᑎᖏᖕᓂᑦ. 

 

ᐃᔅᓯᕙᐅᑖᖅ ᑖᓐᓇ ᐱᓕᕆᕝᕕᐅᔪᖅ ᑐᔅᓯᕋᖅᐅᖅ $11,449,000−ᓂᒃ ᑕᒡᕙᓂ ᐊᑐᕈᒪᓪᓗᑕ ᐊᑭᑐᔫᑎᓂᑦ 2021-

2022 ᑮᓇᐅᔭᐃᑦ ᐊᕐᕌᒍᒐᓂᑦ. ᑖᓐᓇ ᐊᖏᓂᖅᐹᖑᖃᓯᐅᑎᕗᖅ ᑕᒪᒃᑯᓄᖓ ᐊᑭᑐᔫᑎᓄᑦ, ᒥᑦᑕᕐᕕᓄᑦ ᐊᒻᒪᓗ 

ᖃᐅᔨᒪᔪᐃᓐᓇᐅᒐᑦᑕᐃᓛᒃ ᒪᓕᒐᓕᐅᖅᑎᐅᓪᓗᑕ ᑖᒃᑯᐊ ᒥᑦᑕᕐᕖᑦ ᐱᒻᒪᕆᕐᔪᐊᕌᓘᖕᒪᑕ 

ᐃᖏᕐᕋᑦᑎᐊᕆᐊᖃᖅᓱᑎᓪᓗ ᐊᑦᑕᕐᓇᖅᑐᒦᙱᓪᓗᑎᒃ ᑕᕝᕙᓂ ᓄᓇᓕᖁᑎᑦᑎᓐᓄᑦ ᑲᑎᒪᖃᑎᖃᑦᑕᕈᓐᓇᕋᑦᑕ 

ᐊᒻᒪᓗ ᓄᓇᕐᔪᐊᓕᒫᕐᒧᑦ. 

 

(ᑐᓵᔨᑎᒎᓕᖅᑐᖅ) ᐱᖓᓲᔪᖅᑐᐃᑦ ᖃᖓᑕᐅᓲᒃᑯᕖᑦ ᒐᕙᒪᑐᖃᒃᑯᓐᓄᓪᓗ ᐃᑲᔪᖅᑕᐅᑦᓱᑕ ᒐᕙᒪᑐᖃᒃᑯᑦ 

ᑕᐅᖅᓰᖃᑦᑕᐅᑎᓕᕆᓂᕐᒧᑦ ᑮᓇᐅᔭᖁᑎᒋᔭᖏᑦᑕ ᐊᑖᒎᖓᔪᐃᑦ ᓄᓇᓕᐅᔪᓄᑦ ᐅᑯᓄᖓ ᐃᑲᔪᖅᑕᐅᓂᐊᖅᑐᒍᑦ 

ᑮᓇᐅᔭᕐᔪᐊᓂᒃ ᐃᒡᓗᓕᒑᕐᔪᒃ, ᓇᐅᔮᑦ, ᑎᑭᕌᕐᔪᐊᖅ, ᖁᕐᓗᖅᑑᖅ, ᑭᒻᒥᕈᑦ ᐊᒻᒪᓗ ᑲᖏᖅᓯᓂᖅ. 

 

ᑖᒃᑯᐊ ᓴᓇᒧᓕᕆᓂᕐᒧᑦ ᐸᕐᓇᒃᑎᖏᑦ ᖃᐅᔨᒪᔨᒋᔭᖏᑦ ᑖᒃᑯᐊ ᐊᖏᖅᑕᐅᓯᒪᖕᒪᑕ ᐸᕐᓇᖁᔭᐅᓪᓗᑎᒃ 

ᑎᑎᕋᖅᑕᐅᕙᓪᓕᐊᒍᓐᓇᖁᓪᓗᒋᑦ ᓄᑖᑦᓴᐃᑦ ᖃᖓᑕᓲᒃᑯᕖ 2021-ᒧᓄᑦ ᐱᒋᐊᖅᑕᐅᒍᓐᓇᕐᓗᑎᒃ.  

 

ᑐᒃᓯᕋᖅᐳᒍᑦ $5,915,000-ᓂᒃ ᐱᔭᕇᖅᑕᐅᒍᓐᓇᖁᓪᓗᒍ ᑲᖏᖅᓯᓂᕐᒦᑦᑐᖅ ᐊᒻᒪᓗ ᑖᒃᑯᐊ ᑕᓪᓕᒪᐅᔪᐃᑦ 

ᓄᓇᓕᐅᔪᓄᑦ ᑐᕌᖓᔪᐃᑦ ᒥᑭᓐᓂᖅᓴᐅᔪᐃᑦ ᐱᔭᕇᖅᑕᐅᒍᓐᓇᖁᓪᓗᒋᑦ. ᑖᒃᑯᐊ ᑲᖏᖅᓯᓂᕐᒥᒃ 

ᐃᓚᒋᐊᖅᑕᐅᓂᖓᓂᒃ ᐅᑭᐊᒃᓵᖅ 2021 ᐃᓚᒋᐊᖅᑕᐅᓂᖓᑦ ᐱᔭᕇᖅᑕᐅᒐᔭᕋᓂ ᑭᓯᐊᓂ 2022ᒥ.  

 

ᐃᑦᓯᕙᐅᑖᖅ, ᒥᑦᑕᕐᕕᕗᑦ ᖃᖓᑕᓲᒃᑯᕕᖁᑎᒋᔭᕗᑦ ᐊᑐᖅᑕᐅᒻᒪᕆᑉᐸᖕᒪᑕ ᐊᒻᒪᓗ ᓄᓇᓯᐅᑎᕐᔪᐊᖁᑎᒐᓚᖏᑦ 

ᐃᖏᕐᕋᑦᓯᐊᕆᐊᖃᕐᖓᑕ ᐊᑦᑕᓇᖅᑐᒦᙱᓪᓗᒋᑦ ᐊᑦᑕᓇᖅᑐᒦᒋᐊᖃᙱᒻᒪᑕ ᖃᓄᐃᙱᓪᓗᑎᑦ ᐱᖁᑎᕐᔪᐊᕗᑦ. 

ᓯᕗᓪᓕᖅᐹᒥᒃ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᓕᕆᓂᖏᑦ ᐊᒻᒪᓗ ᑖᒃᑯᐊ ᓴᓇᔭᐅᒋᐊᓖᓪᓗ ᐅᖁᒪᐃᑦᑑᑏᑦ 

ᓄᓇᓯᐅᑏᑦ ᐊᑭᖃᕐᓂᐊᖅᑐᐃᑦ $250,00-ᓂᒃ. ᐱᖁᑎᕐᔪᐊᖅᑖᕐᓗᑕᓗ ᓲᕐᓗ $2 ᒥᓕᐊᓐ ᐊᑭᖃᕐᓂᐊᖅᑐᓂᒃ:  

 

 ᓴᓕᒎᒥᒃ ᐊᐅᓱᐃᑦᑐᒧᑦ;  

 

 ᓄᓇᓯᐅᑏᑦ ᓴᓕᒎᑏᑦ ᑭᒻᒥᕈᕐᒧᑦ ᐸᓐᓂᖅᑑᒧᓪᓗ;  

 

 ᓴᓕᒎᒻᒥᓪᓗ ᑲᖏᖅᓯᓂᕐᒥ; ᐊᒻᒪᓗᑦᑕᐅᖅ ᓱᓕ  

 

 ᓴᓕᒎᑎᒃᑲᓐᓂᕐᒥᒃ ᓴᓂᕋᔭᖕᒧᑦ; SSS. 

 

ᐊᕐᕌᒍᐃᑦ ᕿᒪᑦᑕᑎᓐᓂ ᐃᓚᓯᒍᒪᐃᓐᓇᕋᓗᐊᕋᑦᑕ $1 ᒥᓕᐊᓐ ᑮᓇᐅᔭᓂᒃ ᐃᖏᕐᕋᔪᓕᕆᓂᕐᒧᑦ ᐱᖁᑎᕐᔪᐊᖏᓐᓄᑦ 

ᑖᒃᑯᓄᖓ ᐅᕙᒍᑦ ᑮᓇᐅᔭᖅᑐᖁᑎᒋᔭᖏᓐᓄᑦ ᒪᓕᑦᑕᐅᖁᔭᐅᓯᒪᔪᐃᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᑖᒃᑯᓄᖓ 

ᒪᓕᖁᔭᐅᔪᓄᑦ ᐱᓪᓗᒍ.  

 

ᐱᖃᑖ, ᑐᖏᓕᐊᓄᑦ ᐊᑭᑐᔫᑏᑦ ᒥᑭᓂᖅᓴᐃᑦ. $1 ᒥᓕᐊᓐ ᑮᓇᐅᔭᑦ ᐊᑖᓃᑦᑐᐃᑦ $250,000 ᑐᒃᓯᕋᖅᐳᒍᑦ. 

$530,000 ᓂᐅᕕᕈᓐᓇᖁᓪᓗᑕ ᓄᓇᓯᐅᑎᓂᑦ ᖃᐅᔨᓴᕈᑎᐅᔪᓂᒃ ᓄᓇᓯᐅᑎᓂᒃ ᓂᐅᕕᕈᓐᓇᖁᓪᓗᑕ ᐱᖓᓲᔪᖅᑐᑦ 

ᓄᓇᓕᖕᓄᑦ. ᐊᒻᒪᓗᑦᑕᐅᖅ, ᐃᓚᒍᑕᖃᕈᓐᓇᖁᓪᓗᒍ ᑖᓐᓇ ᓴᓕᒎᑦ ᐃᒡᓗᓕᖕᒥ. 

 

ᒥᑭᑦᑑᑎᓄᑦ ᐊᑭᒃᓴᖏᖕᓄᑦ $350,000-ᓂᒃ ᐋᖅᑭᒋᐊᕆᐊᖃᖅᑐᓄᑦ ᑐᕌᖓᔪᓂᒃ. ᐊᒻᒪᓗ, ᐃᑦᓯᕙᐅᑖᖅ, $1 ᒥᓕᐊᓐ 

ᑮᓇᐅᔭᓂᒃ, $1 ᒥᓕᐊᓐ ᑮᓇᐅᔭᓂᒃ ᑐᕌᖓᒐᔭᖅᑐᖅ ᐋᖅᑭᒋᐊᕆᐊᖃᖅᑐᓄᑦ ᐃᖃᓗᐃᑦ ᖃᖓᑕᓲᒃᑯᕕᖓᓄᑦ. 



ᐱᖓᑦᓯᖅ, ᐅᑐᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᑦ ᒐᕙᒪᒃᑯᖏᑦ ᓱᓕ ᐊᑭᓖᒋᐊᖃᖅᑕᖏᓐᓂᒃ ᐊᕐᕌᒍᐃᑦ 30-ᓄᑦ ᑎᑭᐅᑎᓪᓗᒍ ᑲᔪᓰᓐᓇᕆᐊᖃᕋᑦᑕ 

ᐊᖏᖃᑎᒌᒍᑎᒋᒌᖅᓯᒪᒐᑦᑎᒍᑦ. 

 

ᐃᑦᓯᕙᐅᑖᖅ. ᐅᕙᒍᑦ ᐊᕕᑦᑐᖅᓯᒪᕕᒋᔭᕗᑦ ᑭᒡᒐᖅᑐᐃᒻᒥᔪᒍᑦ ᐋᖅᑭᒋᐊᕆᐊᖃᕌᖓᑕ ᑕᕆᐅᕐᒥᐅᑕᓕᕆᓂᕐᒧᑦ 

ᑐᓚᒃᑕᕐᕕᕈᔪᖕᓄᑦ ᓄᓇᕗᒻᒥ, ᑕᒫᓂ ᐊᑖᓃᒑᖓᑕ ᒥᑭᑦᑑᑎᓄᑦ ᑐᓚᑦᑕᕐᕕᒃᓴᐃᑦ ᑮᓇᐅᔭᖅᑐᖁᑎᒋᔭᑦᑎᓐᓂᒃ. 

ᐊᑐᐃᓐᓇᐅᑎᑕᐅᓂᐊᕐᓂᐊᕐᓂᖏᖕᒃᑦ ᐊᖏᖃᑎᒌᓐᓂᑎᒍᑦ ᐊᖏᖃᑎᒌᒍᑕᐅᓯᒪᔪᓄᑦ ᓄᓇᓕᖕᓄᑦ, 

ᓯᕗᓪᓕᐅᔾᔭᕆᐊᓖᑦ ᑖᒃᑯᐊ ᑕᑯᓐᓈᕐᓗᒋᑦ. 

 

ᐃᑦᓯᕙᐅᑖᖅ, ᐸᕐᓇᒃᓯᒪᔭᕗᑦ ᐱᕕᖃᕈᓐᓇᖁᓪᓗᑕ ᓯᕗᒨᒍᓐᓇᕐᓂᐊᕋᑦᑕ ᖃᖓᑕᓲᒃᑯᕖᑦ ᐃᓇᖏᖅᑕᐅᒋᐊᓖᑦ ᐊᒻᒪᓗ 

ᐃᓚᒋᐊᖅᑕᐅᒋᐊᓖᑦ ᐊᓪᓛᑦ ᐃᑲᔪᖅᑕᐅᒍᓐᓇᖁᓪᓗᒋᑦ ᐊᑦᑕᓇᖅᑐᒦᖁᓇᒋᑦ. ᐊᓯᔾᔨᖅᑕᐅᒋᐊᖃᐃᓐᓇᐅᔭᓲᓪᓗ 

ᖃᖓᓕᒫᖅ ᐱᖁᑏᑦ.  

 

ᐊᒻᒪᓗ ᐊᐱᕆᔭᐅᔪᒪᒑᖓᒪ ᑐᙵᓱᓐᓂᐊᖅᐳᖓ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᑦᓴᖃᑐᐃᓐᓇᖅᐱᓰ? ᐄ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᑐᖓ ᒪᑐᐃᖅᓯᔾᔪᑎᓂᒃ ᓂᓪᓕᐅᑎᖃᕈᓐᓇᕋᒪ 

ᐃᖏᕐᕋᔾᔪᑎᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᓪᓗ ᐱᓪᓗᒋᑦ 2021-2022 ᐊᑭᑐᔪᖅᑐᕈᑎᒃᓴᐃᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ ᐱᓪᓗᒋᑦ. ᐊᑭᑐᔪᖅᑐᕈᑎᒃᓴᐃᑦ 2021-2022 ᐊᕐᕌᒍᐊᓂ 

$11.449 ᒥᓕᐊᑦ ᑮᓇᐅᔭᐅᕗᑦ. ᑖᓐᓇ ᑕᑯᓐᓇᕐᓗᒍ ᐃᓚᒋᐊᒃᑲᓐᓂᖅᑐᑦ $14.1 ᒥᓕᐊᓐ ᑮᓇᐅᔭᓂᒃ 

ᑕᑯᓐᓇᕈᑦᑎᒃᑯᑦ 2020-2021 ᐊᑭᑐᔪᖅᑐᕈᑎᒃᓴᐃᑦ ᐊᑐᕈᒫᕐᓂᐊᖅᑐᖁᑎᖏᑦ.  

 

2016-ᖑᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑦ ᓇᓗᓇᐃᖅᓯᓚᐅᖅᓯᒪᔪᑦ ᑮᓇᐅᔭᓂᒃ ᓄᑖᓂᒃ ᐃᖏᕐᕋᔾᔪᑎᓕᕆᔨᒃᑯᓐᓄᑦ 

ᐊᑐᖅᑐᒃᓴᓂᒃ ᓴᖅᑭᑦᑎᓂᐊᕐᓂᕐᒥᓂᒃ. ᓯᑏᕝᕙ 14, 2017 ᒪᓕᒐᓕᐅᖅᑏᑦ ᑐᓴᖅᑎᑕᐅᓚᐅᖅᓯᒪᔪᑦ ᒐᕙᒪᒃᑯᒡᒎᖅ 

7−ᓂᒃ ᑐᓂᓯᔪᑦ ᑲᓇᑕᐅᑉ ᒐᕙᒪᒃᑯᖏᖕᓄᑦ ᑮᓇᐅᔭᖃᖅᑎᑕᐅᔪᓐᓇᖅᑐᓂᒃ. ᑕᒪᒃᑯᐊ ᐱᔾᔪᑎᖃᖃᓯᐅᔾᔨᕗᑦ ᒍᕋᐃᔅ 

ᕙᐃ ᐊᖅᑯᑖ, ᑐᓚᒃᑕᕐᕕᖓᓗ ᓄᓇᕗᒻᒥ ᒫᓂᑑᕙᒥ ᐅᑭᐅᒃᑯᑦ ᐊᖅᑯᑦ. ᐅᑕᖅᑭᕖᑦ ᐊᓯᔾᔨᖅᑕᐅᓂᐊᕐᓂᖏᑦ 

ᐃᒡᓗᓕᒑᕐᔪᖕᒥ, ᑭᒻᒥᕈᑦ, ᖁᕐᓗᖅᑑᖅ, ᓇᐅᔮᑦ ᑎᑭᕌᕐᔪᐊᕐᓗ.  

 

ᐊᒻᒪᓗ ᑐᓚᒃᑕᕐᕕᓕᕆᓂᖅ ᕿᑭᖅᑕᕐᔪᐊᕐᒥ ᑲᖏᖅᖠᓂᕐᒧᓗ, ᐊᒻᒪᓗ ᒥᕝᕖᑦ ᓅᑕᐅᓗᑎᑦ ᑭᒻᒥᕈᕐᒥ ᐊᒻᒪᓗ 

ᐸᖕᓂᖅᑑᕐᒥ. 

 

ᒪᐃ 16, 2018−ᖑᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑦ ᓇᓗᓇᐃᖅᓯᓚᐅᖅᓯᒪᔪᑦ ᑮᓇᐅᔭᑦ ᑖᒃᑯᑎᒎᓇᖅ ᐊᑐᖅᑐᒃᓴᐃᑦ 

ᓴᓇᔾᔪᑕᐅᓂᐊᖅᑐᑦ ᓄᑖᓂᒃ ᐅᑕᖅᑭᕕᖕᓂ ᐃᒡᓗᓕᒑᕐᔪᖕᒥ, ᑭᒻᒥᕈᑦ, ᖁᕐᓗᖅᑑᖅ, ᓇᐅᔮᒥᓗ ᑎᑭᕌᕐᔪᐊᕐᒥᓗ 

ᐊᑐᖅᑕᐅᓂᐊᖅᑐᑦ. 

 

ᐋᒡᒌᓯ 13, 2019−ᖑᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑦᑕ ᐃᖏᕐᕋᔾᔪᑎᓕᕆᓂᕐᒧᑦ ᒥᓂᔅᑕᖓᑦ 

ᓇᓗᓇᐃᖅᓯᓚᐅᖅᓯᒪᔪᖅ ᑲᓇᑕᒥ ᑮᓇᐅᔭᑦ ᑎᓴᒪᓄᑦ ᐊᑐᖅᑕᐅᔪᒃᓴᑦ ᓄᑖᙳᕆᐊᖅᑎᑕᐅᓗᑎᒃ 

ᐊᖏᓪᓕᒋᐊᖅᑎᑕᐅᓗᓂᓗ ᑲᖏᖅᖠᓂᕐᒥ ᐅᑕᖅᑭᕕᒃ. ᒍᕋᐃᔅ ᕙᐃ ᐊᖅᑯᑎᖓᓂᒃ ᑐᓚᒃᑕᕐᕕᖓᓂᓗ 

ᐅᐸᓗᖓᐃᔭᖅᐸᒌᕐᓗᑎᒃ. ᖃᐅᔨᓴᕐᓗᑎᒃ ᑎᑎᕋᐅᔭᕐᓗᑎᓪᓗ ᐊᖅᑯᑎᒃᓴᒥ ᑭᕙᓪᓕᕐᒥ ᐊᒻᒪᓗ 7−ᓂᒃ ᒥᕝᕕᖕᓂ 

ᐃᑭᕙᓪᓕᐊᔪᓄᑦ ᒪᔪᕋᐅᑎᓂᒃ ᐃᓕᐅᖅᑲᐅᓗᑎᒃ. 

 

ᐊᔭᐅᖅᑐᐃᕗᒍᑦ ᒥᓂᔅᑕᕆᔭᐅᔪᖅ ᑕᒪᓐᓇ ᕿᒥᕐᕈᓇᒃᑕᐅᖃᑎᒋᓪᓗᒋᑦ ᐃᖅᑲᓇᐃᔭᖃᑎᖃᕐᓗᑎᑦ ᕿᑭᖅᑖᓗᒃ 

ᑯᐊᐳᕇᓴᓐ−ᒃᑯᑦ ᑕᐃᓐᓇ ᑐᒃᓯᕌᕆᔭᐅᔪᖅ ᕿᑭᖅᑕᕐᔪᐊᕐᒥ ᑐᓚᒃᑕᕐᕕᒃ ᑖᒃᑯᐊ ᑮᓇᐅᔭᓂᒃ 

ᑐᒃᓯᕋᐅᑕᐅᒃᑲᓐᓂᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᖕᓂ. 

 

ᔫᓂ 2019-ᖑᑎᓪᓗᒍ ᒪᓕᒐᓕᐅᖅᑏᑦ ᐊᖏᖅᓯᓚᐅᖅᓯᒪᔪᑦ $512,000−ᓂᑦ ᐊᑭᑐᔪᖅᑐᕈᑎᒃᓴᓂᒃ ᓄᑕᐅᙱᑦᑐᓂᒃ 

ᓄᑖᓄᑦ ᒥᕝᕕᒃ ᓅᑕᐅᔪᓐᓇᕐᓂᐊᕐᒪᑦ ᐸᖕᓂᖅᑑᕐᒥ. ᑲᓇᑕᐅᑉ ᒐᕙᒪᒃᑯᖏᖕᓂᒃ ᑮᓇᐅᔭᖅᑖᕈᓐᓇᙱᓐᓇᒥᒃ ᑲᓇᑕᐅᑉ, 

ᑲᑎᒪᔨᕋᓛᑦ ᐊᔭᐅᖅᑐᐃᓐᓇᖅᐳᑦ ᒥᓂᔅᑕᕆᔭᐅᔪᒥᒃ ᑕᒪᓐᓇ ᑲᔪᓯᖁᓪᓗᒍ. 



ᐱᖓᑦᓯᖅ, ᐅᑐᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

27 

 

ᐅᐱᕐᖔᖑᑎᓪᓗᒍ 2017-ᒥ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ ᐅᓂᒃᑳᓕᐊᖏᑦ ᐃᓚᖃᓚᐅᖅᐳᑦ ᐅᑭᐅᖅᑕᖅᑐᒥ 

ᖃᖓᑕᓲᓕᕆᓂᕐᒧᑦ ᐱᖁᑎᕐᔪᐊᑦ. ᑕᒻᒪᖅᓯᒪᔪᖅᓯᐅᖅᑎᐅᑉ ᐊᑐᓕᖁᔭᖓᑦ ᐃᓚᖓᑦ ᐅᖃᖅᓯᒪᓚᐅᖅᐳᖅ ᑲᓇᑕᐅᑉ 

ᒐᕙᒪᒃᑯᖏᑦᑕ ᐃᖏᕐᕋᔾᔪᑎᓕᕆᔨᖏᑦ ᐊᕗᖓᐅᔨᓯᒪᔪᓂᒃ ᑐᑭᒧᐊᕈᑎᓂᑦ ᐋᖅᑭᒃᓯᓗᑎᒃ ᐅᑭᐅᖅᑕᖅᑐᒥ 

ᒥᕝᕕᖕᒦᑦᑐᒃᓴᓂᒃ ᐱᖁᑎᕐᔪᐊᓂᒃ. ᓇᓗᓇᐃᖅᓯᓯᒪᑦᑎᐊᕆᐊᖃᖅᐳᑦ ᑲᓇᑕᒥ ᐃᖏᕐᕋᔾᔪᑎᓕᕆᔨᒃᑯᑦ 

ᐱᖁᑎᕐᔪᐊᖃᕐᓂᖏᓐᓂᒃ ᐅᑭᐅᖅᑕᖅᑐᒥ.  

 

ᑲᓇᑕᐅᑉ ᒐᕙᒪᒃᑯᖏᑦ ᑭᒡᒍᑎᖏᑦ ᑖᔅᓱᒧᖓ ᐊᑐᓕᖁᔭᕐᒧᑦ ᐃᒪᐃᓕᖓᓚᐅᖅᐳᑦ, ᑖᒃᑯᐊ ᐃᖏᕐᕋᔾᔪᑎᓕᕆᔨᒃᑯᑦ 

ᐅᑭᐅᖅᑕᖅᑐᒥᐅᑦ ᒐᕙᒪᒃᑯᖏᖕᓂᒃ ᐊᓯᖏᓐᓂᓪᓗ ᐱᓕᕆᕝᕕᓐᓂ ᐃᖅᑲᓇᐃᔭᖃᑎᖃᕐᓂᐊᖅᑐᑦ 

ᓯᕗᓪᓕᐅᔾᔭᐅᖁᔭᐅᔪᑦ ᑕᒪᒃᑯᐊ ᓇᓗᓇᐃᖅᑕᐅᓂᐊᕐᒪᑕ ᐱᖁᑎᕐᔪᐊᑦ ᑭᒡᓕᖃᖅᑎᑕᐅᙱᓪᓗᑎᒃ ᒥᕝᕕᖕᓂ 

ᐅᑭᐅᖅᑕᖅᑐᒥ. 

 

ᐊᔭᐅᖅᑐᐃᖏᓐᓇᖅᐳᒍᑦ ᒥᓂᔅᑕᕆᔭᐅᔪᒥᒃ ᐊᑯᓚᐃᑦᑐᒃᑯᑦ ᒪᓕᒐᓕᐅᖅᑎᓄᑦ ᐅᓂᒃᑳᖃᑦᑕᖁᓪᓗᒍ ᖃᓄᖅ 

ᐃᖅᑲᓇᐃᔭᖃᑎᖃᕐᒪᖔᖅ ᑲᓇᑕᐅᑉ ᒐᕙᒪᒃᑯᖏᖕᓂ ᑕᒪᓐᓇ ᐱᔾᔪᑕᐅᑎᓪᓗᒍ. 

 

ᐋᒡᒌᓯ 2019−ᒥ ᑲᓇᑕᐅᑉ ᒐᕙᒪᒃᑯᖏᑦᑕ ᐃᖏᕐᕋᔾᔪᑎᓕᕆᓂᕐᒧᑦ ᒥᓂᔅᑕᖓᑦ ᓇᓗᓇᐃᖅᓯᓚᐅᖅᓯᒪᔪᖅ $7.4 

ᒥᓕᐊᓐᓂᒃ ᑮᓇᐅᔭᓂᒃ ᐊᑐᐃᓐᓇᐅᓂᖅᓴᐅᖁᓪᓗᒋᑦ ᑕᒪᒃᑯᐊ ᐅᑭᐅᖅᑕᖅᑐᒥ ᒥᕝᕖᑦ ᓯᓚᓗᒃᑲᓗᐊᖅᑎᓪᓗᒍ 

ᑕᒻᒪᕇᒃᑯᑎᓂᒃ ᐊᑐᕐᓗᑎᒃ ᐅᐸᒃᑕᐅᖃᑦᑕᕈᓐᓇᕐᓂᐊᕐᒪᑕ.  

 

ᑲᑎᒪᔨᕋᓛᑦ ᒥᓂᔅᑕᒥᒃ ᐊᔭᐅᖅᑐᐃᖏᓐᓇᖅᐳᑦ ᐱᓕᕆᕝᕕᐊᓂᓪᓗ ᑲᓇᑕᐅᑉ ᒐᕙᒪᒃᑯᖏᑦᑕ 

ᐃᖏᕐᕋᔾᔪᑎᓕᕆᔨᒃᑯᖏᓐᓂᒃ NAV ᑲᓇᑕᒃᑯᓂᓪᓗ ᐃᖅᑲᓇᐃᔭᖃᑎᖃᐃᓐᓇᖁᓪᓗᒋᑦ. ᑲᑎᒪᑐᐃᓐᓇᖅᑎᓪᓗᒋᑦ 

ᐃᓱᒪᒃᓴᖅᓯᐅᕈᑕᐅᑎᓪᓗᒋᑦ 2019-2020 ᐊᑭᑐᔪᖅᑐᕈᑎᒃᓴᐃᑦ, ᒥᓂᔅᑕ ᐅᖃᓚᐅᖅᓯᒪᔪᖅ ᐱᓕᕆᕕᐊᒎᖅ 

ᓄᑖᙳᕆᐊᖅᑎᑦᑎᓂᐊᖅᑐᖅ ᓄᓇᕗᒻᒥ ᒥᕝᕖᑦ ᐊᕙᑎᓄᑦ ᐊᕐᕌᒍᓄᑦ ᐱᖁᑎᕐᔪᐊᓂᒃ ᑭᙴᒪᔭᖏᖕᓂᒃ ᐅᓂᒃᑳᓂᒃ. 

ᑖᒃᑯᐊ ᑕᑯᓛᕈᒪᔭᕗᑦ ᒪᓕᒐᓕᐅᕐᕕᖕᒧᑦ ᐅᓂᒃᑳᑦ ᓴᖅᑭᑕᐅᓂᐊᕐᓂᖏᑦ. 

 

2018-2021 ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ ᐅᖃᖅᓯᒪᔪᑦ 

ᓯᕗᓪᓕᐅᔾᔭᐅᓯᒪᖏᓐᓇᑦᑕ ᐃᓚᖓᑦ ᓴᓗᒻᒪᖅᓴᐃᓗᓂ, ᐲᔭᐃᓗᑎᓪᓗ ᐊᑐᕈᓐᓃᖅᑐᓂᒃ ᓄᑕᐅᙱᑦᑐᓂᒃ 

ᐅᑕᕐᑭᕕᖕᓂ ᐊᑕᐅᓯᐅᙱᑦᑐᓂᒃ ᓄᓇᓕᖕᓂᒃ. ᓱᓖᓛᒃ ᑕᒪᓐᓇ ᐱᔭᕇᖅᑕᐅᓯᒪᙱᑦᑐᖅ ᕿᑭᖅᑕᕐᔪᐊᕐᒥ, ᓴᓪᓕᕐᓂ, 

ᓇᓂᓯᕕᖕᒥ, ᖃᐅᓱᐃᑦᑐᒥᓪᓗ. 

 

ᐊᒻᒪᓗ ᖃᐅᔨᒪᒐᑦᑕ ᓇᓕᐊᖕᓄᑦ ᑕᒪᒃᑯᐊ ᐱᓕᕆᐊᖑᔪᒃᓴᐅᑕᐅᒻᒪᖔᖏᑦ ᒪᑯᐊ ᓱᓇᒃᑯᑖᑦ. ᑲᑎᒪᔨᕋᓛᑦ ᒥᓂᔅᑕᒥᒃ 

ᐊᔭᐅᖅᑐᐃᖏᓐᓇᖅᐳᑦ ᓇᓗᓇᐃᖅᓯᖁᓪᓗᒋᑦ ᖃᓄᐃᑦᑐᓂᒃ ᐱᔭᕇᖅᑕᕐᕕᒃᓴᓕᐅᖅᓯᒪᒻᒪᖔᖅ ᑕᐃᒃᑯᐊ 

ᓄᑕᐅᙱᑦᑐᑦ ᐅᑕᖅᑭᕖᑦ ᐲᖅᑕᐅᔪᓐᓇᕐᓂᐊᕐᒪᑕ ᓴᓗᒻᒪᒃᓴᖅᑕᐅᓗᑎᒡᓗ.  

 

ᐊᐅᒡᒍᓯ 2015-ᖑᑎᓪᓗᒍ ᓄᓇᓕᖕᓂᒃ ᐃᖏᕐᕋᔪᑎᓕᕆᓂᕐᒧᑦ ᐱᓕᕆᐊᖅ ᐱᒋᐊᖅᑕᐅᓂᐊᖅᑐᖅ ᐊᑐᐊᒐᖓ, 

ᐋᖅᑭᒋᐊᖅᑕᐅᓚᐅᖅᓯᒪᔪᖅ ᐃᓱᓕᑦᑕᕐᕕᓕᐅᖅᑕᐅᓚᐅᖅᓯᒪᔪᖅ ᒫᑦᓯ 31, 2020-ᒥ, ᐅᐃᒍᖓ A ᐊᑐᐊᒐᓃᑦᑐᖅ 

ᐅᖃᖅᓯᒪᕗᖅ ᐊᑐᐃᓐᓇᕈᖅᑎᑕᐅᓯᒪᔪᑦ ᐊᖅᑯᑏᑦ ᐊᒻᒪᓗ ᑐᓚᑦᑕᕐᕖᑦ. ᐅᐃᒍᖓ A−ᒦᑦᑐᑦ ᐊᐅᓚᔾᔪᑏᑦ 

ᒪᑐᒪᐅᑏᓪᓗ ᑮᓇᐅᔭᖏᑦᑕ ᐃᓗᓕᖏᓐᓃᑦᑐᑦ.  

 

ᐅᐃᒍᖓ B ᓇᓗᓇᐃᔭᐅᓯᒪᕗᖅ ᒥᑭᔫᑏᑦ ᐊᑭᑐᔪᑦ ᑐᓚᑦᑕᕐᕖᑦ ᑮᓇᐅᔭᖃᖅᑎᑕᐅᓯᒪᔪᑦ ᑖᑦᓱᒪ ᐱᓕᕆᕕᐅᑉ 

ᐊᑭᑐᔪᖅᑐᕈᑎᒃᓴᖏᓐᓂ. 2018-2019 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓚᐅᖅᓯᒪᔪᖅ ᒫᑦᓯ 4,  

2020-ᒥ.  

 

ᑕᐃᒪᐃᒃᑲᓗᐊᖅᑎᓪᓗᒍ 2019-2020 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᓱᓕ ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓚᐅᙱᑦᑐᑦ. 

ᑲᑎᒪᔨᕋᓛᑦ ᓂᕆᐅᒃᐳᑦ ᑕᒪᒃᑯᐊ ᑭᖑᕙᙱᓪᓗᑎᒃ ᓴᖅᑭᑦᑕᕆᐊᓖᑦ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᖃᑦᑕᖁᓪᓗᒋᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐊᒻᒪᓗ ᓴᖅᑭᖅᑕᐅᖃᑦᑕᕐᓗᑎᒃ ᓄᑖᙳᕆᐊᖅᑎᑕᐅᓯᒪᔪᑦ ᐋᖅᑭᒋᐊᖅᓯᒪᔪᓪᓘᓐᓃᑦ 

ᐃᖏᕐᕋᔾᔪᑎᓕᕆᓂᕐᒧᑦ ᐊᑐᐊᒐᕐᒥ ᐱᔾᔪᑎᓖᑦ.  

 



ᐱᖓᑦᓯᖅ, ᐅᑐᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᔫᓂ 2019−ᒥ ᐊᕙᑎᓕᕆᔨᒃᑯᑦ ᓄᓇᕗᒻᒥ ᑎᓴᒪᓂᒃ ᖃᐅᔨᓴᐃᓚᐅᖅᑐᑦ ᑐᓚᑦᑕᕕᒃᓴᓂᒃ ᐊᒻᒪᓗ ᑖᒃᑯᐊ 

ᑐᓐᓂᖅᑯᑕᐅᓯᒪᓪᓗᑎᒃ ᐊᑦᕕᓯᐊᓐᑯᓐᓄᑦ. ᑐᓴᐅᒪᔾᔪᑏᑦ ᑐᓐᓂᖅᑯᑕᐅᓚᐅᖅᑐᑦ ᑖᒃᑯᓄᖓ ᐅᖃᖅᓯᒪᔪᑦ ᑖᒃᑯᓄᖓ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᑎᒍᒥᐊᖅᑕᐅᓪᓗᑎᒃ ᖃᐅᔨᓴᐃᓂᐊᖅᑐᑦ ᖃᑦᓯᕌᕋᔭᙳᐊᕋᔭᕐᒪᖔᖏᑦ ᒥᑭᔫᑎᓂᒃ 

ᑐᓚᑦᑕᕕᓐᓂᒃ ᓴᓇᒍᑎᒃ ᓄᓇᕗᒻᒥ, ᐃᑉᐱᐊᕐᔪᒃ, ᐊᐅᓱᐃᑦᑐᖅ, ᖃᐅᓱᐃᑦᑐᖅ ᐊᒻᒪᓗ ᑲᖏᖅᖢᒑᐱᒃ.  

 

ᐊᐅᒡᒍᓯ 14, 2019−ᖑᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑦᑕ ᐃᖏᕐᕋᔾᔪᑎᓕᕆᔨᖏᑦ ᓇᓗᓇᐃᖅᓯᓚᐅᖅᓯᒪᔪᑦ $76.5-

ᒥᓕᐊᓂᒎᖅ ᑮᓇᐅᔭᖃᖅᑎᑕᐅᓂᐊᖅᑐᑦ ᑕᕆᐅᖅ ᓴᐳᓐᓂᐅᓯᖅᑕᐅᓂᖏᑦᑕ ᐸᕐᓇᐅᑎᖏᑦᑎᒍᑦ. 7 ᐊᕐᕌᒍᓂ 

ᓄᓇᓕᓐᓂ ᐊᐅᓱᐃᑦᑐᒥ, ᖃᐅᓱᐃᑦᑐᒥᓗ.  

 

ᑖᓐᓇ ᐃᓚᒋᔭᐅᕗᖅ $190-ᒥᓕᐊᓂᒃ ᐱᖁᑎᕐᔪᐊᓄᑦ ᑮᓇᐅᔭᖃᖅᑎᑕᐅᔪᓄᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ. ᑲᓇᑕᒥ 

ᐃᖏᕐᕋᔾᔪᑎᓕᕆᔨᒃᑯᑦ ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᖃᑎᖃᕐᓂᐊᖅᑐᑦ ᕿᑭᖅᑕᓂᒃᑯᓂᒡᓗ ᑎᑎᕋᐅᔭᕐᓗᑎᒃ 

ᓄᓇᓕᖕᓂ ᑐᓚᑦᑕᕕᒃᓴᓂᒃ ᐊᒻᒪᓗ ᑮᓇᐅᔭᖃᖅᑎᓪᓗᒋᑦ ᓴᓇᔭᐅᔪᓐᓇᕐᓂᐊᕐᒪᑕ. ᓯᕗᕐᖓᓂ 

ᑮᓇᐅᔭᓕᖅᑕᐅᓯᒪᖃᑦᑕᖅᓯᒪᔪᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᓱᓇᒃᑯᑖᑦ ᐅᑭᐅᖅᑕᖅᑐᖅ ᓄᓇᓕᖁᖏᓐᓂ.  

 

ᑮᓇᐅᔭᐃᖅᓯᖃᑦᑕᖅᓯᒪᒻᒥᔪᒍᑦ ᑐᓚᑦᑕᕐᕕᑦᓴᓂᒃ ᐊᑦᑕᓇᙱᑦᑐᒥᒃ ᐅᖅᓱᐊᓗᐃᑦ ᓂᐅᕋᖅᑕᐅᖃᑦᑕᕈᓐᓇᓂᐊᕐᒪᑕ 

ᐅᖅᓱᐊᓗᐃᓪᓗ ᐊᐅᓚᓂᖏᑦ ᑲᒪᒋᔭᐅᔪᓐᓇᓂᐊᕐᒪᑕ ᐊᑐᓪᓚᕆᖃᑕᐅᒻᒪᑕ ᓄᓇᕗᓕᒫᒥ ᑕᒪᓐᓇ. ᑲᑎᒪᔨᕋᓛᑦ 

ᒥᓂᔅᑕᒥᒃ ᐊᔭᐅᖅᑐᐃᖏᓐᓇᖅᐳᑦ ᐊᑯᓚᐃᑦᑐᒃᑯᑦ ᒪᓕᒐᓕᐅᕐᕕᒻᒧᑦ ᐅᓂᒃᑳᖃᑦᑕᕐᓗᓂ ᖃᓄᐃᓕᕙᓪᓕᐊᓕᕐᒪᖔᑕ 

ᑕᒪᒃᑯᐊ ᐱᓕᕆᐊᖑᔪᑦ.  

 

ᐆᑦᑑᑉᐱᕆ 18, 2019-ᒥ ᓄᓇᕗᑦ ᒐᕙᒪᒃᑯᑦ ᓴᖅᑭᑦᑎᓚᐅᖅᓯᒪᔪᑦ ᑳᓐᑐᓛᒃᓴᓂᒃ 2019-65 ᑐᓚᑦᑕᕐᕕᓕᕆᓂᖅ 

ᖃᐅᔨᓴᖅᑕᐅᓂᖓ. ᑖᓐᓇ ᑳᓐᑐᓛᒃᓴᖅ ᒪᑐᓚᐅᖅᓯᒪᔪᖅ ᓅᕙᐃᒻᕙ 18, 2019-ᒥ. ᒐᕙᒪᒃᑯᓐᓄᑦ ᓴᖅᑭᑕᐅᔪᑦ 

ᑐᓴᐅᒪᔾᔪᑎ ᐅᖃᖅᓯᒪᔪᑦ Warly Canavas Services-ᑯᓐᓄᑦ ᑳᓐᑐᓛᒃᑖᓚᐅᕐᓂᖓᓂᒃ ᐊᒻᒪᓗ ᑲᑎᒪᔨᕋᓛᑦ 

ᓂᕆᐅᒃᐳᑦ ᓴᖅᑭᓚᐅᖅᑐᑦ ᑕᐃᒃᑯᐊ ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓛᕐᓂᐊᕐᓂᖏᓐᓂᒃ.  

 

ᐱᓕᕆᕕᐅᑉ ᑐᒃᓯᕌᕆᔭᖏᑦ 2021−2022 ᐊᑭᑐᔪᖅᑐᕈᑎᒃᓴᖏᑦ ᐃᓚᖃᖅᐳᑦ ᒥᑭᔫᑎᓄᑦ ᐊᑭᑐᔪᖅᑐᕈᑏᑦ ᐊᒻᒪᓗ 

ᐃᖏᕐᕋᔪᑏᑦ, ᓱᓇᒃᑯᑖᑦ ᐃᒡᓗᒃᓴᓪᓗ. ᑖᒃᑯᐊ ᑮᓇᐅᔭᑦ ᐅᓄᕐᓂᖅᓴᐃᑦ ᓂᐅᕕᐅᑕᐅᓂᐊᖅᑐᑦ ᐃᖏᕐᕋᔾᔪᑎᓄᑦ 

ᓄᓇᕗᒻᒥ ᒥᕝᕕᓐᓂ ᐊᑐᖅᑕᐅᔪᒃᓴᓂ ᐊᒻᒪᓗ 2021-2022 ᐊᑭᑐᔪᖅᑐᕈᑎᒃᓴᐃᑦ ᒥᑭᔫᑎᓄᑦ ᐊᑐᕐᓂᐊᖅᑐᑦ ᒪᑯᓄᖓ 

ᒥᕝᕕᓐᓂ ᒪᓕᒐᓂᒃ ᒪᓕᒐᓂᒃ ᒪᓕᒋᐊᓖᑦ ᐊᒻᒪᓗ ᖃᐅᔨᓴᐅᑎᒃᓴᓄᑦ.  

 

ᑲᑎᒪᔨᕋᓛᑦ ᒥᓂᔅᑕᒥ ᐊᔭᐅᖅᑐᐃᕗᑦ ᐊᕐᕌᒍᑕᒫᑦ ᒪᓕᒐᓕᐅᕐᕕᒻᒧᑦ ᐅᓂᒃᑳᖃᑦᑕᖁᓪᓗᒋᑦ ᖃᓄᖅ ᑕᒪᒃᑯᐊ 

ᓴᓗᒻᒪᖅᓴᐃᓃᖅ ᓄᑖᙳᕆᐊᕐᓃᑦ ᖃᐅᔨᓴᐃᓂᕐᓗ ᖃᓄᐃᓕᕐᒪᖔᖅ. ᑕᕝᕙ ᒪᑐᐃᖅᓯᔾᔪᑎᒃᑲ 2021-2022 

ᐊᑭᑐᔪᖅᑐᕈᑎᒃᓴᐃᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓄᓪᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐳᑦ. ᑭᓱᑐᐃᓐᓇᕐᓄᑦ ᑐᕌᖓᔪᑦ ᐅᖃᐅᓯᒃᓴᐃᑦ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᓇᐃᓈᕆᐊᕐᓗᒍ ᐅᖃᐅᓯᒃᓴᒃᑲ.  

 

ᒥᓂᔅᑕ ᖃᐅᔨᒪᐃᓐᓇᕐᓕᐊᕋᓗᐊᖅᐳᖅ ᑎᑭᕌᕐᔪᐊᒥᒃ ᒥᑦᑕᕐᕕᒻᒥᒃ ᐅᑕᖅᑭᕝᕕᒃᓴᖅ ᐊᐱᖅᑰᑎᒋᒋᐊᕈᒫᕐᒥᒐᒃᑯ. ᐃᒪᓐᓇ 

ᑎᑭᕌᕐᔪᐊᒥᐅᓄᑦ ᓂᕆᐅᒋᔭᐅᖃᑦᑖᓕᕐᒪᑦ. ᓴᓇᔭᐅᕙᓪᓕᐊᒍᒫᓕᕐᓂᖓ ᓂᕆᐅᓇᖅᓯᕙᓪᓕᐊᓕᖅᖢᓂ 

ᐊᕐᕌᒍᓂᐊᕐᓂᖏᑉᐸᑦ ᐅᖓᑖᒍᑦ ᐊᒻᒪᓗᑦᑕᐅᖅ ᐊᕐᕕᐊᒥᐅᑦ ᓂᕆᐅᒋᔭᖃᕋᓗᐊᕐᒪᑕᑦᑕᐅᖅ ᒥᑦᑕᕐᕕᑦᑎᓐᓂ 

ᐅᖁᒪᐃᑦᑐᑦ ᓄᓇᒃᑰᕈᑏᑦ ᐅᖅᑯᐊᑦᓴᖓᓂᒃ ᓂᕆᐅᒋᔭᖃᖃᑦᑖᕋᓗᐊᕐᒥᒻᒪᑕ.  

 

ᑕᕝᕙᓂ ᑮᓇᐅᔭᐃᑦ ᐊᑐᖅᑐᒃᓴᐃᑦ ᐃᓗᐊᓂ ᐃᒪᓐᓇ ᐃᓚᒋᔭᐅᓯᒪᙱᒻᒪᑦ ᐅᒡᒍᕐᓇᕋᓗᐊᑯᓂ ᑐᓴᐅᒪᑦᓯᐊᕐᓂᕈᒪᓪᓗ 

ᑭᕙᓪᓕᕐᒥᓗᒃᑖᖅ ᐊᕐᕕᐊᑦ ᓰᑦᑐᖃᙱᑦᑐᑑᒻᒪᑦ ᐅᖅᑯᐊᕐᒥᒃ ᓄᓇᒃᑰᕈᑎᕐᔪᐊᕐᓄᑦ ᑭᖑᒻᒪᒋᒐᓗᐊᕋᑦᑎᒍ ᑕᒪᓐᓇ. 

ᐅᓇᓗ ᒥᓂᔅᑕᐅᑉ ᐅᖃᐅᓯᕆᓚᐅᖅᓯᒪᔮ ᐊᕐᕌᓂ ᐊᖅᑯᑎᓕᐅᕐᓂᕐᒧᑦ ᐸᕐᓇᐅᒐᓕᐅᕐᓂᖅ ᖃᐅᔨᓴᕐᓂᖅ 

ᓯᕗᓪᓕᖅᐹᖅᓯᐅᑎᐅᒐᓗᐊᖅᑐᒥᒃ ᑭᕙᓪᓕᐅᑉ ᐃᓗᐊᓂ ᑕᒪᓐᓇ ᑐᓴᕐᓇᕆᐅᓚᐅᕋᓗᐊᕐᒪᑦ ᐊᕐᕌᓂ ᖃᓄᖅ 

ᓯᕗᒧᐊᒃᓯᒪᓕᕋᓗᐊᕐᒪᖔᑦ.  

 



ᐱᖓᑦᓯᖅ, ᐅᑐᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᐱᓕᕆᐊᖑᓂᐊᖅᑐᑦ ᑐᓴᕈᐊᕐᓇᕋᓗᐊᖅᐳᑦ, ᐃᓛᒃ ᑐᓴᕐᓂᕆᓱᐊᕆᐊᕐᓂᐊᖅᖢᒍ ᐊᒻᒪ ᑭᖑᓪᓕᖅᐹᒥᒃ ᐅᓇ 

ᐅᑕᖅᑭᕝᕕᒃᓴᖅ ᑲᖏᖅᖠᓂᕐᒥ ᐱᓕᕆᐊᖑᓂᐊᖅᑐᖅ ᑮᓇᐅᔭᖅᑐᕐᓂᐊᕐᓂᕆᔮ $60−ᒥᓕᐊᓐ ᖃᓂᒋᔮᓂᓯᐅᕐᒪᑦ 

ᖃᓄᑎᒋᑦ ᐸᕐᓇᐃᑦᓯᐊᖅᓯᒪᖕᒪᖔᑕ ᑖᒃᑯᐊ ᑮᓇᐅᔭᑦ ᐅᖓᑕᐅᑦᑕᐃᓕᒋᐊᕐᓗᒋᑦ ᓴᓇᒋᐊᖃᕈᒫᕐᒪᑕ 

ᐱᕙᓪᓕᐊᑎᑦᓯᔨᒃᑯᑦ, ᐅᖓᑕᐅᑦᓯᔪᓂᒃ ᑕᑯᑦᑕᐅᔭᐃᓐᓇᖅᓱᓂ ᐱᖁᑎᕐᔪᐊᓂᒃ ᓴᓇᓕᕌᖓᑕ ᒐᕙᒪᒃᑯᑦ 

ᐃᓱᒫᓗᓐᓇᕐᒪᑦ.  

 

ᓯᕗᓪᓕᕐᒥ ᑕᕝᕙ ᐱᓕᕆᐊᖑᓂᐊᓕᓵᖅᑎᓪᓗᒍ ᐸᕐᓇᐃᑦᓯᐊᖅᓯᒪᓂᖅ ᑮᓇᐅᔭᖅᑐᓂᐊᕐᓂᖓᓂᓪᓗ 

ᐃᓗᓕᓗᒃᑖᖏᓐᓄᑦ ᖃᐅᔨᓵᓂᒃᓯᒪᑦᓯᐊᕐᓂᖅ ᐊᑐᖅᑕᐅᖁᓪᓚᕆᒃᑲᓗᐊᖅᐸᕋ ᐅᕙᑦᑎᓐᓄᑦ ᒪᓕᒐᓕᐅᖅᑎᑐᐃᓐᓇᕐᓄᑦ 

ᑭᖑᓂᐊᒍᑦ, ᑖᒃᑯᐊ ᑮᓇᐅᔭᑦ ᓈᖕᒪᓐᓂᐊᕋᓱᒋᓚᐅᒐᕗᑦ ᓄᖑᓐᓂᕋᑦᑎᒍ ᑮᓇᐅᔭᒃᑲᓂᕐᓂᒃ ᑐᒃᓯᕋᕐᓂᐊᓕᕐᒥᔪᒍᑦ 

ᐃᓕᑉᓯᓂᒃ, ᑐᓴᕈᐊᕐᓇᖏᒃᑲᓗᐊᕐᒪᑦ ᑕᒪᓐᓇ ᐱᖁᑎᕐᔪᐃᑦ ᒥᒃᓵᓄᑦ.  

 

ᐅᖃᐅᓯᕆᕙᕋ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓈᒥᒃ. ᐅᖃᐅᓯᒃᓴᑐᐃᓐᓇᓕᒃᑕᖃᒃᑲᓂᖅᐹ? ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐅᓪᓗᒃᑯᑦ ᒥᓂᔅᑕ ᐃᓚᒋᔭᑎᓪᓗ.  

 

ᑖᔅᓱᒧᖓ ᕿᓄᙵᓲᑎᒋᔭᔅᓯᓐᓄᑦᑕᐅᖅ ᐅᖄᕐᔪᒍᒪᖕᒥᒐᒪ ᓇᐃᓈᕆᐊᕐᓂᐊᕆᕙᕋ. ᑕᐃᒪ ᑕᒪᒃᑯᐊ ᑭᒡᒐᖅᑐᖅᑕᓐᓂᒃ 

ᐱᔭᐅᓯᒪᔪᑦ, ᐱᓗᐊᖅᑐᒥᒃ ᑕᒪᓐᓇ ᑐᓚᒃᑕᕐᕕᕋᓛᑦ ᐅᕝᕙᓘᓐᓃᑦ ᐅᕙᖓ ᐅᖃᐅᑎᐊᒍᑦ, ᐃᒃᓴᕐᕖᑦ, ᑕᒪᓐᓇᑦᑕᐅᖅ 

ᐊᑯᓂ ᐱᔭᐅᓯᒪᔪᒪᑎᓪᓗᒍ ᐊᒻᒪᓗ ᒥᓂᔅᑕ ᐅᖃᓚᐅᖅᓯᒪᑎᓪᓗᓂ ᑕᐃᒪᒎᖅ 6−ᓂᒃ ᓂᕈᐊᕐᓂᐊᕐᒪᑕ ᓄᓇᓕᖕᓂ 

ᐅᕙᓂᓗ ᓄᓇᓕᒃ ᑎᓴᒪᑐᐊᑦ ᑕᐃᓯᒪᔭᐅᖅᑰᔨᓪᓗᑎᒃ.  

 

ᖃᖓᓕᑭᐊᕐᒪᓐᓇ ᒪᑯᐊ ᐱᔾᔪᑎᒋᓪᓗᒋᑦ ᓴᓂᕋᔭᖕᒥ ᓯᒡᔭᖓ ᐃᓛᒃ ᐃᒪᖓ ᐃᑲᒡᓕᕙᓪᓕᐊᖏᓐᓇᐅᔭᖅᖢᓂ 

ᐅᖃᐅᓯᕆᓇᓱᒃᐸᒃᑲᓗᐊᖅᖢᒍ, ᑕᐃᒪ ᒐᕙᒪᒃᑯᑦ ᐃᑲᔪᕈᒪᔾᔮᖏᒻᒥᔪᐃᑦ ᐊᐅᓚᐅᔾᔮᖅᑐᖃᖅᐸᑦ ᑕᒫᙵᑦ 

ᐊᖑᓇᓱᒃᑎᒥᒃ ᑕᒪᓐᓇ ᖃᓄᖅᑑᖅᑕᐅᖁᓚᐅᖅᓯᒪᒐᓗᐊᕆᓪᓗᒍ ᑐᓚᒃᑕᕐᕕᒃᓴᒥᒃᑕᐅᖅ ᐱᔪᒪᑎᓪᓗᖓ.  

 

ᑕᕝᕙᓃᑎᓗᖓ ᓱᓕ ᒪᑯᐊ ᖃᓄᒃᑲᓐᓂᖅ, ᖃᓄᖅᑑᕋᓱᖕᓂᒃ ᑕᕝᕙᓂ ᒪᓕᒐᓕᐅᕐᕕᖕᒥ ᕿᓄᙵᓲᑎᒋᔭᐅᔪᓂᒃ 

ᐱᓇᓱᓕᖅᑎᓪᓗᒋᑦ ᑲᑎᒫᓂᒃᑳᖓᑦᑕ, ᐅᓂᒃᑳᖃᑦᑕᕋᒪᐃᓛᒃ. ᐄ, ᒪᒥᐊᓇᐅᒐᓗᐊᕐᖔᓯᑦ 

ᑐᓴᖅᑕᐅᔫᔮᙱᑦᑎᐊᕐᒥᒐᒫᓯᑦ. ᐃᖕᓇ ᐊᔭᐅᖅᑐᖅᑕᐅᕙᒃᑲᓐᓂᕋᓗᐊᖅᖢᖓ, ᐊᑏᒃ, ᐊᑏᒃ... ᑕᕝᕙᓂ 

ᐅᖃᐅᓯᒃᓴᑐᐃᓐᓇᐅᖕᒪᑦ ᐃᒪᓐᓇᖃᐃ.  

 

ᒪᑯᐊ, ᓄᓇᓖᖕᓂᒃ ᒪᕐᕉᖕᓂᒃ ᑭᒡᒐᖅᑐᕋᒪ. ᐱᖃᑖ ᒥᑭᓐᓂᖅᓴᐅᒐᓗᐊᒃᖢᓂ, ᐊᔾᔨᒌᒃᑎᑦᑎᓇᓱᖕᓂᕐᒥᒃᑕᐅᖅ 

ᐱᑕᖃᖅᑎᑦᑎᓇᓱᖃᑦᑕᕋᒪ ᐊᒻᒪ ᒥᓂᔅᑕᐅᔪᓯᒍᑦ, ᓯᕗᓕᐅᖅᑎᐅᔪᓯᒍᑦ ᑕᕝᕙᓂ ᒐᕙᒃᑯᓐᓂ ᑕᒪᓐᓇ 

ᐃᓱᒪᒋᒋᐊᙵᖃᑦᑕᓪᓗᐊᕋᓗᐊᕐᒥᒐᔅᓯᐅᒃ ᒥᓂᔅᑕᐅᕝᕕᖃᖅᑐᐃᓪᓕ ᐊᕝᕗᖅᐸᓪᓕᐊᔪᐊᓗᐃᑦ ᑕᒪᒃᑯᓂᖓ 

ᐊᑭᑐᔫᑎᓂᒃ.  

 

ᐆᒃᑑᑎᒋᓗᒍ ᐅᓇ ᐃᖃᓗᐃᑦ ᒥᑦᑕᕐᕕᖓ $1 ᒥᓕᐊᓂᒃ ᐱᓂᐊᓕᕐᒥᔪᖅ. ᑖᓐᓇ $1 ᒥᓕᐊᓐ ᒪᕐᕉᖕᓂᒃ ᑭᒡᒐᖅᑐᖅᑐᓄᑦ 

ᐱᕚᓪᓕᐅᑕᐅᔪᓐᓇᖃᑦᑕᕋᓱᒋᒐᓗᐊᕐᒥᒐᒃᑯ ᐱᓗᐊᖅᑐᒥᒃ ᒥᓂᔅᑕᐅᑎᓪᓗᑎᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪ 

ᐃᖏᕐᕋᔪᓕᕆᔨᒃᑯᓐᓄᑦ. ᐅᕙᓂᑦᑕᐅᖅ ᐃᒡᓗᕐᔪᐊᖁᑎᒋᐊᖓᓂ, ᐊᓯᐊᓄᐊᕐᓗᖓ. ᑖᒃᑯᐊ ᑕᐃᒪ, ᐃᓛᒃ ᑎᖕᒥᓲᒃᑯᑦ 

ᑭᓯᐊᓂ ᑎᑭᑕᐅᖏᓐᓇᖅᐸᒃᑲᑦᑕ ᐊᒻᒪ ᑕᐅᕙᓂ ᑭᕙᓪᓕᕐᒥ ᐊᖅᑯᓯᐅᖅᐸᓪᓕᐊᑎᓪᓗᓯ.  

 

ᐅᑯᐊᑦᑕᐅᖅ ᐊᒥᑦᑐᕐᒥᐅᑕᐅᖃᑎᒃᑲ, ᐊᒥᑦᑐᕐᒥᐅᑕᐅᖃᑎᒋᓂᕋᖔᕋᒃᑭᑦ ᐃᒡᓗᓕᒃ ᑕᐃᒪ ᑭᒡᒐᖅᑐᕐᒥᒐᒃᑯᑦ ᐃᓚᖓ. 

ᑕᒪᓐᓇ ᐃᒡᓗᕐᔪᐊᕐᒥ ᐊᐱᖅᑯᑎᒋᓚᐅᖅᓯᒪᒐᓗᐊᕆᓪᓗᒍ, ᖃᓄᖅ ᐅᓇ ᓄᓇᒧᑦ ᑕᒪᐅᖓ ᐊᑦᑕᑕᖅᑎᒍᓐᓇᖅᐱᓯᐅᒃ, 

ᕿᒥᕐᕈᔪᓐᓇᖅᐱᓯᐅᒃ ᖃᓄᖅ, ᓇᐅᒃᑯᑦ ᐊᑭᑭᓛᒃᑯᑦ ᐱᕚᓪᓕᕈᑕᐅᔪᓐᓇᕐᓂᐊᕐᒪᑦ ᑖᒃᑯᓄᖓ ᐃᒡᓗᓕᖕᒥᐅᓄᑦ.  

 

ᑖᒃᑯᐊ ᐱᕚᓪᓕᕈᑎᒃᓴᒃᑕᐅᒃ ᐅᖃᓪᓚᒐᓱᒃᐸᒃᑲᓗᐊᖅᖢᒋᑦ, ᓇᐅᒃ, ᑐᓴᖅᑕᐅᕙᓪᓕᐊᓇᖓ ᑭᓯᐊᓂ 

ᑐᓴᖏᐊᓴᖅᑰᔨᓪᓗᑎᒃ ᑐᓄᑕᐅᖔᖅᑰᔨᓪᓗᑎᒃ ᑕᒪᒃᑯᐊ ᑭᒡᒐᖅᑐᕐᕕᒋᓇᓱᒃᑕᒃᑲ. ᑕᒪᓐᓇ ᐃᓄᐃᑦ 

ᖃᐅᔨᒪᔭᑐᖃᖓᓂᒃ, ᒐᕙᒪᒃᑯᑦ ᐊᑐᕋᓱᓕᕌᖓᑕ ᐊᔾᔨᒌᒃᑎᑦᑎᓂᖅ, ᐊᑐᙱᒻᒪᑦ ᓱᓕ.  

ᐆᒃᑑᑎᒋᓗᒍ, ᐃᓐᓇᒃᑯᕕᒃᓴᖅ ᑕᐃᒪ ᒐᕙᒪᒃᑯᑦ ᐊᔪᙱᓐᓇᒥᒃ ᐅᕙᓂ ᓄᓇᓕᖕᒦᓐᓂᐊᓚᐅᖅᑐᖅ 

ᐅᕗᙵᖅᑕᐅᑳᓪᓚᒃᖢᓂ. ᒪᓕᒐᓕᐅᖅᑎᑐᐃᓐᓇᖅᑎᒍᑦ, ᒪᓕᒐᓕᐅᖅᑎᓗ ᐅᖃᕋᓱᓕᕌᖓᑦ, ᐅᓇ ᑮᓇᐅᔭᖅ 

ᓄᒃᑎᓚᐅᕈᒃ ᐅᕗᖓ, ᐊᔪᕐᒪᒡᒎᖔᓯᑦ. ᑕᒪᒃᑯᐊ ᐱᕚᓪᓕᕈᑎᒃᓴᖔᓂᒃ ᑕᐅᑐᒋᐊᖔᕋᓱᖃᑦᑕᕈᑦᑕ ᐊᔾᔨᒌᒃᑎᑦᑎᓂᒃᑯᑦ, 

ᑲᑐᔾᔨᖃᑎᒌᖕᓂᒃᑯᑦ, ᐱᓕᕆᖃᑎᒌᑦᑎᐊᕐᓂᒃᑯᑦ.  

 

ᐄ, ᐅᐱᓐᓇᖅᑑᒐᓗᐊᑦ ᑕᒪᒃᑯᐊ ᐊᐃᑦᑖ, ᐱᑎᑕᐅᕌᕐᔪᒃᑯᑦᑕᓘᓐᓃᑦ. ᐋᒪᐃᑦ, ᐃᒃᓯᕙᐅᑖᖅ ᑖᓐᓇ ᐱᕙᓪᓕᐊᔪᓕᕆᔨᒃᑯᑦ 

ᐱᔪᒪᓂᕆᓇᔭᖅᑕᖓ ᐊᕐᕌᒍᓂ ᖃᐃᔪᓂᒃ $11−ᒥᓕᐊᓐ, ᐄ, ᑮᓇᐅᔭᖅ ᐊᒥᒐᖅᐸᒃᑑᒐᓗᐊᖅ ᓱᓕ, 

ᐊᒥᒐᐃᓐᓇᕐᓂᐊᖅᑐᒎᖅ ᑭᓯᐊᓂ ᐅᖃᖅᐸᒃᑭᕗᖓ ᐄ, ᒐᕙᒪᒃᑯᓪᓕ ᑮᓇᐅᔭᖃᕋᒥᒃ ᐆᒥᖓ ᐊᑐᕈᒪᒍᑎᑦ 

ᐊᑐᑲᐅᑎᒋᓗᓂᒋᑦ ᐊᑭᓕᕐᓗᓂ. ᓇᐅᒃ ᐊᔪᕐᓇᙱᑦᑐᖅ. 

 

ᐃᓐᓇᖅᐳᓪᓕ ᐆᒥᖓ ᕿᓄᙵᓱᒃᑎᓪᓗᒋᑦ ᐊᒻᒪ ᐅᑯᐊ ᒪᒃᑯᒃᑐᐃᑦ ᐱᕚᓪᓕᕈᑎᒋᓂᐊᕐᒪᒋᑦ. ᓇᐅᒃ 

ᑮᓇᐅᔭᖅᑕᖃᙱᒻᒪᒡᒎᕐᖔᓯᑦ. 

 

ᑕᒪᓐᓇᓗᑭᐊᖅ ᑕᒻᒪᖅᖢᖓ ᐊᐱᖅᓱᖃᑦᑕᓗᐊᓕᕋᒪ ᐅᕝᕙᓘᓐᓃᑦ ᒪᒃᑯᒃᖢᖓ ᐃᓄᒃᑎᑐᑦ ᐅᖃᓪᓚᓗᐊᕋᒪ. 

ᑕᑉᐱᑲᒎᖅ ᓄᓇᕗᑦ ᓴᙱᓂᕗᑦ. ᑕᒪᓐᓇᓕ ᐅᒃᐱᕆᓚᐅᕋᓗᐊᕋᒃᑯ ᑕᕝᕗᙵᕋᓱᒃᖢᖓ. ᑕᕝᕗᙵᕋᒪ 

ᓂᕆᐅᒋᓚᐅᙱᑕᓐᓂᑦᑕᐅᖅ ᓲᖃᐃᒻᒪᑦ ᑕᑯᒋᕗᖓ. ᓂᕆᐅᒃᑎᑦᑎᔪᒪᑐᐃᓐᓇᕐᓂᕋᑦᑕᐅᖅ ᑭᒡᒐᖅᑐᖅᑕᓐᓂᒃ ᑕᐃᒪᓐᓇ 

ᓂᓪᓕᐊᕗᖓ. ᐊᒻᒪᓗ ᓂᕈᐊᖅᑎᒋᓯᒪᔭᓐᓄᑦ ᒪᒥᐊᑉᐳᖓ. 

 

ᐊᒃᓱᕉᑎᒋᓂᐊᓚᐅᖅᑕᒃᑲ ᐊᒃᓱᕉᑎᒋᓇᓱᐃᓐᓇᖅᐸᒃᑲ. ᑖᓐᓇᓕ ᑕᑯᒥᓇᖅᑑᒐᓗᐊᖅ ᐄ, ᓄᓇᓖᑦ ᑕᒪᒃᑯᐊ ᐊᑭᑐᔫᑎᓂᒃ 

ᐱᕙᓪᓕᐊᔪᐃᑦ. ᑲᒪᖃᑦᑕᖅᑐᒃᓴᐅᒋᕗᐃᑦ ᐃᖃᓗᖕᓂᕐᒥᐅᑕᐅᙱᑦᑐᐃᑦ ᒪᐅᙵᕌᖓᒥᒃ ᐅᐊᑲᓪᓚᒃ! ᐅᐊᒃ! ᖃᓄᐊᓗᒃ 

ᒪᒃᑯᐊᕌᓗᐃᑦ! ᒪᑯᐊᓗ ᑕᑯᓚᐅᖅᓯᒪᙱᑕᕗᑦ ᐅᐊᑲᓪᓚᖔᒃ ᓴᖅᑭᑕᐅᑲᐅᑎᒋᓲᑦ! ᑕᐃᒪᓐᓇᑎᒋ ᑕᕝᕙ ᒐᕙᒪᒃᑯᑦ 

ᓄᓇᓕᕋᓛᖑᓂᖅᓴᐅᔪᓂᒃ ᐱᕚᓪᓕᖅᑎᑦᑎᔪᓐᓇᑦᑎᐊᕋᓗᐊᕐᒪᑕ ᑭᓯᐊᓂᒎᖅ ᑮᓇᐅᔭᖅ ᐊᒥᒐᕐᒪᑦ. 

 

ᑕᒡᕗᖓ ᑐᓴᕐᓂᙱᑦᑐᒃᓴᐅᖕᒪᑦ ᐅᖃᓪᓚᒃᑕᕋ. ᑕᒡᕗᖓ ᐃᓱᓕᑐᐃᓐᓇᑲᓚᐅᖅᐳᖓ. ᖁᔭᓐᓇᒦᒃ ᐱᕕᖃᖅᑎᓵᕋᕕᙵ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᐃᕐᓂᖅ. ᐅᖃᐅᓯᔅᓴᑐᐃᓐᓇᐃᑦ. ᑕᑯᔪᓐᓃᕋᒪ. ᒪᑉᐱᒐᖓ K-

3−ᒨᕐᓗᑕ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ. ᐃᖏᕐᕋᔪᓕᕆᔨᒃᑯᑦ ᑲᑎᑦᑐᒋᑦ ᐊᑭᑐᔪᖅᑐᕈᑎᔅᓴᑦ 

$11,449,000. ᐊᐱᖅᑯᑏᑦ. ᒥᔅᑕ ᓯᒪᐃᓚᒃ ᓯᕗᓪᓕᖅ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᙵᓱᒋᑦ ᒥᓂᔅᑕ ᐱᓕᕆᔩᒃᑭᓪᓗ ᐅᓐᓄᓴ. ᑕᐃᓐᓇ 2017−ᒥ 

ᐅᓂᒃᑳᓕᐊᒥᓂᖏᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᐅᖃᐅᓯᖃᖅᑐᖅ ᑕᒫᓂ ᒥᕝᕕᒻᒥ ᐱᖁᑎᕐᔪᐊᖑᔪᓂᒃ 

ᐅᑭᐅᖅᑕᖅᑐᒥ. ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᓯᕗᓕᖅᑎᐅᔭᕆᐊᖃᕋᓗᐊᕐᖓᑕᒎᖅ ᑐᑭᒧᐊᒍᑎᔅᓴᓕᐅᖅᑐᖃᖅᑎᓪᓗᒍ 

ᐅᑭᐅᖅᑕᖅᑐᒥ ᒥᕝᕖᑦ ᐱᖁᑎᒋᒋᐊᓕᖏᓐᓂᒃ, ᑖᓐᓇᓗ ᑐᑭᒧᐊᒍᑎᔅᓴᖅ ᓇᓗᓇᐃᖅᑐᐃᑦᑎᐊᕆᐊᓕᒃ ᑲᓇᑕᒥ 

ᐃᖏᕐᕋᔪᓕᕆᔨᒃᑯᑦ ᖃᓄᖅ ᓴᖅᑭᖅᓯᒐᓱᓐᓂᐊᕐᒪᖔᑕ ᐅᑭᐅᖅᑕᖅᑐᒥ ᒥᕝᕕᕋᓛᖑᔪᓂᒃ, ᓄᓇᓕᕋᓛᑦ ᒥᕝᕕᖏᓐᓂᒃ.  

 

ᐊᑐᓕᖁᔭᓕᐊᖅᑕᖃᓚᐅᖅᓯᒪᔪᖅ ᑲᓇᑕᒥ ᐃᖏᕐᕋᔪᓕᕆᔨᒃᑯᒡᒎᖅ ᐱᓕᕆᖃᑎᖃᕐᓂᐊᕐᖓᑕ ᓄᓇᕗᑦ 

ᒐᕙᒪᒃᑯᖏᖕᓂᒃ, ᐊᓯᖏᓐᓂᓪᓗ ᒐᕙᒪᑐᖃᒃᑯᑦ ᐱᓕᕆᕕᖏᓐᓂ ᑕᒫᓂᓗ ᐊᐅᓚᑦᑎᔨᐅᖃᑕᐅᔪᓂᒃ 

ᓯᕗᓪᓕᐅᑎᑕᐅᔪᓂᒃ ᑲᑐᔾᔭᐅᔪᓂᒃ ᐅᖃᐅᓯᖃᕐᓗᑎᒃ. ᑕᒪᒃᑯᓂᖓᑐᐊᖑᙱᑦᑐᖅ ᐅᑭᐅᖅᑕᖅᑐᒥ ᒥᕝᕕᖏᓐᓂ.  

 

ᖃᓄᖅ ᐱᓕᕆᔪᖃᖅᑲ ᒫᓐᓇ ᐃᓕᔅᓯ ᐱᓕᕆᕕᖏᓐᓂ ᐊᒻᒪ ᒐᕙᒪᑐᖃᒃᑯᑦ ᐃᖏᕐᕋᔪᓕᕆᔨᒃᑯᖏᓐᓂ ᓴᓇᒐᓱᑦᑐᓯ 

ᓯᕗᓂᑐᖃᑦᑎᓐᓄᑦ ᑐᑭᒧᐊᒍᑎᔅᓴᐅᓂᐊᖅᑐᓂᒃ ᒥᕝᕖᑦ ᐱᖁᑎᒋᒋᐊᓕᖏᓐᓄᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᔭᐅᕆᔾᔪᑎᖃᐃᓐᓇᖅᑐᖓ 

ᐱᓕᕆᖃᑎᖃᖅᐸᑦᑐᖓ ᒐᕙᒪᑐᖃᒃᑯᑦ ᒥᓂᔅᑕᖓᓂᒃ ᑲᑎᖃᑎᒋᔪᓐᓇᑐᐊᕋᐃᒐᒃᑯ ᑲᔪᖏᖅᓴᕋᓱᑉᐸᑦᑕᕋ 

ᐅᑭᐅᖅᑕᖅᑐᒥ ᐊᑭᑐᔪᓄᑦ ᐱᓕᕆᔾᔪᑎᔅᓴᖃᕆᐊᖃᓪᓚᕆᒻᒪᑕ ᐅᑭᐅᖅᑕᖅᑐᒥ, ᐅᑭᐅᖅᑕᖅᑐᒧᑦ ᑐᕌᖓᓪᓚᕆᑦᑐᓂᒃ. 

 

ᑕᐃᓐᓇᓕ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᒥᓂᖓ ᐊᔭᐅᕆᔾᔪᑎᒌᓐᓇᓂᐊᖅᑕᒃᑲ ᑕᐃᒃᑯᐊ.  

 

ᑐᕚᖃᖅᐸᑲᑦᑕᐃᓛᒃ ᐊᔅᓱᐊᓗᒃ ᒐᕙᒪᑐᖃᒃᑯᓐᓂᒃ ᑮᓇᐅᔭᓄᑦ ᒥᕝᕕᓕᕆᔾᔪᑎᔅᓴᓄᑦ. ᐱᒍᓐᓇᕐᓂᖃᕋᓗᐊᖅᑐᒍᑦ ᐊᒻᒪ 

ᓴᓂᕌᒍᑦ ᐃᓱᒪᔅᓴᖅᓯᐅᕈᑕᐅᒍᓐᓇᒻᒪᕆᑉᐸᑦᑐᒍᑦ ᓄᓇᕘᓪᓗᑕ ᐅᑭᐅᖅᑕᑐᒥ ᐊᑭᑐᔪᓄᑦ ᒥᕝᕕᑦ 

ᐱᖁᑎᑖᕈᑎᔅᓴᖏᓐᓄᑦ ᐅᑭᐅᖅᑕᖅᑐᒧᑦ ᑐᕌᖅᑎᑦᑎᓯᒪᒻᒪᑕ ᑮᓇᐅᔭᓂᒃ. ᓴᖅᑮᒋᐊᙵᓚᐅᖅᓯᒪᔪᖅ ᐃᔅᓯᕙᐅᑕᖅ 

ᐅᖃᖅᑲᐅᒻᒪᑦ ᐊᒻᒪ ᐃᓚᖏᑦᑕᐅᖅ ᐊᐅᓚᑦᑎᐊᕈᓐᓇᖅᓯᒪᒻᒪᑕ. 

 

ᐊᐃᑉᐹᓂᑦ ᑕᐃᒪ ᐱᒐᓱᐊᕈᒪᔪᓂᑦ ᑐᔅᓯᕋᖁᔨᓂᐊᓕᕐᒥᒻᒪᑕ ᑎᓰᕝᕙ ᓄᖑᒐᓱᓐᓂᖓᓂᒃ 

ᑐᔅᓯᕋᐅᑎᓕᐅᕈᓐᓇᕐᓂᐊᓕᕐᒥᒐᑦᑕ. ᐊᒻᒪᓗ, ᓄᕙᓐᓇᕐᔪᐊᖅ-19 ᓴᖅᑭᓚᐅᖅᑎᓪᓗᒍ ᐱᑕᖃᓗᐊᙱᑦᑑᒐᓗᐊᖅ 

ᑭᓯᐊᓂ ᐅᑭᐅᖅᑕᖅᑐᒥ ᓯᕗᓕᖅᑏᑦ ᑲᑎᒪᖃᑎᒌᓲᖑᒻᒥᒻᒪᑕ ᐃᖏᕐᕋᔪᓕᕆᓪᓗᑎᒃ. ᐃᖏᕐᕋᔪᓕᕆᓂᕐᒧᑦ 

ᐃᓱᒫᓗᓇᖅᑐᓂᒃ ᑲᒪᕕᐅᓲᖑᓪᓗᓂ. ᐃᔅᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᑕᐃᒫᒃ ᑭᐅᒐᕕᑦ. ᒥᓂᔅᑕ ᐃᖅᑲᐅᒪᒐᕕᑦ 

ᑕᐃᒪ ᑎᑎᖅᑲᒥᒃ ᒪᓕᒐᓕᐅᕐᕕᒻᒨᖅᓯᔪᒐᒪ ᖃᒪᓂ’ᑐᐊᑉ ᕼᐊᒻᓚᒃᑯᖏᓐᓂᒃ ᐊᒃᑑᕝᕙ 22-

ᖑᑎᓪᓗᒎᕙᓪᓚᐃᓚᐅᖅᑐᕐᖏᓛᖅ ᐱᖓᓱᑦ ᐅᓪᓗᑦ ᓈᓕᖅᑐᑦ, ᒥᕝᕕᒻᒧᑦ ᑐᕌᓪᓗᐊᕈᑎᐅᔪᒥᒃ ᖃᒪᓂ’ᑐᐊᕐᒧᑦ. 

ᖃᓄᐃᓕᖓᓕᖅᑲᓕ ᖃᖓᑦᑕᖅᑎᑕᐅᓯᒪᔪᒃᑯᑦ ᑐᕌᓪᓗᐊᕈᑎᓕᕆᓂᖅ ᖃᒪᓂ’ᑐᐊᑉ ᒥᕝᕕᖓᓄᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᖅᑯᑎᒋᓗᑎᑦ ᔮᓐ ᕼᐋᑭᓐᔅ 

ᑭᐅᖁᔭᕋᓗᐊᕋ. ᐃᔅᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕼᐊᑭᓐᔅ.  

 

ᕼᐊᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ, ᑕᐃᒫᒃ ᐊᐱᕆᒻᒪᑦ. ᖃᒪᓂ’ᑐᐊᑉ ᒥᕝᕕᖓᑦ ᒫᓐᓇ 

ᑕᒪᒃᑮᒃ ᐃᓱᖏᒃ ᐱᖃᕇᖅᑐᖅ ᖃᖓᑦᑕᖅᑎᑕᐅᓯᒪᔪᒃᑯᑦ ᑐᕌᓪᓗᐊᕈᑎᓂᒃ. ᑭᓯᐊᓂ ᐃᓱᓕᑦᑕᕐᕕᖃᕐᒥᒻᒪᑕ ᓄᓇᖓ 

ᐱᔾᔪᑎᒋᓪᓗᒍ ᒥᕝᕕᖓᑕ ᖃᓂᒋᔭᖓᓃᑦᑐᖅ. ᐳᖅᑐᓂᓪᓛᒻᒪᑦ ᒥᕝᕕᐅᑉ ᐃᓱᐊᓂ ᐊᕙᓂᒃᑲᓂᐊᕐᔪᑐᐃᓐᓇᖅ 

ᓴᓂᕌᓂᓗ. ᐊᑲᐅᑦᑎᐊᙱᑦᑐᕐᖏᓛᖅ ᐋᖅᑭᔅᓯᕕᕕᒋᐊᖓ ᑕᐃᒪᐃᑦᑐᒥᒃ. 530 ᐃᓯᒐᑦ ᑕᑭᓂᓕᓐᓂᒃ 

ᐅᖓᑖᓅᕈᓐᓇᐸᓪᓚᐃᙱᑦᑐᖅ. ᑕᐃᒫᒃ ᖃᓪᓕᔾᔪᑎᔅᓴᑐᐃᓐᓇᐅᔪᖅ ᒥᕝᕕᒻᒧᑦ, ᒥᕝᕕᓪᓚᕆᒻᒧᑦ ᒥᒍᑎᔅᓴᐅᙱᑦᑐᑦ. 

ᐃᔅᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᑕᐃᒫᒃ ᑭᐅᒐᕕᑦ. ᐅᖃᐅᑎᓂᐊᓕᖅᑲᒃᑲ 

ᕼᐊᒻᓚᒃᑯᖁᑎᕗᑦ ᖃᒪᓂ’ᑐᐊᕐᒥ. ᖃᒪᓂ’ᑐᐊᕐᒥᑦᑕᐅᖅ, ᖃᒪᓂ’ᑐᐊᓪᓚᕆᒻᒥ, ᓄᓇᕗᑦ ᓴᖅᑭᓚᐅᖅᑎᓐᓇᒍ 

ᐃᖏᕐᕋᔪᓕᕆᔨᒃᑯᓄᑯᐊ ᐱᖁᑎᒋᕙᓪᓚᐃᔭᖏᑦ ᐅᐊᑦᑎᐊᕈᕐᓂᓴᐃᑦ ᐅᖅᓱᐊᓗᐃᑦ ᑯᕕᔭᐅᖃᑦᑕᓚᐅᖅᓯᒪᓐᓂᕐᖓᑕ 

ᑲᓇᑕᒥ ᐃᖏᕐᕋᔪᓕᕆᔨᒃᑯᖏᓐᓄᑦ ᓄᓇᖁᑎᖓᓂᒃ. ᐱᓕᕆᕕᓯ ᕿᒥᕐᕈᐊᖅᑲᑦ ᑖᒃᑯᓂᖓ? ᐃᑲᔪᕆᐊᔅᓴᖅ 

ᓴᓗᒻᒪᓴᖅᑕᐅᑎᓪᓗᒋᑦ ᑕᐃᒃᑯᐊ ᓄᓇᐃᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒪ 

ᑎᑎᕋᖅᓯᒪᔪᖁᑎᖃᖅᑐᒍᑦ ᓱᕈᖅᑕᐅᓯᒪᔪᓕᒫᓂᒃ ᓴᓗᒻᒪᖅᓴᖅᑕᐅᓯᒪᔪᓂᒃ ᖃᐅᔨᒪᔭᐅᔪᑦ. ᖃᖓᒃᑰᕐᓂᐊᕐᒪᖔᑦ 

ᑭᒃᑯᓐᓂᒃ ᑲᒪᒋᔭᐅᒻᒪᖔᑦ ᑎᑎᕋᖅᓯᒪᔪᑦ ᑕᐃᓐᓇ ᓇᓗᓇᕈᔪᒑᖓᓪᓕ ᓇᓗᓇᐃᕋᕐᓂᙱᓐᓂᖅᓴᖅ ᑕᐃᒪ 

ᑎᑎᕋᖅᓯᒪᔪᖁᑎᖃᖅᑐᒍᑦ ᐊᒻᒪᐃᓯᒪᔪᓂᒃ ᓱᕋᒃᓯᒪᔪᓂᒃ ᕼᐊᒻᓚᒃᑯᓪᓗ ᓄᓇᖁᑎᖏᖕᓂᒃ ᓯᓚᑖᓃᑦᑐᒥᒃ 

ᐱᖃᓯᐅᑎᓪᓗᑎᒃ ᒥᑦᑕᕐᕖᑦ. ᑕᐃᒪᓕ ᐃᖏᕐᕋᔪᓕᕆᔨᒃᑯᓐᓄᑦ ᑲᓇᑕᒥ ᐱᓕᕆᕝᕕᑉᐳᓪᓗ ᑭᒃᑯᓐᓂᒃ 

ᓇᖕᒥᓂᕆᔭᐅᖕᒪᖔᖅ ᓇᓗᓇᐃᖅᓯᓯᒪᓲᖑᖕᒪᑕ.  

 

ᐊᕙᑎᓕᕆᓂᕐᒧᑦ ᐃᓱᒫᓘᑕᐅᓗᐊᖅᑎᓐᓇᒋᑦ ᓄᓇᕗᑦᑖᓚᐅᖅᓯᒪᒐᑦᑕ ᑖᓐᓇ ᑎᑎᕋᖅᓯᒪᔪᖅ ᐱᑕᓕᐅᒐᓗᐊᑦ ᑭᓯᐊᓂ  

ᐅᓪᓗᒥ ᓇᓗᓇᐃᖅᓯᒪᙱᑦᑕᕗᑦ ᖃᖓᒃᑯᑦ ᓴᓗᒻᒪᓴᖅᑕᐅᒋ ᖃᓄᕐᓕ ᓴᓗᒻᒪᓴᖅᑕᐅᒐᔭᕐᒪᖔᑕ. ᑖᓐᓇ 

ᐱᔭᕆᑐᔪᒻᒪᕆᐅᒻᒪᑦ ᓄᓇᕗᑦ ᐃᓗ ᐊᒻᒪᓗ ᓇᓗᓇᐃᖅᓯᓇᓱᒃᖢᑕ ᑮᓇᐅᔭᓂᒃ ᓴᓗᒻᒪᖅᓴᐃᓂᕐᒨᖓᓪᓚᑦᑖᖅᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ ᒪᓕᓪᓗᒋᑦ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙ.ᑖᖅ. ᐅᓐᓄᓴᒃᑯᑦ. ᐱᒋᐊᕈᑎᒋ ᐃᖃᓗᓐᓂ ᑕᕆᐅᒥ ᐱᖁᑎᕐᔪᐊᒥ 

ᐱᓕᕆᐊᖑᔪᖅ. ᖃᐅᔨᓇᓱᓪᓗᖓ ᐊᒃᑐᖅᓯᓂᖓᓂ ᓄᓇᕙᓐᓇᕐᔪᐊᖅ 19 ᑖᔅᓱᒧᖓ ᐱᓕᕆᐊᖑᔪᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᑕᒪᓐᓇ ᐱᓪᓗᒍ ᐊᒻᒪᓗ 

ᐱᒋᐊᕐᓇᓵᓚᐅᖅᑎᓪᓗᒋᑦ ᑕᒫᓂ ᐊᕐᕌᒍᒥ ᐊᕐᕌᒍᒧᑦ ᓅᑕᐅᓯᒪᔪᖅ ᐱᔭᕇᕐᕕᔅᓴᖓᑦ. ᑖᓐᓇ ᑕᕝᕙ ᓄᖏᕐᔪᐊᒧᑦ 

ᐊᒃᑐᖅᑕᐅᓯᒪᔪᖅ ᑖᔅᓱᒧᖓ ᐱᓕᕆᐊᖑᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᐅᔾᔨᓇᖅᐱᑐ ᖃᓄᖅ ᖃᓄᖅ ᐊᒃᑐᖅᓯᓯᒪᑐᔪᒻ 

ᓄᓇᕗᒻᒥ ᐃᖅᑲᓇᐃᔭᖅᑎᑕᐅᓂᖏᑦ ᓄᓇᕗᒻᒥ ᐃᓕᓐᓂ ᑖᓐᓇ ᑭᖑᕙᕆᐊᖅᑕᐅᓂᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓕᕆᐊᖑᔪ ᒫᓐ 15%-ᒥᒃ 

ᑐᕌᒐᓖᑦ ᐃᓄᐃᑦᓂ ᐃᖅᑲᓇᐃᔭᖅᑎᑦᑎᓂᕐᒧᑦ. ᑕᐃᒫᒃ ᑲᔪᓯᕙᓪᓕᐊ ᓈᓴᐅᑎ ᐊᓯᔾᔨᑕᕐᒪᑕ. ᒫᓐᓇᓕ ᐊᐅᔭᒧᑦ 

9%−ᒦᑦᑐᐃᑦ ᐃᓄᓐᓂ ᐃᖅᑲᓇᐃᔭᖅᑎᑦᑎᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯ. ᐃᓱᒪᑐᐃᓐᓇ ᒥᓂᔅᑕᖃᐃ ᐅᖃᕈᓐᓇᖅᐸ ᐱᓕᕆᕝᕕᖓ 

ᖃᓄᐃᓕᐅᖅᓯᒪᒻᒪᖔᖅ ᐊᔭᐅᖅᑐᐃ ᑲᔪᖏᖅᓴᕋᓱᓪᓗᒋᑦ ᐃᓄᐃᑦ ᑖᒃᑯᐊ ᓈᓴᐅᑎᖃᕐᕙ ᖃᓄᕐᓕ ᐱᓕᕆᕝᕕᒃ 

ᑳᓐᑐᕌᖃᖅᑐᒥ ᐱᓕᕆᖃᑎᖃᖅᐸ ᑕᒪᑐᒧᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒧᖓ ᐱᓕᕆᐊᖓᓄ ᐊᒻᒪᓗ 

ᐊᖏᔫᑎᓄᑦ ᐱᓕᕆᓂ ᐃᖃᓗᓐᓂ ᐱᓗᐊᖅᑐᒥ, ᐃᓄᓕᕆᔪ ᓄᓇᕗᒻᒥᓗ ᓇᒻᒥᓂᖃᖅᑐᓂᒃ ᐃᑲᔫᑎ 

ᐸᕐᓇᐅᓯᐅᖅᓯᒪᒻᒪᑕ ᐃᓄᓐᓂᒃ ᑲᔪᖏᖅᓴᐃᓂᖅᓴᐅᓇᓱᓪᓗᑎ ᑖᔅᓱᒧᖓ ᐱᓕᒻᒪᒃᓴᐃᓂᒃᑯᑦ ᑲᔪᖏᖅᓴᕐᓗᒋᓪᓗ ᐃᓂ 

ᐃᓂᒋᔭᖏᓐᓄᑦ. ᒫᓐᓇ ᑕᕝᕙ ᐱᓕᕆᐊᒻᒥ. ᒪᑐᒧᖓᓕ ᒐᕙᒪᒃᑯᓐᓂ ᐱᓕᕆᐊᖑᓯ ᒫᓐᓇ ᒐᕙᒪᒃᑯᓐᓂ ᐱᓕᕆᔪ 

ᑖᓐᓇ ᑕᕝᕙ ᐃᓚᒋᓪᓗᓂᐅᑦᑕᐅᖅ ᑕᑯᓐᓈᖅᑕᕗᑦ ᐃᓄᓐᓂᒃ ᐃᖅᑲᓇᐃ ᐃᖅᑲᓇᐃᔭᖅᑎᑦᑎᓂᓱᑦᑐᖢᑎ ᑖᒃᑯᓄᖓ 

ᐃᖅᑲᓇᐃᔮᓅᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐱᓕᕆᖃᑎᒌᓐᓂᒃᑯᑦ ᐃᓄᓕᕆᔨᒃᑯᓐᓄᑦ 

ᖃᔅᓯᓂᒃ ᐃᓄᓐᓂᒃ ᐃᖅᑲᓇᐃᔭᕈᓐᓇᖅᓯᑎᑦᑎᓚᐅᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕ. ᖃᐅᔨᒋᐊᒃᑲᓐᓂᕋᓱᒋᐊ 

ᖃᐅᔨᒋᐊᒃᑲᓂᕆᐊᖃᕐᓂᐊᖅᑕᕋ ᖃᓄᖅ ᐊᒡᒍᖅᑐᕐ. ᑕᐃᒫᒃ ᐅᖃᖅᑲᐅᒐ 9%-ᒥᒻᒪᑦ ᒫᓐᓇ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ. ᒫᓐᓇ ᑲᔪᓯᕙᓪᓕᐊ ᐃᖅᑲᓇᐃᔭᓕᖅᑎᑕᐅᕙᓪᓕᐊᔪᑦ ᓄᖅᑲᐸᓪᓕᐊᔪᓐᓃᕐᒪ 

ᓈᓴᐅᑎᖁᑎᖃᓪᓚᑦᑖᙱᑦᑐᖓ ᖃᓄᖅ ᑲᔪᓯᑦᑎᐊᖅᑎᒋᓯᒪᒻᒪᖔ ᒫᓐᓇ ᐱᓕᕆᐊᕆᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ ᐊᒻᒪᓗ ᓂᕆᐅᓐᓂᐊᖅᐳᖓ ᑖᒃᑯᓂᖓ ᒪᓕᒐᓕᐅᕐᕕᒻᒥ 

ᓴᖅᑭᓚᐅᖅᓯᒪᖏ.  ᑖᓐᓇ ᐊᖅᑯᓯᒫᓗᒋᒐᒃᑯ ᑖᒃᑯᓄᖓ ᓴᓇᔭᐅᔪᓄᑦ ᑕᕆᐅᕐᒥ ᒥᓂᔅᑕ ᒥᔅ ᐊᑐᐊ ᐊᑐᖃᑦᑕᖅᑯ 

ᐅᒥᐊᓂ ᑲᑎᓕᕌᖓᑕ ᓇᓕᙵᕋᕕᐅᓪᓗᓂᓗ ᒥᕐᖑᐃᖅᓯᕐᕖᑦ ᐃᒪᐃᖅᑐᖃᑦᑕᖅᑐᑦ ᐅᓇᓗ ᑕᐃᒪ ᐊᖏᔪᐊᓗᓂ 

ᖁᐊᖅᑎᓯᒪᖓ ᕿᑰᙱᒻᒪᑦ ᖃᐅᔨᒪᔪᖓ ᓄᓇᓕᐸᐅᔭᒃᑯᓐᓂᒃ ᐊᖑᒻᒪᑎᔪᓐᓇᙱᒻᒪᓪᓘᓐᓃᑦ.  

 

ᑖᓐᓇ ᐊᖅᑯᑎ ᐱᐅᔪᓐᓃᖃᑦᑕᕐᓂᖓᓄᑦ ᖃᐅᔨᒪᓪᓗᖓᓗ ᒥᓂᔅᑕ ᑭᐅᓪᓗᓂᖓ ᒪᓕᒐᓕᐅᕐᕕᖕᒥ ᐅᖃᓚᐅᕐᒪᑦ 

ᓄᓇᓕᐸᐅᔭᒃᑯᑦ ᑮᓇᐅᔭᓕᐊᓘᙱᒻᒥᖕᒪᑕᑦᑕᐅᖅ. ᑖᓐᓇ ᐊᑦᑕᕐᓇᖅᓯᑦᑎᐊᒻᒪᕆᒍᓐᓇᕐᒪᑦ ᑕᒪᒃᑯᐊ 

ᐊᑐᖅᑕᐅᖃᑦᑕᕐᓂᖏᑦ ᖃᐅᔨᑎᑦᑎᐊᒃᑲᓐᓂᕈᒪᑐᐃᓐᓇᖅᑐᖓ ᐱᓕᕆᕝᕕᒃᓯᓐᓂᖃᐃ ᑕᑯᓇᒃᑕᐅᔪᓐᓇᖅᐸ ᓯᕕᑭᑦᑐᒥᓗ 

ᓯᕕᑎᔪᒥᓪᓗ ᖃᓄᖅ ᐸᕐᓇᒃᑕᐅᓯᒪᕙ ᐃᓱᒫᓘᑕᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᓕᐸᐅᔭᒃᑯᑦ ᐃᓗᐊᙱᓕᐅᕈᑎ 

ᐃᒪᓐᓇ ᐊᖏᔫᑎᒻᒪᕆᖕᓂᒃ ᐱᓕᕆᐊᖑᔪᑦ ᑕᕝᕙᓂ ᓄᓇᓕᐅᖅᑎᐅᖃᑎᒐ ᐅᖃᖅᑲᐅᖕᒥᔪᖅ ᐄ, ᑕᕝᕗᖓ 

ᑭᓱᓕᒫᕌᓗᐃᑦ ᐃᖃᓗᖕᓅᖃᑦᑕᖅᑰᔨᖕᒪᑕ ᐊᖏᔫᑎᓄᑦ ᐱᓕᕆᐊᖑᔪᑦ.   

 

ᑖᓐᓇ  ᐅᖃᓚᐅᕋᓗᐊᖅᑎᓪᓗᒍ ᓄᓇᓕᐸᐅᔭᒃᑯᑦ ᐱᓕᕆᖃᑎᒋᑦᑎᐊᖅᑕᕗᑦ ᑖᔅᓱᒧᖓᑑᙱᑦᑐᖅ ᑖᓐᓇ 

ᐃᓱᒫᓘᑎᒻᒪᕆᐅᓚᐅᕐᒪᑦ ᐱᓕᕆᐊᖑᔭᕆᐊᖃᖅᑐᖅ ᐃᖃᓗᐃᑦ ᒥᑦᑕᕐᕕᖓ ᓴᓇᔭᐅᓕᖅᑎᓪᓗᒍ ᑕᐃᓐᓇ 

ᕿᑯᖃᓚᐅᙱᓐᓂᖏᑦ ᐱᓯᒋᐊᕆᐊᕆᐊᓕᒻᒪᕇᓪᓕ ᑭᓯᐊᓂ ᓄᓇᓕᐸᐅᔭᒃᑯᑦ ᐱᓕᕆᖃᑎᒋᑦᑎᐊᖅᖢᑎᒍᑦ ᐊᖅᑯᒻᒥᒃ 

ᓴᓂᐅᔪᓐᓇᓚᐅᕐᒪᑦ ᒥᑦᑕᕐᕕᖕᒥᑦ ᑕᒪᐅᖓ ᓄᓇᓕᖕᓄᑦ. 

 

ᑕᐃᓐᓇ ᐊᔭᐅᖅᑐᖃᑦᑕᖅᓯᒪᖕᒥᔭᕗᑦ ᓄᓇᓕᐸᐅᔭᒃᑯᑦ ᐊᔾᔨᐸᓗᐊᓂᒃ ᐊᖅᑯᑎᖏᑦ ᓄᓇᓕᖕᒥ ᑕᐃᑯᖓ 

ᓵᕕᕝᕕᐅᖃᑦᑕᖅᑐᓄᑦ ᐅᒥᐊᓄᑦ. ᑕᐃᒪ ᖃᔅᓯᑲᓪᓚᐅᖕᒪᑕ ᓄᓇᓕᐸᐅᔭᒃᑯᑦ ᐱᓕᕆᔪᓐᓇᖅᑕᖏᑦ ᑕᒪᒃᑯᓄᖓ 

ᐊᖏᔫᑕᐅᔪᓄᑦ ᓴᓇᖃᑦᑕᖅᑕᑦᑎᓐᓄᑦ ᑕᐃᒫᒃ ᑮᓇᐅᔭᖅᑖᖅᑎᑦᑎᖃᑦᑕᓚᐅᖅᐸᑕ ᐃᑲᔪᕈᓐᓇᖁᓪᓗᒋᑦ 

ᓴᓇᔪᓐᓇᖁᓪᓗᒋᑦ ᐊᖅᑯᑎᖁᑎᖏᓐᓂᒃ.   

 

ᑕᐃᒪ ᐊᖅᑯᑎᑕᖃᖅᐸᒌᖅᑎᓪᓗᒍ ᑕᐃᑰᓇ ᑮᓇᐅᔭᖅᑐᖃᑦᑕᖅᑎᓐᓂᒃᑯᑦ ᒐᕙᒪᒃᑯᑦ ᑕᑯᓐᓈᖅᑕᖓᓂ 

ᒪᑭᒪᑎᑕᐅᔪᓐᓇᕋᔭᕐᒪᑦ ᐱᐅᓂᖅᓴᒃᑯᑦ ᐊᖅᑯᑎᑦ ᐱᐅᓯᕚᓪᓕᖅᑎᓪᓗᒍᓗ ᑖᒃᑯᐊ ᐃᖃᓗᖕᒥᐅᖅ 

ᐊᑐᖅᑕᐅᑦᑎᐊᕈᓐᓇᕐᒪᑦ.  ᒫᓐᓇ ᐅᖃᖃᑎᒋᕙᓪᓕᐊᖏᓐᓇᖅᑕᕗᑦ ᐅᖃᖃᑎᒌᖕᓂᖅ ᑖᒃᑯᓄᖓ ᐱᓕᕆᐊᖑᔭᐅᖕᒪᑦ 

ᒫᓐᓇ ᐱᓕᕆᕝᕕᒃᐳᑦ ᑳᓐᑐᕌᖃᖅᑐᕐᓗ ᐊᒻᒪᓗ ᓄᓇᓕᐸᐅᔭᒃᑯᓐᓂ ᖃᓄᖅ ᑕᒪᓐᓇ ᑲᒪᒋᔪᓐᓇᕐᒪᖔᑦᑎᒍ.  ᒫᓐᓇ 



ᐱᖓᑦᓯᖅ, ᐅᑐᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓱᓕ ᐅᖃᖃᑎᒌᖕᓂᖅᑕᖃᕐᒪᑦ ᐱᓕᕆᕝᕕᒃᑎᓐᓂ ᐃᖅᑲᓇᐃᔭᖅᑎᓄᑦ ᑕᐃᒪ ᓄᓇᓕᐸᐅᔭᒃᑯᓐᓂᓕ ᑲᒪᒋᔭᕆᔭᐅᖕᒪᑦ 

ᑕᐃᓐᓇ ᐊᑦᑕᕐᓇᖅᑐᒦᑦᑕᐃᓕᖁᓪᓗᒍ ᑕᐃᓐᓇ ᐊᖅᑯᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᓄᑖᖑᖕᒪᑦ ᐱᓕᕆᐊᖑᔪᖅ ᓄᑖᓂᒡᓗ 

ᓴᖅᑭᑦᑐᖃᖅᐸᒃᖢᓂ ᑖᓐᓇ ᐃᓱᒫᓗᖕᓇᖅᑐᒻᒪᕆᐅᖅᑰᕐᒪᑦ ᐊᒃᓱᕈᕐᓂᖓ ᑖᓐᓇ ᐊᑦᑕᕐᓇᖅᓯᑐᐃᓐᓇᕆᐊᖃᖅᑐᑦ 

ᐊᓯᐊᓄᑦ ᑲᒪᒋᔭᐅᓕᖅᑎᑐᐃᓐᓇᕐᓗᒍ ᒐᕙᒪᒃᑯᑦ ᑲᒪᔭᕆᐊᖃᖅᑐᑦ ᓄᓇᓕᐸᐅᔭᒃᑯᓐᓂ ᐋᖅᑭᒃᓯᖃᑦᑕᖅᑐᑦ ᖃᓄᕐᓕ 

ᓇᓕᕌᒐᒃᓴᓂᒃ ᐅᖃᖃᑎᒋᓯᒪᕕᓯᐅᒃ ᐱᓕᕆᕝᕕᓯ ᓄᓇᓕᐸᐅᔭᒃᑯᓪᓗ ᐊᑖᓄᑦ ᐋᖅᑭᒐᓱᒃᓗᒍ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐄ, ᑖᓐᓇ ᐱᓕᕆᖃᑎᒋᑦᑎᐊᖅᑕᕗᑦ 

ᓄᓇᓕᐸᐅᔭᒃᑯᑦ ᑮᓇᐅᔭᓂᒃ ᕿᓂᖃᑎᒋᓪᓗᒋᑦ ᑖᔅᓱᒧᖓ ᐊᖅᑯᒻᒧᑦ. ᐊᓯᖏᑎᒍᑦ ᐱᔭᒃᓴᖅᑕᖃᙱᒃᑲᓗᐊᕐᒪᖔᑦ 

ᑕᑯᓐᓈᕈᓐᓇᖅᑕᑎᑦ ᑖᓐᓇ ᐋᖅᑭᒍᑎᒋᓇᓱᒡᓗᒍ ᐊᖅᑯᑏᑦ ᑕᐃᒪ ᓄᓇᓕᐸᐅᔭᒃᑯᑦ ᐱᖃᑕᐅᑎᑕᐅᖕᒥᒐᑦᑕ ᐃᒪᓐᓇ 

ᓴᓇᓂᕐᒧᑦ ᐱᓕᕆᐊᖃᕐᒪᑦ ᐊᑭᓖᑎᖃᑦᑕᕈᓐᓇᕐᒪᖔᑦᑕ ᑕᐃᒪ ᓄᓇᓕᐸᐅᔭᖅ ᐱᕈᖅᐸᓪᓕᐊᑎᓪᓗᒍ ᑕᒪᓐᓇ 

ᐊᑐᕆᐊᖃᕐᓂᐊᓕᕋᑦᑎᒍᑦ. ᑖᔅᓱᒧᖓᓕ ᐱᓕᕆᐊᖑᔪᒧᑦ ᐋᖅᑭᒃᓱᖅᓯᒪᓂᖓ ᐊᖏᒡᓕᒋᐊᖅᑕᐅᔭᕆᐊᖃᕋᔭᕐᒪᑦ ᑖᓐᓇ 

ᐊᖅᑯᑕᐅᕙᒌᖅᑐᖅ.  

 

ᑕᐃᒪᓕ ᑕᑯᓐᓈᕋᑦᑎᒍᑦ ᓄᓇᓕᐸᐅᔭᐃᑦ ᑖᓐᓇ ᑲᒪᒋᔭᖃᑦᑎᐊᒻᒪᕆᖕᒪᑕ ᐊᒻᒪᓗ ᐱᐅᓯᕚᓪᓕᖅᑎᑕᐅᔪᓐᓇᕋᔭᕐᒪᑦ 

ᐊᓯᐊᒍᑦ ᑮᓇᐅᔭᖃᖅᑎᑦᑎᓂᐅᒃᐸᑦ ᐅᕝᕙᓘᓐᓃᑦ ᑮᓇᐅᔭᖃᖅᑎᑦᑎᓂᒃᑯᑦ ᑖᒃᓯᑖᕈᑎᖃᖅᑐᑦ ᒐᕙᒪᒃᑯᓐᓂᑦ. 

 

ᐊᔾᔨᒌᙱᒻᒪᑕ ᑕᐃᒪ ᐊᑐᕈᓐᓇᖅᑕᕗᑦ ᑕᒻᒪᕈᒪ ᐋᖅᑭᒃᑕᐅᓂᐊᖅᐳᖓ ᑖᓐᓇ ᓄᓇᓕᐸᐅᔭᒃᑯᑦ ᓇᖕᒥᓂᖅᑕᐅᖅ 

ᒑᓯᒧᑦ ᑖᒃᓰᔭᖅᑎᑦᑎᖃᑦᑕᕐᒥᖕᒪᑕ ᒐᕙᒪᒃᑐᖃᑦᑯᓐᓂ. ᑖᒃᑯᐊ ᐱᐅᓯᕚᓪᓕᕈᑎᒃᓴᒫᖑᓪᓗᑎᒃ ᐱᕐᔪᐊᓄᑦ 

ᓄᓇᓕᐸᐅᔭᕐᒥ. 

 

ᐱᕕᒃᓴᖅᑕᖃᕐᒪᑦ ᑕᐃᒪ ᐊᔾᔨᒌᙱᑦᑐᒃ, ᐄ, ᐱᓕᕆᖃᑎᒌᑦᑎᐊᖅᑕᕗᑦ ᑕᐃᒃᑯᐊ ᕿᓂᕋᓱᒃᑎᓪᓗᒋᑦ ᐋᖅᑭᒍᑎᒃᓴᓂᒃ. 

ᑖᒃᑯᓄᐊ ᐊᑦᑕᕐᓇᑐᐃᓐᓇᕆᐊᖃᕐᓂᖓᓄᑦ ᒫᓐᓇ ᐊᑐᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇᓕ ᒐᕙᒪᒃᑯᓐᓂ ᐊᑐᖅᑐᒥ ᑕᐃᒪ ᒑᔅ ᑖᒃᑯᓯᒥᒃ ᐃᒃᓱᒧᖓ 

ᐊᑐᖅᓴᐃᑦ. ᒑᔅᒧᑦ ᑖᒃᓰᖓ ᑕᐃᒪ ᐃᓱᖃᕐᒥᖕᒪᑕ ᐊᒻᒪᓗ ᓇᖕᒥᓂᓗ ᐊᖏᕐᕋᖃᖅᑐᑦ ᐃᓱᖃᕐᒪᖕᒪᑕ ᐃᖃᓗᐃᑦ 

ᑕᐃᒪᓕ ᖃᓄᑭᐊᖅ ᐊᑯᓂᐅᑎᒋᔪᖅ ᑐᙵᕕᒋᔪᓐᓇᖅᑕᕋᓗᐊᕗᑦ ᒑᔅᒧᑦ ᑖᒃᓰᔭᖅᑎᑦᑎᓂᖅ. 

 

ᒥᓂᔅᑕᖃᐃ ᖃᓄᐃᒻᒪᑦ ᑕᕝᕙᓂ ᐱᓕᕆᐊᖑᔪᒧᑦ ᐃᓚᒋᔭᐅᑲᐅᑎᒋ... ᑖᓐᓇ ᐃᓚᓪᓚᑦᑖᕆᖕᒪᒍ ᐅᓯᖏᐊᕐᓗᒍ 

ᐅᓯᓕᖅᓱᕐᓗᓂ, ᐄ, ᑖᓐᓇ ᐱᒻᒪᕆᐅᖕᒪᑦ ᐃᓚᒋᓪᓗᓂᐅᒃ ᐱᓕᕆᐊᖑᔪᒧᑦ ᑎᑭᑕᐅᖅᑰᔨᓐᓂᕐᒪᑦ. ᖃᓄᐃᒻᒪᑦ? 

ᖃᓄᐃᒻᒪᑦ ᐱᒻᒪᕆᐅᓱᕆᔭᐅᓚᐅᙱᓚᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑖᒃᑯᓄᖓ ᐱᓕᕆᐊᖑᔪᒨᖓᔪᑦ 

ᐊᖅᑯᑎᑕᖃᖅᐸᒌᕐᒪᑦ ᑖᔅᓱᒪ ᓄᓇᓕᐸᐅᔭᒃᑯᓐᓂ ᒪᑭᒪᑎᑕᐅᓗᓂᓗ ᑖᓐᓇᓗ ᐹᕐᕕᐅᖃᑦᑕᐅᑎᔪᓐᓇᖅᑐᖅ ᑕᐃᓐᓇ 

ᓴᓇᔭᐅᓕᖅᑎᓪᓗᒍ ᑕᐃᓐᓇ ᐅᖓᓯᖕᓂᖅᓴᖅ ᑕᐃᒪ ᐊᖅᑯᓯᐅᕆᐊᖃᓚᐅᕐᒪᑕ ᒫᓐᓇ ᐊᖅᑯᑎᒨᕙᒌᖅᑐᒨᖓᔪᒧᑦ 

ᑕᐃᒪ ᐱᔾᔪᑎᒋᓪᓗᐊᑕᖅᑐᖅ ᑖᓐᓇ ᑕᐃᒪ ᐋᖅᑭᒃᓱᖅᓯᒪᓂᖓᓄᑦ ᐱᓕᕆᐊᖑᔪᑦ ᑕᐃᑲᓃᖃᑕᐅᓚᐅᙱᓚᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ 

 

ᐊᕐᓇᒃᑲᖅ: ᖁᔭᓐᓇᒦᒃ, ᐃᑦᓯᕙᐅᑕᖅ. ᑖᒃᑯᐊ ᐃᓱᒪᒋᔭᐅᒐᔭᙳᐊᖅᑐᒥᓂᐅᔫᔮᕋᓗᐊᕐᖓᑦ ᐊᑕᖏᖅᑎᓪᓗᒋᑦ 

ᐸᕐᓇᐅᑎᒋᔭᐅᑎᓪᓗᒍ ᐊᒻᒪᓗᑦᑕᐅᖅ ᑕᑯᓇᖅᑕᐃᓂᐊᕐᓂᕈᑦᑎᒍᑦ ᑕᕆᐅᕐᒥᐅᑕᕐᒨᖔᔪᖅ ᐱᔭᒃᓴᕆᔭᐅᔪᖅ 

ᐊᒻᒪᓗᑦᑕᐅᖅ ᐅᒥᐊᕐᔪᐊᑦ ᒪᕐᕉᓄᑦ ᐃᖏᕐᕋᔭᕐᕕᐅᒍᓐᓇᖅᑐᖅ ᑭᓯᐊᓂ ᖁᐊᖅᑎᑕᒐᐅᓇᓂᓕ ᐊᑐᕆᐊᖅ 

ᐊᒻᒪᓗᑦᑕᐅᖅ ᑕᒪᓐᓇ ᖃᓄᖅ ᐊᒡᒍᑐᖅᑕᐅᙱᓪᓗᓂ ᑕᒪᒃᑯᐊ ᑮᓇᐅᔭᖅ ᐊᒥᒐᖅᑰᔨᓕᖅᓱᑎᓪᓗ ᑭᖑᓂᐊᓂ 

ᐸᕐᓇᑦᑕᐅᓯᒪᑎᓪᓗᒍ ᐸᕐᓇᑦᑕᐅᒋᐊᙵᖅᑎᓪᓗᒍ ᐃᓱᒪᒋᔭᐅᖅᑰᕐᓂᙱᒻᒪᑦ. 

 

ᑐᑭᓯᐊᓇᒍ ᑕᐃᒪ ᓯᕗᓂᐊᒍᑦ ᐸᕐᓇᓂᕐᒦᑎᓪᓗᒋᑦ ᖃᓄᐃᓚᐅᕐᓂᕐᒪᖔᑦ. ᑕᕆᐅᕐᒥᐅᑕᓕᕆᓂᕐᒧᑦ ᑐᓚᒃᑕᕐᕕᖕᒥ 

ᐃᖃᓗᐃᑦ ᐱᖓᓐᓇᖓᓃᑦᑐᖅ ᑖᓐᓇ ᖃᐅᒻᒪᖅᑯᑎᓕᖅᑕᐅᓯᒪᓂᖓᓂᑦᑕᐅᖅ ᑖᒃᑯᐊ ᖁᕕᐊᒋᑦᑎᐊᕋᓗᐊᖅᑐᒍᓗ 

ᖃᐅᒻᒪᖅᑯᓯᖅᑕᐅᓂᖏᓐᓂᒃ ᑖᒃᑯᐊ ᑐᓚᒃᑕᕐᕕᕋᓛᖑᓂᖅᓴᕐᓗ ᐊᒻᒪᓗ ᐅᓐᓄᒃᑯᑦ ᑖᖅᓯᒑᖓᑦ ᑖᖅᓯᒃᑳᓘᖕᒪᑦ. 

ᖃᓄᕐᓕ ᐸᕐᓇᒃᓯᒪᓂᐊᕆᕕᓯ ᐊᕙᓂᖔ ᑐᓚᒃᑕᕐᕕᓪᓚᕆᖕᒥ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᕿᒥᕐᕈᐊᓚᖓᔭᕗᑦ ᑕᒪᓐᓇ 

ᖃᐅᒻᒪᖅᑯᓯᖅᑕᐅᒋᐊᖃᕐᓂᖏᓐᓂᒃ ᑐᓚᒃᑕᕐᕕᓪᓚᕆᒃ ᐃᖃᓗᐃᑦ ᐅᐊᖕᓇᖓᓃᑦᑐᖅ. ᑕᑯᓐᓇᖅᑕᕗᑦ ᓱᓕ 

ᐃᓗᐊᓃᒻᒪᑦ ᑖᓐᓇ ᐱᔭᒃᓴᕆᔭᐅᔫᑉ ᐊᖏᖃᑎᒌᒍᑕᐅᔫᑉ ᐃᓗᐊᓂ. 

 

ᒫᓐᓇ ᑭᓯᐊᓂ ᐱᓕᕆᔪᐃᑦ ᑖᒃᑯᐊ ᓯᐅᕋᖅᑕᖅᑕᐅᒋᐊᖃᕐᓂᖏᑦ ᑕᒪᓐᓇᑦᑕᐅᖅ ᐊᑦᑕᓇᖅᑕᐃᓕᒪᓂᖅᓴᐅᓕᖅᐸᑦ 

ᑖᒃᑯᐊ ᐊᓂᒍᕐᔫᒥᒃᐸᑕ ᐱᓕᕆᓂᕆᔭᖏᑦ ᓯᕗᓪᓖᑦ ᐊᒻᒪᓗ ᐊᑐᖅᑕᐅᖃᑦᑕᖅᑐᓂᓗ ᑭᒃᑯᑐᐃᓐᓇᕐᓄᑦ ᑖᓐᓇ ᑭᓯᐊᓂ 

ᖃᐅᔨᒪᔭᕋᓗᐊᕗᑦ. ᖁᔭᓐᓇᒦᒃ, ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᐄ, ᓇᑯᕐᒦᒃ. ᐊᑐᕆᐊᖅ ᐊᑦᑕᓇᖅᑐᒦᓐᓂᖓᓂᒃ ᓇᓗᓇᐃᖅᐳᖓ ᑕᕝᕙᓂ ᒪᓕᒐᓕᐅᕐᕕᖕᒥ. 

ᖃᓄᐃᑦᑐᖃᓛᖅᑐᖅ ᐱᕐᕈᓗᐊᕿᒍᑕᐅᒐᔭᖅᑐᕐᓗᑭᐊᖅ ᐃᓱᒫᓘᑎᒋᓪᓗᒍ ᑕᒪᓐᓇᑦᑕᐅᖅ ᐊᔭᐅᕆᕗᖓ 

ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᑦ ᑖᒃᑯᐊ ᐱᓕᕆᖃᑎᖃᕐᓂᖅᓴᐅᒍᓐᓇᕈᑦᓯ ᓄᓇᓕᐸᐅᔭᒃᑯᓐᓂᒃ ᑕᒪᓐᓇ 

ᐱᔾᔪᑎᒋᓪᓗᒍ. 

 

ᐊᓯᐊᓅᓚᐅᕐᒥᓚᖓ. ᐃᖏᕐᕋᔪᓕᕆᓂᖅ ᐊᒻᒪᓗ ᖃᖓᑕᓲᒃᑯᕖᑦ ᒥᑦᑕᕐᕖᓪᓗ ᑕᑯᓇᕐᓗᒋᑦ. ᖃᓄᖅ ᓄᓇᕗᒻᒥ 

ᑭᒃᑯᓐᓄᓪᓘᓐᓃᑦ ᐊᕕᑦᑐᖅᓯᒪᕕᒋᔭᖓᓄᑦ ᑐᕌᖓᒻᒪᖔᑦ ᐊᑭᓖᑎᑕᐅᓚᐅᖅᓯᒪᒐᔭᕐᒪᖔᑕ ᒐᕙᒪᑐᖃᒃᑯᓐᓄᑦ 

ᖃᐅᔨᓴᖅᑎᖏᓐᓄᑦ ᖃᑦᓯᓂᓪᓗ ᐊᑭᓖᑎᑕᐅᓯᒪᒋᕙᑦ ᒐᕙᒪᒃᑯᓐᓄᑦ? ᒐᕙᒪᐃᑦ ᖃᑦᓰᖅᓯᒪᕙᑦ? ᖁᔭᓐᓇᒦᒃ, 

ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᓇᐃᑦᑐᒥᒃ 

ᐊᑭᓖᑎᑕᐅᖁᔭᐅᓚᐅᖅᓯᒪᙱᑦᑐᒍᑦ ᒫᓐᓇᒧᑦ. ᑖᒃᑯᐊ ᒪᓕᒐᓂᒃ ᒪᓕᑦᑕᐅᑦᓯᐊᙱᒃᑲᓗᐊᖅᑎᓪᓗᒋᑦ 

ᐊᑭᓖᖁᔭᐅᓚᐅᖅᓯᒪᙱᑦᑐᒍᑦ ᐊᑭᓖᖁᔭᐅᓚᐅᖅᓯᒪᙱᑦᑐᒍᑦ ᐃᖏᕐᕋᔪᓕᕆᔨᒃᑯᓐᓂᑦ ᒐᕙᒪᑐᖃᒃᑯᓐᓄᑦ. 

ᖁᔭᓐᓇᒦᒃ, ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ: ᓇᑯᕐᒦᒃ ᐃᑦᓯᕙᐅᑕᖅ. ᓄᓇᕗᑦ ᐊᑭᓖᖁᔭᐅᓯᒪᙱᑦᑐᐃᑦ ᐃᖏᕐᕋᔪᓕᕆᔨᒃᑯᓐᓂ ᒐᕙᒪᑐᖃᒃᑯᑎᒍᑦ. 

ᖁᔭᓐᓇᒦᒃ ᐃᑦᓯᕙᐅᑕᖅ. ᑕᐃᒪᐃᓕᕙᓪᓚᐃᕙ? 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᓇᑯᕐᒦᒃ, ᐃᑦᓯᕙᐅᑕᖅ. ᖁᓕᑦ ᐊᕐᕌᒍᐃᑦ ᓈᓯᒪᔪᑦ 

ᐊᑭᓖᑎᑕᐅᓯᒪᓚᐅᖅᓯᒪᙱᑦᑐᐃᑦ ᑭᓯᐊᓂ ᐊᑭᓖᖁᔭᐅᓯᒪᓂᕐᒥᒃ ᐃᓛᒃ ᒪᒥᐊᓇ ᓇᓂᓯᐅᕋᕈᑕᐅᓯᒪᔪᐃᑦ ᑖᒃᑯᐊᓗ 

ᑐᑦᓯᕋᖅᑕᐅᔪᐃᑦ ᐋᖅᑭᒋᐊᖅᑕᐅᓯᒪᖁᔭᐅᔪᐃᓪᓗ ᑕᑯᓐᓇᖅᑕᐅᒃᑲᓐᓂᖅᓯᒪᔪᐃᑦ.  

 

ᑕᐃᒫᒃ ᑕᒡᒐ ᐊᐱᕆᕗᒍᑦ ᒥᓕᐊᓐ ᑖᓚᓂᒃ ᐃᑲᔫᑎᖃᕈᓐᓇᕆᐊᒃᓴᑦᑕ ᐅᓪᓗᒥᒧᑦ ᐅᓪᓗᒥᓯᐅᑎᓄᑦ 

ᐊᙳᑎᒋᐊᖃᖅᑕᕗᑦ ᒪᓕᒐᕐᓂᒃ ᒪᓕᑦᓯᐊᕈᓐᓇᖁᓪᓗᑕ ᑖᒃᑯᐊ ᒐᕙᒪᑐᖃᒃᑯᓐᓄᑦ ᒪᓕᒐᕆᔭᖏᓐᓂᒃ 

ᐊᑐᑦᓯᐊᕐᓂᐊᕋᑦᑎᒍᑦ ᐊᒻᒪᓗ ᐅᔾᔨᕈᓱᑦᓯᐊᕋᑦᑕ ᑕᒪᑦᓱᒥᖓ ᐋᖅᑭᒋᐊᕆᐊᓕᖕᓂᒃ ᐅᓪᓗᒥᒧᑦ ᐊᙳᑎᒋᐊᓕᖕᓄᑦ 

ᑕᒪᒃᑯᐊ ᐋᖅᑭᒋᐊᑦᓯᐊᕆᐊᖃᕐᖓᑕ. 

 

ᐊᐃᕙᒍᑕᐅᒻᒪᕆᒃᓯᒪᖕᒪᑦ ᑭᓱᓂᒃ ᐋᖅᑭᒋᐊᕈᑕᐅᒋᐊᖃᖅᑐᐃᑦ ᒫᓐᓇᒧᑦ ᑎᑭᐅᑎᓗᒍ ᐊᐃᕙᒍᑕᐅᒻᒪᕆᒃᓯᒪᔪᖅ. 

ᐅᖃᐅᔾᔪᐃᓯᒪᓪᓗᖓᓗ ᐃᖅᑲᓇᐃᔭᖃᑎᒃᑲᓂᒃ ᐃᖅᑲᓇᐃᔭᕐᕕᑦᑎᓐᓃᓛᒃ ᑖᒃᑯᐊ ᓯᖁᒥᑦᑐᕕᓂᐅᒑᑕ 

ᐱᖁᑎᒋᔭᐅᔪᐃᑦ ᑐᐊᕕᕐᓇᖅᑐᒥᒃ ᐋᖅᑭᒃᑕᐃᒋᐊᖃᕐᓂᕋᕐᓗᒋᑦ ᐅᖃᐅᔾᔪᖅᓯᒪᔭᒃᑲ. ᑭᓯᐊᓂ ᐊᐱᔪᒥᓂᐅᒑᖓᓗ 

ᑕᒪᓐᓇ ᐅᑕᖅᑭᓐᓇᓲᖑᒻᒥᒻᒪᑦ. 

 

ᑕᐃᒫᒃ ᑕᒡᒐ ᐃᖏᕐᕋᔪᓕᕆᔨᒃᑯᓐᓂ ᒐᕙᒪᑐᖃᒃᑯᑎᒍᑦ ᑕᐃᒃᑯᐊ ᐅᖃᖃᑎᒋᖃᑦᑕᖅᓯᒪᕙᕗᑦ. ᐱᓕᕆᐊᙱᒃᑯᑦᑎᒍᑦ 

ᑖᒃᑯᐊ ᑐᒃᓯᕌᕆᔭᑎᒍᑦ ᐊᑖᒎᖓᔪᐃᑦ ᑕᐃᒫᒃ ᑕᒡᒐ ᐊᐳᖅᑕᕈᑕᐅᒍᓐᓇᕐᒥᔪᐃᑦ ᐃᖏᕐᕋᓂᕆᔭᖏᑦ 

ᐃᖏᕐᕋᑦᓯᐊᕈᓐᓃᕐᓗᑎᒃ ᒥᑦᑕᕐᕕᒋᔭᕗᑦ ᑕᐃᒫᒃ ᑕᒡᒐ ᑐᒃᓯᕋᖅᓯᒪᕙᕗᑦ ᒥᓕᐊᓐᖏᓐᓃᑦᑐᓂᒃ ᓯᑕᒪᐃᓪᓗᑭᐊᖅ 

ᓄᓇᓕᐅᔪᐃᑦ ᑖᒃᑯᐊ ᐋᖅᑭᒋᐊᕆᐊᖃᕐᓂᖏᓐᓄᑦ ᐅᓪᓗᒥᒧᓄᑦ ᐊᙳᑎᒍᓐᓇᖁᓪᓗᒋᑦ ᐊᓯᔾᔨᖅᑕᐅᒋᐊᓖᓪᓗ 

ᐊᓯᔾᔨᖅᑕᐅᓗᑎᒃ. ᖁᔭᓐᓇᒦᒃ, ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ: ᓇᑯᕐᒦᒃ, ᐃᑦᓯᕙᐅᑕᖅ. ᑐᓂᓯᒍᓐᓇᖅᐸ ᒥᓂᔅᑕ ᑐᐊᕕᕐᓇᓗᐊᙱᑦᑐᒥᒃ ᑐᐊᕕᕐᓇᓗᐊᙱᒐᔭᖅᑐᖅ 

ᐃᓱᒫᓗᒍᑎᒋᔭᐅᙱᑦᑐᒥᒃ ᐅᖃᐅᑎᒐᓱᐊᖅᑕᕋᓂᒃ ᑐᑭᓯᓐᓂᕈᕕᖓ ᖁᔭᓐᓇᒦᒃ, ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ  ᐊᕿᐊᕈᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓗᓕᖏᓐᓅᖓᔪᓄᑦ 

ᐅᓂᒃᑳᓗᐊᕈᓐᓇᖏᑦᑐᖓ ᓇᓪᓕᐊ ᐱᓂᖅᓴᐅᒻᒪᖔᑦ ᐱᙱᓂᖅᓴᐅᒻᒪᖔᑦ ᖁᑦᑎᓐᓂᖅᓴᐅᓪᓗ ᐊᒃᐸᓯᓐᓂᖅᓴᐅᓪᓗ 

ᐃᒫᒐᓚ ᐅᖃᐅᑎᓗᐊᕈᓐᓇᙱᑕᒋ ᒫᓐᓇᒃᑯ ᐊᒻᒪᓗ ᖃᓄᐃᒃᓴᖏᒃᑯᕕ ᓂᓪᓕᐅᑎᔪᓐᓇᖅᑕᖓ ᑖᒃᓱᒪ, ᒥᔅᑕ ᕼᐋᑭᓐᔅ. 

 

ᐃᒃᓯᕙᐅᑕᖅ: ᒥᔅᑕ ᕼᐋᑭᓐᔅ. 

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛ ᐃᓱᒫᓘᑎᒋᔭᐅᔪᑦ ᖃᐅᒻᒪᖅᖁᑏᑦ ᐱᓗᐊᖅᑐᒥᑦ. 

ᑖᖅᓯᕙᓪᓕᐊᓕᕐᒥᖕᒪᑦ ᐅᑭᐅᑯᑖᖃᑦᑕᖅᑐᓂᓗᒃ ᒥᒃᑕᕐᕖᑦ ᒥᕝᕕᐅᓚᖓᒑᖓᑕ ᖃᐅᒪᖃᑦᑎᐊᕆᐊᖃᕐᒪᑕ ᐊᒻᒪᓗ 

ᐱᖃᑖ ᐅᐱᔪᕕᓂᐅᒃᐸᑦ ᓴᓕᒍᖅᑕᐅᑦᑎᐊᖅᓯᒪᓐᓂᖏᒃᐸᑦ ᐊᐳᑕᐃᔭᖅᑕᐅᑦᑎᐊᕐᓂᖏᒃᐸᑦᑕᐅᖅ ᑖᒃᑯᓄᖓ 

ᓄᓇᓯᐅᑎᕐᔪᐊᖁᑎᑦᑎᓐᓄᓪᓗ ᓐᓃᑦ ᓴᓕᒍᖅᑕᐅᑦᑎᐊᖃᑦᑕᕆᐊᖃᖅᑐᖅ ᑖᓐᓇ ᒥᒃᑕᕐᕕᒃ ᖃᓄᐃᓐᓂᐊᖏᒻᒪᑦ 

ᒥᕕᐅᓂᐊᕈᓂ.  

 

ᐊᒻᒪᓗ ᑕᐃᒫᑦᑕᐅᖅ ᑯᕝᕕᖅᑕᕈᑏᑦ ᐃᒪᐃᔭᖅᑕᐅᔾᔪᑏᑦ ᓂᓚᐃᔭᐃᒍᑏᓪᓗᒃ ᑕᒪᒃᑯᐊ ᑕᐃᒪᖃᐃ ᐅᖃᐅᑎᔪᓐᓇᖅᑕᒋᑦ 

ᐱᓗᐊᕐᓂᖅᐹᖅ ᖃᐅᒪᖃᕆᐊᖃᕐᓂᖏᓐᓂᑦ ᑖᓐᓇ ᕿᓚᒻᒥᐅᓂᖅᐹᖅ ᐱᒋᐊᖃᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᐅᒪᒍᒪ ᕿᓚᒥᕈᓗᒃ ᒫᓐᓇᔅᓴᐅᑎᒋ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᕆᔪᒪᔭᕋ ᒥᓂᔅᑕ ᐃᖏᕐᕋᔪᓕᕆᔨᒃᑯᑦ ᑕᒪᐅᙵᕐᓂᐊᕌᖓᑕ ᓯᕗᓂᐊᒍᑦ 

ᑕᒪᐅᙵᕐᓂᐊᓕᕌᖓᑕ ᑐᓴᐅᒪᖃᑦᑕᖅᐱᒋᓪᓘᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐱᖓᑦᓯᖅ, ᐅᑐᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᐊᕐᕌᒍᒋᔭᑦᑎᓐᓂ 

ᐊᔾᔨᐅᖏᑦᑑᓪᓗᓂ ᓄᕙᖕᓇᕐᔪᐊᖅ ᑕᒪᓐᓇ ᐱᔾᔪᑎᒋᓪᓗᒍ ᑭᓯᐊᓂ ᐸᕐᓇᒃᓯᒪᓲᑦ ᓄᓇᓪᓕᓐᓄᑦ ᑎᓴᒪᓄᑦ 

ᑕᓪᓕᒪᓄᓪᓘᓐᓃᑦ ᐊᕐᕌᒍᑕᒫ ᑕᒪᐅᖓ ᑎᑭᒍᓐᓇᓲᑦ ᓄᓇᕗᒻᒧᑦ ᑕᑯᒋᐊᕋᓱᐊᖅᑐᑎᑦ ᐃᓱᒫᓗᔾᔪᑕᐅᔪᓐᓇᖅᑐᓂᑦ 

ᖃᐅᔨᓴᕐᓂᐊᕌᖓᑕ ᖃᐅᔨᓴᖅᑕᐅᔪᕕᓃᓪᓗ ᖃᐅᔨᒋᐊᖅᑕᐅᒃᑲᓐᓂᖅᑐᑏᑦ.  

 

ᐃᖏᕋᔪᓕᕆᔨᒃᑯᑦ ᑲᓇᑕᒥ ᐅᓪᓗᖏᓐᓂᒃ ᐋᕿᒃᓱᐃᖃᑎᒋᓲᕆᔭᕗᑦ ᑕᒪᐅᙵᕈᓐᓇᕐᓂᕆᔭᖏᓐᓂᒃ ᑖᒃᑯᐊ 

ᕿᒥᕐᕈᔭᐅᑦᑎᐊᕐᓂᐊᕐᒪᑕ ᐃᓱᒫᓘᑎᒋᔭᖏᑦ ᑖᒃᑯᓄᖓ. ᒪᓕᒐᖅᑎᒍᑦ ᖃᐅᔨᓴᖅᑕᐅᔭᕆᐊᓖᑦ ᐊᕌᒍᑕᒫᑦ ᑕᒪᓐᓇ 

ᐱᐅᓱᖅᓱᑐᐃᓐᓇᖅᑐᖅ ᐊᕐᕌᒍᐃᑦ ᐃᓗᐊᓂ ᑕᓪᓕᒪᓄᑦ ᑎᑭᐅᑎᔪᓐᓇᖅᑐᖅ ᖃᐅᔨᓴᖅᑕᐅᒋᐊᖃᓲᑦ.  

 

ᓄᓇᓕᐅᔪᐃᑦ ᐅᓄᕐᓂᖅᓴᐃᑦ ᐅᐸᒃᑕᐅᑦᑎᐊᕋᓱᐊᓲᑦ ᖃᐅᒻᒪᖅᑯᑎᖃᑦᑎᐊᕆᐊᖃᕐᓂᖏᓐᓂᒃ ᐅᐸᒃᑕᐅᒐᔪᓐᓂᖅᓴᐃᑦ 

ᖃᐅᒻᒪᖅᑯᑎᖏᑦ ᓈᒻᒪᒃᑲᓗᐊᕐᒪᖔᑦᑕᓗ ᐊᒻᒪᓗᒃᑕᐅᖅ ᑕᒫᓂ ᐃᖃᓗᓪᓃᒃᑐᖅ ᒥᒃᑕᕐᕕᒃ ᖁᑦᑎᓐᓂᖅᓴᒥᒃ ᑖᓐᓇ 

ᒪᓕᒃᑕᐅᖁᔭᐅᓂᖏᓐᓂᒃ ᓄᓇᓖᑦ ᐊᓯᖔᖏᑕ ᓴᓂᐊᓂ ᖁᑦᑎᓐᓂᖅᓴᐅᔪᖅᑕᐅᖅ ᐃᖏᕋᔪᓕᕆᔨᕐᔪᐊᒃᑯᑦ ᑲᓇᑕᒥ 

ᑖᒃᑯᓄᖓ ᖃᐅᔨᓴᕆᐊᖃᖅᑕᖏᓐᓂᒃ ᖁᑦᑎᓐᓂᖅᓱᒦᑎᑕᐅᒋᓪᓗᓂᓗᒃ 23 ᓄᓇᓕᐅᔪᐃᑦ ᐊᓯᖏᓪᓗᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᔭᒋᑦ ᑭᖑᓪᓕᖅᐹᕐᒥᒃ. ᖃᐅᒻᒪᖁᑎᓕᖅᑕᐅᓂᐊᕐᓂᖓᓂ 

ᒥᒃᑕᕐᕕᐅᑉ ᐃᓱᐊᓂ ᖃᐅᒻᒪᖁᓯᖅᑕᐅᓂᐊᕐᓂᖓᓂ ᐊᑲᐅᙱᓕᐅᕈᑎᖃᖅᑑᔮᔪᒻᒥᒻᒪᑦ ᑕᒪᓐᓇ ᑖᓐᓇ 

ᐅᓕᔾᔭᐅᖃᑦᑕᕐᓂᖏᑦ ᐅᕝᕙᓘᓐᓃᑦ ᖃᓄᐃᓐᓂᖓᑭᐊᖅ.ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕕᖃᕈᓐᓇᖅᐸ ᒥᔅᑐ ᕼᐋᑭᓐᔅ 

ᑭᐅᔪᓐᓇᖁᓪᓗᒍ. ᖁᔭᓐᓇᒦᒃ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑕᖅᑭᑲᐃᓐᓇᕆᔅᓯᑦ ᒪᓕᒐᓕᐅᖅᑏᑦ ᐅᓄᕈᓐᓃᕐᓂᖏᓐᓄᑦ. ᒪᓕᒐᓕᐅᑦᑏᑦ 

ᓈᒻᒪᒃᓯᕗᐃᑦ. ᒥᔅᑕ ᕼᐋᑭᓐᔅ. 

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᔭᒃᓴᕆᔭᐅᔪᖅ ᒪᓕᒐᖅᑎᒍᑦ ᐱᔾᔪᑎᖃᓚᐅᖅᑐᐃᑦ ᐊᒻᒪᓗ 

ᑮᓇᐅᔭᖃᕋᓗᐊᖅᑎᓪᓗᒋ ᑖᒃᑯᐊ ᐊᓂᒍᐃᔪᖏᒻᒪᑕ ᐊᒻᒪᓗ ᑮᓇᐅᔭᐃᑦ ᐊᑐᐃᓐᓇᐅᓕᖅᐸᑕ ᐊᑭᑐᔫᑎᓕᕆᓂᕐᒧᑦ 

ᐊᑖᒎᖓᔪᓂᒃ ᖃᖓᑕᓲᒃᑯᕕᒻᒨᖓᔪᓄᑦ ᑮᓇᐅᔭᐃᑦ ᑕᐃᑲᙵ ᐊᑖᒍᖓᓂᐊᓚᐅᖅᑐᐃᑦ ᑐᒃᓯᕋᖅᓯᒪᓪᓗᑕᓗ 

ᐊᓯᖏᓐᓂᑦ. ᑖᒃᑯᐊ ᐃᑲᔫᑎᐅᓲᑦ ᖃᖓᑕᓲᖅᑐᓕᕆᓂᕐᒧᑦ ᑕᒪᓐᓇᑦᑕᐅᖅ ᕿᒥᕐᕈᐊᓚᐅᖅᑐᒍ ᑕᒪᒃᑯᐊ ᒪᓕᒐᐃᑦ 

ᒪᓕᒃᑕᐅᑦᑎᐊᕆᐊᓖᑦ ᐱᔾᔪᑎᒋᓪᓗᒋᑦ ᖃᐅᒻᒪᖅᑯᑏᓪᓗᒃ. ᑖᒃᑯᐊ ᓄᑖᖔᓂᒃ ᐊᓯᔾᔨᕆᐊᖃᕈᑦᑕ ᐊᓯᔾᔩᔪᓐᓇᕋᔭᖅᑐᒍᑦ 

ᐱᔭᕆᐊᑐᔪᕈᓘᒐᓗᐊᖅ ᑭᓯᐊᓂ ᐃᓚᓯᕙᓪᓕᐊᒋᐊᖃᕋᑦᑕ ᖃᐅᒻᒪᖁᑎᓂᒃ ᐃᒫᓄᒃ ᑎᑭᐅᑎᓗᒍ. ᑖᓐᓇ 

ᖃᖓᑕᓲᒃᑯᕕᒃ ᑕᑯᓪᓗᒍ ᐊᒻᒪ ᑕᕆᐅᕐᒦᖓᕐᓗᓂ ᑕᑯᓐᓇᖅᑐᒍ ᑕᐃᒪᐃᑦᑑᓚᐅᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕆᐅᕐᒥᐅᑕᓕᕆᓂᕐᒧᑦ ᐱᔭᒃᓴᕆᔭᐅᔪᑦ ᑖᓐᓇ 

ᓂᐅᕋᐅᓚᖓᑎᓪᓗᒋ ᑖᕙᓂ ᐱᐅᓂᖅᓴᒥ ᐊᑦᑐᐊᓂᖃᓚᖓᒋᕚ ᐃᓕᒃᓯᓐᓄ ᐋᕿᒐᓱᒃᑕᓯᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑦᑐᐊᓂᖃᔾᔮᖏᑦᑐᖅ ᑖᓐᓇ 

ᑕᕝᕘᓈᖓᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ(ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛ ᐅᖃᕋᓱᐊᖅᐳᖓ ᒪᓕᒐᕐᓅᖓᔪᓄᑦ ᐱᔾᔪᑎᖃᕐᓂᖏᓐᓄᑦ 

ᐃᓱᒪᖃᖅᐳᖓ ᑖᓐᓇ ᓂᐅᕋᐃᖃᑦᑕᕐᓂᖏᓐᓂᑦ ᐅᒥᐊᕐᔪᐊᑦ ᐊᒻᒪᓗ ᐊᕙᓂᖔ ᓂᐅᕋᐃᖃᑦᑕᖔᕐᓂᐊᓕᖓᑕ 

ᑐᓚᒃᑕᕐᕕᒻᒥᒃ ᐋᕿᒋᐊᖅᑕᓯᒪᔪᒥᑦ. ᑕᒪᓐᓇ ᐊᑲᐅᖏᓕᐅᕈᑕᐅᖃᑕᔪᕙ ᐅᕝᕙᓘᓪᓃ ᓱᓇᒥ ᐱᔾᔪᑎᖃᓚᐅᕐᒪᖔᑦ 

ᑖᒃᑯᐊ ᑕᕆᐅᕐᒥᐅᑕᓕᕆᓂᕐᒧᑦ ᓴᓇᔭᐅᔪᑦ ᐱᔾᔪᑎᐅᓚᐅᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐱᕕᖃᕈᓐᓇᕈᑦᑕ ᒥᔅᑐ ᕼᐋᑭᓐᔅ ᑭᐅᔪᓐᓇᖁᔭᕋ. 

 

ᐃᒃᓯᕙᐅᑕᖅ: ᒥᔅᑕ ᕼᐋᑭᓐᔅ. 

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.ᑖᒃᑯᐊ ᐱᔾᔪᑎᐅᓚᐅᖅᑐᐃᑦ ᒪᓕᒐᕐᓅᖓᔪᐃᑦ ᖃᐅᒻᒪᖅᑯᑏᑦ 

ᒥᒃᑕᕐᕕᖕᒥᑦ ᑖᒃᑯᐊ ᐊᕝᕕᕋᓚᖓᒋᐊᖏ ᖃᐅᒪᔪᐃᑦ ᑕᕆᐅᕐᒥ ᑲᓂᒋᔭᖓᓃᒃᐸᑕ ᐱᔭᕆᐊᑐᒍᑕᐅᓕᓚᐅᕐᒪᑦ ᐊᒻᒪᓗ 

ᐱᔾᔪᑎᐅᓚᐅᕐᒪᑦ ᒪᓕᒐᕐᓂᑦ ᒪᓕᒃᑕᐅᑦᓯᐊᕆᐊᓕᓄᑦ ᐊᐳᖅᑕᕈᑎᖃᕋᔭᕆᐊᖏᑦ ᒪᓕᒐᐅᔪᓂᖕ. ᑖᓐᓇ ᑭᓯᐊᓂ 

ᑐᓚᒃᑕᕐᕕᒃ ᑖᕙᓃᒃᑐᕐᓕ ᐊᒃᑐᐊᓂᖃᖏᑦᑐᖅ ᑖᓐᓇ ᒥᒃᑕᕐᕕᖕᒧᑦ ᐊᑦᑐᐊᓂᖃᕐᓂᖏᑦᑐᑦᑕᐅᖅ ᖃᐅᒻᒪᒃᖁᑏᑦ 

ᓇᒃᐸᖅᑕᐅᔪᒪᓚᐅᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᕐᒥᒃ ᑕᑯᓐᓈᖅᑐᖓ, ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᑦ ᑐᙵᓱᓪᓕᑦ ᐃᑲᔪᖅᑎᒋᔭᐃᓪᓗᒃ.  

 

ᑖᓐᓇ ᐊᐱᖅᑯᑎᖃᕐᕕᒋᔪᒪᔭᕋ ᒪᓕᒐᓕᐅᖅᑎᐅᖃᑎᒪ ᐊᐱᖁᑎᒋᖃᕐᕕᒋᔭᕋᓗᐊᖓ ᐃᓚᖓ 

ᑐᕿᓯᑦᑎᐊᕈᒪᓪᓗᖓᑦᑕᐅᖅ ᐊᐱᖅᑯᑎᖃᕐᕕᒋᓂᐊᖅᐸᕋ ᑎᒻᒥᓲᖃᕐᕖᑦ ᒥᒃᓵᓄᑦ ᐅᑯᐊ ᐅᒃᑯᐃᕈᑎᒋᔮᓄᑦ.  

 

ᒥᓂᔅᑕ ᓯᕗᓪᓕᖅᐹᕐᒥᒃ ᑎᑎᕋᖅᓯᒪᒻᒪᑦ ᑖᒃᑯᐊ ᑲᑎᒪᔨᐅᔪᑦ ᖃᐅᔨᒪᕗᑦ ᒥᒃᑕᕐᕖᑦ ᑕᐃᒃᑯᐊ ᓈᒻᒪᒃᑑᔮᖅᑐᑎᓪᓗᒃ 

ᑕᐃᒃᑯᓄᖓ ᓄᓇᖃᑎᒌᓐᓄᑦ ᑎᑭᑦᑕᕐᕕᐅᖃᑎᒌᑦᑎᓪᓗᒋᑦ ᑎᒻᒥᓲᓄᑦ ᑖᓐᓇᑦᑕᐅᖅ ᑎᑎᖃᖅ ᑲᑎᒪᔨᕋᓛᖑᓪᓗᑕ 

ᐃᒃᓯᕙᐅᑕᓕᒋᔭᑉᑕ ᑎᑎᕋᖅᑖ  ᐅᖃᓕᒫᖅᑖ. 

 

ᑖᒃᑯᐊ ᑎᒻᒥᓲ ᐊᐅᓚᓂᖏᑕ ᒥᒃᓵᓄᑦ ᐃᓪᓗᐊᖅᓯᖅᑲᔭᐅᔮᕐᒥᒻᒪᑕ ᑖᓐᓇ ᐱᔪᑎᒋᓪᓗᒍ ᐃᒃᓯᕙᐅᑖᖅ 

ᓇᐃᑦᑐᐃᓐᓇᕐᒥᒃ ᐅᖃᑲᐃᓐᓇᕐᓂᐊᕋᒪ ᑐᑭᓯᑦᑎᐅᕈᒪᓪᓗᖓᑦᑕᐅᖅ ᑖᓐᓇ ᐅᖃᓪᓚᐅᑎᒋᓂᐊᖅᐸᕋ.  

 

ᐊᕐᕌᓂᐅᓂᐊᓕᖅᑐᖅ ᓄᕙᓐᓇᕐᔪᐊᖅ ᐊᑐᕉᑕᕆᓕᖅᑎᓪᓗᒍ ᑕᒫᓂ ᐊᖏᕐᕋᐅᒪᓕᖅᑎᓪᓗᑕ ᒫᑦᓯ ᐄᐳᕈᓗ ᐃᓛᓂ 

ᑕᐃᑯᖓ ᑰᒑᓗᒻᒧᑦ ᒥᓐᓇᒥ ᒥᑦᑎᐊᕋᓗᐊᖅᖢᓂ ᓱᓇᐅᕝᕙ ᑕᐃᑯᖓ ᑎᒻᒥᓲᖃᕐᕕᐅᒃ ᖃᓂᖓᓅᖓᐅᓕᖅᖢᓂ 

ᐱᓂᕐᓗᖕᒪᑦ ᒥᕙᐅ ᓴᓂᕌᓄᑦ ᑐᓗᕐᒪᑦ ᑕᕝᕘᓇ ᐃᖢᐊᖏᓕᐅᕈᑎᓯᒪᓕᕐᒪᑦ. 

 

ᑖᓐᓇ ᒥᓂᔅᑕ ᑎᑎᕋᕐᕕᒋᑲᐅᑎᒋᓪᓗᒍ ᖃᓄᐃᑦᑑᔮᖅᑖᓂᑦ ᐃᖃᐅᒪᔪᒃᓴᐅᕗᖅ ᑕᐃᒃᓱᒪ ᒥᒃᓵᓄᑦ ᐅᓇ ᐱᔾᔪᑎᒋᓪᓗᒍ 

ᐊᐱᖅᑯᑎᖃᕐᕕᒋᔪᒪᔭᕋ ᑖᓐᓇ ᒐᕙᒪᒋᔭᑦᑎᓐᓂ ᖃᖓᑕᓲᒋᔭᐅᑎᓪᓗᒍ ᐱᓂᕐᓗᖕᒪᑦ ᓄᓇᑦᑎᓐᓂ ᓇᒻᒥᓂᖅ 

ᓇᔪᖅᑕᒃᑎᓐᓂᑦ ᐃᓱᒫᓗᓐᓇᕐᒪᑦ ᒥᒃᑕᕐᕕᖕᒥᑦ ᐊᓂᓕᖁᑎᒋᔭᒃᐳᑦᖃᐃ ᖃᓄᑭᐊᖅ ᐅᕝᕙᓘᓃᒃ ᑖᒃᑯᐊ ᖃᖓᑕᓲᖅᑐᑦ 

ᐊᑭᓖᒋᐊᖃᕐᓂᐊᖅᐸᑦ ᒥᓂᔅᑐ ᑭᐅᔪᖅ ᑲᑎᒪᔨᐅᖃᑎᒋᔭᕐᓄᑦ ᐊᑭᓖᒋᐊᖃᖏᑦᑐᕉᖅ ᑕᐃᒃᓱᒪ ᒥᒃᓵᓄᑦ 

ᐱᔾᔪᑕᐅᑎᓪᓗᒍ.  

 

ᓯᕗᐊᓂᒃᓴᐅᒻᒪᑦ ᑖᓐᓇ ᑐᑭᓯᑦᑎᐊᕈᒪᓪᓗᖓ ᐊᑭᓖᒋᐊᖃᕆᐊᒃᓴᐃᑦᑕ ᐅᕝᕙᓘᓃᑦ ᑐᓴᖅᓴᐅᔪᖃᕆᐊᒃᓴ ᑕᐃᒃᓱᒪ 

ᒥᒃᓵᓄᑦ ᐃᒃᓯᕙᐅᑖᖅ ᐊᐱᕆᕗᖓ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐃᒃᓯᕙᐅᑖᖅ, ᑕᒪᒃᑯᐊ ᐊᑐᖃᑦᑕᖅᑐᐃᑦ ᓲᕐᓗ ᓵᑕᖅᓯᔪᐃᑦ ᐅ39ᕝᓘᓃ ᓇᒻᒥᓂ 

ᓇᒻᒥᓂᖁᑎᒋᔭᐅᒋᔭᐅᔪᐃᑦ ᐅᕝᕙᓘᓃ ᒐᕙᒪᒃᑯᑎᒍ ᑕᒪᒃᑯᓂᖓ ᐅᓗᕆᐊᓇᖅᑐᓂ ᐊᔾᔭᖅᓯᒍᑎ 

ᓇᓪᓕᐅᒃᑯᒫᖃᖃᑦᑕᕆᐊᖃᓲᖑᒻᒪ,ᑕ ᑕᐃᒪᓐᓇᐃᑎᓪᓗᒍ ᖃᓄᐃᓕᑳᓪᓚᑐᖃᕐᓂᕈᓂ ᑕᐃᒪᓐᓇ 

ᐱᕐᕈᓗᒃᑐᑲᕈᔪᒃᑎᓪᓗᒍ ᑖᒃᑯᐊ ᑳᓐᑐᕌᖅᑎᒋᔭᕗᑦ ᐅᕝᕙᓘᓃᑦ ᖃᖓᑕᓲᖅᑏᑦ ᑕᐃᒃᑯᓄᖓᖔᖅ ᓱᕋᒃᑕᐅᒍᑎ 

ᑕᐃᒃᑯᐊ ᐊᑭᓖᒋᐊᖃᕋᔭᖅᓯᒪᒻᒪᑕ ᑖᓐᓇ ᐅᓂᒃᑳᕆᔭᐃᑦ ᑕᐃᒪᓐᓇᐃᑎᓪᓗᒍ ᑖᒃᑯᐊ ᓵᑕᖅᑎᒋᓚᐅᖅᑕᕗᑦ 

ᐊᑭᓖᔭᕆᐊᖃᕋᔭᖅᓯᒪᔪᐃᑦ ᓱᕋᑦᑕᖏᓐᓂᑦ ᑕᐃᒪᓐᓇ ᐊᑐᐊᒐᖃᖅᑐᒍᑦ.ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᐃᒪᐃᑦᑑᑎᓪᓗᒍ ᐅᑯᐊ ᑎᒻᒥᓲᖃᕐᕖᑦ ᐅᓐᓂᖅᑐᖅᓯᒪᒻᒪᑕ ᒥᓂᔅᑐ 

ᑎᑎᕋᖅᑖᓃᖔᖅᓯᒪᓪᓗᑎᒃ ᐃᒃᓯᕙᐅᑕᒋᔭᑉᑕᓗ ᑎᑎᕋᖅᑖᓃᖔᖅᓯᒪᓪᓗᑎᒃ ᑲᒪᒋᔭᐅᒋᐊᖃᒻᒪᕆᒃᑐᖅ ᑕᐃᓐᓇ 

ᓇᓗᓇᖏᒻᒪᑦ. ᖃᓄᕐᓕᑭᐊᖅ ᐸᕐᓇᒃᓯᒪᕙ ᐱᓕᕆᕕᒋᔭᐅᔪᖅ ᒥᓂᔅᑕᓗᒃ ᑕᐃᒃᑯᐊ ᑎᒻᒥᓲᖃᕐᕕᑉᑕ ᒥᒃᑕᕐᕖᒡᓗ 

ᐊᑐᖅᑕᐅᖃᑦᑕᕐᓂᖏᑕ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐃᕝᕕᑎᒎᕐᓗᒍ ᒥᔅᑐ ᕼᐋᑭᓐᔅ 

ᑭᐅᒋᐊᒃᑲᓐᓂᕈᓐᓇᖅᐸᐅᒃ ᑖᓐᓇ ᐃᓗᓕᑯᓗᖏᑦ ᑲᐅᔨᒪᓂᖅᓴᕆᒻᒪᒋᑦ ᑖᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐋᑭᓐᔅ. 

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒍᒃᑯ ᑖᓐᓇ ᐊᐱᒃᑯᑦ ᒥᕝᕕᓕᒫᑦ ᑐᐊᕕᕐᓇᖅᑐᒧᑦ 

ᐸᕐᓇᐅᑎᖃᖅᑐᐃᓐᓇᐃᑦ ᐊᒻᒪᓗ ᖃᓄᐃᓕᐅᕆᐊᒃᓴᖅ ᓯᕗᖓᓂ ᐋᕿᒃᓯᓯᒪᕙᒌᓱᖑᓪᓗᑎ ᓲᕐᓗ ᖃᖓᑕᓲᖅ 

ᖃᓄᐃᓕᑲᓪᓚᓐᓂᖅᐸᑦ ᐊᔪᓕᕐᓂᖅᐸᓪᓘᓐᓃ ᐲᖅᑕᐅᓐᓂᐊᕐᓂᖓ  ᐸᕐᓇᐅᑏᑦ ᑖᒃᑯᐊ ᐃᓗᓕᖏᓐᓃᖃᓯᐅᔭᐅᔪᑦ 

ᑲᓇᑕᐅᑉ ᒐᕙᒪᒃᑯᖏᓪᓗᒃ ᑕᐃᒪᐃᓕᐅᖅᐸᒃᖢᑎᒃ ᑕᐃᒃᑯᐊᓗ ᐊᑦᑕᓇᔾᔭᐃᖅᓯᓯᒪᔪᐃᑦ ᐱᕐᕈᐊᕿᔪᖅᑕᖃᕐᓂᖅᐸᑦ 

ᖃᐅᔨᓴᖅᑕᐅᓗᓂᐅᔭᕆᐊᖃᕋᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒻᓇ ᐃᓱᒪ’ᓇᑦᑑᖕᒪᑦ. ᑖᒻᓇ ᑎᖕᒥᓲᖅ ᐱᓂᕐᓗᒃᑐᖅ ᒥᑦᑕᓪᕕᐅᑉ ᒥᓪᕕᐅᑉ 

ᓴᓂᕌᓃᑦᓴᑐᐊᕐᒪᑦ ᐃᓱᒫᓗᖕᓇᕋᓗᐊᖅᑎᓪᓗᒍ ᑭᓯᐊᓂ ᑕᐃᑉᑯᓄᙵ ᑎᑭᑦᑕᖅᑐᓄᑦ ᐊᓪᕙᐃᖅᓯᒪᔫᒥᓂᖅᓴᐅᑎ’ᔪᒍ 

ᐱᓂᕐᓗᒃᖤᑐᐊᕐᒪᑦ ᓈᒻᒪᒃᑲᓗᐊᖅᐳᖅ ᖃᓄᖅ, ᑕᐃᒻᓇ ᐃᓱᒪ’ᓇᕋᓗᐊᖅᑎᓪᓗᒍ. 

 

ᐃᒃᓯᕙᐅᑕᓖᒃ, ᐊᓯᐊᓄᙵᕐᓗᖓ. ᑕᐃᑉᑯᐊ ᐅᒥᐊᓪᔪᐊᕐᒧᑦ ᑐᓚᒃᑕᕐᕕᐅᖃᑦᑕᖅᑐᑦ ᓂᐅᕋᐃᕕᐅᖃᑦᑕᖅᑐᓪᓗ 

ᐃᓱᒪ’ᓇᒻᒥ’ᒪᑕ ᓄᓇᓕᖕᓂ ᒥᑭᓂᖅᓴᐅᔪᓂᑦ ᐱᔾᔪᑎᒋᓪᓗᒍ ᑕᓗᕐᔪᐊᓪᓗ ᑰᒑᕐᔪᓪᓗ. ᖃᓄᕐᓕᑭᐊᖅ ᑖᑉᑯᐊ 

ᑕᐅᑐᒐᐅᑎᒋᖦᖤᖅᐸᑦ ᓄᓇᓖᑦ ᒥᑭᓂᖅᓴᐅᔪᑦ ᐅᖃᐅᓯᕆᕙᕋ ᑕᓗᕐᔪᐃᑦ ᐃᓱᒪᒋ’ᓗᒍ. ᑐᒃᓯᖅᑐᖅᓯᒪᒻᒥ’ᒪᑕᑉᑕᐅᖅ 

ᑕᐃᑉᓱᒪᑉ ᒥᒃᓵᓄᑦ ᓂᐅᕋᐃᕕᐅᑉ ᐅᒥᐊᕐᔪᐊᕐᒧᑦ ᖃᓄᐃᓕᕆᐊᒃᓴᖅ ᑖᒻᓇ ᑐᑭᓯᔪᒪ’ᓗᖓ ᐃᒃᓯᕙᐅᑕᓖᒃ 

ᐊᐱᖅᑯᑎᒋᕙᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑖᒃᑯᐊ ᑐᒃᓯᕋᐅᑕᐅᓚᐅᖅᑐᓂᑦ ᓱᓕ ᒫᓐᓇ 

ᑭᐅᔭᐅᓪᓚᕆᒃᓯᒪᙱᓐᓇᑦᑕ. ᑭᐅᔭᐅᓂᐊᖅᑕᕗᑦ ᓂᕆᐅᒋᔭᕗᑦ ᒫᓐᓇᑦᑎᐊᕈᓘᓕᖅᑐᖅ ᑖᒃᑯᓄᖓ ᐅᒥᐊᕐᔪᐊᓄᑦ 

ᑎᑭᕝᕕᐅᖃᑦᑕᖅᑐᓄᑦ ᑐᓚᒃᑕᕐᕕᓄᑦ ᑕᐃᒃᑯᐊ ᑐᔅᓯᕋᐅᑎᒋᓚᐅᖅᑕᕗᑦ ᐊᒻᒪᓗ ᐃᓚᖏᑦ ᕼᐊᒻᓚᒃᑯᓐᓄᑦ 

ᑐᔅᓯᕋᐅᑕᐅᓯᒪᒻᒪᑕ. ᐅᖃᕋᑖᕋᕕᑦ ᒪᓕᒐᓕᐅᖅᑏᓛᒃ ᑖᒃᑯᐊ ᑕᓗᕐᔪᐊᕐᒥ ᑐᔅᓯᕋᖅᓯᒪᒻᒥᒻᒪᑕ.  



ᐱᖓᑦᓯᖅ, ᐅᑐᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᕈᓗᒃ ᓂᕆᐅᑦᑐᖓ ᑭᐅᔭᐅᓂᐊᕐᓂᓐᓂ ᑖᒃᑯᐊ ᒥᔅᓵᓄᑦ. ᒫᓐᓇᐅᔪᖅ ᑭᐅᓪᓚᕆᒍᓐᓇᙱᑲᐃᓐᓇᖅᓯᒪᓪᓗᒍ 

ᒪᓕᒐᓕᐅᖅᑎ ᑖᔅᓱᒧᖓ ᒥᔅᓵᓄᑦ. ᑖᒃᑯᐊ ᑮᓇᐅᔭᓂᒃ ᑐᓂᓯᔭᐅᔾᔮᙱᓐᓇᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᓐᓂᒃ. ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᕐᒥᒃ ᐊᐱᕆᖅᑳᕈᒪᓪᓗᖓ ᐆᒥᖓ. ᑕᐃᒪ ᑖᓐᓇ 

ᐱᓇᓱᖃᑦᑕᖅᓯᒪᔭᕋᓗᐊᕗᑦ ᕿᑭᖅᑕᕐᔪᐊᒥ ᐊᑯᓂ ᖃᐅᔨᒪᔭᐅᔪᖅ. ᑐᓂᓯᓚᐅᖅᓯᒪᒐᓗᐊᕋᑦᑕ ᒐᕙᒪᒃᑯᑦ 2019-

ᖑᑎᓪᓗᒍ ᑐᒃᓯᕋᐅᑎᒥᒃ ᑖᔅᓱᒧᖓ ᕿᑭᖅᑕᕐᔪᐊᒧᑦ ᐱᔭᐅᓇᓱᐊᖅᓯᒪᔪᖅ ᐄᒐᕐᕕᔅᓴᖅ ᐅᒥᐊᕐᔪᐊᒧᑦ.  

 

ᑭᓯᐊᓂ ᐊᖏᖅᑕᐅᓚᐅᖅᓯᒪᙱᒻᒪᑦ ᐊᒻᒪᓗ ᑖᒃᑯᐊ ᑲᑎᒪᔨᕋᓛᑦ ᐊᔭᐅᖅᑐᐃᓯᒪᓪᓗᑎᑦ ᑖᔅᓱᒥᖓ ᕿᑭᖅᑕᕐᔪᐊᒥ 

ᐱᔭᐅᓇᓱᐊᖅᓯᒪᔪᒥᒃ. ᒫᓐᓇᑭᐊᕐᖓᐃ ᐅᓪᓗᒥ ᖃᓄᐃᓕᖓᓕᖅᑲ? ᑖᒃᑯᐊ ᕿᑭᖅᑖᓗᒃ ᑯᐊᐳᕇᓴᓐ−ᒃᑯᓘᓐᓃᑦ 

ᕿᑭᖅᑕᕐᔪᐊᒥ ᑖᔅᓱᒥᖓ ᐱᓕᕆᖃᑎᖃᕋᓱᐊᖅᓯᒪᒻᒪᑕ ᐅᓪᓗᒥ ᓇᒦᓕᖅᑲᓕᑭᐊᖅ ᑖᓐᓇ ᐱᓇᓱᐊᖅᑕᐅᓯᒪᔪᖅ 

ᕿᑭᖅᑕᕐᔪᐊᕐᒥ ᐄᒐᕐᕕᒃᓴᖅ ᑐᒃᓯᕌᖑᓯᒪᔪᖅ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑖᓐᓇ ᒪᓕᒐᓕᐅᖅᑎ ᖁᔭᓐᓇᒦᕈᒪᕙᕋ 

ᑖᔅᓱᒥᖓ ᓴᖅᑭᔮᖅᑎᑦᑏᓐᓇᖃᑦᑕᕐᒪᑦ ᐊᒻᒪᓗ ᐱᓕᕆᖃᑎᒋᑦᑎᐊᕋᓱᒃᓯᒪᓪᓗᑎᒍᑦ ᑖᔅᓱᒪᑉ ᒥᒃᓵᓄᑦ. ᑕᐃᒃᑯᐊ 

ᐅᖃᖃᑦᑕᖅᓯᒪᒐᒪ ᑕᐃᓐᓇ ᑐᔅᓯᕋᐅᑎ ᓴᖅᑭᑉᐸᑦ, ᐱᓕᕆᒋᐊᓪᓚᒃᑲᓐᓂᕐᓂᐊᕐᓂᕋᖅᓯᒪᓪᓗᖓ ᑖᓐᓇᓗ 

ᕿᑭᖅᑕᕐᔪᐊᕐᒧᑦ ᑐᕌᖓᔪᖅ ᐱᓇᓱᒃᑲᓐᓂᕈᒪᓯᒪᓪᓗᑎᒎᕋᑦᑎᒍᑦ.  

 

ᑕᐃᒪᓐᓇᐃᑦᑎᓪᓗᒍ ᒫᓐᓇᕈᓗᒃ, ᐃᓛᒃ, ᑕᒫᓂ ᐱᓇᓱᐊᕈᓯᕐᒥ ᑐᓴᖅᑎᑕᐅᓚᐅᕋᑦᑕ ᑕᐃᓐᓇ 

ᑐᔅᓯᕋᕈᓐᓇᖅᓯᔪᓯᒎᖅᑕᐅᓪᓗᑕ ᑖᒃᑯᓄᖓ ᑲᓇᑕ ᐊᖅᑯᑎᖃᖁᓪᓗᒍ ᑕᐅᖅᓰᒍᓐᓇᖃᑦᑕᕐᕕᐅᒍᓐᓇᖃᑦᑕᕐᓂᐊᕐᒪᑕ 

ᑮᓇᐅᔭᒃᑯᓐᓄᑦ, ᑖᒃᑯᐊ ᐃᖏᕐᕋᔪᓕᕆᔨᕐᔪᐊᒃᑯᓐᓃᙶᖅᑐᓂᑦ ᑲᓇᑕᒥ. ᑎᓰᕝᕙ 21-ᒥ ᑭᒡᓕᖃᕐᓂᐊᕐᒪᑦ. ᒫᓐᓇ ᑕᕝᕙ 

ᐱᓕᕆᔨᒃᑲ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᕿᑭᖅᑖᓗᒃ ᑯᐊᐳᕇᓴᓐ−ᒃᑯᑦ ᑖᒃᑯᐊ 

ᐱᒋᐊᓪᓚᒃᑲᓐᓂᖁᓪᓗᒋᑦ ᑎᓕᐅᕆᒋᐊᖅᓯᒪᓕᖅᑕᒃᑲ. ᑖᓐᓇ ᑐᑭᓯᐅᒪᓕᕋᑦᑎᒍᑦ ᑭᓱᓂᒃ ᑐᔅᓯᕋᕈᓐᓇᕋᑦᑕᑭᐊᖅ. ᑕᐃᒪ 

ᐱᒋᐊᓪᓚᑲᓐᓂᕋᓱᓐᓂᐊᕋᑦᑕ ᑖᔅᓱᒪ ᒥᔅᓵᓄᑦ. ᑕᐃᒪᐃᓐᓇᐃᓕᖓᓪᓗᑕ ᑖᓐᓇ ᒫᓐᓇ ᑕᕝᕙᓂ ᑕᐃᒪᓐᓇ 

ᐱᕙᓪᓕᐊᕗᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᑖᔅᓱᒥᖓ ᓇᓗᓇᐃᖅᓯᑎᐊᕐᖓᑦ. ᑖᓐᓇ 

ᓂᕆᐅᒋᑦᑎᐊᑲᓐᓂᕋᓱᓐᓂᐊᖅᑲᕋ ᓂᕈᐊᖅᑕᐅᕕᒋᓯᒪᔭᕋ ᐃᓱᓕᓚᐅᙱᓐᓂᖓᓂ. ᓱᓕ ᐱᓕᕆᐊᖅ 

ᓴᖅᑭᓚᐅᙱᓐᓂᓕᒫᖓᓂ ᓴᖅᑮᓐᓇᐅᔭᖃᑦᑕᕐᓂᐊᕋᒃᑯ. ᑐᓴᕈᒥᓇᖅᑐᖅ ᑖᓐᓇ ᐅᖃᐅᓯᕆᔭᖓ 

ᑕᐃᒪᐃᓕᖓᑐᐃᓐᓇᕐᓗᒍ ᖃᓄᐃᒋᙱᓚᕋ ᑭᐅᔾᔪᑎᒋᔭᖓ.  

 

ᐊᓯᐊᓄᑦ ᓴᖑᒻᒥᓗᖓ ᐃᒃᓯᕙᐅᑖᖅ. ᑕᐃᒪ, ᑕᒫᓂ ᓄᓇᕗᑦ ᐃᓗᐊᓂ ᑖᒃᑯᐊ ᐃᓪᓗᑐᖃᐃᑦ ᐅᑕᖅᑭᕕᒥᓂᑐᖃᐃᑦ 

ᐱᑕᖃᐅᕐᒪᑦ ᓱᓕ ᓄᓇᓕᓐᓂ, ᑖᒃᑯᐊ ᐲᔭᖅᑕᐅᔭᕆᐊᖃᕈᒫᕐᓂᐊᖅᓯᒪᒐᓗᐊᖅᑐᑎᒃ ᕿᑭᖅᑕᕐᔪᐊᒥ, ᓴᓪᓕᓂᑦ, 

ᓇᓂᓯᕕᒃ ᐊᒻᒪᓗ ᖃᐅᓱᐃᑦᑐᖅ ᑖᒃᑯᐊ ᐲᔭᖅᑕᐅᔭᕆᐊᖃᖅᓯᒪᒐᓗᐊᕐᖓᑕ. ᒥᕝᕕᒻᒥ ᐅᑕᖅᑭᕕᒥᓂᑐᖃᐃᑦ, 

ᐅᓪᓗᒥᑭᐊᕐᖓᐃ ᑖᓐᓇ ᖃᓄᐃᓕᖓᓕᖅᑲ, ᑖᒃᑯᐊ ᐲᔭᖅᑕᐅᔪᒫᕐᓂᐊᕐᕕᒋᓯᒪᔭᕋᓗᐊᖏᑦ ᒫᓐᓇ ᓱᓕ ᐊᑕᒻᒪᑕ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᓕᑦᑎᒎᕐᓗᖓ ᑖᓐᓇ ᒥᔅᑕ Hᐊᑭᓐᔅ 

ᑭᐅᒋᐊᕌᕐᔪᖁᔭᕋ ᑖᓐᓇ ᐃᓗᓕᖏᓐᓂᒃ, ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᔅᑕ Hᐊᑭᓐᔅ.  

 

Hᐊᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᑕᐅᓯᐅᙱᑦᑐᓂᒃ ᓄᑕᐅᙱᑦᑐᓂᒃ ᐅᑕᖅᑭᕕᖕᓂᒃ, 

ᐲᖅᓯᔭᕆᐊᖃᖅᑐᒍᑦ ᐊᒻᒪᓗ ᑕᒪᓐᓇ ᐊᕙᑎ ᕿᒥᕐᕈᓇᖅᓯᒪᓕᖅᑐᒍ ᖃᓄᐃᑦᑐᓄᑦ ᐅᓗᕆᐊᓇᖅᑐᓂᒃ ᐱᑕᖃᕐᒪᖔᑦ 

ᐊᒃᑕᖅᑕᐅᔭᕆᐊᓕᖕᓂᒃ. ᒪᕐᕉᓐᓂᐅᖅᑰᖅᑐᖅ ᐲᖅᓯᓂᐊᖅᑐᒍᑦ ᑕᒪᑐᒪᓂ ᐊᕐᕌᒍᒥ ᐊᒻᒪᓗ ᒪᒥᐊᖢᖓ ᑕᐃᒃᑯᐊ 

ᒪᕐᕈᑲᓐᓃᒃ ᓇᓃᒻᒪᖔᑦ ᒪᒥᐊᓇᐅᒐᓗᐊᖅ ᐱᓯᒪᙱᓇᒃᑭᑦ.  

 

ᐃᒃᓯᕙᐅᑕᖅ: ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 2019ᖑᑎᓪᓗᖑ 2018-2019 ᐊᕐᕌᒍᖓᓂ ᑮᓇᐅᔭᓂᒃ 

ᐃᓚᖃᓚᐅᖅᓯᒪᒻᒪᑦ ᑖᒃᑯᓄᖓ ᐱᔾᔪᑎᖃᖅᑐᓂ $850 ᑕᐅᓴᓂᒃ, ᑖᓐᓇ ᓄᓇᓕᒻᒧᑦ ᐊᑕᐅᓰᓐᓇᕐᒧᑦ 

ᐊᑐᖅᓯᒪᔫᔮᕐᖓᑦ ᓴᓂᑭᓗᐊᕐᒧᑦ. ᑖᓐᓇᖃᐃ $850 ᑕᐅᓴᕌᕐᓂᕐᖓᓇᐃᑦ ᓱᕋᐃᔭᖅᑕᐅᓂᖓ ᐅᑕᖅᑭᕕᑐᖃᐅᑉ 

ᓴᓂᑭᓗᐊᕐᒦᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ $850 ᑕᐅᓴᓐᖑᓚᐅᖅᓯᒪᔪᖅ ᓴᓂᑭᓗᐊᕐᒧᑦ 

ᑐᕌᖓᔪᑑᓚᐅᖅᓯᒪᓪᓗᓂ, ᑕᐃᓐᓇ ᐱᔭᕇᖅᑕᐅᓯᒪᓪᓗᓂ. ᑖᓐᓇᓗ ᑮᓇᐅᔭᖅ ᐊᑐᕆᐊᖃᓚᐅᖅᑐᖅ ᑮᓇᐅᔭᐃᑦ 

ᐊᑐᙱᓐᓂᖅᓴᕆᓚᐅᖅᑕᕗᑦ, ᑖᓐᓇ $850 ᑕᐅᓴᓐ ᑐᖔᓃᓚᐅᖅᓱᓂ, ᑕᐃᓐᓇ ᐅᖃᐅᓯᕆᔭᐃᑦ ᑖᔅᓱᒪ ᒥᔅᓵᓄᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᓇᓗᓇᐃᖅᓯᒻᒪᑦ ᑖᔅᓱᒥᖓ. ᑕᕝᕙᓂ ᑐᔅᓯᕋᐅᑎᖏᓐᓂ 

2021-2022 ᑐᔅᓯᕋᐅᑎᖏᓐᓂ ᐱᑕᖃᖅᑑᔮᙱᒻᒪᑕ ᑖᒃᑯᐊ ᐲᔭᖅᑕᐅᑲᓐᓂᕆᐊᖃᖅᑐᓄᑦ ᑮᓇᐅᔭᖅᑐᕈᑎᔅᓴᓂᑦ, 

ᑖᓐᓇ ᑐᒃᓯᕋᐅᑕᐅᓯᒪᙱᑐᖃᐃ ᑖᒃᑯᓄᖓ ᐲᔭᖅᑕᐅᔭᕆᐊᖃᖅᑐᓄᑦ? ᑖᓐᓇ ᕿᑭᖅᑕᕐᔪᐊᖅ ᐃᓚᒋᔭᐅᖃᑕᐅᒻᒪᑦ 

ᓱᓕ ᐲᔭᖅᑕᐅᓯᒪᙱᑦᑑᖃᑕᐅᓪᓗᓂ, ᑮᓇᐅᔭᓂᒃ ᑐᔅᓯᕋᐅᑎᑕᖃᙱᑦᑐᐃ ᑖᒃᑯᓄᖓ ᑐᕌᖓᔪᓂᑦ? 2021-2022 

ᑮᓇᐅᔭᖅᑐᕈᑎᒃᓴᐅᔪᓂᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᕝᕙᓂ ᑎᑎᕋᖅᓯᒪᙱᑦᑎᐊ ᐃᓛ 

ᐃᓗᓕᓪᓚᕆᑯᓗᐊᓂ ᑎᑎᕋᖅᓯᒪᙱᑦᑐᖅ. $250,000 ᑐᖔᓃᓐᓂᐊᕐᓇᓱᒋᕈᔪᒃᑲᑦᑎᒍ, ᑕᕝᕘᓇ ᖃᓪᓗᓈᑎᑑᖅᑐᖅ 

small capital ᐃᓗᖓᑎᒎᕈᓐᓇᕋᑦᑎᒍᑭᐊᖅ ᖃᐅᔨᓇᓱᒃᑲᑦᑕ ᑕᐃᓐᓇ ᓲᕐᓗ ᓴᓂᑭᓗᐊᖅ ᐊᑐᖅᖢᑎᒍ, 

ᐊᔾᔨᑦᑎᐊᖓᓂᒃ ᐱᖁᑎᖃᓚᐅᖅ ᐱᖓᓂᒃ ᐃᓪᓗᕕᓂᖃᕐᒪᑦ ᑕᐃᒪᓐᓇ ᑕᐃᒪᓐᓇ ᐊᑭᑭᓐᓂᖅᓴᕐᔪᐊᖑ 

ᐊᑭᑭᓐᓂᖅᓴᐅᓚᐅᕐᓂᖓᓄᑦ ᑕᐃᒪᓐᓇ ᐱᔪᓐᓇᕋᑦᑎᒍᑭᐊᖅ ᑖᓐᓇᓗ ᒥᓂᔅᑕᐅᑉ ᑐᖓᓕᖓᑕ ᑐᖓᓕᒃᑲᓐᓂᐊᖅ 

ᐅᖃᖅᑲᐅᒻᒪᑦ ᑭᓱᐃᑦ ᐱᔭᕆᐊᖃᕐᓂᖏᑦ ᐱᔭᕆᐊᖃᖅᑳᕐᒪᑕᑭᐊᖅ ᑕᒪᒃᑯᐊ ᑮᓇᐅᔭᓂᒃ 

ᐊᑐᐃᓐᓇᕈᐃᓯᒪᙱᓂᑦᑎᓐᓄᑦ ᑕᒪᑯᐊ ᖃᓄᖅᑑᕋᓱᑦᑕᕗᑦ ᓲᕐᓗ, ᐊᕕᑦᑐᖅᓯᒪᓗᒍᓘᓐᓃᑦ ᑕᐃᒪᓐᓇᐃᓕᖓᔪᓂᒃ 

ᑭᓯᐊᓂ ᑖᓐᓇ ᕿᑭᖅᑕᕐᔪᐊᖅ ᐱᒻᒪᕆᐅᖃᓯᐅᑎᒋᓪᓗᑎᒍ ᑖᔅᓱᒧᖓ ᓴᓗᒻᒪᖅᓴᕆᐊ ᐲᖅᑕᐅᔭᕆᐊᖃᕐᓂᖓᓂ 

ᑕᐃᒪᓐᓇᐃᓕᖓᔪᒍᑦ ᒫᓐᓇᐅᔪᖅ ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑭᖑᓪᓕᐅᓂᐊᓕᕐᒥᔪᖅ, ᒥᔅ ᓇᑲᓱᒃ.  

 

ᓇᑲᓱᒃ: ᐅᓐᓄᓴᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᓯᕗᓪᓕᖅᐹᒥᒃ ᐊᐱᖅᑯᑎᒋᔪᒪᔭᕋ, ᐃᕝᕕᒃ ᐅᓂᒃᑳᕆᖅᑲᐅᔭᖓᓂ 

ᐅᖃᖅᓯᒪᖅᑲᐅᒻᒪᑕ ᐃᖏᕐᕋᔪᓄᑦ ᐸᓐᓂᖅᑑᖅ ᐃᓚᒋᔭᐅᓂᐊᖅᓯᒪᒻᒪᑦ plow truck for ᐸᓐᓂᖅᑑᖅ, ᑖᓐᓇ 

ᓯᕗᓪᓕᖅᐹᒥ ᐊᐱᖅᑯᑎᒋᔪᒪᔭᕋ, ᖃᓄᖅ (ᑐᓵᔨᑎᒍᑦ) ᖃᓄᖅ ᐱᓕᕆᕕᓯ ᖃᐅᔨᓲᖑᕕᓯ ᖃᓄᐃᑦᑐᓂᑦ 

ᓱᓇᒃᑯᑖᖅᑖᕆᐊᖃᓕᕋᐃᒻᒪᑕ ᓄᓇᓖᑦ? 

 



ᐱᖓᑦᓯᖅ, ᐅᑐᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᕙᑎᓂᑦ ᐊᕐᕌᒍᓂᑦ 

ᑭᓱᑖᕆᐊᖃᕐᒪᖔᑦᑕ ᖃᐅᔨᓴᓲᖑᒐᑦᑖ, ᑕᐃᒃᑰᓇ ᐊᓯᔾᔨᖅᑕᐅᒋᐊᖃᓛᖅᑐᐃᑦ ᖃᐅᔨᒪᓕᓲᕗᑦ ᓄᓇᒃᑰᕈᑏᑦ. ᑕᒪᒃᑯᐊ 

ᓴᓕᒎᑏᓪᓗ ᐱᖃᓯᐅᑎᓗᒋᑦ. ᐱᑐᖃᐅᓂᖏᑦ ᒪᓕᑦᑐᒋᑦ ᐅᕝᕙᓘᓐᓃᑦ ᓱᕋᓚᐅᖅᓯᒪᓐᓂᖅᑲᑕ, 

ᓱᕋᔅᓯᒪᓐᓂᖅᑲᑕᓘᓐᓃᑦ ᑖᒃᑯᐊ ᑕᕝᕙ ᐊᑐᓲᕆᔭᕗᑦ ᐊᓯᔾᔩᒍᑎᒋᒐᓱᓲᕆᔭᕗᑦ ᐃᖏᕐᕋᔾᔪᑎᕈᓘᔭᕐᓂᑦ, ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᐅᓯᕆᐱᓪᓚᕋᑖᕐᒥᔭᖓᑦᑕᐅᖅ ᑕᕝᕙᓂ ᐅᓂᒃᑳᓕᐊᖑᓯᒪᔪᒥ ᐅᖃᖅᓯᒪᒻᒥᒻᒪᑕ 

ᐅᑯᐊ ᒐᕙᒪᑐᖃᒃᑯᓐᓂ trade and transportation corridors initiatives ᑖᒃᑯᐊ ᑎᓴᒪᐃᑦ ᖃᖓᑕᓲᒃᑯᕖᑦ 

ᑲᒪᒋᔭᐅᓂᐊᖅᓯᒪᒻᒪᑕ ᑕᓪᓕᒪᑦ. ᑖᒃᑯᐊᓗ ᕿᒥᕐᕈᐊᖅᑐᒋᑦ ᑮᓇᐅᔭᓂᒃ ᐊᑐᖃᑦᑕᖅᓯᒪᔪᐃᑦ ᐱᔭᐅᕙᓪᓕᐊᓂᖏᓐᓄᑦ, 

ᑖᒃᑯᐊ ᖃᓄᖅ ᐊᑦᑐᖅᑕᐅᓯᒪᕙᑦ ᐅᓪᓗᒥᒧᑦ ᐸᕐᓈᕆᔭᐅᓯᒪᔪᐃᑦ, ᓄᕙᕐᔪᐊᕐᓇᒧᑦᑕᐅᖃᐃ ᐊᑦᑐᖅᑕᐅᓯᒪᒻᒥᔪᐃᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᑕᓪᓕᒪᐃᑦ ᐸᕐᓇᓚᐅᕋᑦᑎᒍ 

ᐊᕐᕌᓂ ᑖᒃᑯᐊ ᒪᕐᕉᒃ ᓯᕗᓪᓕᐅᓗᑎᒃ ᐱᖓᓱᐃᑦ ᑭᖑᓪᓕᐅᓗᑎᒃ ᑕᐃᒪᓐᓇ ᐸᕐᓇᓯᒪᓚᐅᕋᑦᑎᒍ. ᑖᒃᑯᐊ 

ᑕᖅᓴᐅᔭᔅᓴᖏᑦ ᖃᓄᖅ ᐋᖅᑭᔅᓯᒪᓂᐊᕐᓂᖏᑦ ᑕᕝᕙᓂ ᐊᕐᕌᒍᒋᔭᑦᑎᓐᓂ ᐱᓕᕆᒋᐊᖃᓚᐅᕋᑦᑎᒍ ᓄᓇᓕᓐᓄᑦ 

ᒪᕐᕉᓐᓄᑦ. ᑖᒃᑯᐊ ᐱᔭᕇᕈᑦᑎᒍᑦ ᐱᖓᓱᐃᑦ ᐱᒋᐊᓕᕐᓗᑎᒍᑦ. ᓄᕙᕐᓇᕐᔪᐊᖅ ᑎᑭᑎᓪᓗᒍ ᑕᐃᒃᑯᐊ 

ᐱᓕᕆᒍᓐᓇᖏᓐᓇᑦᑎᒍᑦ ᑕᓪᓕᒪᓂᑦ ᒫᓐᓇ, ᒫᓐᓇ ᑕᐃᒪ ᐱᒋᐊᕋᑖᑦᑎᐊᖅᓯᒪᓕᖅᑐᒍᑦ ᑖᒃᑯᓂᖓ.  

 

(ᑐᓵᔨᑎᒍᑦ) ᑎᑎᕋᐅᔭᖅᑕᐅᓂᖓ ᖃᓄᖅ ᓴᓇᔭᐅᒐᔭᕐᒪᖔᖅ ᐱᒋᐊᖅᓯᒪᓕᖅᑐᒍᑦ. ᑕᐃᖃᑦᑕᖅᑕᕗᑦ ᒫᓐᓇ ᑖᒃᑯᐊ 

ᑕᓪᓕᒪᓄᑦ ᐱᓕᕆᐊᕆᔭᐅᓕᖅᑐᐃᑦ ᐊᑕᐅᑦᑎᑰᖅᑕᐅᓕᖅᓱᑎᒃ, ᑕᕝᕘᓇ ᑕᕝᕙ ᐊᓯᔾᔨᐊᕐᔪᔅᓯᒪᔪᖅ, ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐅᖃᐅᓯᕆᖃᑦᑕᖅᓯᒪᒻᒥᔪᖅ ᐊᒻᒪᓗ ᐊᐱᖅᑯᑎᒋᖃᑦᑕᖅᓯᒪᒻᒥᔭᕋ ᑕᕝᕙᓂ 

ᐃᓪᓘᑉ ᐃᓗᐊᓂ, ᑕᐃᒃᑯᐊ National trades corridor funds−ᑰᖓᔪᐃᑦ ᑎᓴᒪᐃᑦ ᐊᖏᖅᑕᐅᔪᒻᒪᑕ ᐃᓛᒃ 

ᓇᓗᓇᐃᖅᑕᐅᔪᒻᒪᑕ ᒐᕙᒪᑐᖃᒃᑯᓐᓂ 2019ᖑᑎᓪᓗᒍ ᐸᓐᓂᖅᑑᖅ ᐃᖅᑯᓕᖅᑕᐅᔪᒐᓂᓗ ᐊᒻᒪᓗ ᐅᖃᕋᑖᕋᕕᑦ 

ᑎᓯᐱᕆᕈᓚᐅᙱᓐᓂᖓᓂ ᑕᐃᒃᑰᓇ ᑐᔅᓯᕋᐅᑎᓂᒃ ᑐᓂᓯᒍᓐᓇᕋᔅᓯ ᒐᕙᒪᒃᑯᑦ. ᖃᓄᐃᑦᑐᓂᑦ ᐃᓱᒪᒋᔭᖃᖅᓯᒪᕕᓯ 

ᑐᔅᓯᕋᐅᑎᒋᒐᓱᐊᕐᓗᒋᑦ ᐸᓐᓂᖅᑑᖅ ᒥᕝᕕᔅᓴᖓ ᐅᖃᐅᓯᐅᓯᒪᕙᖃᐃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᐃᓛᒃ ᑖᓐᓇ ᐸᓐᓂᖅᑑᖅ ᓅᒋᐊᖃᕐᓂᖓ 

ᐃᓱᒪᒌᓐᓇᐅᔭᖅᑕᕗᑦ ᐊᒻᒪᓗ ᐸᕐᓇᒐᓱᐃᓐᓇᖃᑦᑕᖅᓱᑎᒍ. ᑖᒃᑯᐊ national trades corridor fundᑯᑦ ᑭᓱᓂᒃ 

ᐃᓗᓪᓕᖅᓯᔪᓐᓇᕋᑦᑕᑭᐊᖅ ᐅᖃᖃᑦᑕᕐᒪᑕ, ᑕᐃᒃᑯᐊ ᕿᒥᕐᕈᐊᖅᐸᓪᓕᐊᒐᑦᑎᒍ ᒫᓐᓇᐅᔪᖅ, ᑕᑯᑲᐅᑎᒋ ᑕᒫᓂ 

ᐱᓇᓱᐊᕈᓯᕐᒥ ᐱᒐᑦᑎᒍ, ᐊᓯᔾᔨᓗᐊᖅᓯᒪᙱᒻᒪᑕ ᑖᒃᑯᐊ ᑐᔅᓯᕋᐅᑎᒋᓚᐅᖅᓯᒪᔭᕗᑦ 2019 2018ᒥ 2019ᒥ 

ᖃᐃᑕᐅᓪᓗᑎᒃ, ᑖᒃᑯᐊ ᑕᐃᒪᓐᓇᐃᓕᖓᔪᓂᑦ ᐊᔾᔨᑦᑎᐊᐸᓗᖏᓐᓂᒃ ᑐᔅᓯᕋᐅᑎᓂᑦ ᓴᖅᑮᖁᔨᓯᒪᒻᒪᑕ. 

 

ᑖᓐᓇ ᑕᕝᕙ ᐸᓐᓂᖅᑑᕐᓗ ᑭᒻᒥᕈᓪᓗ ᓅᒋᐊᖅᓯᒪᓂᖓ ᑖᒃᑯᐊ ᕿᒥᕐᕈᓇᓱᑦᑎᐊᕋᓗᐊᕋᑦᑎᒍ. ᑭᓯᐊᓂ ᑖᓐᓇ 

national trades corridor fundᑰᕈᓐᓇᕐᓂᐊᕐᒪᑭᐊᖅ ᓱᓕ ᒫᓐᓇ ᐋᖅᑭᒌᓪᓚᕆᔅᓯᒪᓇᑎᒍᑦ. ᐅᓇ 

ᐱᔾᔪᑎᒋᓗᐊᖅᑕᕋ ᑕᐃᒪᓐᓇ ᐃᓱᒫᓗᒋᕈᔪᑦᑕᕋ ᐅᖃᖅᓯᒪᒻᒪᑕ $50 ᒥᓕᐊᓐᓂᑦ ᑐᕌᖓᔪᓂᑦ ᑕᐃᒪᓐᓇᐃᓪᓗᐊᖅᑐᓂᑦ 

ᐱᓇᓱᒐᓱᒃᑯᔅᓯ ᑖᔅᓱᒧᖓ ᐊᑕᐅᓯᕐᒧᑦ ᐃᓗᐊᕐᓂᖅᓴᐅᒐᔭᖅᑑᖅᓯᒪᓂᖓᓄᑦ ᑖᓐᓇ ᑕᕝᕙ ᑐᓗᕈᑎᒋᓂᐊᕋᑦᑎᒍ, 

ᐸᓐᓂᖅᑑᒧᑦ ᐱᓗᐊᖅᑐᒥᑦ. $50 ᒥᓕᐊᓐ ᐅᖓᑖᓃᓐᓂᐊᕐᒪᑦ ᑖᓐᓇ ᓅᒋᐊᖃᕐᓂᖓ ᒥᕝᕕᒃ ᒥᑦᑕᕐᕕᖓ ᑕᐃᑲᙵᑦ 

ᓄᓇᓕᓐᓂᑦ, ᑕᐃᒪᓐᓇᐃᑎᓪᓗᒍ ᑖᓐᓇ. ᑭᓯᐊᓂ ᖃᓄᖅᑑᕋᓱᓪᓚᕆᑦᑐᒍᑦ ᑕᕝᕘᓈᕐᓂᐊᕈᓂ ᑖᓐᓇ 

ᐱᓕᕆᐊᕆᔭᐅᓯᒪᔅᓲᔭᕐᒪᑦ ᖃᓄᖅ ᐃᓚᒋᔭᐅᑎᓐᓇᓱᓪᓗᑎᒍᑦ ᑕᒪᒃᑯᓂᖓ ᑐᕌᕋᓱᐃᓐᓇᕐᓂᐊᕋᓗᐊᖅᑐᒍᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑕᒪᓐᓇ ᓇᓗᓇᐃᕐᖓᒍ. ᐆᒥᖓ ᐊᐱᖅᑯᑎᖃᕈᒪᔪᖓ, $50 

ᒥᓕᐊᓐ ᐅᖓᑖᓂ Hᐃ ᖃᓄᖅ ᑕᐃᒫᒃ ᐅᖃᖅᑐᖅ $50 ᒥᓕᐊᓐ ᐅᖓᑖᓃᒃᑲᔭᕐᖓᑦ, ᐊᔅᓱᕉᑎᒋᙱᓂᖅᓴᕆᓂᐊᖅᑖ 

ᑕᐃᒃᑯᓄᖓ ᒐᕙᒪᑐᖃᒃᑯᓐᓄᑦ ᒥᕝᕕᔅᓴᖅ ᑲᒪᒋᔭᐅᙱᓪᓗᓃ ᓂᓪᓕᖅᑲ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ, ᐊᒃᓱᕉᑎᒋᔭᕐᔪᐊᕌᓗᑉᐳᑦ ᐊᒻᒪᓗ 

ᐊᒃᓱᕉᑎᒌᓐᓇᓂᐊᖅᑐᑎᒍ. ᑕᐃᓐᓇ ᐸᕐᓇᐅᑎᒋᔭᐅᓯᒪᔪᖅ ᐊᕐᕌᒍᓄᑦ 20ᓄᑦ ᐅᖃᖅᓯᒪᓚᐅᕐᒪᑦ ᑕᒫᓂ 

ᓅᒋᐊᖃᖅᓯᒪᔪᖅ ᓱᓕ ᒫᓐᓇ ᓅᑕᐅᓚᐅᕐᒪᓇᓂ, ᑕᐃᒪᓐᓇᐃᓐᓂᐊᖅᑰᔨᓕᕆᓪᓗᑕ ᑖᓐᓇ ᐸᕐᓇᐸᓪᓕᐊᔭᑦᑎᓐᓄᑦ.  

 

ᑮᓇᐅᔭᓯᐅᕈᑎᒌᓇᓱᐃᓐᓇᓂᐊᖅᑕᕗᑦ ᑕᕝᕘᓈᕈᓐᓇᖅᐸᑦ ᑕᕝᕘᓈᖅᑎᓪᓗᒍ, ᐊᓯᖏᑎᒎᕆᐊᖃᖅᐸᑦ ᐊᓯᖏᑦᑎᒍ 

ᐅᕝᕙᓘᓐᓃᑦ ᑕᕝᕗᖓ ᐃᓪᓗᕐᔪᐊᕐᒧᑦ ᑕᐃᒪᓐᓇ ᖃᓄᖅ ᖃᓄᐃᓕᔭᕆᖃᕐᓂᕗᑦ ᑖᓐᓇ ᖃᐅᔨᒪᑦᑎᐊᖅᑐᒍᑦ. ᐊᑯᓂ 

ᑭᖑᕙᖅᐸᓪᓕᐊᖏᓐᓇᕈᑦᑕ ᑕᐃᒪᓐᓇ ᐊᔪᕐᓇᖅᓯᕙᓪᓕᐊᑐᐃᓐᓇᕐᓂᐊᖅᑰᔨ ᐊᔪᕐᓇᖅᓯᕙᓪᓕᐊᑐᐃᓐᓇᕐᒪᑦ ᑕᐃᒪᓐᓇ 

ᐃᑉᐱᒋᑦᑎᐊᖅᑕᕋ ᑖ43ᓐᓇ ᒪᓕᒐᓕᐅᖅᑎᐅᑉ ᐅᖃᐅᓯᕆᖃᑦᑕᖅᑕᖓ ᑖᔅᓱᒪ ᒥᔅᓵᓄᑦ.  

 

ᑭᓯᐊᓂ ᑖᒃᑯᐊ ᐃᓗᓕᑯᓗᖏᑦ ᕿᒥᕐᕈᐊᕆᐊᖃᕐᓂᐊᕐᒥᒐᑦᑎᒍᑦ national trades corridor fund terms and 

conditionsᖏᑦ ᑭᓱᓂᑦ ᑐᔅᓯᕋᕈᓐᓇᕋᑦᑕᑭᐊᖅ ᐊᒻᒪᓗ ᑭᓱᓂᑦ ᖃᓄᐃᓪᓗᐊᖅᑐᓂᑦ ᐱᓇᓱᒍᓐᓇᕋᑦᑕᑭᐊᖅ 

ᑕᐃᒪᓐᓇᐃᓕᖓᐅᖅᑐᓂᒃ.  

 

ᑖᒃᑯᐊ ᐃᖅᑲᓇᐃᔭᖅᑎᒃᑲ ᒫᓐᓇ ᐱᓕᕆᔪᕐᔪᐊᒻᒪᕆᐊᓘᒻᒪᑕ ᑖᒃᑯᓂᖓ ᑐᔅᓯᕋᖃᑦᑕᑕᑦᑎᓐᓂᒃ ᑖᓐᓇ ᐸᓐᓂᖅᑑᖅ 

ᒥᑦᑕᕐᕕᖓ ᐱᖃᓯᐅᑏᓐᓇᐅᔭᕋᑦᑎᒍ ᖃᓄᖅᑑᕋᓱᒃᓱᑎᒍᑦ ᑕᒪᒃᑯᐊ ᒐᕙᒪᑐᖃᒃᑯᑦ ᑮᓇᐅᔭᓂᒃ ᓴᖅᑮᔭᕋᐃᒻᒪᑕ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᐃᓱᒪᒋᓯᒪᔭᓯ ᐊᒻᒪᓗ ᑐᔅᓯᕋᐅᑎᓕᐊᕆᔭᐅᓯᒪᖃᑦᑕᖅᐸᓚᐅᖅᑐᐃᑦ 

ᐊᖏᖅᑕᐅᓯᒪᙱᑦᑐᐃᑦ Hᐋᒻᒪᓚᒃᑯᑦ ᑐᓴᖅᑎᑲᓐᓂᖅᓯᒪᕕᓯᐅᒃ ᒐᕙᒪᑐᖃᒃᑯᑦ ᑐᔅᓯᕋᐅᑎᓂᑦ ᑐᔅᓯᕋᕐᖓᑕ 

ᑎᓯᐱᕆᒨᖓᔪᓂᑦ, Hᐋᒻᒪᓚᒃᑯᓐᓂᑦ ᐱᓕᕆᖃᑎᖃᒃᑲᓂᖅᓯᒪᕕᓯ ᑕᐃᒪᙵᓂᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐃᔅᓯᕙᐅᑕᖅ. ᐃᔅᓯᕙᐅᑕᖅ, ᒫᓐᓇᒧᑦ ᐋᒃᑲᐅᓪᓗᓂ ᑭᓯᐊᓂ ᑖᒃᑯᐊ 

ᕿᒥᕐᕆᐊᖅᐸᓪᓕᐊᓂᐊᕐᒥᒐᑦᑎᒍᑦ ᑖᓐᓇ ᕼᐋᒻᒪᓚᒃᑯᑦ ᐱᓕᕆᖃᑎᒋᓗᑎᒍᑦ ᑭᓯᐊᓂᐅᓂᐊᕐᒥᖕᒪᑦ ᑕᐃᒪ 

ᑕᐃᒪᓐᓇᐃᑎᓪᓗᓂ ᑖᒃᑯᐊ ᐃᖅᑲᓇᐃᔭᑎᒃᑲ ᑎᓕᐅᕆᑦᑎᐊᕐᓂᐊᖅᐸᒃᑲ ᕼᐋᒻᒪᓚᒃᑯᓐᓂ ᐱᓕᕆᖃᑎᖃᖁᓗᒋᑦ 

ᐃᓕᔅᓯᓐᓂᓗ ᒪᓕᒐᓕᐅᖅᑎᓕᒫᓄᑦ ᑐᓴᐅᒪᑎᑦᑎᓇᓱᐃᓐᓇᕐᓂᐊᖅᐳᖓ ᖃᓄᐃᓕᐅᖅᐸᓪᓕᐊᔭᑦᑎᓐᓂᒃ ᑭᓯᐊᓂ 

ᑖᓐᓇ ᐱᓕᕆᐊᕆᓇᓱᒡᓗᑎᒍᑦ ᐊᖏᖃᑎᒋᑦᑎᐊᕋᒃᑭᒃ ᕼᐋᒪᓚᒃᑯᑦ ᐃᓚᒋᔭᐅᒋᐊᖃᓪᓚᑦᑖᕐᓂᖓᓂᒃ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. ᖃᐅᔨᒪᓪᓗᖓ ᑖᒃᑯᐊ ᑮᓇᐅᔭᕐᓂᒃ ᐊᑐᖅᑕᐅᓂᐊᖅᓯᒪᔪᐃᑦ ᑕᐃᒃᑯᓄᖓ 

$512,000 ᑮᓇᐅᔭᐃᑦ ᓴᓂᖅᕙᒃᑕᐅᓯᒪᐃᓐᓇᕐᖓᑕ ᑖᓐᓇ ᑕᐃᒪᐃᓕᖓᑐᐃᓐᓇᕐᓂᐊᖅᑐᔅᓴᐅᒻᒥᔫᒐᓗᐊᖅ 

ᑮᓇᐅᔭᐃᑦ ᒥᕝᕕᔅᓴᒧᑦ ᑐᕌᖓᓂᐊᖅᓯᒪᔪᑦ. ᑕᐃᒃᑯᐊ ᓱᓕ ᑕᐃᒪᐃᓕᖓᑐᐃᓐᓇᕐᓂᐊᕐᒥᔪᐃᑦ. ᖁᔭᓐᓇᒦᒃ, 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑎᑎᕋᖅᑕᖓ ᐅᖃᓕᒫᑦᑎᐊᕈᓐᓇᙱᓐᓇᒃᑯ, 

ᐃᕝᕕᑎᒍᖃᐃ ᒥᔅᑕ ᕼᐋᑭᓐᔅ ᑭᐅᒋᐊᕈᓐᓇᖅᐸᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕼᐋᑭᓐᔅ. 

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑖᓐᓇ $512,000 ᑕᐃᑯᙵᖅᑕᐅᓚᐅᖅᓯᒪᔪᖅ ᒥᑭᓗᐊᖅᑐᖅ 

ᑭᖑᓪᓕᕐᒥ ᐱᓕᕆᐊᖑᔭᕆᐊᓕᓐᓄᑦ ᐲᖅᑕᐅᑦᑎᐊᒻᒪᕆᒃᑐᒥᓃᑦ ᑕᐃᒃᑯᐊ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᑖᔅᓱᒪ ᒥᔅᓵᓄᖅ ᐊᐱᖅᑯᑎᖃᒃᑲᕐᓂᐊᖅᑐᖓ ᓇᓗᓇᙱᑦᑐᖅ, ᒫᓐᓇ ᐊᓯᐊᓄᑦ ᓴᖑᑲᐃᓐᓇᕈᒪᔪᖓ. ᐊᕐᕌᓂ 

ᐃᓛᒃ ᑕᒫᓂ ᐅᐱᕐᖓᒃᓵᖅ, ᐅᐱᕐᖔᖅ ᒫᑦᓯ 4ᖑᑎᓪᓗᒍ ᐊᕐᕌᒍᑕᒫᖅᓯᐅᑎ ᐅᓂᒃᑳᓕᐊᖑᓯᒪᔪᖅ ᓴᖅᑭᖅᑕᐅᔪᒻᒪᑕ 

2018-2019 ᐸᕐᓈᕆᔭᖃᕆᕕᓯ ᖃᖓᒧᓪᓗ ᓴᖅᑭᖅᑕᐅᕋᔭᕐᒪᖔᑕ ᐅᓂᒃᑳᖑᔪᐃᑦ ᖃᓄᐃᑉᐸᓪᓕᐊᓯᒪᓂᖏᑦ 

ᐱᕙᓪᓕᐊᔪᓕᕆᔨᒃᑯᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑕᖅ, ᐄ, ᑕᕝᕙᓂ ᐅᑭᐅᖑᔪᖅ ᐃᔅᓯᕚᓕᕈᑦᑕ ᑕᕝᕗᖓ 

ᑭᐳᒨᕈᒫᖅᑕᕋ ᑕᐃᒪ ᒫᓐᓇᐅᔪᖅ ᐸᕐᓇᒃᑕᕋ, ᒫᓐᓇᐅᔪᖅ ᑎᑎᕋᖅᑕᐅᕙᓪᓕᐊᒻᒪᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. ᑭᖑᓪᓕᖅᐹᒥ ᐊᐱᖅᑯᑎᒋᓂᐊᓕᖅᑕᕋ ᐅᑯᐊ 2018-2019 ᐊᕐᕌᒍᑕᒫᖅᓯᐅᑎᓂ 

ᓄᓇᓕᓐᓄ ᐃᖏᕐᕋᔪᓕᕆᓂᕐᒧᑦ ᐱᒋᐊᖅᑎᑕᐅᔪᓄᑦ ᐱᓕᕆᐊᖅ ᑕᕝᕙᓂ ᓇᓗᓇᐃᔭᖅᓯᒪᒻᒪᑕ ᓇᓪᓕᐊ ᓄᓇᓖᑦ 

ᑐᔅᓯᕋᖅᓯᒪᒻᒪᖔᑕ. ᐊᒻᒪᓗ ᐸᓐᓂᖅᑑᖅ ᑐᔅᓯᕋᓚᐅᖅᓯᒪᓐᓂᙱᑦᑐᖅ ᑕᐃᒃᑯᐊ ᐊᕐᕌᒎᑉ ᐃᓗᐊᓂ ᒫᓐᓇᒧᑦ 

ᑐᔅᓯᕋᖅᓯᒪᕙᖅᑲᐃ? ᕼᐋᒪᓚᒃᑯᓐᓂᑦ ᐸᖕᓂᖅᑑᕐᒥ? ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ, ᖁᔭᓐᓇᒦᒃ, ᐃᔅᓯᕙᐅᑕᖅ. ᐃᔅᓯᕙᐅᑕᖅ, ᑖᓐᓇ ᐅᓂᒃᑳᕆᓕᐊᕆᔾᔮᙱᑕᕋ 

ᑕᒫᓂ ᐃᔅᓯᕚᕐᓂᑦᑎᓐᓂ ᑭᓯᐊᓂ ᒫᓐᓇ ᐱᓕᕆᐊᕆᔭᐅᒻᒪᑦ. ᑕᕝᕙᓂ 2020−2021ᖑᑎᓪᓗᒍ ᐸᓐᓂᖅᑑᖅ 

ᑐᔅᓯᕋᓚᐅᖅᑐᖅ ᑰᓕᒃ ᐊᖅᑯᑎᒧᑦ ᑐᔅᓯᕋᖅᓯᒪᔪᐃᑦ ᐅᕙᑦᑎᓐᓄᑦ ᑖᓐᓇᓗ ᐊᖏᖅᑕᐃᓯᒪᓪᓗᓂ 2020-2021 

ᑮᓇᐅᔭᐃᑦ ᐱᑎᓪᓗᒍ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑭᖑᓪᓕᖅᐹᖅ ᐊᑎᖁᑎᒐ ᑖᔅᓱᒧᖓ ᒪᒃᐱᒐᓐᓂᒃ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᐱᕆᒋᐊᒃᑲᓐᓂᕈᒪᑐᐃᓐᓇᖅᑐᖓ ᒥᔅ ᓇᑲᓲᑉ ᐊᐱᖅᑯᑎᒋᕋᑖᖅᑕᖏᓐᓂᒃ 

ᑕᐃᒃᑯᐊ ᑕᐃᖅᓯᕋᕐᓂᕐᒧᑦ ᐊᖅᑯᑎᓕᐅᕈᑎᒃᓴᐃᑦ ᑮᓇᐅᔭᐃᑦ, ᐆᑦᑑᑉᐱᕆ 27-ᖑᑎᓪᓗᒍ ᑎᑎᖅᑲᖓ ᒥᓂᔅᑕᐅᑉ 

ᐅᖃᖅᓯᒪᒻᒪᑦ, ᐊᑐᓕᖁᔭᓕᐅᕐᓂᕐᖓᑕᒎᖅ $50−ᒥᓕᐊᓂᒃ ᐃᓱᖃᖁᔨᓪᓗᑎᒃ. ᑕᐃᒪᓕ 66.5−ᖑᓕᕋᔭᖅᑯᖅ 

ᓄᓇᕗᒻᒥ ᐃᓕᔭᐅᖃᓯᐅᑎᑉᐸᑕ, ᑖᓐᓇ ᐃᓱᒋᖁᔭᐅᔪᖅ, ᑕᐃᒪᓕᖓᕚ ᑲᓇᑕᓕᒫᒥ ᐅᕝᕙᓘᓐᓃᑦ ᐱᔪᓐᓇᑎᑦᑎᒋᕙ 



ᐱᖓᑦᓯᖅ, ᐅᑐᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᑦᑎᓂᖅᓴᓂᒃ ᐊᖏᓂᖅᓴᓂᒃ ᑮᓇᐅᔭᓂᒃ ᐃᓱᖃᑦᑎᑦᑎᕙᑦ ᐅᑭᐅᖅᑕᖅᑐᒧᑦ ᓄᓇᕗᒻᒧᑦ ᐃᓕᓴᕆᔭᐅᓗᓃᓛᖅ, 

ᐊᑭᑐᓂᖅᓴᐅᒻᒪᑦ ᒫᓂ ᐱᖁᑎᕐᔪᐊᓕᐅᕋᓱᓪᓗᓂ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑲᓇᑕᒥ 

ᐊᖅᑯᑎᓕᐅᕈᑎᒃᓴᐃᑦ ᑮᓇᐅᔭᑦ ᐃᓱᖃᖅᑐᖅ ᐅᑭᐅᖅᑕᖅᑐᒧᑦ ᑐᕌᖓᔪᑦ $50 ᒥᓕᖓᓐ ᐅᕝᕙᓘᓐᓃᑦ $66 

ᒥᓕᖓᓄᑦ. ᖃᓪᓗᓈᓂᑦᑐᓪᓕ ᐃᓚᖏᑕ ᓇᓗᓇᐃᖅᓯᓪᓚᕆᑦᓯᒪᔪᐊᓗᐃᑦ ᐊᖏᓂᖅᓴᐅᓪᓗᑎᒃ $50−ᒥᓕᐊᓂᒃ 

ᐱᓕᕆᐊᖃᕈᓐᓇᖅᑐᑦ. ᖃᐅᔨᒪᙱᑦᑐᖓᓕ ᑭᓱᓂᒃ ᒪᓕᒋᐊᖃᓛᕐᒪᖔᑕ, ᒪᓕᒋᐊᖃᖅᐸᒻᒪᖔᑕ ᖃᓪᓗᓈᓂᒥᐅᑕᐃᑦ. 

ᖃᓄᐃᑦᑐᓂᓪᓗ ᐱᓕᕆᓂᐅᔪᓂᒃ ᑐᒃᓯᕋᕈᓐᓇᕐᒪᖔᑕ ᒐᕙᒪᑐᖃᒃᑯᓂᓛᒃ ᑭᓱᑐᐃᓐᓇᕐᓄᑦ 

ᑐᕌᖓᓪᓚᕆᑦᑎᑦᑎᒐᓱᑦᑐᐊᓘᓲᖑᒻᒪᖓᑕ ᐊᓯᖏᓐᓂᓗᑦᑕᐅᖅ ᑮᓇᐅᔭᓂᒃ ᓴᖅᑮᓲᖑᒋᓪᓗᑎᒃ. ᐅᓇᓕ 

ᐅᑭᐅᖅᑕᖅᑐᒧᑦ ᑐᕌᖓᔪᖅ ᑕᐃᒪᓐᓇ ᐃᓱᓕᑦᑎᑕᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒥᓂᔅᑕ ᑕᐃᒪ ᐊᐃᕙᔾᔪᑎᒋᓇᓱᒍᓂᐅᒃ ᐊᑭᑐᓂᖅᓴᒻᒪᕆᐅᒻᒪᑦ 

ᐱᖁᑎᕐᔪᐊᓕᐅᕋᓱᓪᓗᓂ ᒫᓂ ᑲᓇᑕᓕᒫᒥ ᐊᓯᖏᓐᓃᑉᐸᑦ, ᒐᕙᒪᑐᖃᒃᑯᑦ ᐳᖅᑐᓯᒋᐊᖅᓯᒋᐊᓕᐅᒐᓗᐊᑦ. ᒥᓂᔅᑕ 

ᐅᖃᖅᑲᐅᒻᒪᑦ, ᐱᓕᕆᖃᑎᖃᕐᒪᑦ ᕿᑭᖅᑖᓗᒃ ᑯᐊᐳᕇᓴᒥ, ᕿᑭᖅᑕᕐᔪᐊᒥ ᑐᓚᑦᑕᕐᕕᓕᕆᓂᕐᒧᑦ, ᑕᒪᒃᑯᐊᓗ ᐊᓯᖏᑦ 

ᐃᓄᐃᑦ ᑲᑐᔾᔨᖃᑎᒌᖏᑦ ᐅᕝᕙᓘᓐᓃᑦ ᑮᓇᐅᔭᓕᐅᕋᓱᐊᖅᑎᖁᑎᖏᑦ, ᐋᖅᑭᑦᓱᐃᒍᓐᓇᕋᔭᖅᑲᖅᑲᐃ ᑕᑯᒋᐊᕈᑎᒃᓴᒥᒃ 

ᑐᒃᓯᕋᐅᑎᒥᒃ ᑕᒪᑦᓱᒥᖓ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐄ, ᐅᓪᓗᒥ 

ᐱᔭᕇᒃᓵᓕᒍᓐᓇᕈᑦᑕ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᖓᔪᖅᑳᖓᓐᓄᑦ ᐅᖃᖃᑎᒋᓂᐊᖅᓯᒪᔭᕋ ᑖᒃᑯᓂᖓ 

ᐊᖅᑯᑎᓕᕆᓂᕐᒧᑦ ᖃᖓᓪᓚᑦᑖᖑᓂᐊᕐᒪᖔᖅ ᑭᕙᓪᓕᕐᒧᑦ, ᕿᑭᖅᑕᓂᒧᓪᓘᓐᓃᑦ ᖃᐅᔨᓯᒪᖏᑦᑐᐃᑦ. ᑕᐃᒪᓕ 

ᑲᔪᓯᑦᑎᐊᖅᑐᑑᓚᐅᕐᒪᑦ ᐅᕙᓐᓄᑦ ᑐᒃᓯᕋᐅᑎᖓ ᑐᓂᔭᐅᔪᓪᓗ.  

 

ᑕᐃᒪᐃᓕᐅᒃᑲᓐᓂᕈᒪᔪᒍᑦ ᒥᓂᔅᑕᐅᖃᑎᒃᑲ ᐱᓕᕆᖃᑎᒋᓗᒋᑦ ᐊᒻᒪᓗ ᐃᓄᐃᑦ ᑎᒥᖁᑎᖏᑦ ᓇᓕᐊᒃ 

ᑐᒃᓯᕋᐅᑎᒋᓂᐊᕐᒪᖔᑕ ᓯᕗᓪᓕᖅᐹᖅ ᑲᔪᓯᑐᐊᕈᓂ, ᑭᒃᑯᑐᓕᒫᕋᓗᐃᑦ ᑐᒃᓯᕋᕐᓂᐊᕐᒪᑕ. ᐋᖅᑭᑦᓯᐊᖅᑎᒪᖁᒐᑦᑎᒍ 

ᓄᓇᕗᒻᒧᑦ ᑲᔪᓯᓚᐅᙱᓐᓂᖓᓂ ᒥᓂᔅᑕ ᕙᓘ ᐅᖃᖃᑎᒋᓯᒪᔭᖓ ᓄᓇᓕᓐᓂ ᑭᓱᓗᑦᑖᓂᒃ ᑕᑯᓯᒪᔭᕗᑦ ᐊᒻᒪᓗ 

ᐅᖃᐅᓯᖓ ᐃᒪᓐᓇ ᐊᑭᑐᓂᖅᓴᐅᔪᖅ ᑖᓐᓇ ᓴᖅᑭᖅᑕᐃᓐᓇᐅᔭᖅᑕᕗᑦ $51 ᒥᓕᐊᓂᒃ 

ᐃᓱᖃᖅᑐᑕᐅᖅᑲᐅᔭᖅᑐᖅᐳᖅ $200−ᒥᓕᐊᓂ ᑕᐃᒃᑯᐊ ᑲᓇᑕᒥ ᐃᖏᕐᕋᔪᓕᕆᓂᕐᒧᑦ ᑮᓇᐅᔭᖁᑎᖏᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑐᑭᒧᐊᒃᑎᑦᑎᖃᑦᑕᕋᓐᓄᑦ ᑖᓐᓇ ᐱᐅᑦᑎᐊᖅᑰᔨᓚᐅᙱᒻᒪᑦ, ᑮᓇᐅᔭᓂᒃ 

ᒪᕐᕉᓐᓂᒃ ᑐᒃᓯᕋᐅᑎᑎᑦ ᐅᑭᐅᒃᑯᑦ ᐊᖅᑯᓯᐅᕐᓂᕐᒥᒃ ᐊᒻᒪᓗ ᐊᕐᕌᒍᓕᒫᖅ ᐊᑐᕈᓐᓇᓂᐊᖅᑐᒥᒃ ᐊᖅᑯᑎᒥᒃ 

ᑭᕙᓪᓕᕐᒥᓗ ᓄᓇᓕᓐᓂ ᐊᖅᑯᓯᐅᕐᓂᕐᒧᑦ ᑎᑎᖅᑲᑎᑦ ᐆᑦᑑᑉᐱᕆ 27−ᓂᓴᐃᑦ ᐅᖃᐅᓯᓖᑦ ᐱᖓᓱᓂᒃ ᐱᔾᔪᑎᓂᒃ 

ᑖᓐᓇᓗ ᐱᖕᒪᕆᐅᔪᖅ ᖃᓄᐃᒻᒪᑦ ᑭᖑᕙᕆᐊᖅᑕᐅᓂᕐᒪᖓᑦ. ᐅᒡᒍᐊᕈᑎ ᑭᖑᕙᕆᐊᖅᑕᐅᓯᒪᓂᖓᓂᒃ ᐊᐅᒡᒍᓯ 

2019−ᒥ ᑐᓴᖅᑎᑦᑎᔾᔪᑕᐅᓚᐅᖅᓯᒪᖕᒪᑦ. ᒥᓂᔅᑕ ᐅᖃᕈᓐᓇᖅᑲᖅ ᓇᒦᓕᖅᐱᑕ ᑖᑦᓱᒧᖓ ᑕᒪᑐᒧᖓ ᐱᓕᕆᐊᖑᔪᒧᑦ 

ᐆᑦᑑᑉᐱᕆ 2020-ᒧᑦ ᑎᑭᖦᖢᒍ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᖏᖃᑎᒌᒍᑎ 

ᐊᑎᓕᐅᕈᓐᓇᖅᓯᑕᐃᓐᓇᕋᑦᑎᒍ ᑕᐃᒪᓕ ᐊᑎᓕᐅᕇᕋᑦᑎᒍ ᐱᓇᓱᐊᕈᓯᐅᓂᐊᖅᑐᒥ ᑖᓐᓇ ᑲᔪᓯᑎᒋᐊᕐᓂᐊᖅᑕᕗᑦ. 

ᖃᐅᔨᒪᔪᖓ ᐅᒡᒍᕆᓯᒪᒻᒥᒐᒃᑯ ᑭᖑᕙᕆᐊᖅᑕᐅᒻᒪᑦ ᑕᐃᒪᓕ ᐊᐅᒡᒍᓯᒥᒃ ᒫᓐᓇᒧᑦ ᐱᓕᕆᓯᒪᔪᖃᖅᑐᒻᒪᕆᐅᔪᖅ 

ᑖᒃᑯᐊ ᑭᖑᕙᕆᐊᖅᓯᒪᔪᑦ ᐱᓗᐊᖅᑐᒥ ᐃᖅᑲᓇᐃᔭᖅᑏᑦᑕᐅᖅ ᐱᖃᓯᐅᑎᓗᑎᒃ ᐱᓕᕆᓚᐅᕐᒪᑕ ᑕᒪᑐᒥᖓ 

ᐱᔭᕇᕋᓱᒃᖢᑎᒃ, ᑕᐃᓐᓇᓗ ᑲᐋᓐᑳ ᖁᐱᕐᕆᓚᐅᖅᑎᓪᓗᒋᑦ ᓄᕙᓐᓇᕐᔪᐊᕐᓗ ᑭᖑᓂᐊᓂ ᑖᒃᑯᐊ 

ᓴᓂᖅᑯᑕᒃᓴᐅᓚᐅᖏᒻᒪᑎᒃ ᑕᐃᒪᓕ ᒫᓐᓇ ᓇᒦᓕᕐᒪᖔᑦᑕ ᖁᕕᐊᓱᒃᑐᖓ ᑖᓐᓇ ᐊᖏᖃᑎᒌᒍᑎ 

ᐊᑎᓕᐅᕐᓂᐅᓕᕐᒪᑦ ᑲᔪᓯᑎᓪᓗᒍ ᑕᐃᓐᓇ ᖃᐅᔨᓴᕐᓂᖅ ᐱᒋᐊᕐᓗᒍ ᐱᔭᕇᕋᓱᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒪᕐᕉᒃ ᐊᐱᖅᑯᑏᒃ. ᑮᓇᐅᔭᐃᑦ ᓴᓂᕐᕙᖅᑕᐅᓚᐅᖅᓯᒪᔪᑦ $6 ᒥᓕᐊᓐ 

ᖃᐅᔨᓴᕐᓂᕐᒧᑦ ᖃᒪᓂ’ᑐᐊᖅ ᐃᓚᓕᐅᔾᔭᐅᓯᒪᓕᕐᒥᒻᒪᑦ ᖃᐅᔨᓴᕐᓂᖅ ᐋᖅᑭᒃᓱᖅᓯᒪᓂᖏᑦ ᑮᓇᐅᔭᑦ ᐊᓯᔾᔨᖅᓯᒪᕚᑦ 

ᐊᒻᒪᓗ ᖃᖓᓕ, ᖃᖓ ᑮᓇᐅᔭᖅᓯᐅᑲᓐᓂᓕᓛᕆᕕᓯ ᐅᕙᖓᑦ ᒪᓕᒐᓕᐅᕐᕕᒻᒥᒃ ᑖᑦᓱᒧᖓ ᖃᐅᔨᓴᕐᓂᕐᒧᑦ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑮᓇᐅᔭᑦ ᑖᑦᓱᒧᖓ ᖃᐅᔨᓴᕐᓂᕐᒧᑦ 

ᑮᓇᐅᔭᖅᑖᖅᑰᔨᓚᐅᕋᓗᐊᖅᑐᒍᑦ ᑭᖑᓪᓕᖅᐹᒥ ᐊᑭᑐᔫᑎᓄᑦ ᑮᓇᐅᔭᖅᑎᒍᑦ ᑖᓐᓇ ᖃᓄᐃᔾᔮᖏᑉᐸᑦ ᐊᖅᑯᑎᒋᔭᖏᑦ 

ᑖᓐᓇ ᑐᖓᓕᐊ ᐃᑲᔪᖅᑎ ᑮᓇᐅᔭᓂᒃ ᑐᒃᓯᕋᓚᐅᖅᓯᒪᔪᒍᑦ 25 ᐳᓴᖓᓂᒃ ᑖᑦᓱᒧᖓ ᖃᐅᔨᓴᕐᓂᕐᒧᑦ ᐊᒻᒪᓗ 

ᑐᑭᓯᒪᓪᓗᖓ ᑖᒃᑯᐊ ᐱᓚᐅᖅᑕᕋᓗᐊᕗᑦ. ᐃᖅᑲᓇᐃᔭᖅᑎᒐ ᑭᐅᖁᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕼᐊᑭᓐᔅ. 

 

ᕼᐊᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᓂᕋᒃᑯᑦ ᑕᑯᙱᓇᒃᑯ ᐅᕙᓂ. ᑭᐅᔾᔪᑎᒃᓴᐃᑦ ᑖᓐᓇ 

ᓇᓗᓕᕈᔪᒃᑲᒃᑯ ᐱᖅᑰᔨᓚᐅᕋᓗᐊᕋᑦᑎᒍ ᑭᐅᔾᔪᑎᒃᓴᖃᙱᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓇᓗᓕᕈᔪᒻᒥᒐᒪ ᐃᖅᑲᐅᒪᖅᑰᔨᔪᖓ ᑮᓇᐅᔭᐃᑦ 

ᓴᓂᕐᕙᖅᑕᐅᖅᑰᔨᓚᐅᕋᓗᐊᕐᒪᑕ, ᖃᓄᐃᒻᒪᓪᓕ ᑎᑎᕋᖁᑎᑦᓯᓃᖏᓚᑦ ᓇᒦᓕᕐᒪᖔᖅ ᐱᓕᕆᔭᐃᑦ ᑮᓇᐅᔭᖅ 

ᑕᐃᔭᕇᖅᓯᒪᓕᖅᑎᓪᓗᒍ ᐱᓕᕆᐊᒃᓴᓂ. ᑎᑎᕋᖅᓯᒪᔪᓂᖃᐃ ᐱᔪᓐᓇᖅᐱᑖ ᑖᑦᓱᒧᖓ ᐱᓕᕆᐊᒧᑦ? 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᒃᑲᓗᐊᖅᐳᖓ ᑎᑎᕋᖅᓯᒪᔪᖅ 

ᐊᑐᐃᓐᓇᐅᓂᐊᖅᐳᖅ ᒪᓕᒐᓕᐅᖅᑎᓄᑦ ᐅᕙᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᖃᐅᓯᕆᔪᒪᑲᓐᓂᕋᔭᖅᑐᕋᓗᐊᖅ ᑲᑎᒪᔨᕋᓛᑦ ᑭᓯᐊᓂ ᐅᔾᔨᕆᓐᓂᖏᓐᓇᒃᑯ 

ᐅᕙᓃᙱᑦᑐᖅ. ᑮᓇᐅᔭᖅᑑᑎᒃᓴᑦ ᐊᓯᔾᔨᖅᓯᒪᕙᑦ, ᑕᕝᕙᓃᓚᐅᖅᑑᒐᓗᐊᑦ ᐱᑕᖃᙱᑦᑐᑦ $6-

ᒥᓕᐊᖑᓚᐅᖅᑑᒐᓗᐊᑦ ᖃᐅᔨᓴᕐᓂᕐᒧᑦ ᓯᑕᒪᑦ ᓄᓇᓖᑦ ᑲᓱᖅᑎᑕᐅᒍᑎᒃᓴᖏᓐᓄᑦ ᐃᓚᒋᔭᐅᓪᓗᑎᒃ ᐊᖅᑯᓯᐅᕐᓂᖅ 

ᐊᕐᕕᐊᑦ ᐊᒻᒪᓗ ᑎᑭᕌᕐᔪᐊᖅ ᐱᖃᓯᐅᑎᓗᒋᒃ ᑖᓐᓇ ᐊᖏᓪᓕᕚᓪᓕᖅᓯᒪᓕᕐᒪᑦ ᖃᒪᓂ’ᑐᐊᖅ ᐃᓚᓕᐅᔾᔭᐅᓚᐅᕐᖓᑦ 

ᑮᓇᐅᔭᖅᑑᑎᒃᓴᑦ ᐊᓯᔾᔨᖅᓯᒪᕚᑦ? (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ, ᐋᖅᑭᒃᓱᖅᓯᒪᓂᖓ 

ᐊᓯᔾᔨᖅᓯᒪᑐᐃᓐᓇᖅᑐᖅ, ᑮᓇᐅᔭᖏᐅᙱᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᓯᐊᓅᑐᐃᓐᓇᕐᓂᐊᕋᒪ ᐃᓱᒪᓇᕋᓗᐊᕐᓗᓂ ᒥᓂᔅᑕ ᑎᑎᕋᖅᓯᒪᔪᓂᒃ 

ᑮᓇᐅᔭᓕᕆᔾᔪᑎᓂᒃ ᖃᐃᑦᑎᓂᐊᖅᑐᒃᓴᐅᔫᒐᓗᐊᖅ. ᑎᑭᕌᕐᔪᐊᖅ ᒥᑦᑕᕐᕕᒻᒥ ᐅᑕᖅᑭᕕᖓᓂ, ᖃᐅᔨᔪᒪᔪᖓ 

ᑕᓪᓕᒪᐅᒻᒪᑕ ᐅᑕᖅᑭᕖᑦ ᓴᓇᔭᐅᓂᐊᖅᑐᑦ ᑖᒃᑯᐊ ᐃᒡᓗᓕᒑᕐᔪᒻᒧᑦ ᑎᑭᕌᕐᔪᐊᒧᓪᓗ ᑕᑯᓐᓈᖅᑕᐃᓐᓇᕆᔪᒪᒐᒃᑭᒃ 

ᑖᒃᑯᐊ ᐱᓯᒪᔭᕗᑦ ᑎᑎᖅᑲᐃᑦ ᐊᖏᓂᖏᑦ ᐊᔾᔨᒌᑦᑎᐊᖅᑐᑎᒃ ᓲᕐᓗ ᓄᓇᓕᖕᓂᒃ ᑖᒃᑯᐊ ᑮᓇᐅᔭᐃᑦ ᐃᒡᓗᓕᒑᕐᔪᒃ 

ᐊᒻᒪᓗ ᑎᑭᕌᕐᔪᐊᖅ ᑕᒃᑯᐊ $2 ᒥᓕᐊᓃᑦᑐᓂᒃ, ᐃᒡᓗᓕᒑᕐᔪᒃ $7 ᒥᓕᐊᕌᖅᑐᓂᒃ, ᑕᕝᕙᓂᑦᓴᐃᓐᓇᖅᑑᑎᒃ 

ᐊᕕᑦᑐᖅᓯᒪᔪᓂ, ᐊᔾᔨᒌᑦᑐᑎᒃ ᐃᓪᓗᕐᔪᐊᒃ ᐊᖏᑎᒋᓂᖏᒃ, ᖃᓄᐃᒻᒪᒃᑭᐊᖅ ᐊᔾᔨᒌᖏᓛᒃ ᓈᓴᐅᑎᖏᒃ, ᑖᒃᑯᐊ 

ᐱᖁᑎᕐᔪᐊᒃ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓅᖓ ᒪᕐᕉᓐᓄᑦ ᐱᓕᕆᐊᒃᓵᓐᓄᑦ, 

ᐊᔾᔨᒌᖏᑑᓐᓂ ᐊᕐᕌᒎᓐᓂ ᑮᓇᐅᔭᓂᒃ ᐱᓂᐊᕐᒪᑦ, ᑖᓐᓇ ᐋᖅᑭᒋᐊᕋᓱᒋᐊᖃᕐᓂᐊᖅᑐᖅ, ᐋᖅᑭᒋᐊᕆᐊᖃᕈᑦᑎᒍ. 

ᑖᓐᓇ ᐊᔾᔨᒌᙱᓐᓂᕆᔭᖓ ᐊᕐᕌᒍᖏᒃ ᐊᔾᔨᒌᙱᒻᒪᑎᒃ ᑖᒃᑯᐊ ᐊᑭᑐᔪᓄᑦ, ᐊᑭᑦᑐᖅᐸᓪᓕᐊᓂᕐᒧᑦ ᒪᓕᓪᓗᒍ ᑖᓐᓇ 

ᐊᑐᖅᑎᑕᐅᒐᔭᓚᐅᕐᒪᑦ. ᑭᕙᓪᓕᕐᒥ ᐊᖅᑯᒻᒥᒃ ᖃᐅᔨᓴᕐᓂᖅ ᐊᖏᖅᑕᐅᓚᐅᖅᓯᒪᒻᒪᑦ 2020-2021 ᑖᓐᓇ 

ᖃᐅᔨᒋᐊᖅᑲᐅᒐᒃᑯᑦ ᐃᒪᐃᓕᐅᕆᐊᖃᕋᑦᑕᒎᒃ. ᑕᐃᓐᓇ ᐊᕐᕌᒍᒧᑦ ᓄᒃᑎᖅᑎᕆᐊᖃᕐᒪᑦ ᑮᓇᐅᔭᑦ 2021-2022-ᒧᑦ 

ᑕᑯᑦᓴᐅᔪᑦ ᑖᒃᑯᐊ ᓄᒃᑎᖅᑎᕆᓂᕐᒧᑦ ᑮᓇᐅᔭᓂᒃ ᐊᕐᕌᒍᒧᑦ ᒪᓕᒐᓕᐅᖅᑏ ᑭᕙᓪᓕᕐᒥ ᐊᖅᑯᒻᒥᒃ ᖃᐅᔨᓴᕐᓂᕐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ ᒥᓂᔅᑕ. (ᑐᓵᔨᑎᒍᑦ) ᑖᒃᑯᐊ ᒥᑦᑕᕕᒻᒥ ᐅᑕᖅᑭᔪᑦ ᑕᓪᓕᒪᐅᒻᒪᑕ, ᓇᐅᔮᑦ, 

ᐃᒡᓗᓕᒑᕐᔪᒃ, ᑎᑭᕌᕐᔪᐊᖅ, ᖁᕐᓗᖅᑑᖅ ᑖᒃᑯᐊ ᑎᑎᖅᑲᖏᑦ ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᓯᖅᑎᒃᑯᓐᓂ 

ᐅᖃᖅᓱᓂ ᑐᕌᒐᖃᕐᒪᑦ ᐱᔭᕇᕐᓂᖓᓄᑦ. ᑖᒃᑯᐊ ᓴᓇᔪᒃᓴᓂᒃ ᑳᓐᑐᓛᒃᑖᕈᒪᔪᐃᑦ ᒫᑦᓯ 2021-ᒧᑦ ᑎᑭᕌᕐᔪᐊᕐᒧᑦ, 

ᑐᑭᖃᖅᐹ ᓴᓇᔭᐅᒋᐊᕋᔭᖅᐹ ᐊᐅᔭᖓᓂ 2021. ᑐᑭᓯᓇᓱᑐᐃᓐᓇᖅᑕᕋ ᖃᖓᒃᑯᑦ ᐱᔭᕇᖅᑕᐅᖃᑦᑕᕐᓂᐊᕐᓂᖓᓂᒃ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᔅᑕ ᕼᐋᒃᑭᓐᔅ 

ᐊᐱᖅᑯᒻᒥᒃ ᑭᐅᖁᓪᓗᒍ.  

 

ᕼᐋᒃᑲᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᖑᖁᔪᔭᕋᓗᐊᕗᑦ ᐅᕙᓂ ᑎᑎᕋᐅᔭᖅᑕᐅᓯᒪᓂᖓ ᒫᑦᓯ 31−ᒥ, 

ᑕᐃᒫᒃ ᐋᖅᑭᑦᓯᒪᒻᒪᑦ. ᑳᓐᑐᓛᒃᑕᖅᑎᑦᓯᓇᓱᓐᓂᒃ ᐊᒻᒪᓗ ᑭᖑᕙᕋᔭᕐᓂᖓ ᑖᒃᑯᐊ ᐅᒥᐊᕐᔪᐊᒃᑯᑦ 

ᑎᑭᑎᑕᐅᒐᓱᐊᕐᓂᖏᑦ ᑐᐊᕕᕋᓱᒃᑲᓗᐊᖅᑐᒍᑦ ᐋᖅᑭᑦᓯᒪᔪᖅ, ᑎᑎᕋᐅᔭᖅᑕᐅᓯᒪᓂᖓ ᒫᑦᓯ 31 

ᐱᐊᓂᒃᑕᐅᓂᖏᑉᐸᑦ, ᑕᐃᓐᓇ ᓴᓇᔭᐅᓗᐊᕋᔭᖏᑦᑑᔮᖅᑐᖅ ᐱᔭᕇᕋᔭᕐᓂᖓᓂᒃ 2021-ᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒥᓂᔅᑕᑦᑕᐅᖅ ᑎᑎᖅᑲᓂᒃ ᑐᓂᓯᓚᐅᕐᒥᒻᒪᑦ ᐅᕙᑦᑎᓐᓄᑦ ᐊᔾᔨᒌᖏᑦᑐᓂᒃ 

ᓯᑉᑎᒻᕙ 15-ᒥ ᐅᓪᓗᖃᖅᑐᓂ ᑖᒃᑯᓄᖓ ᒥᑦᑕᕕᒻᒥ ᐅᑕᖅᑭᕕᓐᓄᑦ. ᓂᐅᕕᕐᓂᕐᒧᑦ ᑎᑎᕋᐅᔭᖅᑕᐅᓂᖓᓗ 

ᑕᓪᓕᒪᓄᑦ ᐅᑕᖅᑭᕕᓐᓄᑦ ᒥᑭᔫᑕᐅᓂᖅᓴᓄᑦ ᐊᑕᐅᓯᕐᒦᓪᓗᑎᒃ, ᑕᐃᒫᒃ ᓂᐅᕕᕐᓂᕐᒧᑦ ᐊᐅᓚᑕᐅᓂᖓ 

ᑲᔪᓯᐊᑦᓯᐊᒍᑕᐅᓂᐊᖅᑐᖅ. ᑕᒪᓐᓇᖃᐃ ᑐᑭᖃᖅᑲ, ᐃᓅᓴᓪᓕᒍᑕᐅᓯᒪᕚ ᐊᑭᖏᓐᓄᑦ ᑎᑎᕋᐅᔭᖅᑕᐅᓂᖓᓄᑦ 

ᐊᔾᔨᒌᓐᓂᖏᓐᓄᑦ ᑮᓇᐅᔭᖅᑑᑎᒃᓴᓕᐊᖑᓯᒪᔪᓂ ᑖᒃᑯᓄᖓ ᑕᓪᓕᒪᓄᑦ ᐱᖁᑎᕐᔪᐊᓄᑦ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒫᓐᓇ, ᐋᒃᑲ, 

ᑕᐃᒪᐃᓕᒋᐊᑐᓪᓗᐊᖏᑦᑐᖅ ᖃᑦᓰᓐᓇᕈᕆᐊᕌᕐᔪᓐᓂᐊᖅᑐᒃᓴᐅᔪᖅ ᑕᐃᒪ ᐱᔭᕇᖅᓯᒪᓕᖅᐸᑦ 

ᖃᐅᔨᒪᑦᑎᐊᓂᖅᓴᐅᓗᖓ ᐱᔭᕇᖅᓯᒪᓕᖅᐸᑦ ᓈᓴᐅᑎᖁᑎᖃᑦᓯᐊᓂᖅᓴᐅᔪᒫᖅᑐᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍ) ᐊᒻᒪᓗ ᑭᖑᓪᓕᖅᐹᖅ ᑎᑭᕌᕐᔪᐊᒥ ᒥᑦᑕᕐᕕᒻᒥ ᐅᑕᖅᑭᕕᒻᒥ 

ᐱᑕᖃᕆᐊᖃᕐᓂᖓᓂᒃ ᐅᖃᖅᓯᒪᒐᒥ, ᐊᑕᐅᓯᕐᒧᑐᐊᖑᙱᑦᑐᖅ ᐊᑐᖅᑐ ᓴᓇᐅᒐᕐᓄᑦ ᐅᕝᕙᓘᓐᓃᑦ 

ᐳᓚᕋᑎᓕᕆᔨᓄᑦ ᑖᓐᓇ ᐃᓪᓗᕐᔪᐊᖅ ᑎᑎᕋᐅᔭᖅᑕᐅᓂᖓᓃᑎᓪᓗᒍ ᑭᓇᒧᓪᓕ ᐅᖃᐅᓯᕆᔪᓐᓇᕐᖓᑦ, ᒥᓂᔅᑕᒧᑦ 

ᐅᕝᕙᓘᓐᓃᑦ ᑲᒻᐸᓂᒧᑦ ᑎᑎᕋᐅᔭᖅᑎᐅᔪᒧᑦ? (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍ): ᓇᑯᕐᒦᒃ, ᐃᒃᓯᕙᐅᑖᖅ. ᑕᖅᑭᐅᓚᐅᖅᑐᒥ ᐊᕝᕗᕆᐊᕐᕕᐅᓚᐅᖅᑐᐃᑦ, 

ᓄᓇᓕᐅᔪᐃᑦ, ᐸᕐᓇᓐᓂᐅᑉ ᒥᒃᓵᓄᑦ. ᑕᐃᑰᓇ ᑐᓴᕐᕕᐅᒋᐊᕋᔭᓚᐅᖅᑐᐃᑦ. ᓴᖅᑮᕕᐅᓐᓂᖏᑉᐸᑕ ᑕᒪᒃᑯᓂᖓ, 

Hᐊᒪᓚᑦᑯᖏᓐᓂᒃ ᑖᒃᑯᐊ ᑎᑎᖅᑲᑎᒍᑦ ᐅᕙᒍᑦ ᑳᓐᑐᕌᒃᑎᖁᑎᖏᓐᓄᑦ ᐊᒻᒪ ᐅᕙᒍᑦ 

ᐃᖅᑲᓇᐃᔭᖅᑎᖁᑎᒋᔭᖏᓐᓄᑦ ᐱᔭᒃᓴᕆᔭᐅᒻᒪᑕ ᐊᒻᒪᓗ ᐱᓕᕆᐊᕆᔭᐅᔫᑉ ᒪᓕᖁᔭᐅᔪᐃᑦ ᐊᑖᓂ ᑖᒃᑯᐊ 

ᑕᐃᒪᐃᑦᑑᒋᐊᖃᕐᖓᑕ ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍ) ᓯᕗᒧᓚᐅᕐᒥᑕ ᖃᖓᑕᓲᒃᑯᕕᒃ ᑲᖏᖅᖠᓂᕐᒥᒃ. $60.6 ᒥᓕᐊᓂᒃ 

ᑮᓇᐅᔭᖅᑐᓚᖓᒻᒪᑦ ᐊᒻᒪᓗ ᓴᓇᔭᐅᓂᐊᕐᓂᖓ ᐅᑭᐅᑦ ᐱᖓᓱᓄᑦ ᐊᒻᒪ ᓇᑉᐸᖓ ᐃᓚᓗᒍ. 

ᐱᔭᕆᐊᑐᔪᕈᓘᓚᖓᒻᒪᑦ ᓴᓇᔭᐅᒋᐊᕐᓂᐊᕐᓂᖓ ᐊᒻᒪᓗ ᑎᑎᖅᑲᐃᑦ ᖃᓄᑎᒋ ᑖᒃᑯᐊ $60.6 ᒥᓕᐊᓐ ᐸᕐᓇᐅᑎ 

ᐃᓛᒃ ᓇᓪᓕᐅᒃᑯᒫᖃᕆᐊᒃᓴᕕᑦ ᖄᖏᐅᑎᔭᐅᓂᐊᕐᓂᖏᓐᓂᓪᓗ ᐊᓯᔾᔨᖅᑐᖃᕆᐊᖃᕐᓂᖓᓂᓪᓗ ᐊᐱᖅᑯᒐ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᓕᓐᓂᒃ ᐊᖅᑯᑎᖃᕐᓗᖓ, ᒥᔅᑕ Hᐊᑭᓐᔅᖃᐃ ᑭᐅᒍᓐᓇᖅᐸᐅᒃ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ Hᐊᑭᓐᔅ. 

 

Hᐊᑭᓐᔅ (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᔭᒃᓴᕆᔭᐅᔪᖅ ᑖᓐᓇ ᖃᓄᐃᓕᖓᔾᔪᑕᐅᒋᐊᖃᕐᓂᖓ 

ᐱᔭᕇᓪᓚᕆᙱᑦᑑᒐᓗᐊᖅ ᖃᐅᔨᒪᔨᒋᔭᕗᑦ ᑖᒃᑯᐊ ᐃᖅᑲᓇᐃᔭᖅᑎᖁᒋᔭᕗᑦ ᑮᓇᐅᔭᖏᑕ ᑮᓇᐅᔭᖅᑐᕈᑎᒋᔭᕗᑦ 

ᐊᑖᓂ ᑖᒃᑯᐊ ᖃᓄᖅ ᐸᕐᓇᐅᑎᒋᔭᖏᓐᓂ ᑕᒫᓂ 10% 15% ᐊᑯᓐᓂᖓᓂᓪᓘᓐᓃᑦ ᑕᐃᒪᓐᓇ ᐃᓱᒪᒋᙳᐊᖅᑕᕗᑦ. 

ᐊᒻᒪᓗ 85 95% ᑮᓇᐅᔭᐃᑦ ᐱᓕᕆᔪᒃᓴᐅᒐᑎᒍᑦ ᑖᓐᓇ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍ) ᑖᓐᓇ 2 ᐳᓴᒥᒃ ᓴᓂᐊᓂ ᐱᐅᓂᖅᓴᐅᖅᑰᔨᓪᓗᓂ. ᑕᐃᒪᓐᓇ 

ᐱᔪᖃᕐᓂᐊᖅᑎᓪᓗᒍ ᐊᖏᔫᑎᓂᒃ.  

ᑕᐃᒪᓕ ᑐᓚᑦᑕᕐᕖᑦ, ᑕᕆᐅᕐᒥᐅᑕᓕᕆᓂᖅ ᖃᐅᔨᓴᖅᑕᐅᓂᖏᓐᓂᒃ ᒥᓂᔅᑕ ᓇᓗᓇᐃᕆᖅᑲᐅᒻᒪᑦ ᑎᑎᖅᑲᑎᒍᑦ 

ᑎᑎᕋᕐᕕᐅᓯᒪᒐᑦᑕ ᑐᓂᔭᐅᓚᐅᖅᑐᐃᑦ ᑖᒃᑯᐊᑦᑕᐅᖅ ᑕᕆᐅᕐᒥᐅᑕᓕᕆᓂᕐᒧᑦ ᓴᐳᒻᒥᔭᐅᔾᔪᑎᒋᔭᐅᔪᐃᑦ ᐊᒻᒪᓗ 

ᓄᓇᓕᖕᓂᑦ ᐅᑭᐅᖅᑕᖅᑐᒧᑦ ᐃᑲᔫᑏᑦ ᑖᒃᑯᐊ  

 

ᒪᒥᐊᓇᐅᒐᓗᐊᖅ ᑐᓵᔩᑦ ᐊᒻᒪᓗ ᐊᑐᓃᖓᔪᒥᒃ ᐅᒥᐊᕐᔪᐊᖅᑕᐅᒍᓐᓇᕐᓂᖏᓐᓂᒃ ᑖᒃᑯᓄᖓ ᓄᓇᓕᐅᔪᓄᑦ 

ᐊᑐᓃᖓᔪᓄᑦ ᖃᑦᓯᑐᕋᔭᕐᓂᖏᓐᓂᒃ ᐱᖓᓲᔪᖅᑐᐃᑦ ᐋᖅᑭᒋᐊᖅᑕᐅᓯᒪᓕᖅᐹᑦ ᐊᒻᒪᓗ ᖃᓄᖅ ᐊᑭᓕᖅᑕᐅᒐᔭᖅᐹᑦ 

ᒐᕙᒪᑐᖃᒃᑯᑦ ᐃᑲᔫᑎᖏᑎᒍᑦ ᐊᑖᓃᖓᔪᒥᒃ ᐊᒻᒪ ᓄᓇᕗᑦ ᒐᕙᒪᒃᑯᖏᑦ ᐊᑭᓖᔪᒃᓴᐅᕚᑦ ᐊᖏᖅᑕᐅᕐᓂᕈᑎᒃ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᖕᒪᑦ ᐃᒃᓯᕙᐅᑖᖅ, 

ᐊᔾᔨᒌᙱᑦᑑᑕᐅᓲᖑᒻᒪᑕ ᖃᓄᕐᓗ ᖃᑦᓯᑐᕐᓂᖏᓐᓂᒃ, ᑖᒃᑯᐊ ᓈᓴᖅᓯᒪᓂᖏᑦ ᑐᓂᔭᐅᔪᐃᑦ ᑕᕆᐅᕐᒥᐅᑕᓕᕆᓂᕐᒧᑦ 

ᒐᕙᒪᑐᖃᒃᑯᑦ ᐸᕐᓇᐅᑎᒋᔭᖏᑕ ᐃᑲᔫᑎᖏᑕ ᐊᑖᓅᖓᔪᐃᑦ ᑖᒃᑯᐊ ᓂᕆᐅᑦᑐᖓᓗ ᑳᓐᑐᓛᒃᑕᐅᓛᕐᓂᖏᓐᓂᒃ 

ᓯᕗᓂᑦᑎᓐᓂ ᐊᒡᒋᖅᑐᒥ ᕿᓚᒥᐅᔪᒥᖃᐃ ᐊᒻᒪᓗ ᒫᓐᓇᒫᕈᓗᒃ ᐊᔾᔨᒌᙱᑦᑐᓂᓪᓗ ᓈᓴᐃᓯᒪᓂᖏᓐᓂᒃ 

ᑕᒪᓐᓇᑦᑕᐅᖅ ᒐᕙᒪᑐᖃᒃᑯᑦ ᑕᕆᐅᕐᒥᐅᑕᓕᕆᓂᕐᒧᑦ ᐃᑲᔪᕈᑎᐅᕙᑦᑐᖅ ᒐᕙᒪᑐᖃᒃᑯᑦ ᐃᖏᕐᕋᔪᓕᕆᔨᕐᔪᐊᒃᑯᖏᑕ 

ᐊᑖᓂ 100 ᐳᓴᓐ ᐃᓗᐃᑦᑐᒥᒃ ᐊᑭᓕᖅᑕᐅᓂᐊᕐᓂᖏᓐᓂᒃ ᑖᒃᑯᐊ ᖃᐅᔨᒪᓇᕇᖅᑐᓂᓗ, ᑕᐃᒫᒃ ᐸᕐᓇᒃᓯᒪᕗᒍᑦ 

ᒫᓐᓇᐅᔪᖅ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.   

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍ) ᖃᓄᖅ ᐅᒥᐊᕐᔪᐊᖅᑕᐅᓂᖏᑦ ᐋᖅᑭᒋᐊᕆᐊᓖᑦ ᖃᓄᖅ ᑐᑭᖃᖅᑎᒋᕚ 

ᐊᕐᕕᐊᓂᑦ ᑖᓐᓇ ᐃᓚᒋᔭᐅᒻᒪᑦ ᐸᕐᓇᑕᐅᓂᖏᓐᓂᒃ ᑕᒪᓐᓇ ᐊᕐᕕᐊᓂᑦ ᓯᐅᕋᑐᐃᓐᓇᐅᒻᒪᑦ. ᐊᒻᒪᓗ ᐊᓯᐊᒍᑦ 

ᐱᑕᖃᓗᐊᕋᓂ ᓱᓇᒥᒃ ᑕᑯᓐᓇᙳᐊᖅᑎᔅᓯᒍᓐᓇᕈᕕᑦ ᐃᓗᓕᖏᓐᓂᒃ ᑐᒃᓯᕋᓗᐊᙱᑐᖓᐅᒐᓗᐊᖅ ᑭᓯᐊᓂ 

ᐋᖅᑭᒋᐊᕆᓂᐊᕐᓂᕋᐃᓯᒪᓂᕆᔭᐃᑦ ᐅᒥᐊᕐᔪᐊᖅᑕᐅᕋᑕᕐᓂᖏᓐᓂᒃ ᓯᐅᕋᖅ ᖁᐊᖅᑎᑕᒐᖅ ᓱᓇᑭᐊᕐᖓᐃ ᖃᓄᑭᐊᖅ 

ᐱᖁᑎᕐᔪᐊᓂᒃ ᐋᖅᑭᒋᐊᕆᐊᖃᕐᓂᖏᓐᓂᒃ ᑕᑯᓐᓈᖅᐲᑦ? (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐋᒃᑲ ᐃᒃᓯᕙᐅᑖᖅ. ᐅᓇ ᓲᕐᓗ ᓴᐃᒍᐃᑦ 

ᐊᑐᕆᐊᑦ ᐋᖅᑭᒋᐊᕐᓗᒋᑦ49 ᖃᐅᒻᒪᖅᑯᓯᖅᑕᐅᓗᑎᒃ, ᓯᐅᕋᐃᓪᓗ ᑖᒃᑯᐊ ᓯᔾᔭᖓᓄᑦ ᐅᓕᑦᑕᕐᓂᖓᓄᑦ ᑎᑭᐅᑎᓗᒍ 

ᑎᓂᑦᑕᕐᓂᖓᓅᖓᔪᑦ ᑖᒃᑯᐊ ᐋᖅᑭᒋᐊᖅᑕᐅᓗᑎᒃ. ᐅᖃᖅᑏ, ᒪᒥᐊᓇᖅ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍ) ᑖᒃᑯᐊ ᕿᒥᕐᕈᖅᑲᐅᒐᒃᑭᑦ, ᖃᐅᔨᓴᖅᑕᐅᓂᖏᑦ, ᐸᕐᓇᒃᑕᐅᓂᖏᑦ ᑖᒃᑯᐊ 

ᕿᒥᕐᕈᖅᑲᐅᒐᒃᑭᓪᓗ ᐅᒥᐊᕐᔪᐊᓕᕆᓂᕐᒧᑦ ᐱᖁᑎᓄᑦ ᖃᓄᖅ ᐋᖅᑭᒋᐊᖅᑕᐅᓂᖏᓐᓂᒃ, ᑐᖏᓕᖓ ᑐᕌᒐᕆᒍᒪᔭᐃᑦ 

ᑕᒪᒃᑯᐊ ᑕᕆᐅᕐᒥᐅᑕᓕᕆᓂᕐᒧᑦ ᐊᓯᖔᖏᓐᓂᒃ ᓲᕐᓗ ᐊᐱᖅᑯᑎᑐᐃᓐᓇᖅᑕᐅᖅ ᒥᓂᔅᑕ ᑖᓐᓇ ᑳᓐᑐᕌᒃᑯᑦ ᐊᑖᓂ 

ᖃᐅᔨᓴᖅᑕᐅᓂᐊᖅᐸᑦ ᑐᓚᑦᑕᕐᕖᑦ ᑐᓚᑦᑕᕐᕕᐊᓛᓪᓗ ᓄᓇᓕᐅᔪᓂᑦ ᑖᒃᑯᐊ ᐃᓚᐅᓂᐊᕐᓂᖏᓐᓂᒃ, ᑖᒃᑯᐊ 

ᖃᐅᔨᓴᖅᑎᓪᓗᓯ ᑕᐃᒪᐃᑦᑑᕚ ᐃᒃᓯᕙᐅᑖᖅ? (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᕌᒐᕆᒍᒪᔭᕗᑦ ᐃᓚᐅᒍᓐᓇᖁᓪᓗᒋᒃ 

ᑖᒃᑯᐊ ᑕᕆᐅᕐᒥᐅᑕᓕᕆᓂᕐᒧᑦ ᐱᓕᕆᑎᓪᓗᑕ ᐃᓛᓐᓂᒃᑯᑦ ᐱᔭᒃᓴᐃᑦ ᐅᓄᕐᓂᖅᓴᐅᓂᐊᖅᑐᐃᑦ ᐊᓯᖏᑕ ᓴᓂᐊᓂ, 

ᑭᓯᐊᓂ ᑕᐃᒫᒃ ᐃᓚᐅᓂᐊᖅᐳᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐱᖓᑦᓯᖅ, ᐅᑐᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᕙᓪᓕᐊᔪᓕᕆᔨ ᐃᖏᕐᕋᔪᓕᕆᔨᒃᑯᓪᓗ ᑖᒃᑯᐊ ᑮᓇᐅᔭᖅᑐᕈᑎᖏᑦ 

ᐊᑭᖏᑦ $11,449,000.00 ᐊᖏᖅᐱᓰ? ᓇᑯᕐᒦᒃ, ᐊᖏᖅᐱᓰ, ᑖᓐᓇ ᐱᔭᕇᕋᑦᑎᒍ, ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ. ᐊᖏᖅᐳᐃᑦ. ᓇᑯᕐᒦᒃ. ᒥᓂᔅᑕ ᐊᕿᐊᕈᖅ, ᐅᖃᐅᓯᔅᓴᑎᑦ ᒪᑐᓯᕙᓪᓕᐊᑎᓪᓗᑕ, ᑲᑎᒪᓂᕐᒥ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᕌᓗᒃ, ᐃᒃᓯᕙᐅᑖᖅ, ᐃᒃᓯᕙᐅᑕᑦᑎᐊᕙᐅᒐᕕᑦ ᑕᕝᕙᓂ 

ᐱᔭᕇᖅᑐᐊᓐᓅᒐᑦᑕ ᖁᔭᓐᓇᒦᕈᒪᕙᒃᑲ. ᖁᔭᓐᓇᒦᕈᒪᕙᒋᑦ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᐊᐱ50ᖅᓱᑦᑎᐊᖅᑲᐅᒐᔅᓯ 

ᐊᒻᒪᓗ ᐅᖃᐅᓯᕆᔭᐅᑐᐃᓐᓇᖅᑲᐅᔪᑎᒍᑦ.  

 

ᐃᑉᐱᓇᖅᑲᐅᔪᖅ ᐱᓗᐊᙳᐊᖅᑐᒥᒃ ᒪᓕᒐᓕᐅᖅᑎ ᒪᓕᒐᓕᐅᖅᑎᐅᑉ ᑖᒃᑯᐊ ᓄᓇᓕᕋᓛᑦ 

ᐃᑉᐱᒋᔭᐅᖅᑰᔨᙱᒃᑲᓗᐊᖅᑎᓪᓗᒋᑦ ᐃᑉᐱᓐᓇᖅᑐᐊᓘᒻᒪᑦ ᑕᒪᒃᑯᓂᖓ ᐊᔾᔨᒌᙱᑦᑐᑎᒍᑦ ᐱᓇᓱᐃᓐᓇᖃᑦᑕᕋᑦᑎᒍᑦ 

ᑕᕝᕘᓇ ᐃᓛᓐᓂᒃᑯᑦ ᓴᖅᑭᖃᑦᑕᖏᑦᑑᒐᓗᐊᖅ, ᑭᓯᐊᓂ ᓴᖅᑭᐸᓪᓕᐊᓂᐊᖅᑐᐃᑦ ᓂᕆᐅᒋᑦᑎᐊᖅᓱᒋᑦ ᑕᕝᕘᓇ 

ᐊᔾᔨᒌᙱᑐᑦᑎᒍᑦ ᑮᓇᐅᔭᓂᒃ ᑐᔅᓯᕋᖃᑦᑕᖅᓱᑕ. ᑕᐃᒪᓐᓇᐃᑎᓪᓗᒍ, ᑲᑎᒪᔩᑦ ᖁᔭᓐᓇᒦᕈᒪᑦᑎᐊᐸᔅᓯ. 

 

ᐊᒻᒪᓗ ᐃᒃᓯᕙᐅᑖᖅ, (ᑐᓵᔨᑎᒍᑦ) ᑕᒪᓐᓇ ᒪᑐᓯᕙᓪᓕᐊᑎᓪᓗᖓ ᐅᖃᐅᓯᒃᓴᒃᑲᓂᒃ, ᑐᖏᓕᕆᔭᕋ ᕘᓂ ᒪᒃᐊᐃᓴᒃ 

ᐅᖃᕈᒪᓗᐊᓚᐅᕐᒪᑦ ᑖᒃᑯᐊ ᑲᑎᒪᓂᖃᖅᑎᓪᓗᒋᑦ ᓇᓗᓇᐃᕐᕕᒋᔪᒪᕙᑦᓯ ᖁᔭᓐᓇᒦᖅᑐᖓᓗ ᐊᕐᕌᒍᒐᓴᖕᓂᒃ 

ᐃᖅᑲᓇᐃᔭᖅᑎᐅᓯᒪᓕᕐᖓᑦ ᓄᓇᕗᑦ ᒐᕙᒪᒃᑯᓐᓂᑦ ᐊᒻᒪᓗ ᑕᒫᓂ ᐊᕐᕌᒍᐃᑦ 15ᓂᑦ, ᐱᔭᒃᓴᖃᖅᓯᒪᒻᒪᕆᖕᒪᑦ 

ᓄᓇᕗᒥ ᐃᑲᔪᕐᔪᐊᖅᓯᒪᒻᒪᑦ. ᐱᓕᕆᓯᒪᒻᒪᑦ ᐊᔾᔨᒌᙱᑦᑐᓂᒃ ᒐᕙᒪᑐᖃᒃᑯᓄᓪᓗ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓂ ᐊᒻᒪ ᓄᓇᕗᑦ ᒐᕙᒪᒃᑯᖏᑦ ᐊᑕᐅᓯᐅᙱᑦᑐᒥ ᐃᖅᑲᓇᐃᔮᖃᖃᑦᑕᖅᓯᒪᓂᑰᒻᒪᑦ ᐊᒻᒪᓗ 

ᐅᔭᕋᓐᓂᐊᕐᓂᓕᕆᓂᐅ ᑖᒃᑯᐊ ᐅᔭᕋᒃᓯᐅᕐᓂᕐᒥᑦ ᐱᓕᕆᓯᒪᒻᒪᑦ ᐊᒻᒪᓗ ᑐᖏᓕᕆᔭᐅᓂᐊᖅᑎᓪᓗᒍ ᑕᕝᕙᓂ ᐅᕙᒍᑦ 

ᐊᕕᑦᑐᖅᓯᒪᕕᒋᔭᖓᓂ.  

 

ᐅᒡᒍᐊᖅᐳᖓ ᑖᓐᓇ ᐃᓱᓕᓕᕐᒪᑦ ᐃᖅᑲᓇᐃᔮᖓ ᑭᖑᓪᓕᖅᐹᕆᓕᖅᑕᖓ. ᐃᓕᑕᕆᔪᒪᓪᓗᒍ ᖁᔭᓐᓇᒦᖅᑕᕋ 

ᓯᕗᓕᐅᖅᑎ ᑖᓐᓇ ᐱᕕᖃᖅᑎᑕᐅᓚᐅᕐᒪᑦ ᐊᒻᒪᓗ ᖁᓕᓂᒃ ᐅᑭᐅᓂᒃ ᑖᔅᓱᒧᖓ ᐊᑕᓯᒪᓂᖓᓄᑦ. ᑖᓐᓇ 

ᐅᖓᓚᖓᕙᕋ ᐊᒻᒪᓗᑦᑕᐅᖅ ᐅᒡᒍᐊᖅᐳᒍᑦ ᖁᔭᓐᓇᒦᖅᑕᕋᓗᐊᕗᑦ ᐱᓕᕆᓯᒪᓂᖓᓂᒃ ᑕᕝᕙᓂ ᐊᒻᒪᓗ ᓄᓇᕗᒧᑦ 

ᐃᑲᔪᖅᔪᐊᖅᓯᒪᒻᒪᑦ. ᓅᕙ ᓯᑰᓴᒥ ᐅᓂᒃᑳᖃᑦᑕᖁᓛᖅᑕᕋ ᑖᕙᓃᓕᕈᓂ ᐊᒻᒪᓗᑦᑕᐅᖅ ᖁᔭᓐᓇᒦᕐᔪᐊᖅᓱᒍ 

ᐱᓕᕆᖃᑎᖃᑦᑎᐊᖃᑦᑕᖅᓯᒪᓂᑯᐊᓘᒻᒪᑦ ᐅᕙᑦᑎᓐᓄᑦ. ᓄᓇᕗᒻᒥᐅᑕᐃᑦᑕᐅᖅ ᐅᒡᒍᐊᓚᖓᒋᕗᐃᑦ.  

 

ᖃᐅᔨᒃᑲᐃᒍᒪᓪᓗᖓ ᐃᓘᓐᓇᓯ ᐱᕕᖃᖅᑎᑕᐅᒍᓐᓇᕐᓂᕋᓂᒃ ᑲᔪᓰᓐᓇᕈᓐᓇᕋᑖᕋᑦᑕ ᐊᒻᒪᓗ ᑖᒃᑯᐊ 

ᑮᓇᐅᔭᖅᑐᕈᑎᕗᑦ ᐊᖏᖅᑕᐅᒍᓐᓇᕐᓂᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ. ᖁᕕᐊᓱᑉᐳᒍᑦ ᓄᖅᑲᖓᑦᑎᐊᕐᓂᐊᖅᑯᑎᑦ ᐃᓱᓕᑦᑕᐃᑦ 

ᐃᖅᑲᓇᐃᔮᑦ ᑕᒫᙵᑦ ᓄᓇᕗᒻᒥᐅᓕᒫᓂᒃ ᑕᐃᒪᐃᓕᕗᒍᑦ ᑭᒡᒐᑐᖅᓱᒋᑦ. ᖃᓄᐃᓕᖓᒍᒪᕙᑦ ᑲᑎᒪᑐᐃᓐᓇᖅᑐᐃᑦ? 

ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓂᒃᑳᕈᒪᓕᖅᐳᖓ ᓇᓗᓇᐃᖅᐳᖓ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. ᐃᖅᓱᖅᑏ. ᑖᒃᑯᐊ ᐊᓂᑎᑲᐃᓐᓇᓚᐅᕐᒥᒃᑭᑦ ᑕᕝᕙᓃᕋᑖᖅᑐᐃᑦ ᐊᒻᒪᓗ ᑖᓐᓇ 

ᐊᖏᖅᐱᓰ? ᓈᒻᒪᓴᙱᑦᑐᐃᑦ? ᑲᔪᓯᔪᖅ. ᒫᓐᓇ ᓇᖏᕐᓂᐊᓕᕋᑦᑕ ᑲᑎᒪᑐᐃᓐᓇᐃ ᖃᓄᐃᖅᑲᐅᓂᖏᓐᓂᒃ 

ᐅᓂᒃᑳᕐᓂᐊᕋᑦᑕ.  

 

ᐅᖃᖅᑎ: ᐅᓐᓄᓴᒃᑯᑦ. ᐱᓕᕆᕐᔪᐊᓵᕐᒥᒐᔅᓯ ᖁᔭᓐᓇᒦᒃ. ᓈᓴᐅᑎᓕᒃ 20. ᐅᓂᒃᑳᕈᑏᑦ ᑲᑎᒪᔨᑐᐃᓐᓇᐃᑦ 

ᑲᑎᒪᑎᓪᓗᒋᑦ. ᒥᔅᑕ ᐋᕐᑯᐊᒃ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

ᐋᕐᑯᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᖅᑲᐅᒻᒪᑕ 51, 

ᑕᑯᓇᖅᓯᒪᒐᑦᑎᒍ ᐊᒻᒪᓗ ᐅᓂᒃᑳᕈᒪᕗᒍᑦ. ᐱᒋᐊᖅᑎᑦᑎᕗᒍᑦ ᑖᒃᑯᐊ ᐊᖏᕈᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᒪᑦ. ᐊᐃᑉᐱᖅᑕᐅᕚ? ᒥᔅᑕ ᕿᔪᑦᑖᖅ. ᐱᖁᔨᕗᖔᕈᒻᒧᑦ. ᓈᒻᒪᓴᖅᑐᐃᑦ? 

ᓈᒻᒪᓴᙱᑦᑐᐃᑦ? ᐱᖁᔨᕗᖔᕈᑦ ᑲᔪᓯᔪᖅ.  

 

(ᑐᓵᔨᑎᒎᕈᓐᓃᖅᑐᖅ) 21. ᐱᖓᔪᐊᓐᓂ ᐅᖃᓕᒫᖅᑕᐅᓃᑦ ᒪᓕᒐᒃᓴᑦ. 22. (ᑐᓵᔨᑎᒎᓕᖅᑐᖅ) ᑲᑎᒪᔾᔪᑎᔅᓴᐃᑦ. 

ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᔾᔪᑎᑐᐃᓐᓇᖅ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ 

ᑲᑎᒪᓂᐊᖅᑯᑦ ᐅᓪᓛᒃᑯᑦ 9-ᒥ, ᓇᓅᑉ ᑲᑎᒪᕕᖓᓂᒃ.  

 

ᑲᑎᒪᔾᔪᑎᒃᓴᐃᑦ ᐅᑐᐱᕆ 29-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 



ᐱᖓᑦᓯᖅ, ᐅᑐᐱᕆ 28, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

52 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ, (ᑐᓵᔨᑎᒍᑦ) ᑎᑎᕋᖅᑏ. ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᕿᑎᖅᑰᕈᕋᓱᓐᓂᖓᓂ, 

ᐅᑐᐱᕆ 29, 2020, 1:30-ᒧᐊᖅᐸᑦ.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 17:56ᒧᐊᖅᑎᓪᓗᒍ 



 

 

 


